
ᐃᓚᖓ I: ᓯᕗᓕᖅᑎᓃᙶᖅᑐᖅ ᓇᐃᓪᓕᑎᖅᓯᒪᔪᖅ 

 
ᐱᓕᕆᖃᑎᒌᑦᑐᑦ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ ᒪᓕᒐᒻᒪᕆᓐᓂᒃ ᕿᒥᕐᕈᓂᐅᔪᑦ (“ᐱᓕᕆᖃᑎᒋᑦᑐᑦ") ᐊᑕᖏᖅᓱᑎᒃ ᐃᓱᒪᓕᐅᕆᓯᒪᕗᑦ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ (“LSN”) ᒫᓐᓇᑦᓴᐅᑎᒋ ᓄᖅᑲᑎᑦᓯᓕᕐᓕᑦ ᒪᓕᒐᒻᒪᕆᓐᓂᒃ ᕿᒥᕐᕈᓂᕐᒥᒃ (“ᕿᒥᕐᕈᓂᖅ”) ᐱᔭᕆᐊᖃᖅᑑᓂᖓᓂᒃ 

ᐃᓕᓐᓂᐊᖅᑐᓄᑦ ᒪᓕᒐᕐᓂᒃ1 ᐃᑎᖅᑎᑕᐅᓂᐊᕐᓗᑎᒃ ᒪᓕᒐᕐᓂᒥᒃ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ.  

 

ᐊᑯᓐᓂᖅᓯᐅᑕᐅᓗᓂ, ᐱᓕᕆᖃᑎᒌᑦᑐᑦ ᐃᓱᒪᓕᐅᕆᔪᖅ LSN−ᑯᓐᓂᒃ ᐃᓕᑕᖅᓯᖁᔨᓪᓗᑎᒃ ᑲᓇᑕᒥ ᑐᑦᑕᕐᕕᒻᒥᒃ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᕐᓂᒃ 

ᐃᓕᓐᓂᐊᕐᓂᕐᒥᒃ (“CPLED”) ᐱᔭᕆᐅᖅᓴᓂᖅ ᐊᑐᐃᓐᓇᕈᕐᓂᕐᒧᑦ ᐃᓕᓐᓂᐊᕐᓂᕐᒧᑦ (“RPEP”), ᐋᖅᑭᒋᐊᖅᑕᐅᑦᓱᑎᒃ ᐃᓗᓕᖏᑦ ᐊᐅᓚᓂᐅᔪᕐᓗ 

ᓈᒻᒪᒋᔭᐅᓕᕐᓗᓂ ᑕᒪᒃᑮᓐᓄᑦ ᐃᑎᕐᓂᕐᒧᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ2 ᐊᒻᒪᓗ ᐃᑎᖅᑎᑕᐅᓂᕐᒧᑦ ᖃᐅᔨᓴᖅᑕᐅᓂᖅ3 ᑐᙵᕕᐅᑦᓱᓂ s. 

18(2)(b) ᐅᕙᓂ ᑲᑐᔾᔨᖃᑎᒌᓐᓂᖏᑦ ᐃᖅᑲᓇᐃᔮᒧᑦ ᒪᓕᒐᕐᔪᐊᑉ ᒪᓕᒐᓕᕆᓂᕐᒧᑦ (“LPA”). ᐱᓕᕆᖃᑎᒌᑦᑐᑦ ᐃᓱᒪᓕᐅᕆᔪᖅ ᑕᕝᕙᓴᐃᓐᓇᖅ 

ᓴᖅᑭᖅᑕᐅᖁᔨᓪᓗᑎᒃ ᐱᓕᕆᖃᑎᒌᑦᑐᓂᒃ ᐱᕙᓪᓕᐊᑎᑦᓯᓗᑎᒃ ᓄᑖᓂᒃ ᐅᕕᓂᖃᖃᑎᒋᔭᐅᙱᑦᑐᓂᒃ ᐊᑭᕋᖅᑐᕐᓂᕐᒥᒃ ᓄᓇᕗᒻᒥ ᐃᑎᕈᓐᓇᕐᓂᕐᒧᑦ 

ᐃᓕᓐᓂᐊᕋᑦᓴᒧᑦ ᐃᓇᖐᓗᑎᒃ CPLED's PREP. ᑖᓐᓇ ᐊᐅᓚᓂᐅᔪᖅ ᐊᑦᓱᕉᑎᖃᕋᖅᑐᖅ ᐲᔭᐃᓂᕐᒥᒃ ᐊᑑᑎᖃᙱᑦᑐᓂᒃ ᐊᐳᖅᑕᕐᕕᐳᔪᓂᒃ 

ᐃᑎᖅᑎᑕᐅᓂᕐᒧᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ ᐃᑲᔪᖅᑐᐃᓗᑎᒃ ᖁᕝᕙᖅᑎᕆᓗᑎᓪᓗ ᑭᒡᒐᖅᑐᐃᒍᓐᓇᖅᑐᓂᒃ ᒪᓕᒐᓕᕆᓂᕐᒧᑦ.   

 

ᕿᖑᓪᓕᖅᐹᒥᓗ ᐱᓕᕆᖃᑎᒌᑦᑐᑦ ᐃᓱᒪᓕᐅᕆᔪᑦ LSN−ᑯᑦ ᑐᓂᓯᖁᓪᓗᒋᑦ ᐅᖃᐅᓯᐅᔪᒥᒃ ᒪᒥᐊᓐᓂᕐᒨᖓᔪᓂᒃ ᐋᓐᓂᖅᑎᖅᑕᐅᓯᒪᓂᖏᓐᓅᖓᔪᒥᒃ 

ᐃᓄᐃᑦ, ᐱᓗᐊᖅᑐᒥᒃ ᐃᓚᒋᔭᐅᔪᑦ ASLP−ᑯᓐᓄᑦ ᐊᒻᒪᓗ NLP, ᐃᑎᖅᑎᑕᐅᓂᕐᒧᑦ ᐊᐅᓚᓂᐅᔪᓄᑦ ᓄᓇᕗᒻᒥ.  

 

ᐱᓕᕆᖃᑎᒌᑦᑐᑦ ᐋᖅᑮᓯᒪᔪᑦ ᐱᒋᐊᓕᕋᒥᒃ ᓇᓗᓇᐃᖅᓯᒍᒪᓪᓗᑎᒃ ᓈᒻᒪᓈᖅᓯᒪᓂᖃᕋᓗᐊᕐᒪᖔᖅ ᒫᓐᓇ ᐃᑎᖅᑎᑦᓯᓂᕐᒧᑦ ᐱᔭᕆᐊᓖᑦ ᓄᓇᕗᒻᒥ, 

ᐃᓱᒪᑦᓴᖅᓯᐅᕈᑎᖃᕆᐊᖃᖅᓯᒪᑦᓱᑎᒃ ᐊᓂᒍᖅᓯᒪᔪᓂᒃ ᕿᒥᕐᕈᓂᐅᔪᓂᒃ ᐊᑑᑎᓯᒪᔪᓂᒃ, ᐃᓗᓕᕆᔭᐅᔪᓂᒃ ᐃᓱᒪᑦᓴᖅᓯᐅᕈᑕᐅᓯᒪᔪᒃᓂ ᑖᒃᑯᓇᓂ 

ᖃᐅᔨᓴᕐᓂᐅᔪᓂ ᐃᓚᒋᔭᐅᑦᓱᑎᒃ, ᐅᖃᐅᓯᐅᔪᓪᓗ, ᐊᒻᒪᓗ ᐃᓗᓕᖏᑦ LSN−ᑯᑦ ᖃᓄᖅ ᖃᓄᖅᑑᕈᑎᕈᑎᖃᖃᑦᑕᖅᓯᒪᒻᒪᖔᑕ ᑕᐃᑲᓂᒋᐊᖅ. ᑖᓐᓇ 

ᐊᐅᓚᓂᐅᔪᖅ ᐊᑑᑎᒋᐊᖃᖅᓯᒪᔪᖅ ᐱᔭᕆᐊᑐᓂᒃ ᐅᖃᖃᑎᒌᒍᑎᖃᕐᓂᕐᒥᒃ ᐅᕕᓂᐅᖃᑎᒌᙱᑦᑐᑦ ᐊᔾᔨᐅᖏᑎᑕᐅᓂᖏᓐᓂᒃ 

ᓈᒻᒪᓈᕈᔾᔭᐅᓯᒪᙱᓐᓂᖏᓐᓂᓪᓗ. ᐱᓕᕆᖃᑎᒌᑦᑐᑦ ᐃᓱᒪᖃᖅᓯᒪᔪᑦ ᐊᑑᑎᑦᑕᐃᓕᒍᑎᑦᓴᑑᒋᐊᖓ ᑕᒻᒪᖅᑕᐅᓯᒪᔪᓂᒃ ᐊᓂᒍᖅᓯᒪᔪᓂᒃ 

ᓇᓗᓇᐃᕐᓗᒋᑦ ᑭᓯᐊᓂ ᐅᑯᓇᓂ ᐅᓂᒃᑳᓂ ᖃᐅᔨᓴᑦᓯᐊᕈᑕᐅᓗᑎᒃ LSN−ᑯᑦ ᐊᑐᐃᓐᓇᐅᑎᑦᓯᑦᓯᐊᕋᓗᐊᕐᒪᖔᑕ ᓄᓇᕗᒻᒥ ᐃᓕᓐᓂᐊᖅᑐᓄᑦ 

ᒪᓕᒐᓕᕆᓂᕐᒥᒃ ᐊᐅᓚᓂᐅᔪᒥᒃ ᐃᑎᕐᓂᐊᕈᑎᒃ ᐃᖅᑲᓇᐃᔮᒻᒪᕆᒻᒧᑦ ᐊᔾᔨᐅᓂᖃᖅᑐᒧᑦ ᑲᔪᓯᓂᖃᑦᓯᐊᖅᑐᒧᓪᓗ.  

 

ᓄᓇᕗᒻᒥ ᐃᓕᓐᓂᐊᖅᑐᓄᑦ ᒪᓕᒐᕐᒥᒃ, ᐃᑎᕈᓐᓇᓂᕐᒧᑦ ᐱᔭᕆᐊᓖᑦ ᐊᐅᓚᓂᐅᔪᓪᓗ ᐱᔭᕆᐊᑦᑐᐸᓪᓕᐊᑐᐃᓐᓇᖅᓯᒪᒻᒪᑕ 

ᐊᔾᔨᐅᖏᓐᓂᖃᖅᑎᑦᓯᕙᓪᓕᐊᑐᐃᓐᓇᖅᓱᑎᒃ ᐊᕐᕌᒍᐃᑦ ᐊᕙᑎᑦ ᖄᖏᖅᑐᑦ ᐃᓗᐊᓐᓂ. ᐊᓪᓚᒡᒐᐃᓐᓂᖅᐸᐅᔪᑦ ᐊᓯᔾᔨᕐᓂᐅᔪᑦ ᐊᑑᑎᓯᒪᔪᑦ 

ᑎᑭᐅᑎᑦᓱᑎᒃ ᐱᔭᕇᕐᓂᖏᓐᓄᑦ ᒪᕐᕉᓕᖅᑲᖓᔪᑦ ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑏᑦ ᐃᓚᐅᖃᑕᐅᐃᓯᒪᔪᑦ ᐊᔾᔨᖏᑦᑐᒧᑦ, ᓄᓇᕗᒻᒥ 

ᓴᓇᐅᒐᕐᓄᑦ ᒪᓕᒐᓕᕆᓂᕐᒥᒃ ᐃᓕᓐᓂᐊᕋᑦᓴᓄᑦ ᐋᖅᑭᑦᑕᐅᓯᒪᔪᓄᑦ ᖃᓄᐃᒋᐊᕈᑕᐅᑦᓱᑎᒃ ᐊᒥᒐᖅᓯᓂᕐᒧᑦ ᓴᐳᓐᓂᐊᖅᑎᓂᒃ ᓄᓇᕗᒻᒥ.  

 

1 ᑐᙵᕕᐅᑦᓱᓂ s. 1 ᐅᕙᓂ ᒪᓕᒐᓕᕆᔨᒻᒪᕆᐅᓂᕐᒧᑦ ᐱᖁᔭᕐᔪᐊᕐᒥ, “ᐃᓕᓐᓂᐊᖅᑐᖅ ᒪᓕᒐᕐᓂᒃ” ᑐᑭᓕᒃ ᐃᓄᒃ ᐊᓪᓚᑦᑎᐅᓂᕐᒨᖓᔪᑦ ᐊᖏᖅᑕᐅᓯᒪᔪᑦ 

ᑲᑐᔾᔨᖃᑎᒌᓄᑦ ᐃᓚᒋᔭᐅᒍᓐᓇᕐᓂᕐᒧᑦ.   

2 ᑎᑎᕋᖅᓯᒪᔪᖅ 1 ᐅᕙᓂ ᒪᓕᒐᓕᕆᔨᒻᒪᕆᐅᓂᕐᒧᑦ ᐱᖁᔭᕐᔪᐊᕐᒥ ᓇᓗᓇᐃᔭᐃᔪᖅ “ᐃᑎᕈᓐᓇᕐᓂᕐᒧᑦ ᐃᓕᓐᓂᐊᕋᑦᓴᒥᒃ” ᑖᓐᓇ “ᐃᑎᕈᓐᓇᕐᓂᕐᒧᑦ ᐃᓕᓐᓂᐊᕋᑦᓴᖅ 

ᓴᖅᑭᖅᑕᐅᓯᒪᑦᓱᓂ ᐊᐅᓚᑕᐅᑦᓱᓂᓗ ᑲᑐᔾᔨᖃᑎᒌᓄᑦ.”  

3 ᑎᑎᕋᖅᓯᒪᔪᖅ 1 ᐅᕙᓂ ᒪᓕᒐᓕᕆᔨᒻᒪᕆᐅᓂᕐᒧᑦ ᐱᖁᔭᕐᔪᐊᕐᒥ ᓇᓗᓇᐃᖅᓯᔪᖅ “ᐃᑎᖅᑎᑕᐅᓂᕐᒧᑦ ᕿᒥᕐᕈᔭᐅᓂᖅ” ᐃᒪᐃᑦᑐᖅ “ᕿᒥᕐᕈᔭᐅᓂᖅ ᐃᓘᓐᓈᒍᑦ 

ᐃᓕᓐᓂᐊᕋᑦᓴᓂ ᐊᑦᑐᐊᔪᓂ ᒪᓕᒐᓕᕆᓂᕐᒧᑦ, ᐱᖃᓯᐅᑎᑦᓱᓂ ᒪᓕᒐᓕᕆᔨᐅᓂᖅ, ᐊᐅᓚᓂᖅ, ᐱᐅᓯᐅᒋᐊᓖᑦ ᐊᒻᒪᓗ ᒪᓕᒐᕐᔪᐊᑦ ᓄᓇᕗᒻᒥ ᐅᕝᕙᓘᓐᓃᑦ ᒪᓕᒐᕐᔪᐊᑦ 

ᑲᓇᑕᒥ ᑕᒪᒃᑮᓐᓂᓘᓐᓃᑦ.”  



4  

ᐊᑭᑦᓯᕋᖅ ᒪᓕᒐᕐᓂᒃ ᐃᓕᓐᓂᐊᕐᓂᖅ ("ALSP") ᐊᒻᒪᓗ ᓄᓇᕗᒻᒥ ᒪᓕᒐᕐᓂᒃ ᐃᓕᓐᓂᐊᕐᓂᖅ ("NLP") ᑐᕌᖅᑕᓪᓗᐊᑕᐅᓯᒪᔫᒃ ᐱᕙᓪᓕᐊᑎᑕᐅᑦᓱᓂ 

ᐊᑐᐃᓐᓇᖃᕈᓐᓇᕐᓂᖅ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑏᑦ ᐊᒻᒪᓗ ᐊᑐᐃᓐᓇᖃᕐᓂᖅ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ  ᓄᓇᕗᒻᒥᐅᓄᑦ, ᐃᓘᓐᓇᒐᓚᑎᓪᓗ 

ᐃᓅᑦᓱᑎᒃ. ᑕᐃᑦᓱᒪᓂ ᐊᒻᒪᓗ ᒫᓐᓇᐅᔪᖅ, ᒪᓕᒐᕐᓅᖓᔪᑦ ᐱᔨᑦᓯᕋᐅᑏᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ ᐃᖅᑲᓇᐃᔮᕙᓪᓘᖃᑦᑕᖅᓯᒪᒻᒪᑕ 

ᓴᐳᓐᓂᐊᖅᑎᓄᑦ ᓄᓇᕗᑦ ᓯᓚᑖᓃᙶᖅᑐᓄᑦ. ᓄᓇᕗᒻᒥᐅᑦ ᓱᒋᐊᓪᓚᕝᕕᖃᓗᐊᕋᑎᒃ ᓱᖏᖅᑑᑎᑦᓴᑐᐊᖃᖃᑦᑕᖅᓯᒪᔪᑦ ᖃᓪᓗᓈᓂᒃ ᓴᐳᓐᓂᐊᖅᑎᓂᒃ 

ᐅᖃᕈᓐᓇᖏᑦᑐᓂᒃ ᐃᓄᒃᑎᑐᑦ ᑐᓴᐅᒪᓇᑎᓪᓗ ᖃᐅᔨᒪᓂᖃᕋᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐱᖅᑯᓯᕆᔭᐅᔪᒥᒃ ᐃᓘᓐᓇᒐᓚᖏᓐᓄᑦ 

ᐱᔨᑦᓯᖅᑕᐅᔪᑦ ᖃᐅᑕᒫᓪᓗ ᐊᑑᑎᕙᑦᑕᖏᓐᓂᒃ.    

 

ALSP ᐊᒻᒪᓗ NLP ᐋᖅᑭᑦᑕᐅᓯᒪᔫᒃ ᐋᖅᑭᒋᐊᕆᒍᑕᐅᑦᓱᑎᒃ ᑖᑦᓱᒪᙵᑦ ᐊᑲᐃᓪᓕᐅᕈᑕᐅᔪᒥᒃ ᐱᕕᖃᖅᑎᑦᓯᑦᓱᑎᒃ ᓄᓇᕗᒻᒥᐅᑎᓂᒃ, ᐱᓗᐊᖅᑐᒥᒃ 

ᐃᓄᓐᓂᒃ, ᓴᐳᓐᓂᐊᖅᑎᕈᕈᓐᓇᖁᓪᓗᒋᑦ, ᐱᕚᓪᓕᕈᑕᐅᓂᐊᖅᓱᓂ ᐊᑐᐃᓐᓇᖃᕐᓂᕐᒥᒃ ᐃᖅᑲᖅᑐᐃᕕᓕᕆᓂᕐᒨᖓᔪᓂᒃ ᓄᓇᕗᒻᒥᐅᓕᒫᓄᑦ. 

ᒪᒥᐊᓇᖅᑑᒐᓗᐊᕐᓕ, LSN−ᑯᑦ ᐊᓯᔾᔩᓯᒪᒻᒪᑕ ᐃᑎᕈᓐᓇᕐᓂᕐᒧᑦ ᐱᔭᕆᐊᓕᓐᓂᒃ ᓂᕆᐅᑦᓱᑎᒃ ᐅᓚᕕᑦᑐᓂᒃ ᑐᑦᓯᕋᐅᑎᑕᖃᕐᓂᐊᕆᐊᖓ ᐊᖏᕐᕋᒻᒥᓂ 

ᐃᓕᓐᓂᐊᖅᑎᓂᒃ ᒪᓕᒐᕐᓂᒃ, ᐃᓚᒍᑦᓯᐅᑎᓗᑎᒃ ᐊᓂᒍᕆᐊᓖᑦ ᐱᔭᐅᔭᕆᐊᓕᓐᓂᒃ ᐊᓯᖏᓐᓄᑦ ᒪᓕᒐᕐᓄᑦ ᑲᑐᔾᔨᖃᑎᒌᓄᑦ ᒥᑭᓪᓕᑎᕆᒋᐊᙱᖔᖅᓱᑎᒃ 

ᐊᐳᖅᑕᕈᑕᐅᔪᓂᒃ ᓯᕗᓪᓕᖅᐹᓄᑦ ᑭᖑᕚᕆᔭᐅᔪᓄᓪᓕᓗ ᓄᓇᕗᒻᒥ ᒪᓕᒐᕐᓂᒥᒃ ᐃᓕᓐᓂᐊᕐᓂᕐᒥᒃ ᐱᔭᕇᖅᓯᒪᔪᓂᒃ.  

 

2022−ᒥ, LSN−ᑯᑦ ᐊᑐᐃᓐᓇᕈᐃᔪᔪᑦ ᐋᖅᑭᒋᐊᖅᓯᒪᔪᓂᒃ ᒪᓕᒐᒻᒪᕆᓐᓂᒃ ᕿᒥᕐᕈᔾᔪᑎᓂᒃ ᐃᓘᓐᓇᑎᒃ ᓄᓇᕗᒻᒥ ᐃᓕᓐᓂᐊᖅᑐᑦ ᒪᓕᒐᕐᓂᒃ 

ᐊᑑᑎᒋᐊᖃᖅᓯᒪᔭᖏᓐᓂᒃ. LSN−ᑯᑦ ᐋᖅᑮᓯᒪᔪᑦ ᐊᕐᕌᒍᕋᓴᓐᓂᒃ ᐅᖃᐅᓯᐅᓯᒪᔪᒧᑦ ᓈᒻᒪᒐᓗᐊᕐᒪᖔᑕ LSN ᒪᓕᒐᒻᒪᕆᓐᓂᒃ ᖃᐅᔨᓴᕈᑎᖓᑦ 

ᐱᔭᕆᐊᖃᕐᒪᖔᖅ ᐃᑎᖅᑎᑕᐅᓗᑎᒃ ᓄᓇᕗᒻᒥ ᓴᐳᓐᓂᐊᖅᑎᓄᑦ − ᑕᐃᑲᓐᓂᑦᓴᐃᑦ ᐊᕐᕌᒍᕐᒥ NLP ᐃᓕᓐᓂᐊᖅᑏᑦ, ᐱᖃᓯᐅᑎᑦᓱᑎᒃ 16 ᐃᓄᐃᑦ, 

ᐱᔭᕇᕐᓂᖃᖅᑎᓪᓗᒋᑦ. ᑖᒃᑯᐊ ᐱᔭᕇᖅᑐᑦ ᓯᕗᓪᓕᖅᐸᐅᓯᒪᔪᑦ ᑎᑎᕋᖅᓱᑎᒃ ᓄᑖᓂᒃ ᒪᓕᒐᒻᒪᕆᓐᓂᒃ ᕿᒥᕐᕈᓂᕐᒨᖓᔪᓂᒃ.4 ᐊᔾᔨᒐᓚᒋᒐᓗᐊᖅᓱᓂᐅᒃ 

ᓯᕗᕐᖓᓂ ᒪᓕᒐᒻᒪᕆᓐᓂᒃ ᕿᒥᕐᕈᓂᐅᑉ ᑐᙵᕕᖃᖅᓯᒪᔫᑉ ᒪᓕᒐᒻᒪᕆᓐᓂᒃ ᕿᒥᕐᕈᓂᐅᒋᐊᓕᓐᓂᒃ ᐱᔭᕆᐊᖅᑎᑕᐅᓯᒪᔪᓂᒃ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᓄᑦ ᓄᓇᑦᓯᐊᕐᒥ 2000−ᖑᑎᓪᓗᒍ, ᐋᖅᑭᒋᐊᖅᓯᒪᔪᑦ ᕿᒥᕐᕈᓂᐅᔪᑦ ᓇᓗᓇᐃᖅᓯᓯᒪᔪᑦ ᐊᒥᓱᓂᒃ ᐊᓚᒡᒐᐃᑦᑐᓂᒃ ᐃᓱᒫᓗᓐᓇᖅᑐᓂᓪᓗ 

ᐊᓯᔾᔨᕐᓂᐅᔪᓂᒃ, ᐱᖃᓯᐅᑎᑦᓱᓂ ᐊᓯᔾᔩᓂᖅ ᐋᖅᑭᑦᓯᒪᖓᓂᒃ ᒪᑐᐃᖓᔪᒥᒃ ᒪᑐᓯᒪᔪᒧᑦ ᐊᒻᒪᓗ ᓇᐃᑑᓯᒪᑦᓱᑎᒃ ᑭᐅᔾᔪᑏᑦ ᐊᒥᓱᕈᖅᑎᑕᐅᖔᖅᓱᑎᒃ.   

 

NLP−ᒥᒃ ᐱᔭᕇᖅᑐᑦ ᐊᑑᑎᒃᑲᓐᓂᕆᐊᖅᓯᒪᔪᑦ ᐋᖅᑭᒋᐊᖅᓯᒪᔪᓂᒃ ᖃᐅᔨᓴᖅᑕᐅᔾᔪᑎᓂᒃ ᐃᓗᐊᓐᓂ ᒪᕐᕉᒃ ᖃᐅᔨᓴᖅᑕᐅᓃᒃ: ᒪᐃ 21, 2022−ᒥ 

ᐊᒻᒪᓗ ᐊᐃᑉᐸᖓ ᑕᖅᑮᑦ ᓯᑕᒪᑦ ᐊᓂᒍᕐᒪᑕ ᓯᑦᑕᕝᕙ 9, 2022−ᒥ. ᑕᒪᑦᓱᒪ ᓯᕗᕐᖓᓂ, ᐃᓕᓐᓂᐊᖅᑐᑦ ᒪᓕᒐᕐᓂᒃ ᓄᓇᕗᒻᒥ ᐊᑑᑎᒍᓐᓇᖅᓯᒪᔪᑦ 

ᒪᓕᒐᒻᒪᕆᓐᓅᖓᔪᓂᒃ ᖃᐅᔨᖅᑕᐅᔾᔪᑎᓂᒃ ᒪᓕᒐᓕᕆᓂᕐᒧᑦ ᐊᓪᓚᕕᒻᒥ ᐃᓱᒪᖅᓱᖅᓱᑎᒃ ᓯᕗᕐᖓᓂ ᐅᖄᓚᓯᒪᑐᐃᓐᓇᕐᓗᑎᒃ ᐃᓂᑦᓴᓕᐅᕐᓗᑎᒃ.   

 

ᑕᐃᒪᐃᓕᖓᓯᒪᒻᒪᑦ ᒪᓕᒐᒻᒪᕇᑦ ᖃᐅᔨᓴᖅᑕᐅᓂᖏᑦᑕ ᐱᒋᐊᙵᕐᓂᖓᓂᒃ, ᐊᓯᖏᓐᓂᒃ ᐃᓕᓐᓂᐊᕋᑦᓴᖃᖅᑎᑕᐅᓯᒪᔪᑦ ᐃᓕᓐᓂᐊᖅᑐᑦ 

ᒪᓕᒐᓕᕆᓂᕐᒥᒃ ᐃᑲᔪᖅᑕᐅᓗᑎᒃ ᖃᐅᔨᓴᖅᑕᐅᔾᔪᑎᖏᓐᓄᑦ ᐸᕐᓇᑕᐅᓂᕐᒧᑦ, ᖃᐅᔨᓴᕐᓂᖅ ᐊᓯᔾᔨᖅᑕᐅᒐᓗᐊᕐᒪᑦ ᒪᑐᒪᔪᒧᑦ.5 ᐊᒻᒪᓗ 

ᐊᐱᖅᑯᑎᖃᖅᓯᒪᒐᓗᐊᖅᑎᓪᓗᒋᑦ ᐃᓕᓐᓂᐊᖅᑐᑦ ᒪᓕᒐᕐᒥᒃ ᐊᓯᔾᔨᕐᓂᖏᓐᓄᑦ ᒪᓕᒐᒻᒪᕇᑦ   

 

 

 

 

 

 
 

 

4 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᑐᓂᒪᓂᖃᖅᓯᒪᔪᑦ ᐃᓗᓕᖅᑐᔪᒥᒃ ᕿᒥᕐᕈᓂᕐᒧᑦ ᑎᑎᕋᖅᑕᐅᓂᕐᒧᑦ ᐃᑎᕈᑎᓄᓪᓗ ᐊᐅᓚᓂᐅᔪᓂᒃ 2018 ᐊᕐᕌᒍᑕᒫᖅᓯᐅᑎᒥᒃ 

ᑲᑎᒪᓂᖃᖅᑎᓪᓗᒋᑦ ᔫᓂ 18, 2020. 

5 ᐃᓘᓐᓇᖏᓐᓂᒃ ᐊᕕᑦᑐᖅᓯᒪᔪᓂ ᑎᑎᕋᕆᐊᖃᖅᑎᑦᓯᔪᓂᒃ ᐃᓕᓐᓂᐊᖅᑎᓂᒃ ᖃᐅᔨᓴᖅᑕᐅᔾᔪᑎᓂᒃ ᒪᓂᒪᑎᑦᓯᓲᑦ ᐸᕐᓇᐃᓂᕐᒧᑦ ᐃᓕᓐᓂᐊᕋᑦᓴᓂᒃ ᐋᒡᒐᐅᒐᓗᐊᖅ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅ, ᒪᓕᒐᓕᕐᓂᒧᑦ ᑲᑐᔾᔨᖃᑎᒌᖏᑦ ᔫᑳᓐᒥ, ᐊᒻᒪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᑦᓯᐊᕐᒥ. ᐃᓘᓐᓇᑎᒃ ᑖᒃᑯᐊ 

ᐊᕕᑦᑐᖅᓯᒪᓂᐅᔪᑦ ᓇᒻᒥᓂᖅ ᐃᓕᓐᓂᐊᖅᓯᒪᓗᓂ ᖃᐅᔨᓴᕈᑎᓂᒃ. 



5  

 

ᖃᐅᔨᓴᖅᑕᐅᔾᔪᑏᑦ ᑲᔪᓯᑎᑕᐅᓂᖏᓪᓗ ᖃᓄᖅ ᐊᑲᐅᓂᖅᐹᒥᒃ ᐸᕐᓇᑕᐅᒍᓐᓇᕐᒪᖔᑕ ᖃᐅᔨᓴᖅᑕᐅᓂᕐᒧᑦ, ᐃᓕᓐᓂᐊᖅᑏᑦ ᒥᑦᓯᓕᓐᓂᒃ 

ᑭᐅᔭᓯᒪᙱᑦᑐᑦ LSN−ᑯᓐᓄᑦ.6 

 

ᐊᒻᒪᓗ, ᓄᓇᕗᒻᒥ ᐃᓕᓐᓂᐊᖅᑏᑦ ᒪᓕᒐᕐᓂᒃ ᐱᔭᕆᐊᖅᓯᒪᒻᒥᔪᑦ ᑲᔪᓯᑦᓯᐊᕐᓗᑎᒃ ᐱᔭᕇᕐᕐᓂᒥᒃ ᑲᓇᑕᒥ ᑐᑦᑕᕐᕕᒻᒥ ᐃᖅᑲᓇᐃᔭᖅᑎᒻᒪᕆᓐᓄᑦ ᒪᓕᒐᕐᓂᒃ 

ᐃᓕᓐᓂᐊᕐᓂᕐᒧᑦ (“CPLED”) PREP-ᒥᒃ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕐᓂᕐᒥᒃ, ᐱᖃᓯᐅᑎᑦᓱᑎᒃ ᐱᔭᕆᐊᑭᙱᑦᑐᑦ ᐅᓪᓗᓂᒃ ᓯᑕᒪᓂᒃ ᑭᖑᓪᓕᖅᐹᒥ 

ᕿᒥᕐᕈᓂᕐᒥᒃ ᐃᓗᓕᖃᖅᓱᓂ ᕿᒥᕐᕈᓂᖅ ᖃᐅᔨᓴᕐᓂᕐᒥᒃ, ᑎᑎᕋᕆᐊᙵᕐᓂᖅ, ᑎᑎᕋᕐᓂᖅ ᐊᒻᒪᓗ ᐅᖃᓯᐅᒃᑯᑦ ᖃᐅᔨᓴᖅᑕᐅᓃᑦ ᐱᔪᓐᓇᕋᓗᐊᕐᒪᖔᑕ.7 

ᑲᓇᑕᒥ ᐱᖓᓐᓇᒥ ᐊᕕᑦᑐᖅᓯᒪᔪᕐᔪᐊᑦ ᓴᓇᓯᒪᔪᑦ CPLED−ᒥᒃ ᑲᑐᔾᔨᖃᑎᒌᑦᓱᑎᒃ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᒥᒃ ᐃᓕᓐᓂᐊᑎᑦᒍᑕᐅᓪᓗᓂ 

ᕿᒥᕐᕈᒍᑕᐅᓪᓗᑎᓪᓗ ᓴᐳᓐᓂᐊᖅᑖᖅᑲᐅᓂᒃ ᐃᖅᑲᓇᐃᔮᒻᒪᕆᑦᑖᖅᑐᓂᒃ. ᐃᓘᓐᓇᖏᓐᓂᒃ ᐊᕕᑦᑐᖅᓯᒪᔪᕐᔪᐊᕐᓂ CPLED ᐊᑐᖅᑕᐅᕕᖏᓐᓂ, 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓕᑕᖅᓯᔪᑦ ᑎᑭᐅᑎᓂᕐᒥᒃ ᐃᑎᖅᑎᑕᐅᓂᕐᒧᑦ ᖃᐅᔨᓴᕈᑕᐅᒋᐊᓕᓐᓂᒃ ᓚᐃᓴᓐᓯᑖᕐᓗᑎᒃ ᓴᐳᓐᓂᐊᖅᑎᕈᕐᓂᐊᕐᓗᑎᒃ.  

ᐋᒡᒐᐅᒐᓗᐊᖅ ᓄᓇᑦᓯᐊᕐᒥ8, ᐊᓯᖏᓐᓂ CPLED ᐊᕕᑦᑐᖅᓯᒪᓂᐅᔪᓂᒃ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᑎᑎᕋᕆᐊᑐᙱᑦᑐᑦ 

ᖃᐅᔨᓴᖅᑕᐅᔾᔪᑎᒻᒪᕆᓐᓂᒃ ᖄᖓᒍᑦ ᐱᔭᕇᕐᓂᐅᑉ CPLED PREP−ᒥᒃ. .  

ᐃᓕᓐᓂᐊᖅᑏᑦ ᐱᓇᓱᐊᖅᑐᑦ ᓄᓇᕗᒻᒥ ᐊᑑᑎᒋᐊᓖᑦ ᒪᕐᕉᓐᓂᒃ ᐃᑎᖅᑎᑕᐅᓂᕐᒧᑦ ᖃᐅᔨᓴᕈᑏᓐᓂᒃ, ᐊᐃᑉᐸᖓ ᐊᓯᐊᓂᒃ ᐊᕕᑦᑐᖅᓯᒪᓂᕐᒥᒃ 

ᐊᐃᑉᐸᖓᓗ ᐊᕕᑦᑐᖅᓯᒪᓂᕐᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓴᓇᓯᒪᔭᖓᓐᓂᒃ.  

 

ᐱᓕᕆᖃᑎᒌᑦᑐᑦ ᑕᑯᓐᓈᖅᓯᒪᔪᑦ ᐃᓗᓕᖃᕐᓂᖓᓂᒃ ᑎᑭᕋᖅᓯᒪᔪᓃᙶᖅᑐᓂᒃ ᐊᒻᒪᓗ ᐱᐅᓯᐅᓯᒪᔪᓂᒃ ᐊᔾᔨᐅᖏᑎᑕᐅᓂᖏᓐᓄᑦ ᓄᓇᕗᒻᒥ 

ᐃᑎᕋᓱᐊᕐᓂᕐᒧᑦ ᐊᐅᓚᓂᐅᔪᑦ ᐊᒻᒪᓗ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᖃᕐᓂᐅᑉ ᐃᓗᓕᖅᑐᓂᖅᓴᐅᑦᓱᑎᒃ, ᐱᓗᐊᖅᑐᒥᒃ ᐊᑭᕋᖅᑐᖅᓱᑎᒃ ᐃᓄᓐᓂᒃ. 

ᓲᕐᓗ, ᖃᑦᓰᓐᓇᕈᓗᐃᑦ ᐃᓄᐃᑦ ᐊᒻᒪᓗ ᓴᐳᓐᓂᐊᖅᑏᑦ ᐃᓚᐅᑎᑕᐅᓯᒪᒧᑦ ᑭᓪᓕᓯᓂᐊᕐᓂᖏᓐᓄᑦ ᐊᐅᓚᑕᐅᑦᓱᑎᒃ Principia Assessments 

Ltd.−ᑯᓐᓄᑦ ᓯᑦᑕᕝᕙ 2021−ᒥ, ᖃᐅᔨᔭᐅᔪᓪᓗ ᐊᑐᖅᑕᐅᒐᔭᖅᓱᑎᒃ ᓇᓗᓇᐃᖅᓯᒍᑕᐅᓗᑎᒃ ᑎᑎᕋᕆᐊᙵᖅᓯᒪᔪᓂᒃ ᐱᔪᓐᓇᕐᓂᖃᕐᓂᕐᒨᖓᔪᓂᒃ 

ᓄᓇᕗᒻᒥ ᓴᐳᓐᓂᐊᖅᑎᓄᑦ ᐊᒻᒪᓗ ᑐᓴᐅᒪᑎᑦᓯᔾᔪᑕᐅᓪᓗᑎᒃ ᓴᓇᔭᐅᕙᓪᓕᐊᖏᓐᓄᑦ ᖃᐅᔨᓴᕈᑎᓅᖓᔪᑦ ᓇᓗᓇᐃᔭᖅᓯᒪᔪᑦ ᐋᖅᑭᒋᐊᖅᓯᒪᔪᓂ 

ᒪᓕᒐᒻᒪᕆᓐᓂᒃ ᕿᒥᕐᕈᓂᐅᔪᓂ.9 ᐆᑦᑐᕋᕈᑕᐅᑦᓱᓂ ᖃᐅᔨᓴᕈᑕᐅᓯᒪᔪᖅ ᐊᑑᑎᓯᒪᙱᒻᒥᔪᖅ ᓯᕗᕐᖓᓂ ᐊᑐᓕᖅᑎᑕᐅᓂᖓᑕ  

 

 

 

 

6 LSN ᑐᓂᐅᖅᑲᐃᓯᒪᔪᑦ ᐱᖓᓱᓂᒃ ᑎᑎᖅᑲᓂᒃ, ᐱᖃᓯᐅᑎᑦᓱᑎᒃ: “ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᓂᕐᒧᑦ ᒪᓕᒋᐊᓖᑦ ᒪᓕᒐᐃᓪᓗ,” “ᑐᓴᕋᑦᓴᓅᖓᔪᖅ 

ᐱᔾᔪᑎᓕᒃ: ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᔾᔪᑎ 2022: ᐊᑐᐃᓐᓇᕈᖅᓴᕐᓂᒧᑦ ᐊᑑᑎᒍᓐᓇᖅᑐᑦ ᐊᒻᒪᓗ ᖃᐅᔨᓴᖅᑕᐅᔾᔪᑏᑦ ᐃᓗᓕᖏᓐᓅᖓᔪᑦ 

ᑐᓴᕋᑦᓴᐃᑦ.” ᐊᐱᖅᑯᑕᐅᒐᔪᑦᑐᓪᓗ ᑎᑎᕋᖅᓯᒪᔪᑦ ᑎᑎᖅᑲᐃᑦ ᑐᓂᔭᐅᓯᒪᒻᒥᔪᑦ.   

7 ᑭᖑᓪᓕᖅᐹᒥ ᖃᐅᔨᓴᖅᑕᐅᔾᔪᑎᒥ, ᐃᓕᓐᓂᐊᖅᑏᑦ ᑕᑯᑦᓴᐅᑎᑦᓯᔪᑦ ᐱᔪᓐᓇᕐᓂᕐᓂᒥᓂᒃ ᐱᓪᓚᕆᙳᐊᖅᑐᓂ. ᐱᔭᕇᔭᖅᓱᑎᒃ ᑲᒪᒋᒋᐊᓕᓐᓂᒃ ᑕᑯᑦᓴᐅᑎᑦᓯᑦᓱᑎᒃ 

ᖃᓄᖅᑑᕈᓐᓇᕐᓂᕐᒥᓂᒃ, ᐊᑐᐃᓐᓇᐅᑎᑦᓯᓗᑎᒃ ᐱᔨᑦᓯᖅᑕᒥᓄᑦ ᐱᐅᓯᐅᒋᐊᓕᓐᓅᖓᔪᓂᒃ ᐊᒻᒪᓗ ᑭᒡᒐᖅᑐᐃᓂᒻᒪᕆᐅᔪᓂᒃ, ᐊᑐᕐᓗᑎᒃ ᑖᒃᑯᓂᖓᓪᓗᐊᖅ 

ᐊᐅᓚᑦᓯᔾᔪᑎᐅᒋᐊᓕᓐᓂᒃ ᐊᑐᖅᑕᐅᒍᓐᓇᖅᑐᓂᓪᓗ ᖃᐅᔨᒪᓕᑕᐅᓗᑎᒃ ᐃᖅᑲᓇᐃᔮᒥᓄᑦ. ᑭᖑᓪᓕᖅᐹᒥ, ᑐᓂᓯᑦᓱᑎᒃ ᑕᑯᓐᓈᖅᑕᒥᓐᓂᒃ ᐃᖅᑲᓇᐃᔮᒥᓄᑦ ᑐᕌᒐᕐᓂᒃ.   

8 ᐃᓕᓐᓂᐊᖅᑐᑦ ᒪᓕᒐᕐᓂᒃ ᓄᓇᑦᓯᐊᕐᒥ ᒫᓐᓇᐅᔪᖅ ᐱᔭᕆᐊᖃᖅᑐᑦ ᐱᔭᕇᕐᓗᑎᒃ ᐃᑎᕈᓐᓇᐅᑎᒥᒃ ᐊᔾᔨᒐᓚᖓᓂᓪᓘᓐᓃᑦ ᐃᓕᓐᓂᐊᕋᑦᓴᒥᒃ ᐊᓯᐊᓂ ᑲᓇᑕᒥ 

ᐊᕕᑦᑐᖅᓯᒪᓂᐅᔪᒥ. ᐊᒥᓱᑦ ᐃᓕᓐᓂᐊᖅᑏᑦ ᓂᕈᐊᕋᔪᑦᑐᑦ ᐃᓚᐅᑎᓂᕐᒧᑦ CPLED PREP−ᒥᒃ ᐃᓕᓐᓂᐊᕋᑦᓴᒥᒃ ᐃᐅᓪᕘᑕᒥ. ᐱᔭᕇᑦᓯᐊᓚᐅᖅᓱᑎᒃ 

ᐃᑎᕋᓱᐊᕐᓂᕐᒧᑦ ᐃᓕᓐᓂᐊᕋᑦᓴᒥᒃ, ᐃᓕᓐᓂᐊᖅᑏᑦ ᒪᓕᒐᕐᒥᒃ ᖃᐃᖁᔭᐅᒍᓐᓇᖅᑐᑦ ᓄᓇᑦᓯᐊᕐᒥ ᐃᑎᖅᑎᑕᐅᓗᑎᒃ ᐅᑯᐊ ᓇᓪᓕᑐᐃᓐᓇᖏᑦᑎᒍᑦ: (1) 

ᐊᓂᒍᐃᓗᑎᒃ ᓄᓇᑦᓯᐊᕐᒥ ᒪᓕᒐᒻᒪᕆᓐᓂᒃ ᖃᐅᔨᓴᕈᑎᒥᒃ ᐊᐅᓚᑕᐅᓗᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓐᓄᑦ ᓄᓇᑦᓯᐊᕐᒥ ᐅᕝᕙᓗ (2) ᐃᓚᒋᔭᐅᔪᕈᕐᓗᑎᒃ 

ᐊᓯᖏᓐᓄᑦ ᑲᓇᑕᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᑐᕐᓗᑎᓪᓗ “ᓄᑦᑕᕈᓐᓇᐃᓐᓇᕐᓂᖅ” ᑎᑎᕋᖅᓯᒪᔪᖅ ᐊᑖᓂ ᐊᕕᑦᑐᖅᓯᒪᔪᑦ ᓄᑦᑕᕈᓐᓇᕐᓂᕐᒧᑦ 

ᐊᖏᖃᑎᒌᒍᑎᖓᓐᓂ ᐃᓚᒋᔭᐅᓕᕐᓗᑎᒃ ᒪᓕᒐᓕᕆᓂᒧᑦ ᑲᑐᔾᔨᖃᑎᒌᓄᑦ ᓄᓇᑦᓯᐊᕐᒥ.  

9 ᑕᑯᓗᒋᑦ Principia Assessments Ltd., “ᐱᔪᓐᓇᕐᓂᕐᒥᒃ ᓇᓗᓇᐃᖅᓯᔾᔪᑏᑦ ᐊᒻᒪᓗ ᖃᐅᔨᓴᖅᑕᐅᓂᕐᒧᑦ ᐅᓂᒃᑳᑦ” (15 ᒫᑦᓯ 2022): ᑖᒃᑯᓇᓂ 310−ᓂ 

ᖃᕆᑕᐅᔭᒃᑯᑦ ᐃᓇᑦᓯᒍᑕᐅᔪᓂ ᐊᐅᓪᓚᖅᑎᑕᐅᓯᒪᔪᓂ ᐃᓚᒋᔭᐅᔪᓄᑦ, ᐱᖓᔪᓪᓗᐊᑐᐃᓐᓇᖏᑦ ᐅᖃᖅᓯᒪᔪᑦ ᓄᓇᕗᒥᐅᖑᓂᕋᖅᓱᑎᒃ 28%−ᖏᓪᓗ 

ᓇᓗᓇᐃᖅᓯᒪᔪᑦ ᐃᓅᒋᐊᒥᒃ.   

LSN−ᑯᓐᓄᑦ 2022−ᒥ, ᐊᒻᒪᓗ “ᐃᓗᖏᓕᓐᓂᒃ ᖃᐅᔨᒪᔪᒻᒪᕇᑦ”10 ᐃᓚᐅᓯᒪᔪᑦ ᐊᐱᖅᑯᑎᓕᐅᖅᑎᓪᓗᒋᑦ ᓄᑖᕐᓄᑦ ᖃᐅᔨᓴᖅᑕᐅᓂᕐᒧᑦ 

ᐱᖃᓯᐅᔾᔨᓯᒪᙱᑦᑐᑦ ᐃᓄᓐᓂᒃ.   

 

ᐱᓕᕆᖃᑎᒌᑦᑐᑦ ᖃᐅᔨᓯᒪᔪᑦ ᑲᔪᓯᔪᓂᒃ ᐅᖁᒪᐃᓪᓕᐅᕈᑎᑦᓴᓂᒃ ᖄᖓᒍᒃᑲᓐᓂᑦ ᒪᓕᒐᓕᕆᓂᕐᒨᖓᔪᓂ ᖃᐅᔨᓴᖅᑕᐅᔾᔪᑎᒥᒃ, ᖄᖓᒍᑦ CPLED, 

ᑕᐃᒫᑦᓴᐃᓐᓇᓕᑦᓱᑎᒃ, ᐅᖁᒪᐃᒍᑕᐅᑦᓱᑎᒃ, ᐃᓚᐃᓐᓈᕈᑕᐅᑦᓱᑎᒃ ᐊᒻᒪᓗ ᓇᓗᓇᖅᓱᓂ ᐊᑑᑎᖃᕐᓂᖓ ᓇᓗᓇᐃᕈᑕᐅᑦᓱᓂᒃ ᐃᓕᓐᓂᐊᕋᓱᐊᖅᑑᑉ 

ᐃᖅᑲᓇᐃᔮᖅᑖᕆᒍᓐᓇᖅᑕᖓᓄᑦ ᓴᐳᓐᓂᐊᖅᑎᕈᕐᓗᓂ, ᐱᓗᐊᖅᑐᒥᒃ NLP−ᒥᒃ ᐱᔭᕇᖅᑐᑦ ᐃᓕᓐᓂᐊᕇᖅᑐᑦ ᐊᕐᕌᒍᓂᒃ ᓯᑕᒪᓂᒃ ᐃᓕᓐᓂᐊᖅᓱᑎᒃ 

ᓄᓇᕗᒻᒧᑦ ᑐᕌᖓᔪᓂᒃ ᒪᓕᒐᒻᒪᕆᓐᓂᒃ ᐊᒻᒪᓗ ᑕᖅᑭᓂᒃ 12−ᓂᒃ ᐱᔭᕆᐅᖅᓴᕐᓂᖃᖅᓱᑎᒃ ᐊᖏᖅᑕᐅᓯᒪᔪᓂᒃ LSN−ᑯᓐᓄᑦ. ᐱᓕᕆᖃᑎᒌᑦᑐᑦ 

ᓇᓗᓇᐃᖅᓯᓯᒪᔪᑦ ᐃᑎᖅᑎᑕᐅᓂᕐᒧᑦ ᐱᔭᕆᐊᓖᑦ ᐋᖅᑭᑦᑕᐅᓯᒪᔪᓄᑦ LSN−ᑐᓐᓄᑦ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ ᑎᑭᐅᒪᑦᓱᓂ ᒪᐃ 2022−ᒧᑦ 

ᐋᖅᑭᒋᐊᖅᑕᐅᓯᒪᔪᓂᒃ ᒪᓕᒐᒻᒪᕆᓐᓂᒃ ᖃᐅᔨᓴᕈᑕᐅᔪᑦ ᓴᖅᑮᒍᑕᐅᓯᒪᒻᒪᑕ ᐊᔾᔨᐅᖏᑎᑦᓯᓂᕐᒥᒃ ᓈᒻᒪᓈᙱᑦᑐᓂᓪᓗ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ 

ᑭᒡᒐᖅᑐᐃᔨᖃᓗᐊᙱᑦᑐᓂ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᓐᓂᒃ ᐃᓄᓐᓄᑦ ᐱᓗᐊᖅᑐᒥᒃ. ᑕᒪᓐᓇ ᐅᔾᔨᕆᔭᐅᑎᑕᐅᓯᒪᔪᖅ LSN−ᑯᓐᓄᑦ 

ᖃᑦᓯᒐᓛᒻᒪᕆᓐᓂ ᑎᑎᖅᑲᓂ ᑐᓂᔭᐅᓯᒪᔪᓂ LSN−ᑐᓐᓄᑦ NLP−ᒥ ᐃᓕᓐᓂᐊᖅᑐᓄᑦ, ᖁᑦᓯᑐᒻᒪᕆᒻᒥ ᒐᕙᒪᓕᕆᔨᓄᑦ ᐊᒻᒪᓗ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᑎᒥᐅᔪᓄᑦ.     

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

10 Ibid ᒪᑉᐱᖓᖅ 34−ᒥ. 

ᐃᓚᖓ II: ᐱᐅᓯᐅᓯᒪᔪᓄᑦ ᐃᓗᓕᕆᔭᐅᔪᑦ, ᐋᓪᓚᓄᑦ ᑎᑭᕋᖅᑕᐅᓂᖅ ᐊᒻᒪᓗ ᐊᔾᔨᐅᙱᑎᑕᐅᓂᖅ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔮᒻᒪᕆᓐᓂ 

 

ᐊᓱᒥᑦ ᐃᓗᓕᕆᔭᐅᔪᑦ ᐃᓱᒪᑦᓴᖅᓯᐅᕈᑕᐅᒋᐊᓖᑦ ᓴᖅᑮᔪᖃᕐᓂᐊᕈᓂ ᓇᐅᑐᐃᓐᓇᕐᓂᒃ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ ᓄᓇᕗᒻᒥ 

ᐃᓕᓐᓂᐊᖅᑐᓄᑦ ᒪᓕᒐᕐᓂᒃ, ᐱᖃᓯᐅᑎᑦᓱᑎᒃ:  

 

A) ᑎᑭᕌᖅᑕᐅᓂᖏᑦ ᐋᓪᓚᓄᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑲᓇᑕᒥ  

B) ᓄᓇᖃᖅᑳᖅᓯᒪᔪᑦ ᐊᔪᕐᓂᖏᑦ ᐱᓇᓱᐊᖅᓱᑎᒃ ᓴᐳᓐᓂᐊᖅᑎᓂᒃ  

C) ᓄᓇᖃᖅᑳᖅᓯᒪᔪᑦ ᑕᐃᑦᓱᒪᓂᒋᐊᖅ ᐃᑎᖅᑎᑕᐅᑦᑕᐃᓕᒪᓂᖏᑦ ᐃᖅᑲᓇᐃᔮᒻᒪᕆᓐᓄᑦ 

D) ᓇᐃᓈᖅᓯᒪᔪᑦ ᐱᐅᓯᐅᓯᒪᔪᑦ ᖃᓄᐃᓕᖓᓂᖏᓐᓄᑦ ᓄᓇᕗᒻᒥ ᑳᑦᑐᓛᑦᑎᑦᓯᓂᕐᒨᖓᔪᑦ ᐊᒻᒪᓗ ᐃᑲᔪᖅᑎᑖᕐᓂᕐᒥᒃ ᖃᓪᓗᓈᓃᙶᖅᑐᓂᒃ  

E) ᑭᓪᓕᓯᓂᐊᕐᓂᐅᔪᑦ ᓄᓇᖃᖅᑳᖅᓯᒪᔪᓂᒃ ᓴᐳᓐᓂᖅᑐᓂᒃ ᐊᓯᖏᓐᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓂᒃ  

F) ᑲᓇᑕᒥ ᑐᑭᓯᓂᐊᕐᓂᖅ ᑭᙳᖅᑕᐅᓯᒪᔪᓂᒃ ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᓯᒪᔪᓂᒃ ᐊᕐᓇᓂᒃ ᓂᕕᐊᖅᓯᐊᓂᓪᓗ  ("MMIWG") 

G) ᓱᓕᔪᕐᓂᐊᖅᑏᑦ ᐅᑎᖅᑎᑦᓯᓂᕐᓗ (“ TRC”) 

H) LSN ᐱᐅᓯᕆᓯᒪᔭᖓ 

 

ᐃᓱᒫᓘᑕᐅᔪᑦ ᑖᒃᑯᓇᙶᖅᑐᑦ ᓇᐃᓪᓕᑎᖅᓯᒪᔪᑦ ᐊᑖᓂ. 

 

ᐃᓱᒪᓪᓗᐊᑕᖓᑦ ᖃᓪᓗᓈᑦ ᑲᓇᑕᒥ ᑎᑭᕋᖅᑐᑦ – ᐅᓂᒃᑳᓕᐊᖑᓯᒪᔪᑦ ᑲᓇᑕᒥ ᓱᓕᔪᕐᓂᐊᖅᑎᒃᑯᓐᓄᑦ 

ᐊᐅᓚᓂᖏᑦ ᑎᑭᕌᖅᑐᑦ ᐋᓪᓚᐃᑦ, ᐊᖅᑯᑕᐅᑦᓱᑎᒃ ᒐᕙᒪᒃᑯᓐᓂ ᒥᓂᔅᑕᐅᕕᐅᔪᑦ, ᑕᑯᑦᓴᐅᑎᑦᓯᓯᒪᔪᑦ ᐋᖅᑭᑦᓯᒪᕙᒌᖅᑐᓂᒃ ᐊᕕᑦᑐᖅᓯᒪᓂᕐᒥ ᐊᒻᒪᓗ 

paramountcy−ᒥᒃ. ᐃᓄᐃᑦ ᐊᒻᒪᓗ ᑕᕆᐅᑉ ᐊᑭᐊᓃᙶᖅᑐᑦ ᔫᕋᑉᒥᒃ ᑲᓲᒪᖃᑦᑕᖅᓯᒪᓕᖅᓯᒪᔪᑦ ᐊᕐᕌᒍᐃᑦ ᕿᐱᑕᑦ ᐅᖓᑖᓄᑦ 1970−ᒥ, 

ᖃᓄᑐᐃᓐᓇᖅ. ᓴᖅᑮᓪᓗᑎᒃ ᖃᑭᒪᓇᓱᐊᕈᑎᑦᓴᓂᒃ ᑕᐅᖅᓰᖃᑦᑕᖅᓱᑎᒃ ᐊᒥᕐᓂᒃ ᐱᔭᕆᐊᓕᓐᓄᑦ ᐃᓄᐃᑦ ᓱᖏᖅᑑᑎᖃᖅᐸᓪᓕᐊᖅᓯᒪᒻᒪᑕ ᐃᓄᐃᑦ 

ᑲᓲᒪᓕᖅᓱᑎᒃ ᓄᓇᕐᔪᐊᕐᒥ ᖃᑭᒪᓇᓱᐊᕐᓂᕐᒧᑦ. ᑖᓐᓇᓕ ᐅᓇᒻᒥᒋᔭᐅᙱᑦᑐᖅ ᐊᐅᓚᓂᖓ. ᐊᐃᕙᔾᔪᑕᐅᓂᖅᓴᐅᔪᓪᓗ ᑎᑭᑕᐅᓯᒪᓂᖏᑦ ᐃᓄᐃᑦ 

ᐃᓗᐊᓃᑦᑐᑦ ᐊᐅᓚᑦᓯᓂᕐᒧᑦ ᐃᓄᐃᑦ ᓄᓇᖁᑎᖏᓐᓂᒃ ᐊᒻᒪᓗ ᒥᑦᓯᓕᓐᓂᒃ ᑐᑭᓯᓂᐊᕐᓂᖅᑕᖃᖅᓯᒪᒐᓂ ᐊᑐᓕᖅᑎᑕᐅᓂᖓᓂᒃ ᒪᓕᒐᐅᑉ 

ᐊᖅᑯᑕᐅᓪᓗᑎᒃ ᑖᒃᑯᐊ ᐊᐅᓚᑦᓯᔪᑦ ᒪᓕᒐᓕᐅᖅᓯᒪᔪᓪᓗ ᑎᒥᐅᔪᑦ. ᐊᐳᖅᓯᒪᔪᑦ ᑎᑭᕌᖅᑐᑦ, ᐊᑲᐅᓈᖅᓯᒪᔪᓪᓗ ᒪᓕᖓᐃᑦ ᐊᒻᒪᓗ ᐃᓗᓕᖅᑐᓂᒃ 

ᑐᑭᓯᓇᖏᑦᑐᑦ ᖃᓄᐃᓕᐅᖅᓯᒪᙱᑦᑐᑦ ᐊᒻᒪᓗ ᓇᓕᒧᒌᑦᑐᑦ ᐃᓄᐃᑦ ᒪᓕᒐᖏᑦ ᑲᓱᕈᓐᓇᖅᓯᒪᙱᑦᑐᑦ.   

 

ᑲᓇᑕᒥ ᒐᕙᒪᒃᑯᓐᓂ ᐊᖓᔪᖅᑲᐅᑏᑦ, ᐃᓘᓐᓇᒐᓚᑎᒃ ᖃᐅᔨᒪᖃᓗᐊᙱᑦᑐᑦ ᐃᓄᓐᓂᒃ ᐃᓄᐃᓪᓗ ᓄᓇᖓᓐᓂᒃ, ᖃᓄᖅᑑᖃᑦᑕᖅᓯᒪᒻᒪᑕ 

ᐊᑦᑐᐃᓂᖃᖅᓱᑎᒃ ᓇᒻᒥᓂᖅ ᖃᐅᑕᒫᑦ ᐃᓅᓯᖏᓐᓂᒃ ᐃᓄᐃᑦ, ᐱᖃᓯᐅᑎᑦᓱᑎᒃ ᒪᑯᐊ ᕿᑐᕐᖓᒥᓂᒃ ᐱᕈᖅᓴᐃᓃᑦ ᐊᒻᒪᓗ ᐊᖏᕐᕋᓕᕆᓂᖅ. 

ᑕᐃᒪᐃᓚᕿᓯᒪᔪᖅ ᑕᒻᒪᖅᓯᒪᒻᒪᑕ ᖃᓄᖅᑑᕈᑎᖃᖅᓱᑎᒃ ᐊᔾᔨᐅᔫᑎᑦᓯᑦᓱᑎᒃ, ᓱᕐᓗ ᐊᑭᖃᑐᖅᓱᑎᒃ ᖃᓄᖅᑑᕈᑕᐅᔪᓂᒃ ᑐᙵᕕᖃᖅᑐᓂᒃ 

ᖃᓄᐃᙱᑦᓯᐊᕐᓂᖏᓐᓄᑦ ᐃᓄᐃᑦ ᐊᖏᖅᓯᒪᓂᖃᖅᓱᑎᒃ ᑐᑭᓯᓂᐊᕐᓂᖃᖅᓯᒪᑦᓱᑎᓪᓗ. ᐱᕕᖃᒡᒐᐃᓐᓇᖅᓯᒪᔪᑦ ᐱᕕᖃᙱᓯᐊᒻᒪᕆᑦᓱᑎᓪᓘᓐᓃᑦ 

ᐃᓄᐃᑦ ᖃᓄᐃᒋᐊᕈᑎᖃᕐᓗᑎᒃ ᐃᓱᒫᓗᑕᐅᔪᓂᒃ ᓴᖅᑭᖅᑐᓂᒃ ᓄᓇᒋᔭᒥᓐᓂ ᐅᕝᕙᓘᓐᓃᑦ ᐊᑐᓕᖅᑎᑦᓯᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᔪᓯᓇᖅᑑᑎᓪᓗᒍ11. 

 

ᑲᑎᒍᓐᓇᖏᓐᓂᖏᒃ ᐱᖅᑯᓯᑐᖃᖅᑎᒍᑦ ᐃᓅᓯᐅᑉ ᐊᒻᒪᓗ “ᐅᓪᓗᒥᓯᐅᑎᐅᑉ ᐃᓅᓯᐅᑉ” ᐊᑕᐅᓯᕈᓗᑎᒃ, ᑕᐃᒪᐃᓕᖓᑎᑕᐅᑦᓱᓂᓗ ᒐᕙᒪᒃᑯᓐᓄᑦ, 

ᐅᓪᓗᒥᓯᐅᑎᓅᖓᓕᖅᐸᓪᓕᐊᑐᐃᓐᓇᖅᓯᒪᒻᒪᑕ ᑮᓇᐅᔭᖃᖅᑎᑕᐅᕙᓪᓕᐊᓕᖅᓱᑎᓪᓗ ᐃᓕᓐᓂᐊᕐᕖᑦ, ᐋᓐᓂᐊᕖᑦ, ᐊᒻᒪᓗ ᐃᓪᓗᐃᑦ ᐃᓄᓐᓅᖓᐅᔪᑦ, 

ᓲᕐᓗ ᑕᐅᖅᓰᓂᖅ ᐃᓅᓯᕐᒥᒃ ᐊᓯᓃᑉᐸᓐᓂᕐᒥᒃ. ᐃᓗᓕᖅᑐᓂᖅᓴᒥᒃ ᑕᑯᓐᓈᕐᓗᒍ, ᐃᓅᓯᖅ 

 
 

11 ᓄᓇᕗᑦ, ᕿᑭᖅᑕᓂ ᓱᓕᔪᕐᓂᐊᖅᑎᒃᑯᑦ ᐅᓂᒃᑳᖏᑦ ᖃᐅᔨᓴᕐᓂᐅᓯᒪᔪᓪᓗ 1950-1975, ᐃᓱᒪᓪᓗᐊᑕᖓᑦ ᖃᓪᓗᓈᑦ ᑲᓇᑕᒥ ᑎᑭᕋᖅᑐᑦ – ᐅᓂᒃᑳᓕᐊᖑᓯᒪᔪᑦ 

ᑲᓇᑕᒥ ᓱᓕᔪᕐᓂᐊᖅᑎᒃᑯᓐᓄᑦ ᖃᐅᔨᓴᕐᓂᐅᓯᒪᔪᓪᓗ 1950- (ᐃᖃᓗᐃᑦ: Inhabit Media Inc., 2013) ᒪᑉᐱᒐᖅ 11−ᒥ 

ᐊᓯᔾᔨᐸᓪᓕᐊᓯᒪᔪᖅ ᓱᑲᑦᑐᕖᙶᓗᒻᒥᒃ ᑲᓇᑕᒥᐅᓕᒫᓄᑦ, ᐊᒻᒪᓗ ᒐᕙᒪᑐᖃᒃᑯᑦ ᐃᑉᐱᓐᓂᐊᓕᖅᓯᒪᑦᓱᑎᒃ ᐅᖁᒪᐃᓐᖓᓂᒃ ᓇᒻᒥᓂᖅ 

ᐅᖁᒪᐃᑦᑐᓕᐊᖓᑦ ᐊᐅᓚᑦᓯᓪᓗᑎᒃ ᓄᓇᖃᖅᑳᖅᓯᒪᔪᓂᒃ ᐃᓄᓐᓂᒃ. ᐅᑉᐱᕆᔭᐅᔪᑦ ᐃᓄᐃᑦ ᓄᓇᒦᖏᓐᓇᑐᑦᓴᐅᒻᒪᖔᑕ ᐅᕝᕙᓘᓐᓃᑦ 

ᖃᓪᓗᓈᓂᒥᐅᑎᑐᑦ ᐃᓅᓯᖃᕆᐊᖃᕐᒪᖔᑕ ᐃᓱᒫᓗᓐᓇᖅᓯᕙᓪᓕᐊᑐᐃᓐᓇᖅᓯᒪᔪᖅ. ᒐᕙᒪᒃᑯᓐᓃᙶᖅᑐᑦ ᐊᒥᓱᙳᐸᓪᓕᐊᑐᐃᓐᓇᑎᓪᓗᒋᑦ 

ᐅᑭᐅᖅᑐᖅᑐᒥ ᐃᓕᓐᓂᐊᕕᓕᐅᕆᐊᓪᓚᑦᓱᑎᒃ ᐋᓐᓂᐊᕕᓐᓂᓪᓗ, ᐃᓄᐃᑦ ᓵᙵᑦᓯᔭᕆᐊᖃᖅᓯᒪᔪᑦ ᐃᓕᓐᓂᐊᕐᓂᖅ ᒐᕙᒪᒃᑯᑦ ᓴᖅᑭᖅᓯᒪᔭᖏᓐᓂ 

ᓄᓇᓕᓐᓅᕐᓗᑎᒃ ᐅᕝᕙᓘᓐᓃᑦ ᐃᒻᒥᒃᑰᖓᓗᑎᒃ ᑖᒃᑯᓇᙵᑦ ᓄᓇᓕᐅᔪᓂᒃ ᐅᕝᕙᓘᓐᓃᑦ ᐃᓅᑐᐃᓐᓇᕐᓗᑎᒃ ᐊᓯᓂ ᓄᓇᒥ12. 

 

ᐃᓕᓐᓂᐊᑎᑦᓯᔩᑦ ᐃᖅᑲᓇᐃᔭᖅᑎᑕᐅᓕᖅᓱᑎᒃ ᐃᓕᓐᓂᐊᑎᑦᓯᑎᑕᐅᑦᓱᑎᒃ ᕿᑐᕐᖓᖏᓐᓂᒃ. ᐃᓄᐃᑦ ᐃᓚᒌᑦ ᕿᑲᑐᐃᓐᓇᓕᖅᓱᑎᒃ ᐃᓅᓯᖃᓕᖅᓯᒪᔪᑦ 

ᑲᑎᒪᒍᓐᓃᖅᑎᑕᐅᒍᒪᙱᒧᑦ, ᐊᓪᓛᑦ ᓄᓇᖃᖔᕈᒪᒐᓗᐊᕈᑎᒃ ᐊᓯᓂ. ᑕᒪᓐᓇ ᐊᐅᓚᔾᔭᒍᑕᐅᓯᒪᔪᖅ ᐃᓱᒫᓗᓐᓇᖅᑐᓄᑦ, ᐱᖃᓯᐅᑎᑦᓱᓂ ᐊᖏᔪᒻᒪᕇᑦ 

ᓂᕆᐅᓇᙱᑦᑐᑦ ᐃᓄᐃᑦ ᓄᑦᑎᐸᓪᓕᐊᓕᕐᒪᑕ ᓄᓇᓕᓕᓐᓄᑦ ᐃᑲᔪᖅᑐᕈᓐᓇᕋᑎᐅᓪᓗ. ᑕᒪᐃᒻᒪᑦ, ᐃᓄᐃᑦ ᑲᒪᒋᔭᕆᐊᓕᒻᒥᓂᒃ ᐊᓐᓇᐃᓯᒪᔪᑦ 

ᓄᓇᓕᓐᓂ, ᓲᕐᓗ ᐊᖑᓇᓱᑦᑎᐅᓂᖅ ᓂᕿᑦᓴᖅᓯᐅᕆᖃᑦᑕᕐᓂᕐᓗ. ᑕᒪᒃᑯᓂᖓ ᐊᑑᑎᓕᓐᓂᒃ ᑲᒪᒋᔭᖃᕈᓐᓃᕋᒥᒃ, ᐃᓄᐃᑦ ᐊᖑᓇᓱᑦᑏᑦ ᐊᒻᒪᓗ 

ᐃᓄᑐᖃᐃᑦ ᐊᑦᑐᖅᑕᐅᓂᖅᐸᐅᓯᒪᔪᑦ. ᒫᓐᓇᐅᔪᖅ, ᐃᓅᓯᕐᒨᖓᔪᓂᒃ ᓇᓗᓕᖅᓯᒪᓂᖅ ᐊᑑᑎᓕᓐᓂ ᑲᒪᒋᔭᕆᐊᓐᓂ ᐃᓅᓯᕐᒥ 

ᐱᒋᐊᕐᕕᖃᖅᓯᒪᒍᓐᓇᖅᑐᑦ ᐊᑯᕐᖓᓐᓂ 1950-1975. ᐱᑦᓯᐊᕋᓱᐊᕋᓗᐊᖅᓱᑎᒃ, ᒐᕙᒪᒃᑯᑦ, ᐃᓚᖓᓂ ᐃᓄᓐᓂᒃ ᐃᓅᓯᑐᖃᕐᒥᒃ 

ᐃᓅᓯᖃᖁᔨᒐᓗᐊᖅᓱᑎᒃ ᓇᒻᒥᓂᖅ ᒪᑭᒪᒍᓐᓇᕐᓗᑎᒃ, ᓴᐳᔾᔨᓯᒪᙱᑦᑐᑦ ᐊᑐᐃᓐᓇᐅᑎᑦᓯᓯᒪᒐᑎᓪᓗ ᐃᓄᓐᓄᑦ ᓇᓖᕌᖅᑎᑦᓯᓂᖅ ᑖᒃᑯᓂᖓ13. 

 

ᐱᓗᐊᖅᑐᒥᒃ 1950−ᖏᓐᓂ, ᑲᓇᑕᒥᐅᑦ ᐋᓐᓂᓇᖅᑐᓂᒃ ᐋᖅᑭᑦᓱᐃᓯᒪᒻᒪᑕ ᐃᓄᓐᓄᑦ. ᑲᓇᑕᒥᐅᑦ ᑕᑯᓐᓈᖅᓯᒪᔪᓂᒃ ᐃᓄᓐᓂᒃ 

ᐱᔭᕆᐊᑐᔪᖅᓯᐅᙱᒋᐊᖏᑦ, ᖁᕕᐊᓱᐊᒋᐊᖏᑦ, ᓴᙱᔫᒋᐊᖏᑦ ᐱᔪᓐᓇᙱᒋᐊᖏᓪᓗ. ᓈᒻᒪᙱᑦᑐᕐᔫᔮᕋᓂ ᓈᒻᒪᑦᑑᔮᕋᓂᓗ. ᐋᖅᑭᑦᓱᐃᓂᐅᔪᑦ 

ᐃᑲᔪᖅᓯᓯᒪᔪᑦ ᐊᐅᓚᔾᔭᐃᓂᕐᒥᒃ ᐅᔭᐅᖅᑐᐃᓂᒃᑯᑦ ᐊᐅᓚᑦᓯᓂᕆᓯᒪᔭᖏᓐᓂᒃ ᑎᑭᕌᖑᔪᑦ. ᑖᒃᑯᐊ ᐋᖅᑭᑦᓱᐃᔪᑦ ᑐᕌᒐᖃᖅᓯᒪᔪᑦ 

ᐃᒻᒥᒃᑯᐊᖅᑎᕆᓂᕐᒧᑦ ᐃᓄᓐᓂᒃ ᐱᖅᓯᖃᖅᑐᓂᒃ ᐊᒻᒪᓗ ᑎᒍᓯᓂᕐᒥᒃ ᓇᒻᒥᓂᓂᖅ ᐱᒋᔭᐅᔪᓂᒃ ᐱᖅᑯᓯᕐᒧᑦ, ᑎᒍᓯᓯᒪᓕᕇᖅᓱᑎᒃ ᑕᐃᑦᓱᒪᙵᑦ ᐃᓄᒻᒥᒃ. 

ᐋᖅᑭᑦᓱᐃᓃᑦ ᐊᖅᑯᓯᐅᕈᑕᐅᒍᓐᓇᖅᑐᑦ ᑐᑭᓯᓂᖃᕋᓱᐊᕈᑎᒃ ᐊᓯᒥᓂᒃ ᐃᓄᒻᒥᒃ ᑕᑯᓐᓈᖅᑕᖏᓐᓂᓘᓐᓃᑦ. ᑲᓇᑕᒥ ᒐᕙᒪᒃᑯᖏᑦ ᓂᕈᐊᖅᓯᒪᔪᑦ 

ᓱᖏᖅᑑᑎᖃᖅᓱᑎᒃ ᑐᑭᓯᓯᒪᓂᕐᒥᓂᒃ ᐃᓄᓐᓂᒃ, ᐱᔭᕆᐊᑭᓐᓂᖅᓴᐅᒻᒪᖅᑲᐃ ᐋᖅᑭᑦᓱᐃᑐᐃᓐᓇᕆᐊᑦᓴᖅ ᑐᑭᓯᓂᐊᕋᓱᐊᕋᑎᒃ ᐊᑑᑎᓕᓐᓂᒃ 

ᐊᖏᖅᑕᐅᑎᒐᓱᐊᕋᑎᓪᓗ ᐃᓅᖃᑎᒌᑦᑐᓂᒃ.  

 

ᐃᐱᒍᓱᓐᓂᖅ ᑎᒍᒥᐊᓯᓂᕐᓗ ᑕᑯᓐᓈᖅᑕᐅᒍᓐᓇᕋᓗᐊᖅᓱᓂ ᐱᑦᓯᐊᕐᓂᐅᓯᒪᒋᐊᖓ, ᑕᐃᒪᐃᑦᑐᖅ ᐱᐅᓯᐅᔪᖅ ᒥᑭᓪᓕᑎᕆᓂᐅᔪᖅ ᐃᓄᓐᓄᑦ, 

ᐱᓗᐊᖅᑐᒥᒃ ᐊᒥᓱᑎᒍᑦ, ᐃᓄᐃᑦ ᐃᑉᐱᒍᓱᒋᐊᖃᖅᓯᒪᒻᒪᑕ ᐃᑲᔪᕐᓗᑎᓪᓗ ᑎᑭᕌᖑᔪᓂᒃ ᐊᓐᓇᒍᓐᓇᖁᓪᓗᒋᑦ. ᐃᒻᒪᖃ, ᐃᓄᐃᑦ 

ᖃᑭᒪᓇᓱᐊᕐᓂᖃᖅᑎᑕᐅᒍᓐᓃᕐᓂᖓᑦ ᐊᐅᓚᔾᔭᒋᐊᕈᑕᐅᓯᒪᔪᑦᓴᐅᔪᖅ ᐃᓄᐃᑦ ᒪᑐᐃᖅᓯᓯᒪᒻᒪᑕ ᐅᑭᐅᖅᑕᖅᑐᒥᒃ ᐊᒻᒪᓗ, ᐊᒥᓱᑎᒍᑦ 

ᑐᙵᓱᑦᑎᑦᓯᓯᒪᑦᓱᑎᒃ ᖃᓪᓗᓈᓃᙶᖅᑐᓂᒃ ᖃᐅᔨᓴᖅᓯᓐᓈᑦ ᐊᓐᓇᒐᓗᐊᕐᒪᖔᑕ.  

 

LSN−ᑯᑦ ᑲᒪᒋᔭᖏᑦ ᖃᓪᓗᓈᓅᖓᔪᑦ ᓴᒃᑯᑕᐅᒋᐊᕐᓂᖏᓐᓄᑦ 

ᐃᓚᒍᑦᓯᐅᔾᔭᐅᓯᒪᓂᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑎᑭᕌᑦ ᐃᓅᓯᖏᓐᓄᑦ ᑖᓐᓇᐅᕗᖅ ᖃᓪᓗᓈᓅᖓᔪᓂᒃ ᐱᐅᓯᖏᓐᓂᒃ ᐊᔭᐅᖅᑐᕋᓱᐊᕈᑕᐅᔪᑦ. 

ᐃᓕᑕᖅᓯᓂᖅ ᑲᒪᒋᒋᐊᓕᕗᑦ ᖃᓪᓗᓈᓅᖓᔪᓂᒃ ᓴᒃᑯᐃᓂᕐᒧᑦ ᐊᑑᑎᒋᐊᓕᒃ ᐱᕕᑭᑦᓱᓂᓗ. ᐊᐅᓚᔨᐅᓪᓗᑎᒃ ᑎᒥᐅᔪᑦ, LSN−ᑯᑦ 

ᐸᐸᑦᓯᐅᔨᑎᑕᐅᒪᒻᒪᑕ ᓱᓕᔪᕐᓇᖅᑐᖁᑎᒋᔭᐅᓪᓗᑎᒃ ᓯᕗᓕᕈᓐᓇᕐᓂᖏᓐᓂᒃ ᒪᓕᒐᓕᕆᓂᕐᒥᒃ ᐊᔭᐅᖅᑐᐃᓗᑎᒃ ᖃᓪᓗᓈᓅᖓᒍᓐᓃᑦᑎᑦᓯᓂᖅ. 

ᐱᖓᓱᓂᒃ ᐊᓚᒡᒐᐃᑦᑐᒥᒃ ᑲᒪᒋᔭᖃᖅᓱᑎᒃ ᐃᓅᓯᖏᓐᓂ ᓄᓇᕗᒻᒥᐅᑦ: ᐃᑎᖅᑎᑦᓯᓂᖅ ᓴᐳᓐᓂᐊᖅᑎᓂᒃ, ᐊᐅᓚᑦᓯᓂᖅ, ᐊᐅᓚᓂᖃᕐᓗᑎᓪᓗ 

ᑭᒡᒐᖅᑐᐃᔪᓂᒃ ᐃᓄᖏᓐᓂᒃ ᓄᓇᕗᑦ. ᓄᓇᕗᒻᒥᐅᑦ, ᐊᒥᓲᓂᖅᓴᐅᔪᑦ ᐃᓅᓪᓗᑎᒃ,   

 

 

12 Ibid ᒪᐱᒐᕐᒥ 50−ᒥ 

13 Ibid ᒪᑉᐱᒐᕐᒥ 51−ᒥ

ᐱᔨᑦᓯᖅᑕᐅᔪᑐᐊᑦ LSN−ᑯᑦ ᓴᐳᓐᓂᐊᖅᑎᖏᓐᓄᑦ ᓄᓇᕗᒻᒥ. LSN−ᑯᑦ ᑲᒪᒋᔭᖏᑦ ᐅᑎᖅᑎᑦᓯᓂᕐᒨᖓᔪᓂ, ᖃᓪᓗᓈᓅᖓᒍᓐᓃᑎᑦᓯᓂᖅ, ᐊᒻᒪᓗ 

ᐋᖅᑭᑦᓱᐃᓂᖅ ᓴᐳᔾᔨᓂᕐᓗ ᐋᓐᓂᖅᑎᖅᑎᑕᐅᓂᖏᓐᓂᒃ ᓄᓇᕗᒻᒥᐅᑦ ᒪᓐᓂᑦᓯᐅᑎᓯᒪᓂᑐᐃᓐᓇᖏᑦᑐᖅ.  

 

ᓄᓇᕗᒻᒥ ᒪᓕᒐᓕᐅᕐᕕᒃ ᐱᕕᖃᖅᑎᑦᓯᔪᖅ LSN−ᑯᓐᓂᒃ ᓄᓇᕗᒻᒥ ᒪᓕᑦᑕᐅᒋᐊᓕᓐᓄᑦ ᑎᒥᐅᔫᑦᓱᓂ, ᐱᔪᓐᓇᕐᓂᖏᓐᓂᓪᓗ ᐋᑦᓯᒍᓐᓇᖅᓱᑎᒃ 

ᓂᕈᐊᖅᑕᐅᓯᒪᔪᑦ ᓄᓇᕗᒻᒥ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᑉᐸᑕ LSN−ᑯᑦ ᑭᒡᒐᖅᑐᐃᑦᓯᐊᖏᑉᐸᑕ ᐱᔪᒪᔭᖏᓐᓂᒃ ᓄᓇᕗᒻᒥᐅᑦ. ᐃᓄᐃᑦ 

ᓄᓇᖓᓐᓂ, ᐊᑦᓱᕉᑎᖃᙱᓐᓂᖅ ᐅᑎᖅᑎᑦᓯᓂᕐᒧᑦ ᖃᓪᓗᓈᓅᖓᒍᓐᓃᕐᓂᕐᒥᓪᓗ ᑎᑭᐅᑎᔪᖅ ᐱᑦᓯᐊᖅᑕᐅᖏᓐᓂᖏᓐᓄᑦ ᐃᓄᐃᑦ ᐊᒻᒪᓗ ᓄᓇᐅᑉ 

ᐃᓄᓐᓄᑦ ᓄᓇᒋᔭᐅᔫᑉ. LSN−ᑯᑦ ᖃᓄᖅᑑᐸᓪᓕᐊᖏᑉᐸᑕ ᖃᓪᓗᓈᓅᖓᒍᓐᓃᑎᑦᓂᕐᒧᑦ, ᐅᓗᕆᐊᓇᕐᓂᖓ ᓴᒃᑯᑕᐅᓂᐅᑉ ᐱᓪᓚᕆᐅᔪᖅ. ᐅᑯᐊ 

ᐅᖃᐅᓯᐅᔪᑦ ᔫ ᖃᕆᑕᕐᒧᑦ ᓲᕐᓕ ᑕᕐᕋᓕᒻᒧᓪᓗ ᑕᑯᑦᓴᐅᑎᑕᐅᓯᒪᔪᑦ LSN−ᑯᓐᓄᑦ ᐱᔾᔪᑎᖃᓗᐊᖅᓱᑎᒃ ᖃᓄᐃᙱᓯᐊᖅᑐᒥᒃ ᐃᖅᑲᓇᐃᔭᕐᕕᖃᕐᓂᕐᒧᑦ 

ᖃᐅᔨᒪᓕᑕᖃᖅᑎᑦᓯᔪᓄᑦ ᑐᑭᖏᓐᓂᒃ ᓯᕗᓂᑦᓴᖓᑕ ᓄᓇᕗᑦ ᐊᒻᒪᓗ ᒪᓕᒐᓕᕆᓂᐅᑉ ᓄᓇᕗᒻᒥ ᑐᕌᖅᑕᖃᕐᓗᑎᒃ ᐱᖅᑯᓯᖅᑎᒍᑦ ᐊᑦᑕᓇᙱᑦᑐᒥᒃ 

ᐊᐅᓚᓂᐅᔪᒥᒃ:  

 

"ᒫᓐᓇ, ᐃᓄᐃᑦ ᑖᒃᑯᐊᖑᒐᒥᒃ, ᑖᒃᑯᐊᖑᐃᓐᓇᕐᓂᐊᖅᑐᑦ. ᑕᐃᒪᐃᒃᑲᑦᑕ ᑕᐃᒪᐃᖏᓐᓇᓚᖓᔪᑦ. ᑕᐃᒪᐃᑦᑑᓯᒪᐃᓐᓇᕋᑦᑕ, 

ᑕᐃᒪᐃᑦᑑᖏᓐᓇᓚᖓᑦᓱᑕᓗ. ᐊᔾᔨᐅᙱᔾᔪᑎᑐᐊᖓ ᐊᐅᓚᑕᐅᑦᓴᐅᔫᔮᕐᓂᖓ. ᐊᖅᑯᑎᑕᖃᖅᑑᔮᖅᑐᖅ 

ᓱᓕᕆᐊᒋᒋᐊᓕᑦᑎᓐᓄᑦ. ᐱᕚᓪᓕᖅᑎᒍᓐᓇᖅᑕᕗᑦ ᐃᓕᓐᓂᐊᕐᓂᕐᒧᑦ ᐊᐅᓚᓂᐅᔪᑦ. ᐃᒪᐃᒍᓐᓇᖅᑐᒍᑦ, ᐃᓱᒪᔪᖓᓕ, ᑕᑯᓐᓈᕐᓗᑕ 

ᐊᓯᔾᔩᒍᓐᓇᖅᑐᓂᒃ ᑖᒃᑯᓂᖓ. ᑕᐃᒪᐃᒻᒪᑦ ᐋᖅᑭᑦᓯᒪᓂᐅᔪᖅ, ᐊᕙᑎᐅᔪᖅ ᐱᑦᓯᐊᖅᓯᒪᙱᑦᑐᖅ, ᑕᑯᑦᓴᕈᕆᐊᒃᑲᓐᓂᖅᓯᒪᔪᖅ 

ᐃᓄᐃᑦ ᕿᑐᕐᖓᒥᓐᓂᒃ ᐱᕈᖅᓴᐃᑎᓪᓗᒋᑦ ᐃᓄᙳᖅᓴᐃᑦᓱᑎᒃ, ᓯᑦᑕᓐᓂᑯᑐᐃᓐᓇᐅᖏᑦᑐᓂᒃ ᓯᖁᑦᑎᓱᐊᕈᓗᓐᓂᓘᓐᓃᑦ, 

ᐊᐅᓚᓂᓕᒫᖑᔪᖅ ᐱᔭᕆᐊᑭᓐᓂᖅᓴᐅᓯᒪᔪᖅ ᐊᐅᓚᒋᐊᖓ. ᑕᐃᒫᒃ ᐱᖅᑯᓯᖅ ᐋᖅᑭᑦᑕᐅᓯᒪᔪᖅ. ᑕᐃᒪᐃᒻᒪᑦ ᐃᑐᑦᑎᕈᕕᐅᒃ 

ᐱᖅᑯᓯᖅ, ᑖᒃᑯᐊ ᐊᐅᓚᓂᓕᒫᖑᔪᑦ ᐃᑲᔪᕋᔭᖅᓯᒪᔪᑦ ᐃᓄᓐᓂᒃ ᓱᓇᓂᒃ ᓵᙵᑦᓯᓕᕈᑎᒃ, ᕿᒪᑦᑕᐅᓯᒪᔪᑦ. ᑕᑯᒍᓐᓇᖅᑐᓯ 

ᐅᑎᕐᕕᒋᒋᐊᓕᑦᑎᓐᓂᒃ, ᑕᐃᒫᒃ ᐅᖃᐅᓯᕆᕙᕋ ᖁᐊᖅᓵᕐᓇᖅᑐᒃᑰᖅᓯᒪᓂᖅ. ᑐᑭᓯᓂᖅ ᑖᑦᓱᒥᖓ ᐱᔭᕆᐊᑐᑐᐃᓐᓇᕆᐊᓕᒃ 

ᐃᓄᓐᓄᑦ ᐊᖏᖅᑕᐅᒐᓱᐊᕐᓗᓂ, ᑭᓯᐊᓂ ᑐᑭᓯᔭᐃᓐᓇᕆᒍᑦᑎᒍ, ᖃᓄᖅᑑᖃᑎᒌᓪᓗᑕ ᖃᓄᐃᒋᐊᕈᑎᒋᓂᐊᕐᓂᕋᕐᓗᒍ, 

ᑕᕝᕙᓴᐃᓐᓇᖅ, ᓴᖅᑮᕙᓪᓕᐊᒍᓐᓇᖅᑐᑎᑦ ᑭᖑᓂᑦᓯᐊᕙᐅᓂᖅᓴᒥᒃ. ᐃᓄᐃᑦ ᐊᖏᙱᑐᐊᕐᒪᑕ ᐊᑑᑎᔪᒥᓂᕐᓂᒃ, ᐊᖏᖅᓯᒪᒐᑎᓪᓗ 

ᑕᐃᒪᐃᑦᑑᒋᐊᖓ, ᓱᓕᙱᑦᑐᓂᒃ ᐃᓱᒻᒪᓯᑖᓕᖅᓱᑎᒃ ᑐᑭᓯᒐᓱᐊᕈᑎᑦᓴᓂᒃ ᐊᖏᖅᓯᒪᓂᕐᒥᓪᓘᓐᓃᑦ ᐊᑑᑎᔪᒥᒃ ᓱᓕᙱᑦᑐᒥᒃ, 

ᑕᐃᑲᓂ ᑕᒡᒐ ᐱᔭᕆᐊᑦᑐᖅᑯᖅ. ᑕᐃᒪᐃᓕᖓᒍᓐᓃᖅᑎᒐᑦᓴᐅᖏᒻᒪᑦ. ᑕᐃᒪᐃᒻᒪᑦ ᐅᕙᓐᓄᑦ, ᐃᓱᒪᐅᓪᓕ ᐋᖅᑭᓯᒪᓂᖓᓃᑦᑐᖅ.” 

- ᔫ ᖃᕆᑕᖅ 

"ᔫ ᑕᐃᒫᒃ ᐅᖃᐅᓯᖃᕋᑖᖅᑲᐅᒻᒪᑦ, ᐊᑦᓱᕈᓐᓇᓪᓚᕆᑦᑐᖅ ᑕᒪᓐᓇ ᐃᖅᑲᓇᐃᔭᖅᑎᓪᓗᑕ ᒐᕙᒪᒃᑯᓐᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓪᓗᑕ ᒪᓕᒐᓕᕆᓂᕐᒨᖓᔪᓂᒃ. ᐊᑲᕐᕆᓇᖏᑦᑐᒦᒍᑕᐅᒻᒪᑕ ᐃᓄᓐᓄᑦ.  ᑐᙵᓱᑦᑎᑦᓯᓂᖅᑕᖃᙱᑦᑐᖅ, 

ᐱᕕᖃᖅᑎᑦᓯᒐᑎᓪᓗ ᐊᓯᐊᒍᑦ ᐃᓱᒻᒪᓯᐅᔪᒥᒃ, ᐊᔾᔨᐅᖏᑦᑑᓂᕐᒥᒃ, ᐊᔾᔨᐅᖏᑦᑐᒥᒃ ᑐᑭᓯᐊᓂᕐᒥᒃ. ᑕᐃᒪᐃᒻᒪᑦ, ᐃᓅᓪᓗᑎᑦ 

ᑖᒃᑯᓂᖓ ᓵᙵᑦᓰᓐᓇᖅᑐᑎᑦ ᐃᖅᑲᓇᐃᔭᕐᕕᓐᓂ ᐅᕝᕙᓘᓐᓃᑦ ᑖᒃᑯᓇᓂ ᐊᖅᑭᑦᓯᒪᓂᐅᔪᓂ, ᑖᒃᑯᐊ ᐊᐅᓚᓂᐅᔪᑦ 

ᐊᕙᑎᓐᓃᑦᑐᑦ, ᐊᔭᐅᖅᑐᖅᑕᐅᖏᓐᓇᖅᑐᑎᑦ ᐅᐸᓗᐃᔭᐅᓪᓗᑎᑦ. ᐊᑲᕐᕆᓇᖅᑐᒦᒍᓐᓃᖏᓐᓇᖅᑐᑎᑦ. ᑕᐃᒪᐃᒻᒪᑦ 

ᓄᓇᕗᒻᒥᐅᑎᒍᑦ ᕿᓂᖏᓐᓇᕆᐊᖃᖅᑐᒍᑦ ᑖᒃᑯᓇᙵᑦ ᐊᐳᖅᑕᕈᑕᐅᔪᓂᒃ ᐃᑐᑦᑎᕆᓗᑕ ᐱᕈᖅᐸᓪᓕᐊᑎᓪᓗᒋᓪᓗ ᓴᙱᓂᐅᔪᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓚᒍᑦᓯᐅᑎᓗᒋᑦ ᐱᓕᕆᓂᕆᓲᑦᑎᓐᓄᑦ, ᐋᖅᑭᓱᕐᓗᒋᑦ ᐊᐅᓚᓂᐅᔪᑦ ᐃᖅᑲᓇᐃᔭᕐᕕᑎᓐᓂ, 

ᐊᑐᑎᖃᖅᑎᑦᓯᓂᖅᓴᐅᒐᔭᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓴᙱᔪᒻᒪᕆᐅᔪᒥᒃ. ᑭᐅᔾᔪᑎᑦᓴᐃᑦ ᐋᖅᑭᑦᓯᒪᕙᒌᖅᑐᑦ ᑖᒃᑯᓇᓂ 

ᑐᙵᕕᐅᔪᓂ, ᐊᑐᓕᖅᑎᑐᐊᕈᑦᑎᒍ, ᐋᖅᑭᔾᔪᑎᑦᓴᐃᑦ ᑕᐃᑲᓃᒌᖅᑐᑦ. ᑕᐃᒪᐃᒻᒪᑦ ᐊᑦᓱᕈᕐᓇᖅᑐᓪᓗᐊᑕᖅᑕᓕᒃ ᓄᓇᕗᒻᒧᑦ, 

ᐃᒪᐃᒋᐊᖃᕐᓂᖅ, ᑕᐃᒫᒃ ᐅᖃᖅᑲᐅᒐᒪ, ᐊᑑᑎᖃᙱᑎᒍᓐᓃᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖄᖓᒍᑦ QQ, ᑭᓯᐊᓂ 

ᑕᑯᓐᓈᕐᓂᖅ ᐋᖅᑭᑦᓱᐃᑲᓐᓂᕐᓂᕐᒥᒃ ᓴᙱᓂᖓᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᓱᓇᓕᒫᑦᓯᐊᓂ ᑲᒪᒋᔭᑦᑎᓐᓂ.14" 

- ᓲᕐᓕ ᑕᕐᕋᓕᒃ 

 

ᐃᒻᒥᓃᖃᑦᑕᕐᓂᐅᑉ ᓯᐊᒻᒪᑦᓯᒪᓂᖓ 

 

ᓇᓚᐅᑦᓵᖅᑕᐅᓯᒪᔪᑦ ᐊᒥᓲᓂᖏᑦ ᐃᓄᐃᑦ 39,403 ᓄᓇᕗᒻᒥ. ᓄᓇᕗᒻᒥ ᐅᓂᒃᑳᓕᐅᖅᓯᒪᔪᑦ 250−ᓂᒃ ᐃᓅᒍᓐᓃᖅᓯᒪᔪᖃᕆᐊᖓ ᐃᒻᒥᓃᖅᓱᑎᒃ 

ᐊᑯᕐᖓᓐᓂ 2022 ᐊᒻᒪᓗ 2016. ᐊᑯᕐᖓᓐᓂ 2015 ᐊᒻᒪᓗ 2019, ᑎᑎᕋᖅᑕᐅᓯᒪᔪᑦ ᐊᕐᕌᒍᖏᑦ ᐊᑯᕐᖓᓐᓃᑦᑐᑦ 12-63. 2020−ᒥᒃ 2021−ᒧᑦ, 

ᐊᕐᕌᒍᐃᑦ 10 ᐊᒻᒪᓗ 55 ᐊᑯᕐᖓᓐᓂ.15 ᑲᓲᒪᓂᖓᑦ ᐊᑯᕐᖓᓐᓂ ᐃᑎᕈᓐᓇᖅᑐᑦ ᓄᓇᕗᒻᒥ ᐊᒻᒪᓗ ᐱᐅᔪᒥ ᐃᓅᓯᖃᕐᓂᖏᓐᓄᑦ ᓄᓇᓕᓖᑦ 

ᑕᑯᑦᓴᐅᔪᖅ. ᓴᐳᓐᓂᖅᐊᑏᑦ ᓴᙱᓂᕐᒥᒃ ᑎᒍᒥᐊᖅᑐᑦ ᐱᕕᖃᖅᓱᑎᓪᓗ ᑐᑭᓕᐅᕆᓂᕐᒥᒃ ᒪᓕᒐᕐᒥᒃ ᑕᑯᓐᓈᖅᑕᖓᑎᒍᑦ ᓄᓇᕗᒻᒥᐅᑦ. ᐃᓄᒻᒧᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓅᓕᕋᒥᒃ ᐱᔪᓐᓇᐅᑎᒋᔭᐅᔪᑦ. ᐱᔭᕆᐊᑭᓐᓂᖅᓴᐅᕚ ᐃᓕᓐᓂᐊᑎᑦᓯᓂᖅ ᖃᓪᓗᓈᓃᙶᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ? 

ᐅᕝᕙᓘᓐᓃᑦ ᐱᔭᕆᐊᑭᓐᓂᖅᓴᐅᕙ ᐃᓕᓐᓂᐊᑎᑦᓯᓂᖅ ᓄᓇᕗᒻᒥᐅᓄᑦ ᖃᓄᖅ ᐃᖅᑲᓇᐃᔮᖑᒋᐊᖃᕐᒪᖔᖅ ᒪᓕᒐᓕᕆᓂᖅ ᑲᑦᓱᖓᐃᒍᑎᖃᕐᓗᑎᓪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖅᑲᓇᐃᔮᒥᓐᓂ? ᑕᐃᒫᑦᓴᐃᓐᓇᒐᓚᒃ, ᐃᓕᓐᓂᐊᑎᑦᓯᓂᖅ ᖃᓪᓗᓈᓃᙶᖅᑐᒥᒃ ᓴᐳᓐᓂᐊᖅᑎᒥᒃ ᐅᖃᐅᓯᕐᒥᒃ 

ᐃᓄᑦᑎᑐᑦ ᐱᔭᕆᐊᑭᓐᓂᖅᓴᐅᕙ? ᐅᕝᕙᓘᓐᓃᑦ ᐱᔭᕆᐊᑭᓐᓂᖅᓴᐅᕙ ᐃᓕᓐᓂᐊᑎᑦᓯᓂᖅ ᐃᓄᑦᑎᑐᑦ ᐅᖃᕈᓐᓇᖅᑐᒥᒃ ᐃᓄᓐᓄᒃ ᖃᓄᖅ 

ᑲᒪᒋᔭᖃᕆᐊᖃᕐᒪᖔᑕ ᒪᓕᒐᓕᕆᓂᕐᒥᒃ?   

 

ᐊᓯᔾᔨᖅᑕᐅᒐᓱᐊᕐᓂᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ 

 

ᓄᖅᑲᖓᑎᑦᓯᓂᖅ ᐃᓄᓐᓂᒃ ᐃᑎᕐᓂᕐᒧᑦ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᖃᕐᓂᕐᒧᑦ ᓴᖅᑮᓂᒃᑯᑦ ᐃᑎᕈᓐᓇᐅᑏᑦ ᐊᐅᓚᓂᖓᓂᒃ ᐋᓪᓚᓂᒃ ᐱᖅᑯᓯᓕᓐᓂᒃ 

ᐊᓯᔾᔩᒐᓱᐊᕐᓂᐅᔪᖅ ᓄᓇᕗᒻᒥᐅᓂᒃ ᖃᓪᓗᓈᖅᔫᔮᓕᕐᓗᑎᒃ ᖃᓪᓗᓈᑎᑐᓪᓗ ᐱᐅᓯᖃᓕᕐᓗᑎᒃ.  

 

 

 

14 Gloria Song, “Talking About Justice in Nunavut, Episode 3, Part 2 - Creating a Healthy Workplace (POH podcast)” TRANSCRIPT 

v1[96] (lawsociety.nu.ca) online: https://www.lawsociety.nu.ca/sites/default/files/Access-to- 

Justice/Talking%20About%20Justice%20in%20Nunavut%2C%20Episode%203%2C%20Part%202%20- 

%20Creating%20a%20Healthy%20Workplace%20(POH%20podcast)%20TRANSCRIPT.pdf 

15 Christy Somos “’It’s unbearable’: Nunavut still experiencing a suicide epidemic, 6 years after crisis was declared” CTV News (Dec 2, 

2021) online: https://www.ctvnews.ca/canada/it-s-unbearable-nunavut-still-experiencing-a- suicide-epidemic-6-years-after-crisis-

was-declared- 1.5690899#:~:text=With%20Statistia%20estimating%20the%20population,territory%20has%20died%20by%20suici de. 

https://www.lawsociety.nu.ca/sites/default/files/Access-to-Justice/Talking%20About%20Justice%20in%20Nunavut%2C%20Episode%203%2C%20Part%202%20-%20Creating%20a%20Healthy%20Workplace%20(POH%20podcast)%20TRANSCRIPT.pdf
https://www.lawsociety.nu.ca/sites/default/files/Access-to-Justice/Talking%20About%20Justice%20in%20Nunavut%2C%20Episode%203%2C%20Part%202%20-%20Creating%20a%20Healthy%20Workplace%20(POH%20podcast)%20TRANSCRIPT.pdf
https://www.lawsociety.nu.ca/sites/default/files/Access-to-Justice/Talking%20About%20Justice%20in%20Nunavut%2C%20Episode%203%2C%20Part%202%20-%20Creating%20a%20Healthy%20Workplace%20(POH%20podcast)%20TRANSCRIPT.pdf
https://www.ctvnews.ca/canada/it-s-unbearable-nunavut-still-experiencing-a-suicide-epidemic-6-years-after-crisis-was-declared-1.5690899#%3A~%3Atext%3DWith%20Statistia%20estimating%20the%20population%2Cterritory%20has%20died%20by%20suicide
https://www.ctvnews.ca/canada/it-s-unbearable-nunavut-still-experiencing-a-suicide-epidemic-6-years-after-crisis-was-declared-1.5690899#%3A~%3Atext%3DWith%20Statistia%20estimating%20the%20population%2Cterritory%20has%20died%20by%20suicide
https://www.ctvnews.ca/canada/it-s-unbearable-nunavut-still-experiencing-a-suicide-epidemic-6-years-after-crisis-was-declared-1.5690899#%3A~%3Atext%3DWith%20Statistia%20estimating%20the%20population%2Cterritory%20has%20died%20by%20suicide
https://www.ctvnews.ca/canada/it-s-unbearable-nunavut-still-experiencing-a-suicide-epidemic-6-years-after-crisis-was-declared-1.5690899#%3A~%3Atext%3DWith%20Statistia%20estimating%20the%20population%2Cterritory%20has%20died%20by%20suicide
https://www.ctvnews.ca/canada/it-s-unbearable-nunavut-still-experiencing-a-suicide-epidemic-6-years-after-crisis-was-declared-1.5690899#%3A~%3Atext%3DWith%20Statistia%20estimating%20the%20population%2Cterritory%20has%20died%20by%20suicide


11  

ᑲᔪᓯᑎᑦᓯᓂᖅ ᐃᑎᕈᓐᓇᕐᓂᕐᒥᒃ ᐋᖅᓱᖅᑕᐅᓯᒪᔪᒥᒃ ᖃᓪᓗᓈᓂ ᓴᐳᓐᓂᐊᖅᑎᓄᑦ ᓴᖅᑮᒍᑕᐅᓯᒪᔪᖅ ᐊᕙᑎᒥᒃ ᐊᑦᓱᕈᓐᓇᓂᖅᓴᐅᑦᓱᓂ 

ᐃᓚᒍᑦᓯᐅᑎᒐᓱᐊᕆᐊᑦᓴᖅ ᖃᓪᓗᓈᑦ ᐱᖅᑯᓯᖓᓐᓄᑦ. ᑖᓐᓇ ᑭᒡᒐᖅᑐᐃᔨᖃᙱᓗᐊᕐᓂᖅ ᓄᖅᑲᖓᑎᑦᓯᒍᑕᐅᔪᖅ ᓄᓇᓄᒻᒥ ᓴᖅᑮᒐᓱᐊᕐᓂᕐᒥᒃ ᓇᒻᒥᓂᖅ 

ᓄᓇᕗᒻᒧᑦ ᑐᕌᖓᔪᓂᒃ ᐱᐅᓯᐅᔪᓂᒃ, ᐱᖅᑯᓯᕐᓂᒃ, ᐊᑐᖅᑐᖁᑎᒋᔭᐅᔪᓂᓪᓗ.  

 

ᐋᓐᓄᓘ ᐹᓪ ᐃᓕᓐᓂᐊᖅᑎᑕᐅᓯᒪᔪᖅ ᒪᓕᒐᖅᑎᒍᑦ Sḵwxwú7mesh (ᓯᑯᐊᒥᔅ) ᓯᕗᓕᖅᑎᐅᑦᓱᓂ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦᑕ ᕗᕆᑎᔅ 

ᑲᓚᒻᕕᐊᒥ ᕿᐱᓕᑦᓯᒪᔭᖓᑦ ᐃᑎᖅᑎᑕᐅᓂᕐᒥᒃ ᓄᓇᖃᖅᑳᖅᓯᒪᔫᒻᒪᑦ. ᐋᓐᓄᓘ ᐹᓪ ᓵᙵᑦᓯᓯᒪᔪᖅ ᐊᔪᕐᓇᖅᑐᓂᒃ ᓇᓖᕌᕋᑦᓴᓂᒃ ᖁᔭᓐᓈᕐᓗᓂ 

ᓄᓇᖃᖅᑳᖅᓯᒪᔫᓂᕐᒥᒃ ᐅᕝᕙᓘᓐᓃᑦ ᐃᑎᖅᑎᑕᐅᓂᕐᒥᒃ ᒪᓕᒐᓕᕆᓂᕐᒧᑦ. ᑕᐃᔭᐅᓕᖅᓯᒪᔪᖅ “ᑲᓇᑕᒥ ᐊᓪᓚᓂᒃ ᐅᔾᔨᖅᑐᕈᑕᐅᓕᖅᓯᒪᓂᖓ” 

ᐱᔪᓐᓇᕐᓂᖃᕐᓂᖓᓄᑦ ᐊᖏᖃᑎᒌᒍᑕᐅᓯᒪᔪᑦ ᒪᓕᒐᖏᓐᓂ ᐊᒻᒪᓗ ᐅᓇᑕᕐᓂᖓ ᓄᖅᑲᑎᑦᓯᒐᓱᐊᕐᓂᕐᒧᑦ ᐊᔾᔨᐅᓕᖅᑎᑕᐅᒐᓱᐊᕐᓂᖏᓐᓄᑦ 

ᐃᓄᑐᖁᑎᖏᑦᑕ ᐊᒻᒪᓗ ᓄᓇᖃᖅᑳᖅᓯᒪᔪᓕᒫᓄᑦ ᑲᓇᑕᒥ.  

 

“ᐅᖃᖅᐳᖓ ᓱᓕᔪᕐᓇᖅᑐᖁᑎᖃᕈᓐᓇᖅᑐᑎᑦ ᐊᓪᓚᒥᒃ ᑭᒡᒐᖅᑐᐃᔨᐅᓗᓂ, ᐊᖓᔪᖅᑳᒻᒪᕆᐅᓗᓂ ᐅᕝᕙᓘᓐᓃᑦ ᑕᐃᒫᒐᓚᒃ. 

ᐃᓕᓐᓄᑦ ᐅᖃᖅᐳᖓ... ᐅᕙᒍᑦ ᐊᓪᓚᐅᔪᒍᑦ ᐱᔪᓐᓇᕐᓂᖃᖅᑐᒍᑦ ᐃᖅᑲᓇᐃᔮᖃᕈᓐᓇᖅᓱᑕ ᒐᕙᒪᒃᑯᓐᓂ ᐃᓕᑦᓯ 

ᐃᖅᑲᓇᐃᔮᕆᔭᖏᓐᓂᒃ.... ᐊᓪᓚᑕᖃᐅᖅᑐᖅ ᑲᓇᑕᒥ ᐃᓕᓐᓂᐊᕈᓐᓇᓂᖅᓴᓂᒃ ᐅᖃᓕᒫᕈᓐᓴᖏᑦᑐᓂᒃ ᐊᓪᓚᓄᑦ ᑭᒡᒐᖅᑐᐃᔨᓂᒃ 

ᐊᐅᓚᑦᓯᔪᓂᒃ ᒪᓕᒐᑦᓯᓐᓂᒃ ᑕᐃᒃᑯᓄᖓ ᐊᓪᓚᓅᖓᔪᓂᒃ.”   

ᐋᓐᓄᓘ ᐹᓪ (ᑲᓇᑕ, ᒐᕙᒪᒻᒪᕆᒃᑯᑦ, sjc (1946), ᑲᑎᒻᒪᐅᑎᒥᓃᑦ, #. 9, 427.)16 

 

ᐋᓐᓄᓘ ᐹᓪ ᑐᑭᓯᓯᒪᔪᖅ ᐃᓗᓕᖅᑐᓂᖅᓴᓂᒃ ᓱᓇᐅᒻᒪᖔᖅ ᑲᒪᙱᓯᖅᑐᕐᓃᑦ ᓄᓇᖃᖅᑳᖅᓯᒪᔪᓂᒃ ᐃᓄᓐᓂᒃ ᖃᓄᐃᔾᔪᑕᐅᓕᕐᒪᖔᕐᓗ ᑲᓇᑕᒥ 

ᓄᓇᖃᖅᑳᖅᓯᒪᔪᓄᑦ. ᐅᖃᐅᓯᖓ ᒐᕙᒪᒃᑯᓐᓄᑦ ᖃᐅᔨᒃᑲᐃᓂᐅᒋᐊᖅᓯᒪᔪᖅ ᐃᑉᐱᒍᓱᙱᓐᓂᖏᓐᓂᒃ ᑎᑭᕌᖑᓯᒪᔪᑦ ᐊᒻᒪᓗ ᓯᕗᓕᕆᐊᖃᕐᓂᖏᓐᓂᒃ 

ᓄᓇᖃᖅᑳᖅᓯᒪᔪᑦ ᐊᐅᓚᑕᐅᓂᖃᓕᖅᐸᑦ ᒪᓕᒐᖅ.  

 

ᐊᓪᓚᓄᑦ ᒪᓕᒐᕐᔪᐊᖅ ᓄᖅᑲᖓᑎᑦᓯᒍᑕᐅᔪᖅ ᓄᓇᖃᖅᑳᖅᓯᒪᔪᓄᑦ ᐃᓄᓐᓄᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᓴᐳᓐᓂᐊᖅᑎᓂᒃ 

 

ᑎᑭᐅᑎᑦᓱᒍ 1951, ᒪᓕᒐᕐᓂᒃ ᓯᖁᑦᑎᕆᓂᐅᓯᒪᔪᖅ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐃᖅᑲᓇᐃᔭᖅᑎᑦᓯᓂᖅ ᓴᐳᓐᓂᐊᖅᑐᓂᒃ ᐊᐃᕙᔾᔪᑎᖃᕐᓗᑎᒃ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ − ᐊᔾᔨᐅᙱᑎᑦᓯᓂᖃᖅᓱᓂ ᒪᓕᒐᖅ ᐱᐅᙱᑦᑐᒻᒪᕆᓐᓂᒃ ᐊᓪᓚᓄᑦ ᒪᓕᒐᕐᔪᐊᕐᒥ.17 

 

ᖃᐅᔨᔭᓪᓗᐊᑕᐅᓯᒪᔪᖅ 1996−ᒥ ᐅᓂᒃᑳᖏᓐᓂᒃ ᑐᑭᓯᓂᐊᖅᑕᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐅᖃᖅᓱᑎᒃ ᐃᑲᔪᖅᓯᓂᖅᐸᐅᓯᒪᒋᐊᖓ 

ᑭᒡᒐᖅᑐᖅᑕᐅᙱᓗᐊᕐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᒨᖓᔪᓂ ᑎᑭᕌᓄᑦ ᐊᑐᖅᑐᖁᑎᒋᔭᐅᓯᒪᔪᑦ ᑲᓇᑕᐅᑉ ᒪᓕᒐᖏᓐᓂ, ᐊᑐᐊᒐᖏᓐᓂ 

ᐱᐅᓯᖏᓐᓂᓪᓗ ᐋᓐᓃᒍᑕᐅᓯᒪᔪᓂ ᓄᓇᖃᖅᑳᖅᓯᒪᔪᓂ ᐃᓄᓐᓂᒃ.   

 
 
 
 
 

 

 

16 “ᐃᑲᔪᖅᑎᑦᓴᓕᐹᓘᔪᖓ, ᐊᒥᓱᐊᓗᓐᓂᒃ ᐅᖃᓕᒫᒐᖃᖅᓱᖓ, ᑐᑭᓯᓂᐊᕋᕕᑦ.”: ᐋᓐᓄᓘ ᐹᓪ ᐊᒻᒪᓗ ᐊᑑᑎᖃᕐᓂᖏᑦ ᐅᖃᕈᓐᓇᕐᓂᐅᑉ ᖃᓪᓗᓈᑎᑐᑦ. ᐃᐊᑦᕗᑦᔅ, 

ᕗᕋᓐᑕᓐ, ᕙ.ᕋ ᒪᑉᐱᒐᖅ 15 

17 ᐃᓱᐊᓃᑦᑐᖅ B: ᐊᓪᓚᐃᑦ ᒪᓕᒐᕐᔪᐊᖓᓄᑦ ᐱᕕᖃᕐᓂᐅᔪᑦ – ᒪᑭᒋᐊᖃᑎᒌᓐᓂᖅ: ᑐᙵᕕᐅᔪᓄᑦ ᖃᐅᔨᒪᓕᑕᐃᑦ (opentextbc.ca) ᖃᕆᑕᐅᔭᒃᑯᑦ 

https://opentextbc.ca/indigenizationfoundations/back-matter/appendix-b-indian-act- 

timeline/#:~:text=1927%E2%80%931951&text=It%20was%20illegal%20for%20Status,to%20fight%20for%20their% 20rights. 

https://opentextbc.ca/indigenizationfoundations/back-matter/appendix-b-indian-act-
https://opentextbc.ca/indigenizationfoundations/back-matter/appendix-b-indian-act-timeline/#%3A~%3Atext%3D1927%E2%80%931951%26text%3DIt%20was%20illegal%20for%20Status%2Cto%20fight%20for%20their%20rights
https://opentextbc.ca/indigenizationfoundations/back-matter/appendix-b-indian-act-timeline/#%3A~%3Atext%3D1927%E2%80%931951%26text%3DIt%20was%20illegal%20for%20Status%2Cto%20fight%20for%20their%20rights

ᐅᓂᒃᑳᑦ ᑐᙵᕕᖓᓐᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᓱᓕᔪᕐᓂᐊᓂᕐᒧᑦ ᖃᓄᐃᒋᐊᕈᑕᐅᖁᔭᐅᔪᑦ ᐊᐅᓚᔾᔭᒋᐊᕐᓂᕐᒧᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓄᑦ (2020) 

 

ᒪᐃ 13, 2020, ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᓱᓕᔪᕐᓂᐊᕐᓂᕐᒧᑦ ᖃᓄᐃᒋᐊᕈᑕᐅᖁᔭᐅᔪᑦ ᐊᐅᓚᔾᔭᒋᐊᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ − LSN−ᑯᓐᓂᒃ ᑭᒡᒐᖅᑐᐃᔪᖅ ᐹᓪ ᐅᑲᓕᖅ ᐃᓚᒋᔭᐅᔫᑦᓱᓂ − ᖃᑦᓯᒐᓛᓂᒃ ᐃᓱᒪᓕᐅᕈᑎᖃᖅᓯᒪᔪᖅ ᑲᓇᑕᒥ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ.18 ᑖᒃᑯᓇᓂ, ᐃᓱᒪᓕᐅᕈᑎ #3 ᐅᖃᖅᓯᒪᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᕿᒥᕐᕈᔭᐅᑦᓯᐊᖁᔨᑦᓱᓂ 

ᒪᓕᒐᕐᓅᖓᔪᓄᑦ ᐊᐅᓚᓂᕐᒥᓂ ᐋᖅᑭᑦᓯᒪᓂᐅᔪᓂᒃ ᐃᓱᒪᑦᓴᖅᓯᐅᕈᑎᖃᕐᓗᑎᒃ ᖃᓄᖅ ᐃᓚᒍᑦᓯᐅᔾᔨᒋᐊᒃᑲᓐᓂᕈᓐᓇᕐᒪᖔᑕ ᑭᙴᒪᒋᔭᐅᔪᓄᑦ 

ᑕᑯᓐᓈᖅᑕᐅᔪᓄᓪᓗ ᓄᓇᖃᖅᑳᖅᓯᒪᔪᓄᑦ ᖃᓄᕐᓗ ᑖᒃᑯᐊ ᐊᐅᓚᓂᐅᔪᑦ ᐊᑦᑐᐃᓂᕐᓗᓐᓂᖃᕈᓐᓇᕐᒪᖔᑕ ᓄᓇᖃᖅᑳᖅᓯᒪᔪᓂᒃ.19 ᐊᒻᒪᓗ, 

ᐃᓱᒪᓕᐅᕈᑎ #8 ᐊᔭᐅᖅᑐᖅᑐᖅ “ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᕿᒥᕐᕈᓗᑎᒃ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᖁᑎᒥᓂᒃ 

ᓚᐃᓴᓐᓯᖃᕆᐊᓕᓐᓅᖓᔪᓂᓪᓗ ᐋᖅᑭᒋᐊᖅᑕᐅᒋᐊᓖᑦ ᐋᖅᑭᒋᐊᕐᓗᑎᒃ ᑕᑯᑦᓴᐅᑎᑕᐅᓗᓂ ᐱᔾᔪᑕᐅᔪᖅ ᑐᕌᖅᑕᐅᔪᕐᓗ TRC−ᑯᑦ 

ᐊᐅᓚᔾᔭᒋᐊᕈᑕᐅᖁᔭᖏᓐᓄᑦ.”20 ᐅᓂᒃᑳᑦ ᓇᓗᓇᐃᖅᓯᒋᐊᖅᓯᒪᒻᒥᔪᑦ ᑐᑭᓕᐊᕆᓯᒪᔭᖏᓐᓂᒃ ᓱᓕᔪᕐᓂᐊᖅᑏᑦ ᐅᑎᖅᑎᑦᓯᓂᕐᒨᖓᔪᓪᓗ 

ᐊᐅᓚᔾᔭᒋᐊᕈᑕᐅᔪᖁᖏᓐᓂᒃ 2721 ᐊᒻᒪᓗ 2822, ᐱᖃᓯᐅᑎᑦᓱᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᕋᐃᓐᓇᖅᑐᓂᒃ ᑎᒍᒥᐊᑦᖅᑕᖏᑦ 

ᐃᓕᓐᓂᐊᑎᑦᓯᓂᕐᒧᑦ ᓯᕗᓂᑦᓴᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᒻᒪᕆᑦᓴᓂᒃ.   

 

ᐱᔪᓐᓇᕆᐊᓕᕗᑦ 

 

ᓄᓇᕗᒻᒥᐅᑦ ᐊᔾᔨᐅᖏᑦᑐᓂᒃ ᒪᓕᒐᖅᑎᒎᖓᔪᓂᒃ ᑭᙴᒪᑦᓯᔪᑦ ᑎᑭᑎᑕᐅᒍᓐᓇᙱᑦᑐᓂᒃ ᖃᓪᓗᓈᑦ ᓄᓇᖓᓐᓂᒃ. ᑖᒃᑯᐊ ᐱᖃᓯᐅᔾᔨᔪᑦ 

ᑎᒍᐊᕈᓯᑐᖃᕐᒥᒃ, ᐊᑐᖅᑕᐅᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒪᓕᒐᕐᒨᖅᑕᐅᓗᑎᒃ, ᐊᒻᒪᓗ ᐃᓄᑦᑎᑐᑦ ᐅᖃᐅᓯᖃᕐᓗᑎᒃ ᑐᑭᓯᔭᐅᓗᑎᓪᓗ 

ᐃᖅᑲᖅᑐᐃᕕᑦᑎᓐᓂ ᒪᓕᒐᓕᕆᓂᕐᒧᓪᓗ ᐊᐅᓚᓂᑦᑎᓐᓂ. ᐃᓄᓐᓂᒃ ᓄᓇᕗᒻᒦᑎᑦᓯᓂᖅ ᐱᔭᕆᐊᓕᓐᓂᒃ ᐱᔨᑦᓯᖅᑕᐅᓗᑎᒃ ᖃᐅᔨᓴᑦᓯᐊᕈᑕᐅᓗᓂ 

ᑲᔪᓯᑦᓯᐊᕈᓐᓇᕐᓂᒥᒃ ᐱᕕᖃᕐᓂᓕᒫᒃᑯᑦ ᐊᑑᑎᒍᓐᓇᖅᑕᑎᓐᓂᒃ ᐊᑐᕈᓐᓃᑎᓪᓗᒋᑦ ᖃᓪᓗᓈᓄᑦ ᑎᑭᐅᒪᔭᐅᔭᕆᐊᓖᑦ ᒥᑦᓯᖃᖅᑐᒥᒃ ᐃᓂᖃᕐᓂᐊᕐᒪᑦ 

ᐱᖅᑯᓯᖅᑎᒍᑦ ᐊᑦᑕᓇᑦᑕᐃᓕᒪᓂᕐᒥᒃ ᖃᐅᔨᒪᓂᕐᒥᓪᓗ ᐊᒥᖅᑲᐅᑎᖃᕐᓂᖅ. ᕿᑐᕐᖓᖃᕈᓐᓇᖅᑐᒍᑦ ᐊᒥᒐᖅᓯᙱᑦᑐᓂᒃ ᓂᕆᔭᑦᓴᓂᒃ. 

ᑎᑭᐅᑎᒍᓐᓇᖅᑐᒍᑦ ᐅᐱᕐᖔᒧᑦ ᐃᒻᒥᓃᖅᑐᖃᓚᐅᖅᑎᓐᓇᒍ ᐅᑭᐅᒃᑯᓪᓗ ᖁᑭᐊᔪᖃᖅᑎᓐᓇᒍ.  

 
 
 

 
 

18 ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ, “ᓱᓕᔪᕐᓂᐊᖅᑎᒃᑯᑦ ᐊᐅᓚᔾᔭᒋᐊᖁᔨᔪᑦ ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᓕᐅᕈᑎᖏᓐᓄᑦ ᐊᐅᓚᔾᔭᒋᐊᕐᓗᑎᒃ 

TRC−ᑯᓐᓄᑦ ” (13 ᒪᐃ 2020). 

19 Ibid ᒪᑉᐱᒐᕐᒥ 7. 

20 Ibid ᒪᑉᐱᒐᕐᒥ 11. 

21 “ᐅᖃᐅᓯᐅᔪᑦ ᐊᐅᓚᔾᔭᒋᐊᕈᑕᐅᖁᔭᐅᔪᒥ 27−ᒥ ᑐᕌᖓᔪᑦ ᑐᙵᕕᐅᔪᒧᑦ, ᑐᑭᓯᔭᐅᔪᖅ ᐃᒻᒥᒃᑯᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᑐᕋᐃᓐᓇᖅᑐᒥᒃ ᑎᒍᒥᐊᖅᑐᑦ 

ᐃᓕᓐᓂᐊᑎᑦᓯᓂᕐᒥᒃ ᓯᕗᓂᕐᒥ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᒻᒪᕆᑦᓴᓄᑦ. ᐅᖃᐅᔾᔨᒋᐊᕐᓂᕐᒧᑦ ᑲᑎᒪᔨᕋᓛᑦ ᑎᓕᔭᐅᔾᔪᑎᖓᑦ ᓇᓗᓇᐃᖅᓯᓯᒪᔪᖅ ᐃᖅᑲᓇᐃᔮᓅᖓᔪᖅ, 

ᐊᔾᔨᒋᔭᐅᔪᓂᒃ ᐱᓕᕆᓂᑐᐃᓐᓇᐅᖏᑦᑐᑦ, ᑖᒃᑯᐊ ᐱᓇᓱᐊᕐᓂᐅᔪᑦ. ᑲᑎᒪᔨᕋᓛᑦ ᑲᑎᖅᓱᐃᓯᒪᔪᑦ ᑐᓴᕋᑦᓴᓂᒃ ᖃᓄᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐊᐅᓚᔾᔭᒋᐊᕈᑎᖃᖅᓯᒪᒻᒪᖔᑕ TRC−ᑯᓐᓄᑦ ᐃᓱᒪᑦᓴᖅᓯᐅᕈᑎᖃᖅᓯᒪᑦᓱᑎᓪᓗ ᖃᓄᖅ ᐃᑲᔪᖅᑐᕈᓐᓇᕐᒪᖔᑕ ᖃᐅᔨᒪᓕᑕᐅᓗᑎᓪᓘᓐᓃᑦ ᐊᕕᑦᑐᖅᓯᒪᔪᕐᔪᐊᓄᑦ 

ᐊᕕᑦᑐᖅᓯᒪᔪᓄᓪᓗ ᐊᐅᓚᓂᐅᔪᓄᑦ. ᐃᓱᒪᒋᔭᖃᖃᓯᐅᑎᓯᒪᔪᑦ ᑲᒪᒋᔭᖏᓐᓂᒃ ᑎᒍᒥᐊᖅᑕᖏᓐᓂᓪᓗ ᑐᙵᕕᐅᔪᒥᒃ ᐊᐅᓚᔾᔭᒋᐊᕈᑎᓂᒃ TRC−ᒧᑦ.”  

22 “ᐊᐅᓚᔾᔭᒋᐊᕈᑕᐅᖁᔭᐅᔪᑦ 28−ᒧᑦ ᐅᖃᐅᓯᖃᖅᑐᖅ ᑭᙴᒪᓇᕐᓂᖏᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕖᑦ ᖃᐅᔨᓴᑦᓯᐊᕈᑕᐅᓗᑎᒃ ᐃᓕᓐᓂᐊᖅᑏᑦ 

ᐃᓕᓐᓂᐊᖅᓯᒪᒐᓗᐊᕐᒪᖔᑕ ᓄᓇᖃᖅᑳᑦᓯᒪᔪᑦ ᒥᑦᓵᓄᑦ ᒪᓕᖓᐃᓪᓗ. ᑕᑯᑦᓴᐅᑎᑦᓯᔪᖅ ᖃᐅᔨᒪᓂᕐᒥᒃ ᐱᔪᓐᓇᕐᓂᐅᔪᒥᓪᓗ ᐅᖃᐅᓯᐅᔪᒥᒃ ᐊᐅᓚᔾᔭᒋᐊᖁᑕᐅᖁᔭᐅᔪᒥ 

27−ᒥ. ᑐᙵᕕᐅᔪᖅ ᐊᐅᓚᔾᔭᒋᐊᕈᑎᖃᖅᓯᒪᓂᖓ ᐊᐅᓚᔾᔭᒋᐊᕈᑕᐅᖁᔭᐅᔪᒧᑦ 28−ᒧᑦ ᐊᑦᑐᐊᔪᖅ ᑕᒻᒪᖅᓯᒪᓂᖏᓐᓄᑦ ᑲᓇᑕᒥ ᐱᔭᕆᐊᖃᖅᓯᒪᔪᑦ 

ᐃᓱᒫᓘᑎᖃᕐᓂᐅᔪᓄᓪᓗ ᓴᙱᓕᖅᐹᓪᓕᑎᑦᓯᓂᕐᒧᑦ ᑲᔪᓯᑎᑲᐅᓂᖏᓐᓂᒃ ᐃᓕᓐᓂᐊᕐᓂᐅᔪᑦ ᑕᕝᕙᐅᔪᑦ ᐊᑯᕐᖓᓐᓂ ᒪᓕᒐᕐᓂᒃ ᐃᓕᓐᓂᐊᕐᕕᐅᑉ ᐊᒻᒪᓗ ᒪᓕᒐᓕᕆᓂᕐᒥᒃ 

ᐃᖅᑲᓇᐃᔮᖃᕐᓂᐅᑉ.”   

https://www.lawsociety.nu.ca/sites/default/files/AGM/FLSC%20TRC%20Report%20on%20Rec%20-%20Memo%20to%20Executive%20-%20Apr%202020%20-%20FINAL.PDF
https://www.lawsociety.nu.ca/sites/default/files/AGM/FLSC%20TRC%20Report%20on%20Rec%20-%20Memo%20to%20Executive%20-%20Apr%202020%20-%20FINAL.PDF

ᐃᓚᖓ III: ᐱᐅᓯᐅᓯᒪᔪᑦ ᓄᓇᕗᒻᒥ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᓄᑦ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ 

 

ᐊᑯᓂ ᐱᐅᓯᖃᖅᓯᒪᔪᑦ LSN ᐊᐅᓚᑦᓯᔨᖏᑦ, ᐃᓚᒋᔭᐅᔪᖁᑎᖏᑦ ᐊᓯᖏᓪᓗ ᑎᒍᒥᐊᖅᑎᐅᔪᑦ, ᐱᖃᓯᐅᑎᑦᓱᑎᒃ ᓄᓇᕗᒻᒥ ᐃᖅᑲᖅᑐᐃᔩᑦ, 

ᐃᓱᒫᓘᑎᖃᖅᓱᑎᒃ ᐊᐅᓚᓂᖓᓂᒃ ᐃᓕᓐᓂᐊᖅᑏᑦ ᒪᓕᒐᕐᓂᒃ ᐃᓚᐅᒍᒪᓪᓗᑎᒃ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᖃᕐᓗᑎᒃ ᓄᓇᕗᒻᒥ, ᐱᖃᓯᐅᑎᑦᓱᓂ 

ᒪᓕᒐᒻᒪᕆᓐᓂᒃ ᕿᒥᕐᕈᓂᐅᔪᖅ, ᓯᓚᑖᓂ ᐊᕕᑦᑐᖅᓯᒪᔪᓂ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᐃᑦ ᐊᒻᒪᓗ ᐱᔪᓐᓇᐅᑎᒋᐊᓖᑦ. 2003−ᖑᑎᓪᓗᒍ, 

LSN−ᑯᑦ ᓇᓗᓇᐃᖅᓯᓚᐅᖅᓯᒪᒻᒪᑕ ᑭᙴᒪᓇᖅᑑᒋᐊᖓ ᐋᖅᑭᑦᓱᐃᓂᖅ ᓄᓇᕗᒻᒥ ᐃᑎᕈᑎᓄᑦ ᐃᓕᓐᓂᐊᕋᑦᓴᓂᒃ ᐃᓱᒫᓘᑕᐅᔪᓂᓪᓗ ᒪᓕᒐᖅᑎᒍᑦ 

ᑐᙵᕕᐅᔪᒥ ᐊᑑᑎᔪᒥ ᐃᓕᓐᓂᐊᖅᑐᓄᑦ ᒪᓕᒐᕐᒥᒃ.  

 

ᓴᖅᑭᖅᑕᐅᓂᖏᑦ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᒍᑏᑦ 

 

ᓯᕗᓪᓕᖅᐹᑦ ᒪᓕᒐᒻᒪᕆᓐᓂᒃ ᖃᐅᔨᓴᕈᑕᐅᔪᑦ ᐊᑐᖅᑕᐅᓯᒪᔪᑦ ᑕᐃᒪᐃᓕᖓᑎᓪᓗᒋᑦ ᐃᓗᓕᖏᓪᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᓄᓇᑦᓯᐊᕐᒥ 

ᒪᓕᒐᒻᒪᕆᓐᓂᒃ ᖃᐅᔨᓴᕈᑕᐅᔪᑦ, ᐊᑐᖅᑕᐅᒋᐊᖃᖃᑦᑕᖅᓯᒪᔪᑦ ᑭᓇᑐᐃᓐᓇᕐᒧᑦ ᐃᓄᒻᒧᑦ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᖃᕈᒪᔪᒧᑦ ᓄᓇᕗᒻᒥ. 

2000−ᖑᑎᓪᓗᒍ, ᐊᕐᕌᒍ ᐊᓂᒍᖅᑎᓪᓗᒍ ᑭᖅᑕᐅᓚᐅᖅᑎᓪᓗᒋᑦ ᓄᓇᕗᒻᒥ ᐊᒻᒪᓗ LSN−ᑯᓐᓂ, LSN−ᑯᑦ ᐃᓚᒋᔭᐅᓂᕐᒧᑦ ᐃᑎᖅᑎᑕᐅᓂᕐᒧᓪᓗ 

ᑲᑎᒪᔨᕋᓛᓄᑦ23 (“MAC”) ᓴᖅᑮᓯᒪᔪᑦ ᐃᑲᕐᕋᓄᑦ ᐱᖓᓱᓅᖓᔪᓂᒃ ᒪᑐᐃᖓᓗᑎᒃ ᐅᖃᓕᒫᒐᐃᑦ ᒪᓕᒐᓕᕆᓂᕐᒥᒃ ᖃᐅᔨᓴᕈᑕᐅᔪᓂᒃ, 

ᒪᕐᕉᓕᖅᑲᖓᑦᓱᑎᒃ − ᐃᓚᖓ A (ᑐᙵᕕᐅᔪᑦ) ᐊᒻᒪᓗ ᐃᓚᖓ B (ᐱᐅᓯᐅᔪᑦ − ᖃᐅᔨᓴᖅᑕᐅᔪᑦ ᖃᐅᔨᓴᖅᑕᐅᑦᓱᑎᒃ ᑎᑎᕋᖅᓯᒪᔪᓄᑦ 30−ᓄᑦ 

ᒪᓕᒐᒻᒪᕆᓐᓄᑦ  

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᕘᑕᒥ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᖓᑦ (2001-2005) 

 

ᐱᒋᐊᓕᖅᑎᓪᓗᒋᑦ, ᐃᑎᕈᑎᓄᑦ ᐃᓕᓐᓂᐊᕐᓂᖅᑕᖃᔪᙱᑦᑐᖅ ᓄᓇᕗᒻᒥ. 2001−ᖑᑎᓪᓗᒍ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᕘᑕᒥᒃ 

ᓇᓗᓇᐃᖅᓯᔪᔪᑦ ᓄᓇᕗᒻᒥ ᐃᓕᓐᓂᐊᖅᑏᑦ ᒪᓕᒐᕐᒥᒃ ᐊᑑᑎᒍᓐᓇᑎᑕᐅᒋᐊᖏᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᓴᑦᓂᒃ (CPLED) 

ᐊᑯᓐᓂᖅᓯᐅᑕᐅᑲᐃᓐᓇᖅᓱᓂ. ᑭᓯᐊᓂᓕ, ᑖᓐᓇ ᐃᓕᓐᓂᐊᕋᑦᓴᖅ ᐃᓕᓐᓂᐊᖅᓄᑦ ᐃᐅᓪᕘᑕᓕᐊᕈᑕᐅᒋᐊᖃᔪᒻᒪᑦ ᒪᕐᕈᐊᖅᑎᓪᓗᑎᒃ ᑕᓪᓕᒪᓂᒃ 

ᐊᒻᒪᓗ ᐱᖓᓱᓂᒃ ᐱᓇᓱᐊᕈᓯᕐᓂᒃ ᐃᓕᓐᓂᐊᕐᓂᕐᒥ ᐊᕐᕌᒍᖓᓂ. ᑕᒪᓐᓇᐅᑎᓪᓗᒍ, ᐃᓕᓐᓂᐊᖅᑏᑦ ᒪᓕᒐᕐᓂᒃ ᓴᒃᑯᑕᐅᔪᙱᑦᑐᑦ ᐱᔭᕆᐊᓕᓐᓂᒃ 

ᑎᑎᕋᕐᓗᒃ ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᓂᕐᒧᑦ. LSN−ᑯᑦ ᐱᔭᕆᐊᖃᖅᑎᑦᓯᓯᒪᔪᑦ ᐃᓕᓐᓂᐊᖅᑎᓂᒃ ᑎᑎᕋᕆᖁᐊᐊᖃᖅᓱᑎᒃ ᐊᒻᒪᓗ ᐱᔭᕇᕐᓗᑎᒃ 

LSA−ᑯᑦ ᑕᖅᑭᓂᒃ ᖁᓕᓂᒃ ᐃᑎᕋᓱᐊᓂᕐᒧᑦ ᐃᓕᓐᓂᐊᕋᑦᓴᓂᒃ ᐊᑐᖅᑕᐅᑦᓱᓂ ᐃᑎᖅᑎᑕᐅᓂᕐᒧᑦ ᖃᐅᔨᓴᐅᑎᓄᑦ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ 

ᐃᐅᓪᕘᑕᒥ.  

 

ᐱᕙᓪᓕᐊᑎᑕᐅᓂᖏᑦ ᓄᓇᕗᒻᒥ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐃᑎᖅᑎᑕᐅᕐᓂᒧᑦ ᐃᓕᓐᓂᐊᕋᑦᓴᐃᑦ (2003) 

 

LSN ᐅᖃᐅᓯᖃᖃᑦᑕᖅᓯᒪᔪᖅ ᐱᔭᕆᐊᖃᕐᓂᖓᓂᒃ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᒥᒃ ᐱᒋᐊᕋᑖᓚᐅᖅᓯᒪᒻᒪᑕᓂᑦ 2000−ᖏᓐᓂ LSN MAC−ᑯᑦ 

ᒪᓂᒪᑎᑦᓯᑦᓱᑎᒃ ᐱᔪᒪᔭᕆᔭᖃᖅᑐᓄᑦ ᒪᓕᒐᓕᕐᓂᕐᒧᑦ ᑲᑐᔾᔨᖃᑎᒌᓄᑦ ᑲᓇᑕᒥ ᐱᔾᔪᑎᖃᖅᓱᑎᒃ ᑲᑐᔾᔨᖃᑎᖃᕐᓂᕐᒥᒃ ᐱᕙᓪᓕᐊᑎᑦᓯᓗᑎᒃ 

ᑲᔪᓯᑎᑦᓯᓗᑎᓪᓗ ᓈᒻᒪᓈᖅᓯᒪᔪᓂᒃ ᓴᓇᔭᐅᓯᒪᔪᓂᒃ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓂᒃ ᐱᔪᓐᓇᖅᑐᓄᑦ ᓄᓇᕗᒻᒥ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ. 

2003−ᒥ ᐊᕐᕌᒍᑕᒫᖅᓯᐅᑎᓂ ᐅᓂᒃᑲᒥᓐᓂ, LSN MAC−ᑯᑦ ᐅᖃᐅᓯᖃᔪᒻᒥᔪᑦ ᐱᔾᔪᑎᖃᖅᑐᓂᒃ ᐱᕙᓪᓕᐊᑎᑕᐅᓂᖏᓐᓂᒃ ᑲᓇᑕᒥ 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᐃᑦ ᑎᑭᐅᒪᔭᕆᐊᓕᓐᓂᒃ ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐃᓕᓐᓂᐊᖅᑕᐅᒐᔪᐃᑦᑐᓂᒃ ᐃᓕᓐᓂᐊᕋᑦᓴᓂᒃ 

ᐊᐅᓚᔾᔭᒋᐊᕈᑎᖃᕐᓗᑎᒃ ᐃᓗᓕᕆᔭᐅᔪᓂᒃ ᐊᑐᓂᑦ ᐊᕕᑦᑐᖅᓯᒪᓂᐅᔪᓄᑦ, ᐅᖃᖅᓱᑎᓯᒃ “(a) ᑭᖑᓪᓕᖅᐹᒥ ᐃᓱᒫᓘᑕᐅᔪᒧᑦ ᖃᐅᔨᓴᖅᑕᐅᓗᑎᒃ 

ᐊᐅᓚᔾᔭᒋᐊᕈᑕᐅᓗᑎᓪᓘᓐᓃᑦ ᑲᑎᒪᔨᕋᓛᑦᑎᓐᓄᑦ ᓄᓇᕗᒻᒥ ᑭᙴᒪᒋᔭᐅᔪᑦ  

 

23 LSN−ᑯᓐᓂ ᐃᓚᒋᔭᐅᔪᓄᑦ ᐃᑎᖅᑎᑦᓯᓂᕐᒧᓪᓗ ᑲᑎᒪᔨᕋᓛᑦ (“MAC”) ᕿᒥᕐᕈᓲᑦ ᐃᓱᒪᓕᐅᕆᓲᖑᑦᓱᑎᓪᓗ ᐊᐅᓚᑦᓯᔨᓄᑦ ᑐᑦᓯᕋᐅᑎᓕᒫᓂ ᐃᓚᐅᖁᔨᓪᓗᑎᒃ 

LSN−ᑯᓐᓄᑦ. ᐱᖃᓯᐅᑦᓱᑎᒃ ᐃᑎᕋᓱᐊᕈᑏᑦ ᐃᓚᐅᒍᒪᑦᓱᑎᒃ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ, ᐊᐅᓪᓛᖅᑎᑕᐅᔪᑦ ᐊᓯᖏᓐᓂᒃ ᐊᕕᑦᑐᖅᓯᒪᔪᓂᒃ ᐊᑖᓂ ᓄᓇᕗᒻᒥ 

ᓄᑦᑕᕐᓂᕐᒧᑦ ᐊᖏᖃᑎᒌᒍᑎᓂ, ᐊᓯᖏᓐᓂᓗ ᑐᑦᓯᕋᐅᑎᓂ.   

https://www.lawsociety.nu.ca/en/membership-and-admissions-committee

ᐃᖅᑲᓇᐃᔭᖅᑎᑖᕐᓂᕐᓗ ᐱᕙᓪᓕᐊᓂᐅᑉ ᐃᓗᐊᓂ ᓄᓇᕗᒻᒥ ᐅᑭᐅᖅᑕᖅᑐᒥᓘᓐᓃᑦ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᐃᑦ.”24 

 

ᕿᒥᕐᕈᓂᖅ ᒪᓕᒐᓕᕆᓂᕐᒧᑦ ᑐᙵᕕᐅᔪᓂᒃ ᐃᓕᓐᓂᐊᖅᑎᓂᒃ ᐃᑎᖅᑎᑦᓯᓂᕐᒨᖓᔪᓂᒃ (2004) 

 

2004−ᒥ LSN−ᑯᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᓐᓂ, ᐊᒥᓱᒐᓛᑦ ᐃᓕᓐᓂᐊᖅᑎᐅᒍᓐᓇᖅᑐᑦ, ᓄᓇᓕᓖᑦ ᓄᓇᓕᓕᐅᙱᑦᑐᓪᓗ ᐃᓚᒋᔭᐅᔪᑦ 

ᓄᓇᕗᒻᒥ ᓴᐳᓐᓂᐊᖅᑎᓄᑦ, ᐊᒻᒪᓗ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓂ ᐅᖃᐅᓯᖃᖅᓯᒪᔪᑦ ᐃᓱᒫᓘᑕᐅᔪᓂᒃ ᓇᓗᓇᐃᖅᓯᔪᓂᒃ ᐊᐳᖅᑕᕈᑕᐅᔪᓄᑦ LPA 

ᐊᒻᒪᓗ ᒪᓕᒐᐃᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ᐊᐳᖃᑦᑕᕈᑕᐅᓯᒪᒻᒪᑕ ᓴᖅᑮᒐᓱᐊᕐᓂᒧᑦ ᐊᑑᑎᓕᓐᓂᒃ ᐋᖅᑭᑦᓯᒪᓂᐅᔪᓂᒃ 

ᐃᑎᖅᑎᑦᓯᓂᕐᒧᑦ ᐃᓕᓐᓂᐊᖅᑎᓂᒃ ᒪᓕᒐᓕᕆᓂᕐᒥᒃ. ᑕᐃᑲᓂᑦᓴᐃᓐᓇᖅ ᐊᕐᕌᒍᒥ, LSN MAC−ᑯᑦ ᐊᐱᕆᔭᐅᓯᒪᔪᑦ ᕿᒥᕐᕈᖁᔭᐅᓪᓗᑎᒃ 

ᐃᓱᒪᓕᐅᕆᓗᑎᓪᓗ ᐱᔾᔪᑎᖃᖅᑐᓂᒃ ᒪᓕᒐᓕᕆᓂᕐᒧᑦ ᑐᙵᕕᐅᔪᓂᒃ ᐊᑑᑎᔪᓂᒃ ᓄᓇᕗᒻᒥ ᐃᓕᓐᓂᐊᖅᑐᓄᑦ ᒪᓕᒐᕐᒥᒃ.   

 

ᐊᑭᑦᓯᕋᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᕕᒻᒥᒃ ᐱᔭᕇᖅᑐᑦ (2005) 

 

LSN−ᑯᑦ ᕿᒥᕐᕈᖁᔭᐅᓯᒪᔪᑦ ᐃᑎᖅᑎᑦᓯᓂᕐᒧᑦ ᐊᐅᓚᓂᐅᔪᓂᒃ ᐃᓕᓐᓂᐊᖅᑐᓄᑦ ᒪᓕᒐᕐᒥᒃ, ᐱᔭᕇᖅᓱᑎᒃ ᐊᑭᑦᓯᕋᖅ ᒪᓕᒐᓕᕐᓂᕐᒧᑦ 

ᐃᓕᓐᓂᐊᕋᑦᓴᒥᒃ25 (ALSP), ᑭᒡᒐᖅᑐᐃᔪᑦ ᓯᕗᓪᓕᖅᐹᓂᒃ ᓄᓇᕗᒻᒥ ᐃᓕᓐᓂᐊᖅᓯᒪᔪᓂᒃ ᒪᓕᒐᕐᓂᒃ. ASLP−ᒥᒃ ᐱᔭᕇᖅᓯᒪᔪᑦ ᐃᑎᖅᑎᑕᐅᒍᒪᓗᑎᒃ 

ᓄᓇᕗᒻᒥ ᓴᐳᓐᓂᐊᖅᑎᓄᑦ ᐃᓕᓐᓂᐊᕇᕈᑎᒃ 2005−ᒥ. ᐊᒥᓲᓂᖅᐸᐅᒐᔭᖅᑐᑦ ᐃᓕᓐᓂᐊᖅᑐᑦ ᒪᓕᒐᓕᕿᕐᓂᒥᒃ ᐃᑎᖅᑎᑕᐅᒍᒪᔪᑦ ᓄᓇᕗᒻᒥ 

ᓴᐳᓐᓂᐊᖅᑎᓄᑦ LSN ᐱᑕᖃᓕᖅᓯᒪᑎᓪᓗᒍ, ᐊᑯᕐᖓᓐᓂ 1999 ᐊᒻᒪᓗ 2005. LSN−ᑯᑦ ᐅᖓᑖᓂ ᐊᑕᓯᐅᑉ ᐃᓕᓐᓂᐊᖅᑐᖃᖅᓯᒪᙱᑦᑐᑦ 

ᒪᓕᒐᓕᕆᓂᕐᒥᒃ ᖃᖓᑐᐃᓐᓇᑦᓯᐊᖅ ᐊᕐᕌᒍᓂ.26 

 

ᑕᑯᓐᓈᖅᓱᒋᑦ ᑖᒃᑯᐊ ᑎᑭᐅᑎᓂᖏᑦ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᐃᑎᕈᒪᓂᖏᑦ ᓄᓇᕗᒻᒥ ᓴᐳᓐᓂᐊᖅᑎᓄᑦ, LSN MAC−ᑯᑦ ᐅᓂᒃᑳᖏᑦ 

ᒪᓕᒐᓕᓂᕐᒧᑦ ᑐᙵᕕᐅᔪᑦ ᐃᓕᓐᓂᐊᖅᑏᑦ ᐃᑎᖅᑎᑕᐅᓂᖏᓐᓄᑦ (2004) ᐱᒻᒪᕆᐅᙱᓗᐊᖅᑎᑦᓯᓯᒪᔪᑦ ᖃᐅᔨᓴᕐᓂᒃᑯᑦ ᒪᓕᒐᓕᕆᓂᕐᒧᑦ 

ᑐᙵᕕᐅᔪᖅ ᐃᓕᓐᓂᐊᖅᑏᑦ ᐃᑎᕈᓐᓇᕐᓂᖏᓐᓄᑦ ᐅᓪᓗᒥᒨᖓᒐᓗᐊᕐᒪᖔᑕ.27 ᐸᕐᓇᐃᕆᐊᒃᑲᓐᓂᕈᑕᐅᑦᓱᓂ ᐊᒥᓱᙳᕐᓂᖏᓐᓂᒃ ᐃᓕᓐᓂᐊᖅᑏᑦ 

ᒪᓕᒐᓕᕆᓂᕐᒥᒃ − ᓇᓚᐅᑦᓵᖅᑕᐅᓯᒪᔪᑦ ᖁᓕᐅᙱᒐᖅᑑᒋᐊᖏᑦ ASLP−ᒥ ᐃᓕᓐᓂᐊᖅᑏᑦ, LSN−ᑯᑦ ᓴᖅᑮᓯᒪᔪᑦ ᐃᑎᖅᑎᑦᓯᓂᕐᒧᑦ ᐱᓕᕆᖃᑎᒌᓂᒃ 

2005−ᒥ ᐊᐅᒪᑦᓯᓂᐊᕐᓗᑎᒃ ᐊᐅᓚᑕᐅᓂᖏᓐᓂᒃ ᑐᑦᓯᕋᐅᑏᑦ. ᑕᐃᑲᓂᑦᓴᐃᓐᓇᖅ ᐊᕐᕌᒍᖓᓂ, LSN−ᑯᑦ ᒪᓕᒐᓕᕆᓂᕐᒧᑦ ᑎᒥᐅᔪᒥᒃ 

ᐱᓕᕆᖃᑎᖃᓯᔪᔪᑦ ᐱᕙᓪᓕᐊᑎᑦᓯᓗᑎᒃ ᖃᕆᑕᐅᔭᒃᑯᑦ ᓄᓇᕗᒻᒧᑦ ᑐᕌᒐᖃᖅᑐᒥᒃ ᐃᓕᓐᓂᐊᕋᑦᓴᒥᒃ28 ᐃᓚᒍᑦᓯᐅᔾᔭᐅᑦᓱᓂ LSA−ᑯᑦ 

ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᓐᓄᑦ (ᐱᑐᖃᐅᓂᖅᓴᐃᑦ CPLED−ᑯᓐᓂ); 350+ ᐅᖓᑖᓂ ᒪᑉᐱᒐᓕᒃ ᐃᓕᓐᓂᐊᕋᑦᓴᖅ; ᑭᓯᐊᓂᓕ, 

ᐃᓚᒍᑦᓯᐅᑎᔭᐅᓪᓚᕆᓚᐅᖅᓯᒪᙱᑦᑐᖅ ᓄᓇᕗᒻᒥ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒧᑦ ᐃᑎᕈᓐᓇᕐᓂᕐᒧᑦ ᐃᓕᓐᓂᐊᕋᑦᓴᖏᓐᓂ.  

 

 

 

 

24 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᑦ ᐃᓚᒋᔭᐅᔪᓄᑦ ᐃᑎᖅᑎᑦᓯᓂᕐᒧᓪᓗ ᑲᑎᒪᔨᕋᓛᓄᑦ” (2003). 

25 ALSP ᐊᑑᑎᔪᔪᖅ ᐃᖃᓗᓐᓂ ᐊᑯᕐᖓᓐᓂ 2001 ᐊᒻᒪᓗ 2005. ᐱᔭᕇᕋᒥᒃ ᐃᓕᓐᓂᐊᕋᑦᓴᒥᒃ, ᐱᔭᕇᖅᑐᑦ ASLP ᐃᓕᓐᓂᐊᖅᑏᑦ ᓇᓗᓇᐃᖅᑕᐅᔪᔪᑦ 

ᐃᓕᓐᓂᐊᖅᓯᒪᒋᐊᖏᑦ (LL.B.) ᓯᓚᑦᑐᓴᕐᕕᔾᔪᐊᖓᓂᒃ ᕕᒃᑐᐊᕆᐊ.  

26 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᐃᓚᒋᔭᐅᔪᓄᑦ ᐃᑎᖅᑎᑦᓯᓂᕐᒧᓪᓗ ᑲᑎᒪᔨᕋᓛᑦ, “ᐅᓂᒃᑳᑦ ᒪᓕᒐᓕᕆᓂᕐᒧᑦ ᑐᙵᕕᐅᔪᓄᑦ ᐃᓕᓐᓂᐊᖅᑎᓂᒃ ᐃᑎᖅᑎᑦᓯᓂᕐᒧᑦ 

ᓄᓇᕗᒻᒥ” (2004).  

27 Ibid. 

28 ᐃᓕᓐᓂᐊᕋᑦᓴᒥᒃ ᓇᓗᓇᐃᖅᓯᔾᔪᑎ ᐃᓗᓕᓕᒃ ᐅᑯᓇᙵᑦ: ᐃᓚᒌᓐᓅᖓᔪᑦ ᒪᓕᒐᐃᑦ; ᐱᕋᔭᓐᓂᕐᒧᑦ ᒪᓕᒐᐃᑦ; ᑎᒥᐅᔪᓄᑦ/ᑮᓇᐅᔭᓕᐅᕋᓱᐊᖅᑎᓄᑦ ᒪᓕᖓᐃᑦ; 

ᐱᖁᑎᓪᓚᕆᐅᔪᓄᑦ ᒪᓕᒐᐃᑦ; ᒪᓕᒐᓕᕆᔨᒻᒪᕇᑦ ᑎᒍᒥᐊᖅᑕᖏᑦ; ᓄᓇᕗᒻᒥ ᓄᓇᑖᕐᓂᒧᑦ ᐊᖏᖃᑎᒌᒍᑎ; ᕼᐋᒻᒪᓚᐅᔪᓂ ᒪᓕᒐᐃᑦ; ᐊᒻᒪᓗ ᐊᐅᓚᑦᓯᓂᕐᒧᑦ ᒪᓕᒐᐃᑦ. 



15  

ᓴᖑᑲᓪᓚᓐᓂᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᕗᕆᑎᔅ ᑲᓚᒻᐱᐊᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᕐᒧᑦ (2005) 

 

ᑖᒃᑯᐊᖑᒐᓗᐊᖅᑎᓪᓗᒋᑦ ᓴᐳᔾᔨᒐᓱᐊᕈᑏᑦ, ᐃᑎᖅᑎᑦᓯᓂᕐᒧᑦ ᐱᔭᕆᐊᓖᑦ ᑕᒪᒃᑮᓐᓄᑦ ᐱᔭᕆᐊᑐᓪᓚᕆᑦᓯᒪᔪᖅ (ᐱᔭᕆᐊᑐᓂᖅᐸᐅᓯᒪᔪᖅ 

ᐱᔭᕆᐊᓕᓐᓂ LSN ᐱᐅᓯᕆᓯᒪᔭᖏᓐᓂ) ᐋᖅᑭᓱᑦᓯᐊᖅᓯᒪᓇᓂᓗ ALSP−ᒥᒃ ᐃᓕᓐᓂᐊᕇᖅᑐᓄᑦ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᖃᕈᒪᔪᓄᑦ ᓄᓇᕗᒻᒥ. 

2005−ᖑᑎᓪᓗᒍ, LSN ᓴᖑᑲᓪᓚᓚᐅᖅᓯᒪᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᐃᐅᓪᕘᑕᒥ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᓂᒃ − 

ᐱᒋᐊᓕᕋᑖᕈᑕᐅᓯᒪᔪᑦ CPLED−ᑯᓐᓄᑦ − ᒪᓕᒐᓕᕐᓂᒧᑦ ᑲᑐᔾᔨᖃᑎᒌᖏᓐᓄᑦ ᕗᕆᑎᔅ ᑲᓚᒻᕕᐊ (“LSBC") ᐃᖅᑲᓇᐃᔮᒻᒪᕆᓐᓄᑦ ᒪᓕᒐᓕᕆᓂᕐᒥ 

ᐃᓕᓐᓂᐊᕐᓂᖅ (“PLTC”). ᑖᓐᓇ ᓴᖑᑲᓪᓚᓐᓂᐅᔪᖅ ᐊᑑᑎᓯᒪᔪᖅ ᐱᔾᔪᑎᖃᓗᐊᖅᓱᓂ ᐃᓱᒫᓘᑕᐅᔪᓂᒃ LSA ᐊᖏᖃᑎᒌᒍᑎᒥ ᐱᔾᔪᑎᖃᖅᓱᑎᒃ 

ᑕᐅᖅᓰᓂᕐᒥᒃ, ᓄᑦᑕᕈᓐᓇᕐᓂᕐᒥᓪᓗ29, ᓇᓪᓕᐅᒃᑯᒫᓃᓪᓗ. ᐱᖓᓱᑦ ᒐᕙᒪᐃᑦ ᐊᐅᓚᑦᓯᔨᖏᓪᓗ ᑭᐅᔪᑦ ᐅᖃᖅᓯᒪᔪᑦ ᐊᐃᕙᔾᔪᑕᐅᓂᖓ 

ᐃᑎᖅᑎᑕᐅᓂᕐᒨᖓᔫᑉ ᐃᓕᓐᓂᐊᕋᑦᓴᐅᑉ ᖃᐅᔨᓴᖅᑕᐅᒍᑏᓪᓗ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᑦᓱᕈᕐᓇᖅᑑᓯᒪᒧᖅ ᐱᕕᑭᑦᑐᐹᓗᒻᒥ, 

ᐊᑕᐅᓯᕐᓗ ᖅ ᐅᖃᖅᓯᒪᑦᓱᓂ “ᑐᐊᕕᕐᓇᖅᑑᓯᒪᒋᐊᖓ” ᐅᓂᒃᑲᓂ ᓯᑕᒪᑦ ᐊᕐᕌᒍᐃᑦ ᐊᓂᒍᕐᒪᑕ ᑕᑯᑦᓴᐅᓕᖅᓱᑎᒃ ᐃᓕᑦᑕᐅᓯᒪᔪᑦ ALSP−ᒥᒃ.30 

ᖃᐅᔨᔭᐅᓯᒪᔪᖅ ALSP−ᒥᒃ ᐱᔭᕇᖅᑐᑦᖅ ᐃᑎᕋᓱᐊᕈᒪᔪᑦ ᒪᓕᒐᓕᕆᔨᓄᑦ ᐱᔭᕇᖅᑳᕆᐊᖃᖅᓯᒪᒻᒪᑕ ᕖᓰᒥ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓂᒃ 

ᐊᓂᒍᐃᓗᑎᓪᓗ ᐱᖓᓱᓂᒃ ᖃᐅᔨᓴᖅᑕᐅᒍᑎᓂᒃ ᒪᓕᒐᓕᕆᓂᕐᒥᒃ ᖃᐅᔨᒪᓂᖏᓐᓅᖓᔪᑦ ᒪᕐᕉᓐᓂ ᐊᕕᑦᑐᖅᓯᒪᓂᐅᔫᓐᓂ.  

 

ᐃᓕᑦᑕᐅᕚᓪᓕᖅᓯᒪᔪᑦ ᐊᑭᑦᓯᕋᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᕕᒻᒥᒃ ᐃᓕᓐᓂᐊᕐᓂᕐᒥᒃ (2009) 

ᐊᑯᕐᖓᓐᓂ ᔮᓐᓄᐊᕆ ᐊᒻᒪᓗ ᐄᑉᐳᕉᓪ 2006, 9 ᑖᒃᑯᓇᙵᑦ 11−ᓂᒃ ALSP−ᒥᒃ ᐱᔭᕇᖅᑐᓂᒃ ᐱᔭᕇᔪᔪᑦ LSBC’s PLTC ᐃᓕᓐᓂᐊᕋᑦᓴᒥᒃ ᐃᖃᓗᓐᓂ. 

ᑖᒃᑯᓇᓂ ᖁᓕᐅᙱᒐᖅᑐᑦ ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ PLTC ᖃᐅᔨᓴᖅᑕᐅᔾᔪᑎᓂᒃ, ᐱᖓᓱᐃᓐᓇᐃᑦ ᐊᓂᒍᐃᓯᒪᔪᑦ.31 

 

ᔪᓚᐃᖑᑎᓪᓗᒍ 2009, ᓯᐅᓪᑕ ᑲᑐᔾᔨᖃᑎᒌᑦ (Silta Associates) ᐸᕐᓇᐃᔪᔪᑦ ᐅᓂᒃᑳᓂᒃ ASLP−ᒨᖓᔪᓂᒃ ᒥᓂᔅᑕᐅᕕᖓᓐᓄᑦ ᒪᓕᖓᓕᕆᔨᒃᑯᑦ, 

ᐊᓚᒡᒐᐃᑦᑎᑕᐅᑦᓱᑎᒃ ᐃᓗᓕᓪᓗᐊᑕᖏᑦ ᐊᑦᑐᐃᓂᖃᖅᓯᒪᔪᑦ ᖃᑦᓯᐅᓂᖏᓐᓂᒃ ALSP ᐃᓕᓐᓂᐊᖅᑏᑦ ᐃᑎᖅᑎᑕᐅᓯᒪᔪᑦ, ᐱᔭᕇᖅᐸᑦᑐᑦ 

ᖃᑦᓯᐅᓂᖏᓐᓂᒃ ᐊᒻᒪᓗ ᐱᔭᕇᖅᓯᒪᔪᑦ ᐊᐅᓪᓛᖅᑎᑕᐅᓂᖏᓐᓂᒃ ᐃᖅᑲᓇᐃᔮᖅᑖᖅᓱᑎᒃ ᓴᐳᓐᓂᐊᖅᑎᐅᓂᕐᒧᑦ.32 ᐅᓂᒃᑳᓂ ᐅᖃᖅᓯᒪᔪᖅ ᐃᓚᖓᑦ 

ᐊᑦᓱᕈᕐᓇᖅᑐᖅ ᓵᙵᔭᐅᓯᒪᔪᖅ ALSP−ᒥᒃ ᐱᔭᕇᖅᑐᓄᑦ “ᓈᒻᒪᓈᖅᓯᒪᙱᑦᑐᖅ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ”.33 ᐃᓕᓐᓂᐊᖅᑏᑦ 

ᑐᑭᓯᓂᐊᕐᕕᐅᓯᒪᔪᑦ ᐅᖃᖅᓯᒪᔪᑦ ᐃᒫᖓᐃᕈᑏᑦ ᐃᓗᓕᖏᓪᓗ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥ ᖃᐅᔨᓴᖅᑕᐅᔾᔪᑎᓂᓪᓗ “ᓈᒻᒪᓈᖅᓯᒪᙱᑦᑐᑦ 

ᓈᒻᒪᓈᕋᑎᓪᓗ ᐃᓗᓕᖏᓐᓄᑦ ᐊᑭᑦᓯᕋᕐᒥᒃ ᐃᓕᓐᓂᐊᕐᓂᐅᑉ.”34 

 

 

 

 

29 ALSP ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᐱᔭᕇᑦᓯᒪᔪᑦ LSA−ᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥᒃ ᐃᑎᖅᑎᑕᐅᒍᓐᓇᔾᔮᖏᑦᑐᑦ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᖏᓐᓄᑦ ᐃᐅᓪᕘᑕ.  

30 ᓯᐅᓪᑕ ᑲᑐᔾᔨᖃᑎᒌᑦ (Silta Associates), “ᐃᓕᑦᑕᐅᕚᓪᓕᖅᓯᒪᔪᑦ ᐊᑭᑦᓯᕋᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᕐᒥᒃ: ᑭᖑᓪᓕᖅᐹᖅᓯᐅᑏᑦ ᐅᓂᒃᑳ  (13 ᔪᓚᐃ 2009) 

ᒪᑉᐱᒐᖅ 19−ᒥ. 

31 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᕗᕆᑎᔅ ᑲᓚᒻᕕᐊᒥ “ᐃᖅᑲᓇᐃᔮᒻᒪᕆᓐᓂᒃ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ (PLTC) – ᐃᖃᓗᐃᑦ 2006 – ᐃᓕᓐᓂᐊᖅᑎᓅᖓᔪᑦ 

ᖃᐅᔨᔭᐅᔪᑦ” (26 ᒪᐃ 2006). ᐃᓕᓐᓂᐊᖅᑎᓂ ᐊᓂᒍᐃᙱᑦᑐᓂ, ᑕᓪᓕᒪᑦ  ᐃᑲᔪᖅᑕᐅᒃᑲᓐᓂᕈᓐᓇᖅᑐᑦ ᐊᒻᒪᓗ ᐊᑕᐅᓯᖅ ᑲᔪᓯᓯᒪᙱᑦᑐᖅ.   

32 ᓯᐅᓪᑕ ᑲᑐᔾᔨᖃᑎᒌᑦ Silta Associates, ᖁᓛᓂ ᑎᑎᖅᑲᐃᑦ 30, ᒪᑉᐱᒐᖅ 4−ᒥ. 

33 Ibid. 

34 Ibid. 

https://assembly.nu.ca/library/Edocs/2009/001310-e.pdf


16  

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᒫᓂᑑᕙᒥ ᑲᑐᔾᔨᖃᑎᒌᑦ ᑲᔪᓯᑎᑦᓯᑦᓱᑎᒃ CPLED ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᓂᒃ (2014) 

 

2014−ᒥ, ᑲᑐᔾᔨᖃᑕᐅᑦᓱᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᒫᓂᑑᕙᒥ, LSN−ᑯᑦ ᐊᑐᖅᓯᒪᔪᑦ ᑲᓇᑕᒥ ᑐᑦᑲᕐᕕᒻᒥᒃ ᐃᖅᑲᓇᐃᔮᒻᒪᕆᓐᓄᑦ 

ᒪᓕᒐᓕᕆᓂᕐᒧᑦ ᐃᓕᓐᓂᐊᑎᑦᓯᔨᓂᒃ (“CPLED") ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᖁᑎᖓᓂᒃ ᓄᓇᕗᒻᒥ ᐃᑎᖅᑎᑦᓯᓂᕐᒧᑦ 

ᐃᓕᓐᓂᐊᕋᑦᓴᐅᑎᑕᐅᑦᓱᓂ.35 ᓴᓇᔭᐅᓯᒪᔪᖅ ᐱᔪᓐᓇᕐᓂᖃᖅᑐᓄᑦ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᐅᔪᑦ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ, 

CPLED−ᑯᑦ ᐱᖃᓯᐅᔾᔨᓯᒪᔪᑦ ᐱᓇᓱᐊᕈᓯᕐᒥᒃ ᖃᐅᔨᓴᕐᓂᐅᔪᓂᒃ ᐱᔪᓐᓇᕐᓂᐅᔪᓄᑦ ᐱᐅᓯᐅᒋᐊᓕᓐᓄᓪᓗ.   

ᑭᓯᐊᓂᓕ, CPLED ᑭᖑᓪᓕᖅᐹᒥ ᖃᐅᔨᓴᕈᑎᓂᒃ ᐋᖅᑮᓯᒪᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓂ, ᓄᓇᕗᒻᒥ ᐃᓕᓐᐊᓂᖅᑐᑦ ᒪᓕᒐᓕᕆᓂᕐᒥᒃ ᑕᓱᓕ 

ᑎᑎᕋᕆᐊᖃᖅᓯᒪᔪᑦ ᓄᓇᕗᒻᒥ ᒪᓕᒐᒪᕆᓐᓅᖓᔪᓄᑦ ᖃᐅᔨᓴᖅᑕᐅᔾᔪᑎᓂᒃ ᐊᑐᓕᖅᑕᐅᓚᐅᖅᑎᓪᓗᒍ CPLED. ᑕᐃᑦᓱᒨᓇᕗᓗᑦ, ᐊᓯᖏᓐᓂᒃ 

CPLED ᐊᕕᑦᑐᖅᓯᒪᓂᐅᔪᓂ − ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᕘᑕᒥ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓴᔅᑳᑦᓱᐊᓐᒥ ᐅᕝᕙᓘᓐᓃᑦ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᒫᓂᑑᕙᒥ − ᐱᔭᕆᐊᖃᖅᑎᑦᓯᓯᒪᔪᑦ ᐃᓕᓐᓂᐊᖅᑎᓂᒃ ᒪᓕᒐᕐᒥᒃ ᐊᑑᑎᑲᓐᓂᕐᓗᑎᒃ ᒪᓕᒐᓕᕆᓂᕐᒧᑦ 

ᖃᐅᔨᓴᖅᑕᐅᒍᑎᓂᒃ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᖃᕐᓂᐊᕈᑎᒃ.36  

ᑐᙵᕕᐅᑦᓱᓂ ᒫᒍᓚᑦ ᕼᐋᓕᔅ, ᐃᖅᑲᓇᐃᔮᖃᖅᓯᒪᔪᖅ ᐋᖅᑭᑦᓱᐃᑦᓱᓂ LSN ᐃᑎᖅᑎᑕᐅᕐᓂᕐᒧᑦ ᐃᓕᓐᓂᐊᕋᑦᓴᒥᒃ 2014−ᒥ, ᑐᑭᓯᔭᐅᓯᒪᔪᖅ 

ᑕᐃᑦᓱᒨᓇ CPLED−ᑯᑦ ᐲᖅᓯᒐᔭᕆᐊᖏᑦ ᒪᓕᒐᒻᒪᕆᓐᓅᖓᔪᑦ ᖃᐅᔨᓴᖅᑕᐅᓂᖏᓐᓂᒃ. ᑭᓯᐊᓂᓕ, ᐱᔭᕆᐊᓖᑦ ᒪᓕᒐᒻᒪᕆᓐᓅᖓᖓᒧᑦ 

ᖃᐅᔨᓴᖅᑕᐅᓂᐅᔪᑦ ᐲᖅᑕᐅᓯᒪᔪᙱᑦᑐᑦ ᐱᒋᐊᖅᑎᑕᐅᓕᖅᑎᓪᓗᒍ CPLED ᓄᓇᕗᒻᒥ.  

 

2019−ᒥ, CPLED ᐊᑐᐃᓐᓇᐅᕈᐃᔪᔪᖅ ᓄᑖᕐᓂᒃ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᓂᒃ ᑕᐃᔭᐅᔪᓂᒃ ᐊᑐᐃᓐᓇᕈᖅᓴᓂᕐᒧᑦ ᐃᓕᓐᓂᐊᕋᑦᓴᖅ 

(“PREP”). ᐊᑯᕐᖓᓐᓂ 2014-2022, 29 ᐃᓕᓐᓂᐊᖅᑏᑦ ᐱᔭᕇᖅᓯᒪᔪᑦ CPLED, ᐱᖃᓯᐅᑎᑦᓱᑎᒃ 15 2022−ᒥ − ᐃᓕᓐᓂᐊᕇᕐᓂᕐᒧᑦ ᐊᕐᕌᒍ 

NLP−ᒥᒃ ᐱᔭᕇᖅᑐᓄᑦ.37 

 

ᓄᓇᕗᒻᒥ ᐃᑎᖅᑎᑦᓯᓂᕐᒧᑦ ᐊᐅᓚᓂᐅᔪᑦ ᑕᑯᓐᓇᖅᑕᐅᓂᖏᑦ: 

 

2015−ᒥ, ᓄᓇᕗᒻᒥ ᒪᓕᒐᒻᒪᕆᓐᓂᒃ ᖃᐅᔨᓴᕈᑎ ᑕᑯᓐᓇᖅᑕᐅᒋᐊᓪᓚᑦᓯᒪᔪᖅ ᑭᖑᕐᖓᓂ LSN MAC ᑕᑯᑎᑦᓯᒍᒪᙱᒻᒪᑕ ᖃᓄᐃᑦᑑᒐᔭᕐᒪᖔᖅ 

ᖃᐅᔨᓴᖅᑕᐅᒍᑎᒃ ᐃᓕᓐᓂᐊᖅᑎᓂᒃ, ᑕᐃᒫᑦᓴᐃᓐᓇᒐᓚᒃ ᑭᐅᔭᐅᓯᑦᓱᑎᒃ 2022−ᒥ NLP ᐃᓕᓐᓂᐊᖅᑏᑦ.38 2019−ᒥ LSN ᐊᕐᕌᒍᑕᒫᖅᓯᐅᑎᒥ 

ᑲᑎᒪᓂᖓᓐᓂ, LSN ᐊᐅᓚᑦᓯᔨᖏᑦ ᑐᓂᒪᓂᖃᖅᑐᑦ ᐃᓗᓕᖅᑐᔪᒥᒃ ᕿᒥᕐᕈᓂᕐᒥᒃ ᐃᓕᓐᓂᐊᕐᓂᐅᔪᓂᒃ ᐊᒻᒪᓗ ᒪᓕᒐᒻᒪᕆᓐᓂᒃ ᕿᒥᕐᕈᓂᕐᒥᒃ. 

ᑭᓯᐊᓂᓕ, ᑕᐃᑲᓂᑦᓴᐃᓐᓇᖅ ᐊᕐᕌᒍᕐᒥ, ᖃᑦᓯᐅᓂᖏᑦ ᖃᐅᔨᓴᖅᑐᓕᕆᔩᑦ ᐊᒥᓱᙳᕆᐊᔪᔪᑦ  

 

 

 

 

35 CPLED ᑮᓇᐅᔭᐅᓕᐅᕋᑐᓱᐊᖅᑎᐅᒐᑎᒃ ᑎᒥᐅᔪᑦ ᐱᒋᐊᖅᓯᒪᑦᓱᑎᒃ 2004, ᑲᓇᑕᐅᑉ ᐱᖓᓐᓇᖓᓂ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ (ᐃᐅᓪᕘᑕ, ᓴᔅᑳᑦᓱᐊᓐ 

ᐊᒻᒪᓗ ᒫᓂᑑᕙ) ᓴᓇᓗᑎᒃ ᐊᑐᖅᑕᐅᖃᑎᒌᓐᓂᐊᖅᑐᒥᒃ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥᒃ. ᐊᑐᓂᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᐅᓚᑦᓯᓯᒪᔪᑦ 

ᑲᔪᓯᑎᑲᐅᓂᖓᓂᒃ ᐃᓕᓐᓂᐊᕋᑦᓴᐅᑉ ᐊᕕᑦᑐᖅᓯᒪᓂᕆᔭᒥᓂ.   

36 ᑕᑯᓗᒍ ᐃᓚᖓ VII, ᑎᑎᕋᖅᓯᒪᔪᖅ C: “ᕿᒥᕐᕈᔭᐅᓂᖏᑦ ᐃᑎᖅᑎᑕᐅᓂᕐᒧᑦ ᐱᔭᕆᐊᓖᑦ ᐊᑯᕐᖓᓐᓂ ᓄᓇᕗᑦ ᐊᒻᒪᓗ ᐊᓯᖏᑦᑕ ᐊᕕᑦᑐᖅᓯᒪᓂᕐᔪᐊᑦ 

ᐊᕕᑦᑐᖅᓯᒪᓂᐅᔪᓪᓗ.”  

37 ᑖᑯᓇᙵᑦ ᐃᓕᓐᓂᐊᖅᑎᓂᒃ, 4 ᓱᓕ ᐱᔭᕇᕆᐊᓖᑦ CPLED ᐊᒻᒪᓗ ᐊᑕᐅᓯᖅ ᐆᑦᑐᕋᐅᑎᓂᒃ ᑲᒻᒪᒃᑲᓐᓂᕈᒫᕐᓂᐊᖅᓱᓂ. 

38 ᔪᓚᐃ 2, 2015, MAC−ᑯᑦ ᐃᑦᓯᕙᐅᑕᖓᑦ ᓂᕈᐊᖅᓯᒪᔪᖅ ᐊᑐᐃᓐᓇᐅᑎᑦᓯᒍᒪᒐᓂ ᖃᓄᐃᑦᑑᒐᔭᕐᓂᖏᓐᓂᒃ ᐊᐱᖅᑯᑏᑦ ᖃᐅᔨᓴᑦᓯᐊᕈᑕᐅᓗᑎᒃ 

ᐊᔾᔨᐅᑎᑦᓯᑦᓯᐊᕐᓂᖃᕐᓂᖓᓂᒃ ᖃᐅᔨᓴᕈᑎᐅᑉ. ᑕᑯᓐᓈᖅᓱᒋᑦ LSN−ᑯᑦ ᐊᔾᔨᒌᙱᑦᑐᓂᒃ ᖃᐅᔨᓴᕈᑎᖃᕐᓂᖏᓐᓄᑦ, ᓇᓗᓇᐃᖅᑕᐅᓯᒪᔪᖅ ᓴᒃᑯᐃᓂᖅ ᑐᓴᕋᑦᓴᓂᒃ 

ᐊᑲᐅᓈᕋᔭᙱᒋᐊᖓ. ᑭᓯᐊᓂᓕ, LSN−ᑯᑦ ᓂᕈᐊᖅᓯᒪᔪᑦ ᐃᓕᓐᓂᐊᑎᓂᒃ ᖃᐅᔨᒪᑎᑦᓯᓗᑎᒃ ᒪᑐᐃᖓᔪᒥᒃ ᖃᐅᔨᓴᖅᑕᐅᓂᖅ ᐃᓗᓕᖃᕋᔭᕆᐊᖓ 

ᐊᐱᖅᑯᑎᑐᖃᕋᔭᕆᐊᖓ ᑕᒪᒃᑮᓐᓂᒃ ᑎᑎᖅᑲᑎᒍᑦ ᐊᒻᒪᓗ ᓈᓴᐅᑎᖏᓐᓂᒃ ᒪᓕᒐᒻᒪᕇᑦ. LSN−ᑯᑦ ᖃᐅᔨᒪᑎᑦᓯᓯᒪᒻᒥᔪᑦ ᐃᓕᓐᓂᐊᖅᑎᓂᒃ ᖃᓄᐃᓕᖓᒐᔭᕐᓂᖓᓂᒃ 

ᖃᐅᔨᓴᖁᙱᑦ ᑐᓴᕋᑦᓴᓂᓪᓗ ᐊᑐᐃᓐᓇᐅᑎᑦᓯᑦᓱᑎᒃ ᖃᓄᖅ ᓈᓴᐅᓯᖅᑐᖅᑕᐅᓂᖃᕋᔭᕐᒪᖔᖅ.  

30 ᒪᓕᒐᒻᒪᕇᑦ 106−ᙳᖅᓱᑎᒃ (ᐃᓱᐊᓃᑦᑐᖅ E). ᔮᓐᓄᐊᕆ 22, 2020−ᒥ ᐊᒻᒪᓗ ᕕᕗᐊᕆ 5, 202039, LSN ᐊᐅᓚᑦᓯᔩᑦ ᒪᕐᕉᓐᓂᒃ 

ᐅᖃᖃᑎᒌᓐᓂᖅᑕᖃᔪᔪᑦ ᐃᓚᐅᑦᓱᑎᒃ 17 ᐃᓕᓐᓂᐊᖃᑕᐅᔪᑦ40 ᕿᓂᖅᓱᑎᒃ ᖃᐅᔨᒪᓕᑕᑦᓴᑎᓂᒃ NLP ᐃᓕᓐᓂᐊᖅᑎᓄᑦ, ᐅᓂᒃᑳᓪᓗ 

ᓴᒃᑯᑕᐅᑦᓱᑎᒃ LSN−ᑯᓐᓄᑦ ᑭᖑᕐᖓᒍᑦ ᑖᒃᑯᐊ ᐅᖃᖃᑎᒌᓐᓂᐅᔪᑦ.41 

 

ᐃᓱᒪᓕᐅᕈᑕᐅᔪᑦ LSN ᐊᐅᓚᑦᓯᔨᖏᓐᓄᑦ ᐃᑎᖅᑎᑦᓯᓂᕐᒧᑦ ᐊᐅᓚᓂᕐᒨᖓᔪᑦ 

 

LSN MAC ᕿᒥᕐᕈᕙᓪᓕᐊᓯᒪᔪᑦ ᒪᓕᒐᒻᒪᕆᓐᓄᑦ ᖃᐅᔨᓴᕈᑎᓂᒃ 2020−ᒥ, ᑲᔪᓯᓯᒪᑦᓱᓂ 2021−ᒧᓄᑦ. ᐃᓚᖓ ᓯᕗᓪᓕᖅᐹᑦ ᐊᐅᓚᓂᐅᔪᖅ ᑕᕝᕙᓂ 

ᕿᒥᕐᕈᓂᕐᒥᒃ ᐊᑐᐃᓐᓇᕈᐃᓂᖅ ᓯᑕᒪᐅᔪᖅᑐᓂᒃ ᐃᓱᒪᓕᐅᕈᑕᐅᔪᓂᒃ ᑕᒪᒃᑮᓐᓂᒃ ᑎᑎᕋᕐᓂᕐᒧᑦ ᐃᑎᖅᑎᑕᐅᓂᕐᒧᓪᓗ ᐊᐅᓚᓂᐅᔪᓂᒃ ᐃᓚᒋᔭᐅᔪᓂᒃ 

ᑐᓴᕆᐊᖅᓱᑎᒃ 2020 LSN ᐊᕐᕌᒍᑕᒫᖅᓯᐅᑎᒥ ᑲᑎᒪᓂᕐᒥ.42 

 

ᑐᙵᕕᐅᑦᓱᑎᒃ ᐅᓂᒃᑳᖏᑦ ᐃᓚᒋᔭᐅᔪᓄᑦ 2021 LSN ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᓐᓂ, ᑭᖑᓂᖓᓂ ᐊᕐᕌᒍᒥ, MAC−ᑯᓐᓄᑦ ᐃᓚᒋᔭᐅᔪᑦ 

“ᕿᒥᕐᕈᔪᔪᑦ ᐊᐱᖅᑯᑎᓂᒃ ᖃᐅᔨᓴᕈᑎᓃᑦᑐᓂᒃ ᓇᓗᓇᐃᔭᐃᑦᓱᑎᓪᓗ ᐃᓱᒫᓘᑕᐅᔪᓂᒃ ᑐᑭᓯᓇᕆᐊᒃᑲᓐᓂᕆᐊᓕᓐᓂᒃ ᐅᖃᐅᓯᖃᖅᓱᑎᓪᓗ 

ᐊᐳᖅᑯᑎᓂᒃ ᐋᖅᑭᒋᐊᖅᑕᐅᖁᔭᒥᓐᓂᒃ ᐲᖅᑕᐅᓗᑎᓪᓘᓐᓃᑦ ᖃᐅᔨᓴᕈᑎᓂᒃ.”43 ᑕᐃᑲᓂᑦᓴᐃᓐᓇᖅ ᐊᕐᕌᒍᑕᒫᖅᓯᐅᑎᒥ ᑲᑎᒪᓂᕐᒥ ᑖᒃᑯᐊ 

ᒪᓕᒐᖅᑎᒍᑦ  ᐱᐅᓯᐅᒋᐊᓖᑦ ᐊᒻᒪᓗ ᐱᔪᓐᓇᕐᓂᖃᖅᑎᑕᐅᒐᑎᒃ ᓴᐳᓐᓂᐊᖅᑎᓄᑦ ᑲᑎᒪᔨᕋᓛᑦ (“LEPC”) ᐅᖃᖅᓯᒪᔪᑦ ᒫᓐᓇᐅᔪᖅ 

“ᕿᒥᕐᕈᕙᓪᓕᐊᓯᒪᔪᑦ ᐊᑐᓕᖅᑎᑦᓯᑦᓱᑎᓪᓗ ᓄᓇᕗᒻᒧᑦ ᑐᕌᖓᔪᓂᒃ ᐃᓕᓐᓂᐊᕋᑦᓴᓂᒃ ᐃᑲᔫᑕᐅᓂᐊᖅᑐᓂᒃ ᓴᐳᓐᓂᐊᖅᑎᓄᑦ (ᐱᓗᐊᖅᑐᒥᒃ 

ᓴᐳᓐᓂᐊᖅᑏᑦ ᓄᓇᕗᒻᒥᐅᕆᐅᕋᑖᖑᔪᑦ ᐃᓕᓐᓂᐊᖅᑐᓪᓗ ᒪᓕᒐᓕᕆᓂᕐᒥᒃ) ᐱᓕᒻᒪᓴᕐᓗᑎᒃ ᓇᒻᒥᓂᖅ ᐊᔾᔨᐅᖏᑦᑐᓄᑦ ᐃᓗᓕᖏᓐᓄᑦ 

ᒪᓕᒐᓕᕆᓂᕐᒧᑦ ᓄᓇᕗᒻᒥ, ᐱᖃᓯᐅᑎᑦᓱᑎᒃ ᐱᖅᑯᓯᕐᒨᖓᔪᑦ ᐱᐅᓯᐅᓯᒪᔪᓪᓗ ᓄᓇᕗᒻᒥ, ᐃᑲᔫᑎᑦᓴᐃᑦ, ᖃᐅᔨᕕᓪᓗᐊᑕᐅᔪᓪᓗ.”44 ᑭᓯᐊᓂᓕ, ᑕᒪᕐᒥᒃ 

ᐃᓗᓕᕆᔭᐅᑎᑕᐅᔪᑦ ᑲᑎᒪᔨᕋᓛᓄᑦ ᑭᙴᒪᒋᔭᐅᔪᓂ ᑕᑯᓐᓈᖅᑕᐅᔪᓂᓘᓐᓃᑦ ᐃᓄᓐᓄᑦ ᐊᒻᒪᓗ ᖃᓄᖅ ᐃᑎᖅᑎᑕᐅᓂᕐᒧᑦ ᐱᔭᕆᐊᓖᑦ 

ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ − ᐱᓗᐊᖅᑐᒥᒃ CPLED ᐊᒻᒪᓗ ᓄᓇᕗᒻᒥ ᒪᓕᒐᒻᒪᕆᓐᓄᑦ ᕿᒥᕐᕈᓂᐅᔪᖅ – 

 

 

 

 

 

39 ᒪᕐᕉᓐᓂᒃ ᑲᑎᒪᓂᑦᓵᓐᓂᒃ ᐋᖅᑮᔪᖃᔪᔪᖅ ᑐᓴᐅᒪᓕᑐᐊᕐᒪᑕ ᑏᓐ ᒫᑎᓐ ᐱᓕᑉᓴᓐ ᐊᒻᒪᓗ ᐃᖅᑲᓇᐃᔭᑦᓴᓕᕆᔨ, ᓯᐅᕆ ᑖᒻᓴᓐ, ᓯᓚᑦᑐᓴᕐᕕᔾᔪᐊᖓᓂᒃ ᓴᔅᑳᑦᓱᐊᓐ 

ᓯᓚᑦᑐᓴᕐᕕᒃ ᒪᓕᒐᓕᕆᓂᕐᒧᑦ ᐃᖃᓗᓐᓃᒍᒫᕐᓂᐊᓕᕐᒪᑕ ᕕᕗᐊᕆ 4-5, 2020.   

40 ᑏᓴᕝᕙ 2019−ᖑᑎᓪᓗᒍ, ᖃᕆᑕᐅᔭᒃᑯᑦ ᖃᐃᖁᔨᔾᔪᑏᑦ ᐊᐅᓪᓚᖅᑎᑕᐅᔪᔪᑦ ᐅᑯᓄᖓ ᑎᒥᐅᔪᓄᑦ ᐃᓚᒋᔭᐅᔪᓄᓪᓗ ᐃᒻᒥᒃᑯᑦ ᓴᐳᓐᓂᐊᖅᑎᓄᑦ: ᒐᕙᒪᒃᑯᖏᑦ 

ᓄᓇᕗᑦ (ᒥᓂᔅᑕᐅᕕᖓᑦ ᒪᓕᒐᓕᕆᔩᑦ); ᒪᓕᒐᓕᕆᔩᑦ ᑲᓇᑕᒥ (ᐅᑭᐅᖅᑕᖅᑐᒥ ᓄᓇᕗᒻᒥᓗ ᐊᕕᑦᑐᖅᓯᒪᔪᓂ ᐊᓪᓚᕝᕕᖏᓐᓂ); ᐃᖅᑲᑦᑐᐃᔨᓕᕆᔩᑦ ᑲᓇᑕᒥ; 

ᒪᓕᒐᓕᕆᔩᑦ ᑲᑎᒪᔨᖏᑦ ᓄᓇᕗᒻᒥ; ᐃᓚᒋᔭᐅᔪᑦ ᐃᒻᒥᒃᑯᑦ ᓄᓇᓕᓕᓐᓄᑦ ᓄᓇᓕᐅᙱᑦᑐᓐᓄᓪᓗ ᓴᐳᓐᓂᐊᖅᑎᓄᑦ; ᓄᓇᕗᒻᒥ ᐃᖅᑲᖅᑐᐃᔩᑦ (ᓯᕗᓕᖅᑏᑦ ᒪᓕᒐᓕᕆᔩᑦ); 

ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᕋᑦᓴᖅ (ᐊᐅᓚᑦᓯᔨ ᐃᓕᓐᓂᐊᖅᑏᓪᓗ); ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᑦ (ᒪᓕᒐᓕᕆᔨᖏᑦ); ᐊᒻᒪᓗ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᓄᑦ ᓄᓇᕗᒻᒥ ᐃᑦᓯᕙᐅᑕᐅᓯᒪᔪᖅ ᐃᓚᒋᔭᐅᔪᓄᑦ ᐃᑎᖅᑎᑦᓯᓂᕐᒧᓪᓗ ᑲᑎᒪᔨᕋᓚᑦ. ᐃᓚᐅᖃᑕᐅᔪᑦ ᖃᐃᖁᔭᐅᓯᒪᔪᑦ ᐅᖃᖃᑕᐅᒋᐊᖅᑐᕐᓗᑎᒃ ᓇᔫᑎᓗᑎᒃ, 

ᐃᖃᓗᓐᓂ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ.  

41 ᐅᖃᐅᓯᐅᔪᓄᑦ ᐱᖃᓯᐅᑎᔪᑦ: ᑎᑎᕋᖅᑕᐅᒍᓐᓇᑐᐃᓐᓇᕆᐊᓕᑦ 2021−ᒥ; NLP ᐃᓕᓐᓂᐊᖅᑎᓄᑦ ᑭᙴᒪᒋᔭᐅᔪᑦ; ᐊᐅᓚᓂᐅᔪᑦ LSN−ᑯᑦ 

ᐃᓱᒪᑦᓴᖅᓯᐅᕈᑎᒋᒋᐊᓕᖏᑦ ᐊᐅᓚᑦᓯᓗᑎᒃ ᐊᔾᔨᒌᙱᑦᑐᓂᒃ ᓇᓪᓕᑭᑕᖅᑐᓄᑦ ᓇᓖᕌᕋᑦᓴᐃᑦ ᐊᑯᕐᖓᓐᓂ ᓄᓇᓕᓖᑦ ᓄᓇᓕᓕᐅᙱᑦᑐᓪᓗ ᐃᓚᒋᔭᐅᔪᑦ; 

ᓇᐅᑐᐃᓐᓇᐃᓪᓗ ᐊᓯᖏᑦ ᐊᓯᔾᕐᓂᐅᔪᑦ ᑎᑎᕋᖅᑕᐅᒋᐊᓕᓐᓄᑦ. ᑕᑯᒋᐊᒃᑲᓐᓂᕐᕕᑦᓴᖅ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, , “ᐅᓂᒃᑳᑦ 

ᑎᑎᕋᖅᑕᐅᒋᐊᓕᓐᓅᖓᔪᑦ 2021 – ᐅᖃᖃᑎᒌᓐᓂᐅᔪᑦ ᑭᖑᓪᓕᕐᒥᓗ ᐊᐅᓚᓂᑦᓴᐃᑦ ” (12 ᔫᓂ 2020). 

42 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᐊᖓᔪᖅᑳᑉ ᐅᓂᒃᑳᖏᑦ: ᑎᑎᕋᕐᓂᕐᒨᖓᔪᑦ ᐅᖃᖃᑎᒌᓐᓂᐅᔪᑦ” (18 ᔫᓂ 2020). 

43 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᐃᓚᒋᔭᐅᔪᑦ ᐃᑎᖅᑎᑦᓯᓂᕐᒧᓪᓗ ᑲᑎᒪᔨᕋᓛᑦ, “ᐅᓂᒃᑳᑦ 2020-2021 ᐊᕐᕌᒍᑕᒫᖅᓯᐅᑎᓂᒃ ᑲᑎᒪᓂᖅ” (16 ᔫᓂ 2021). 

44 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᒪᓕᒐᕐᓅᖓᔪᑦ ᐱᐅᓯᐅᒋᐊᓖᑦ ᐊᒻᒪᓗ ᐱᔪᓐᓇᕐᓂᖃᖅᑎᑕᐅᒐᑎᒃ ᓴᐳᓐᓂᐊᖅᑎᓄᑦ ᑲᑎᒪᔨᕋᓛᑦ, “ᐅᓂᒃᑳᑦ 2020-2021 

ᐊᕐᕌᒍᑕᒫᖅᓯᐅᑎᓂᒃ ᑲᑎᒪᓂᖅ” (4 June 2021). 

https://www.lawsociety.nu.ca/sites/default/files/AGM/LSN%20Executive%208%20Rec.%20on%202021%20Articles%20for%20feedback_June%2018%202020.pdf
https://www.lawsociety.nu.ca/sites/default/files/AGM/LSN%20AGM%202020-2021%20MAC%20Report%20June%202021%20Final.pdf
https://www.lawsociety.nu.ca/en/legal-ethics-and-practice-committee
https://www.lawsociety.nu.ca/sites/default/files/AGM/LSN%202020-21%20AGM%20LEPC%20Report%20June%204%202021%20Final.pdf
https://www.lawsociety.nu.ca/sites/default/files/AGM/LSN%20AGM%202020-2021%20MAC%20Report%20June%202021%20Final.pdf
https://www.lawsociety.nu.ca/sites/default/files/AGM/LSN%20AGM%202020-2021%20MAC%20Report%20June%202021%20Final.pdf
https://www.lawsociety.nu.ca/sites/default/files/AGM/LSN%20AGM%202020-2021%20MAC%20Report%20June%202021%20Final.pdf

ᐋᖅᑭᒋᐊᖅᑕᐅᒍᓐᓇᖅᑐᑦ ᑕᑯᑦᓴᐅᑎᑕᐅᓗᓂ ᐱᔾᔪᑕᐅᔪᖅ ᑐᕌᖅᑕᐅᓯᒪᔪᕐᓗ TRC-ᑯᑦ ᐊᐅᓚᔾᔭᒋᐊᕈᑕᐅᖁᔭᖓᓐᓂ #27 (ᐃᓱᐊᓃᑦᑐᖅ B) 

ᑐᑭᓯᓇᙱᑦᑐᖅ ᓱᓕ.   

 

ᐊᒻᒪᓗ LSN−ᑯᑦ ᓴᓇᓯᒪᒐᓗᐊᖅᑎᓪᓗᒋᑦ ᓱᓕᔪᕐᓂᐊᖅᑎᒃᑯᓐᓄᑦ ᐊᐅᓚᔾᔭᒋᐊᕈᑕᐅᖁᔭᐅᔪᑦ ᑲᑎᒪᔨᕋᓛᓄᑦ 2019−ᒧᑦ ᐅᓂᒃᑳᑦ  –  

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᓴᖅᑭᖅᑕᐅᔪᑦ ᑲᑎᒪᔨᕋᓛᓄᑦ, ᓴᖅᑭᑕᐅᔪᑦ 2017−ᒥ − ᐃᓱᒪᓕᐅᕈᑎᑕᖃᖅᓱᑎᒃ ᐱᔾᔪᑎᖃᖅᓱᑎᒃ ᓄᓇᖃᖅᑳᖅᓯᒪᔪᑦ 

ᐱᖅᑯᓯᕐᒨᖓᔪᓄᑦ ᐱᔪᓐᓇᕐᖏᓐᓄᑦ ᐃᖅᑲᓇᐃᔮᒻᒪᕆᓐᓄᑦ ᐱᕙᓪᓕᐊᒍᑎᑦᓴᓂᒃ, ᐅᖃᓕᒪᒍᓐᓇᕐᓗᑎᒃ ᐱᖃᓯᐅᑎᓱᑎᒃ ᐅᓂᒃᑳᖅᑐᐊᕐᓂᖏᓐᓂᒃ 

ᐃᓄᑐᖃᐃᑦ, ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᖅ, ᐊᓯᔾᔨᕐᓂᖏᓐᓂᒃ LSN−ᑯᑦ ᐅᖃᓕᒫᖅᑕᐅᑦᓴᐃᓐᓇᕆᐊᓖᑦ ᑎᑎᕋᖅᑕᐅᓯᒪᔪᑦ ᐊᒻᒪᓗ 

ᑐᑭᓕᐅᕆᒋᐊᖃᖅᓱᑎᒃ ᓘᓯᐊᓐ ᐅᑲᓕᐊᓐᓄᒻᒦᙶᖅᑐᓂᒃ ᓇᕿᑦᑕᖅᑕᐅᓯᒪᔪᓂᒃ, ᑲᑎᒪᔨᕋᓛᑦ ᐃᓱᒪᓕᐅᕈᑎᖃᖅᓯᒪᙱᑦᑐᑦ ᐊᑦᑐᐊᔪᓂᒃ 

ᐃᓕᓐᓂᐊᖅᑐᑦ ᒪᓕᒐᕐᓂᒃ ᐃᑎᕈᑎᖏᓐᓄᑦ ᐊᐅᓚᓂᐅᔪᓂᒃ ᐊᐃᑉᐸᖓᓂ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᐅᔪᖅ 

ᑲᔪᓯᕙᓪᓕᐊᓯᒪᓕᕋᓗᐊᖅᑎᓪᓗᒍ ᐊᒻᒪᓗ ᐃᓚᖓᑦ ᑲᑎᒪᔨᕋᓛᑦ ᑐᑭᖏᑦ ᐅᖃᐅᓯᖅᑕᕆᔭᐅᔪᑦ ᐃᒪᐃᑦᑑᓗᓂ “ᕿᒥᕐᕈᓂᖅ ᐊᐅᓚᔾᔭᒋᐊᕈᑎᖃᕐᓂᕐᓗ 

ᐃᓱᒪᑦᓴᖅᓯᐅᕈᑎᖏᓐᓂᒃ LSN-ᑯᑦ ᐃᑲᔪᖅᑐᐃᒍᓐᓇᖅᑐᑦ ᐃᓄᓐᓂᒃ ᓴᐳᓐᓂᐊᖅᑎᓂᒃ ᒪᓕᒐᓕᕆᓂᕐᒥᓪᓗ ᐃᓕᓐᓂᐊᖅᑐᓂᒃ ᐱᓕᕆᐊᖃᖅᐸᓪᓕᐊᓗᑎᒃ 

LSN−ᑯᓐᓄᑦ ᐃᑎᖅᑎᑕᐅᓂᖅ ᑕᑯᑦᓴᐅᑎᑦᓯᓗᓂ ᐊᒥᓲᓂᖏᓐᓂᒃ ᓄᓇᕗᒻᒥᐅᑦ.”45 

 

ᐃᖅᑲᓇᐃᔭᖅᑎᑦᓯᓂᖅ Principia Assessments Ltd. 

 

ᐊᐅᓚᔾᔭᒋᐊᕈᑕᐅᑦᓱᑎᒃ ᑖᒃᑯᓄᖓ ᐃᓱᒫᓘᑕᐅᔪᓄᑦ, LSN−ᑯᑦ ᐃᖅᑲᓇᐃᔭᖅᑎᑦᓯᓯᒪᔪᑦ ᐃᐊᑦᒪᓐᑕᓐᒥᒃ ᑐᙵᕕᖃᖅᑐᓂᒃ Principia 

Assessments Ltd. 2021−ᒥ ᐃᑲᔪᖅᑎᑕᐅᑦᓱᑎᒃ ᕿᒥᕐᕈᓂᕐᒧᑦ ᐊᒻᒪᓗ ᓄᑖᕈᖅᑎᕆᓂᕐᒧᑦ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᔾᔪᑎᓂᒃ. LSN−ᑯᑦ 

ᐊᑐᐃᓐᓇᐅᑎᑦᓯᓯᒪᔪᑦ ᐅᑯᓄᖓ ᐱᓕᕆᖃᑎᒌᑦᑐᓄᑦ ᐊᔾᔨᖏᓐᓂᒃ ᐱᔪᓐᓇᕐᓂᕐᒥᒃ ᓇᓗᓇᐃᖅᓯᔾᔪᑏᑦ ᐊᒻᒪᓗ ᖃᐅᔨᓴᕈᑏᑦ ᐱᕙᓪᓕᐊᑎᑕᐅᓂᖏᓐᓄᑦ 

ᐅᓂᒃᑳᓂᒃ ᐅᓪᓗᖓ ᒫᑦᓯ 15, 2022. ᐅᓂᒃᑳᓂ ᑎᑎᕋᖅᓯᒪᔪᑦ ᐊᐅᓚᓂᐅᓯᒪᔪᑦ ᐱᕙᓪᓕᐊᑎᑕᐅᑎᓪᓗᒋᑦ ᓇᓗᓇᐃᖅᑕᐅᑎᓪᓗᒋᓪᓗ 

ᐱᔪᓐᓇᕐᓂᕐᒨᖓᔪᑦ, ᐱᕙᓪᓕᐊᑎᑕᐅᓂᖏᑦ ᓇᓗᓇᐃᔭᖅᓯᒪᔪᑦ ᓄᑖᕐᓄᑦ ᒪᓕᒐᒻᒪᕆᓐᓂᒃ ᕿᒥᕐᕈᓂᐅᔪᓄᑦ ᐊᒻᒪᓗ ᐱᕙᓪᓕᐊᑎᑦᓯᓂᖅ ᐊᒥᓱᓂᒃ 

ᑭᐅᔾᔪᑎᑦᓴᓂᒃ ᐊᐱᖅᑯᑎᓄᑦ. ᐅᓂᒃᑳᓕᐅᖅᓯᒪᔪᑦ ᐅᖃᖅᓯᒪᔪᑦ ᕿᒥᕐᕈᓯᒪᒋᐊᑦᓴᖅ ᖃᐅᔨᓴᕈᑕᐅᔪᑦ ᐊᑐᐃᓐᓇᐅᑎᑦᓯᓂᖃᕐᒪᖔᖅ ᖃᐅᔨᓴᖅᑕᐅᔪᓕᒫᓂᒃ 

ᐊᔾᔨᒌᒥᒃ ᐱᕕᖃᖅᑎᑕᐅᓗᑎᒃ ᑕᑯᑦᓴᐅᑎᑦᓯᑎᓪᓗᒋᑦ ᐱᔪᓐᓇᕐᓂᕆᔭᒥᓐᓂᒃ ᐊᒻᒪᓗ ᖃᐅᔨᓴᖅᑕᐅᓂᕐᒧᑦ ᓈᓴᐅᑎᖏᑦ ᐊᑐᐃᓐᓇᐅᑎᑦᓯᒍᑕᐅᓗᑎᒃ 

ᖃᐅᔨᓴᖅᑕᐅᔪᓕᒫᓄᑦ ᑐᕌᖅᑕᐅᓯᒪᔪᓂ ᐃᓄᓐᓂ. ᑭᓯᐊᓂᓕ, ᕿᒥᕐᕈᓂᖅ ᐃᓱᒪᖃᖅᓯᒪᔫᔮᙱᑦᑐᖅ ᑭᙴᒪᓇᖅᑐᓂᒃ ᑕᑯᓐᓈᖅᑕᐅᔪᓂᓪᓘᓐᓃᑦ 

ᐃᓄᓐᓄᑦ ᓄᓇᕗᒻᒥ, ᐅᕝᕙᓘᓐᓃᑦ ᐊᓯᔾᔨᖅᑐᖃᕆᐊᖃᕐᓂᕐᒪᖔᖅ ᑕᑯᓴᑦᐅᑎᑦᓯᓗᑎᒃ ᑐᕌᖅᑕᖓᓐᓂᒃ TRC−ᑯᑦ ᐊᐅᓚᔾᔭᒋᐊᕈᑕᐅᖁᓯᒪᔭᖓᓄᑦ 

#27.46 ᐊᒻᒪᓗ ᓱᓕ, ᖃᑦᓰᓐᓇᕈᓗᐃᑦ ᐃᓄᐃᑦ ᐊᒻᒪᓗ ᓄᓇᓕᓖᑦ ᓴᐳᓐᓂᐊᖅᑏᑦ ᐃᓚᐅᓯᒪᔪᑦ ᑐᑭᓯᓂᐊᕐᓂᖓᓐᓄᑦ LSN−ᑯᓐᓂ ᐃᓚᒋᔭᐅᔪᓂᒃ 

ᐊᐅᓚᑕᐅᑦᓱᑎᒃ Principia Assessments Ltd.−ᑯᓐᓄᑦ ᓯᑕᕝᕙ  2021−ᒥ, ᖃᐅᔨᔭᐅᔪᑦ ᐊᑐᖅᑕᐅᒐᔭᖅᓱᑎᒃ ᓇᓗᓇᐃᖅᓯᒍᑕᐅᓗᑎᒃ 

ᑎᑎᕋᕆᐊᙵᖅᓯᒪᔪᓂᒃ ᐱᔪᓐᓇᕐᓂᕐᒨᖓᔪᓂᒃ ᓄᓇᕗᒻᒥ ᓴᐳᓐᓂᐊᖅᑎᓄᑦ ᑐᓴᐅᒪᑎᑦᓯᒍᑕᐅᓗᑎᓪᓗ ᐱᕙᓪᓕᐊᓂᖏᓐᓄᑦ ᖃᐅᔨᓴᕈᑎᓅᖓᔪᑦ 

ᐋᖅᑭᒋᐊᖅᓯᒪᔪᓄᑦ ᒪᓕᒐᒻᒪᕆᓐᓅᖓᔪᑦ ᖃᐅᔨᓴᖅᑕᐅᔾᔪᑎᓄᑦ.47 

 

 

45 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᓱᓕᔪᕐᓂᐊᖅᑏᑦ ᑲᑎᒪᔨᕋᓛᖏᑦᑕ ᐅᖃᐅᓯᖅᑕᖏᑦᑕ ᑐᑭᖏᑦ” (ᐊᑐᓕᖅᑕᐅᔪᑦ 15 ᓯᑦᑕᕝᕙ 

2017). 

46 ᓱᓕᔪᕐᓂᐊᖅᑎᒃᑯᑦ ᐊᐅᓚᔾᔭᒋᐊᕈᑕᐅᖁᔭᖓᑦ #27: “ᑐᑦᓯᕋᖅᐳᒍᑦ ᑐᙵᕕᐅᔪᒧᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᑲᓇᑕᒥ ᖃᐅᔨᓴᑦᓯᐊᖁᓪᓗᒋᑦ ᓴᐳᓐᓂᐊᖅᑏᑦ 

ᓈᒻᒪᑦᑐᓂᒃ ᐃᓕᓐᓂᐊᕋᓗᐊᕐᒪᖔᑕ ᐱᖅᑯᓯᕐᒨᖓᔪᓂᓪᓗ, ᐱᖃᓯᐅᑎᑦᓱᑎᒃ ᐱᐅᓯᐅᓯᒪᔪᑦ ᐊᒻᒪᓗ ᑭᖑᕚᓅᖓᔪᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᓂᒃ, ᔫᓇᐃᑎᑦᓯ 

ᓇᐃᓴᓐᔅᑯᑦ ᓇᓗᓇᐃᖅᓯᔾᔪᑎᖓ ᐱᔪᓐᓇᐅᑎᖏᓐᓂᒃ ᓄᓇᖃᖅᑳᖅᓯᒪᔪᑦ, ᐊᖏᖃᑎᒌᒍᑎᑏᑦ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ ᐱᔪᓐᓇᐅᑏᑦ, ᓄᓇᖃᖅᑳᖅᓯᒪᔪᓄᑦ ᒪᓕᒐᐃᑦ, 

ᐊᒻᒪᓗ ᓄᓇᖃᖅᑳᖅᓯᒪᔪᑦ ᒐᕙᒪᒻᒪᕆᓐᓄᑦ ᐊᑦᑐᐊᓂᕆᔭᖏᑦ. ᑕᒪᓐᓇ ᐱᔭᕆᐊᖃᕐᓂᐊᖅᑐᖅ ᐱᔪᓐᓇᕐᓂᐅᔪᓂᒃ ᐃᓕᓐᓂᐊᕐᓗᑎᒃ ᐊᒻᒪᓗ ᐱᖅᑯᓯᕐᒨᖓᔪᓂᒃ, 

ᐊᐳᖅᓯᒪᓂᕐᒧᑦ ᖃᓄᖅᑑᕈᑎᑦᓴᓂᒃ,  ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪᓗ ᐅᕕᓂᖃᖃᑎᒋᙱᑕᒥᓂᒃ ᐊᑭᕋᖅᑐᖅᑕᐃᓕᒪᓂᖅ.” 

47 ᑖᒃᑯᓇᙵᑦ 310 ᖃᕆᑕᐅᔭᒃᑯᑦ ᖃᐃᖁᔨᔾᔪᑎᐅᔪᓂᒃ ᐃᓚᒋᔭᐅᔪᓄᑦ ᐊᐅᓪᓚᖅᑎᑕᐅᔪᓂᒃ, ᐱᖓᔪᓪᓗᐊᑐᐃᓐᓇᖏᑦ ᐅᖃᖅᓯᒪᔪᑦ ᓄᓇᕗᒻᒥᐅᖑᓂᕋᖅᓱᑎᒃ ᐊᒻᒪᓗ 

28% ᓇᓗᓇᐃᖅᓯᑦᓱᑎᒃ ᐃᓅᓂᕐᒥᓂᒃ.  

https://www.lawsociety.nu.ca/sites/default/files/committees/LSN-TRC-Cmtee-Terms-of-Reference-Adopted.pdf
https://knowprincipia.com/
https://knowprincipia.com/
https://www.lawsociety.nu.ca/sites/default/files/committees/LSN-TRC-Cmtee-Terms-of-Reference-Adopted.pdf

ᖃᑦᓯᒐᓛᑦ ᓈᒻᒪᙱᑦᑐᑦ ᑕᑯᑦᓴᐅᒌᖅᑐᑦ Principia−ᑯᑦ ᐃᓱᒪᓕᐅᕈᑎᖏᓐᓂ, ᐱᖃᓯᐅᑎᑦᓱᓂ ᐊᐅᓚᓂᐅᔪᖅ ᐋᖅᑮᓂᕐᒧᑦ ᓇᓗᓇᐃᖅᓯᒪᕙᒌᖅᑐᒥᒃ 

ᓈᓴᐅᑎᒥᒃ ᐱᔭᕆᐊᖃᕋᔭᖅᓱᑎᒃ ᐊᖏᓂᖅᓴᒻᒪᕆᐊᓗᒻᒥᒃ ᐆᑦᑐᕋᐳᑎᒧᑦ ᐊᒻᒪᓗ ᐃᓱᒪᓕᐅᕈᑕᐅᔪᖅ ᒪᑐᓯᒪᔪᓂᒃ ᖃᐅᔨᓴᖅᑕᐅᓂᖅ ᓇᓗᓇᐃᕈᑎᑦᓴᓂᒃ 

ᐱᑕᖃᕋᓂ. ᐊᒻᒪᓗ, ᑐᑭᓯᓇᙱᑦᑐᖅ ᖃᓄᖅ ᓯᑕᒪᐃᑦ “ᐃᓗᓕᖏᓐᓂᒃ ᖃᐅᔨᒻᒪᕇᑦ ᓇᓗᓇᐃᖅᑕᐅᓐᓂᕐᒪᖔᑕ” (2/4 ᓄᓇᓕᓕᐅᒐᑎᒃ) ᐅᕝᕙᓘᓐᓃᑦ 

ᐊᑑᑎᓕᓐᓂᒃ ᑐᑭᓯᓂᐊᕐᕕᐅᓐᓂᕐᒪᖔᑕ ᐃᓄᐃᑦ ᐃᓚᒋᔭᐅᔪᓄᑦ ᓄᓇᕗᒻᒥ ᓴᐳᓐᓂᐊᖅᑎᓄᑦ. ᑐᑭᓯᓂᐊᕐᕕᐅᔪᑦ ᐊᑕᖏᖅᓱᑎᒃ ᐃᓄᑦᑕᖃᕐᓂᖏᑦᑐᑦ.  

ᐃᓚᖓ IV: 2022 ᐊᓯᔾᔨᖅᑕᐅᔪᑦ ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓄᑦ ᖃᐅᔨᓴᖅᑕᐅᓂᕐᒥ 
 

2022 LSN ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᓐᓂ ᔫᓂ 16, 2022, LSN−ᑯᑦ ᐅᖃᖅᓯᒪᔪᑦ ᕿᒥᕐᕈᔭᐅᓂᖏᑦ ᒪᓕᒐᒻᒪᕆᓐᓅᖓᔪᑦ ᖃᐅᔨᓴᖅᑕᐅᔾᔪᑏᑦ 

ᐊᑑᑎᓯᒪᔪᖅ ᐊᕐᕌᒍᐃᑦ 20 ᐅᖓᑖᓄᑦ ᐊᓂᒍᕐᒪᑕ, ᓯᕗᓪᓕᖅᐹᒥ ᐋᖅᑭᒋᐊᖅᑕᐅᓯᒪᔪᑦ ᖃᐅᔨᓴᖅᑕᐅᔾᔪᑏᑦ ᐊᑐᖅᑕᐅᑦᓱᑎᒃ ᑕᖅᑭᖅ ᐊᓂᓯᒪᓕᖅᑎᓪᓗᒍ ᒪᐃ 21, 

2022.  

 

ᐋᖅᑭᒋᐊᖅᓯᒪᔪᑦ ᒪᓕᒐᒻᒪᕆᓐᓅᖓᔪᓂ ᖃᐅᔨᓴᖅᑕᐅᓂᕐᒥᒃ ᑕᑯᑦᓴᐅᑎᑦᓯᓯᒪᔪᖅ ᖃᑦᓯᒐᓛᓂᒃ ᐊᓯᔾᔨᖅᑕᐅᓯᒪᔪᓂᒃ, ᐱᖃᓯᐅᑎᑦᓱᑎᒃ:  

• ᐃᓚᖓ A ᖃᐅᔨᓴᖅᑕᐅᓂᕐᒥ ᐊᓯᔾᔨᕋᔭᖅᑐᖅ ᒪᑐᐃᖓᔪᓂᒃ ᒪᑐᓯᒪᔪᓄᑦ ᖃᐅᔨᓴᖅᑕᐅᓂᕐᒧᑦ, ᒪᑐᓯᒪᔪᓂᒃ ᐊᑐᖅᐸᑕ ᐃᒪᐃᑦᑑᒐᔭᖅᓱᓂ 

“ᖃᐅᔨᓴᕈᑎ ᖃᐅᔨᒪᓂᓪᓚᕆᐅᔪᓂᒃ” (ᐊᑐᖅᑕᐅᙱᖔᖅᓱᓂ “ᕿᒥᕐᕈᓂᖅ ᐱᔪᓐᓇᕐᓂᐅᔪᓂᒃ ᑐᑭᓯᒋᐊᕈᑎᒋᑦᓴᐅᑎᒋᓗᒋᑦ”) ᐊᒻᒪᓗ 

“ᖃᐅᔨᓴᖅᑕᐅᔪᑦ ᐸᕐᓇᐃᑦᓯᐊᒃᑲᓐᓂᕈᓐᓇᖁᓪᓗᒋᑦ.”48  

• ᐋᖅᑭᑦᓯᒪᓂᖓ ᐃᓚᖓ A ᕿᒥᕐᕈᔭᐅᓂᕐᒥ (90%−ᖏᑦ ᖃᐅᔨᓴᖅᑕᐅᔾᔪᑏᑦ) ᐊᓯᔾᔨᕋᔭᖅᑐᑦ 60−ᓂᒃ ᓇᐃᑦᑐᓂᒃ ᑭᐅᔾᔪᑎᓂᒃ 

ᐊᐱᖅᑯᑎᓄᑦ49 60−ᕈᕐᓗᑎᒃ ᓇᓖᕌᕋᑦᓴᐃᑦ ᑭᐅᔾᔪᓄᑦ50. 

• ᒪᐃ 2022−ᒥ ᖃᐅᔨᓴᖅᑕᐅᓂᖃᖅᓱᑎᒃ ᓯᕗᓪᓕᖅᐹᖑᔪᔪᖅ ᒪᓕᒐᓕᕆᓂᕐᒥᒃ ᖃᐅᔨᓴᕈᑏᑦ ᐊᑐᐃᓐᓇᐅᑦᓱᑎᒃ ᐱᖓᓲᑦᓱᑎᒃ 

ᐅᖃᐅᓰᑦ ᐊᑐᖅᑕᐅᒍᓐᓇᖅᑐᑦ: ᖃᓪᓗᓈᑎᑐᑦ/ᐃᓄᒃᑎᑐᑦ, ᖃᓪᓗᓈᑎᑐᑦ/ᐅᐃᕖᑎᑐᑦ, ᐅᕝᕙᓘᓐᓃᑦ ᐅᐃᕖᑎᑐᑦ/ᐃᓄᒃᑎᑐᑦ.   

• ᓯᕗᕐᖓᓂ ᒪᓕᒐᓕᕆᓂᕐᒥᒃ ᖃᐅᔨᓴᖅᑕᐅᓂᐅᔪᑦ – ᐃᓕᓐᓂᐊᖅᑏᑦ ᖃᐅᔨᒪᑎᑕᐅᑦᓱᑎᒃ ᐊᓂᒍᐃᓂᕐᒧᑦ ᓈᓴᐅᑎ 70%−ᖑᒋᐊᖓ − 

LSN−ᑯᑦ ᓇᓗᓇᐃᖅᓯᓯᒪᙱᑦᑐᑦ ᐅᖃᐅᓯᖃᖅᓯᒪᒐᑎᓪᓗ ᐊᓂᒍᐃᕐᓂᒧᑦ ᓴᐅᑎᒥᒃ ᓯᕗᕐᖓᓂ ᒪᐃ 2022 ᖃᐅᔨᓴᖅᑕᐅᓂᖓᑕ.51 

LSN−ᑯᑦ ᑭᒡᒐᖅᑐᐃᔨᖏᑦ ᖃᐅᔨᒃᑲᐃᓯᒪᔪᑦ ᐱᓕᕆᔾᔪᔾᔨᔪᑦ ᓇᓗᓇᐃᖅᓯᒐᔭᕆᐊᖏᑦ ᓈᓴᐅᑎᒥᒃ ᓯᕗᓪᓕᖅᐹᒥ 

ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ.  

• ᖃᑦᓯᐅᓂᖏᑦ ᒪᓕᒐᒻᒪᕇᑦ ᐱᔪᓐᓇᕐᓂᐅᒋᐊᓖᓪᓗ ᐊᑐᖅᑕᐅᔪᑦ ᖃᐅᔨᓴᖅᑕᐅᓂᕐᒧᑦ ᒥᑭᓪᓕᒋᐊᖅᑕᐅᓯᒪᔪᑦ 106−ᓄᑦ 

2019−ᒥ (ᐃᓱᐊᓃᑦᑐᖅ B) 66-ᕈᖅᓱᑎᒃ ᓄᓇᕗᒻᒥ ᒪᓕᒐᒻᒪᕇᑦ 2022−ᒥ (ᐃᓱᐊᓃᑦᑐᖅ C).   

• ᓯᕗᕐᖓᓂ 2022, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᑎᑎᕋᕈᓐᓇᖅᑐᑦ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᔾᔪᑎᓂᒃ ᖃᐃᖁᔭᐅᓯᒪᔪᑦ 

ᐃᓱᓕᑦᓯᓚᐅᖅᑎᓐᓇᒋᑦ ᑎᑎᕋᕆᐊᓕᓐᓂᒃ ᖃᐅᔨᓴᖅᑕᐅᓂᕐᒨᖓᔪᓂᒃ, LSN−ᑯᑦ ᑲᑎᒪᕕᖓᓐᓂ ᐃᖃᓗᓐᓂ. ᓄᑖᓂᒃ ᐊᓯᔾᔨᖅᑕᐅᔪᑦ 

ᐊᑐᓕᖅᑕᐅᑎᓪᓗᒋᑦ 2022−ᒥ, ᐃᓕᓐᓂᐊᖅᑏᑦ ᒪᓕᒐᕐᓂᒃ ᖃᐅᔨᒪᑎᑕᐅᒋᐊᔪᔪᑦ ᓯᕗᒧᒋᐊᕐᓗᑎᒃ, ᒪᕐᕉᓐᓂᒃ ᖃᐅᔨᓴᖅᑕᐅᓂᖃᕋᔭᕆᐊᖓ 

ᒪᓕᒐᒻᒪᕆᓐᓂᒃ ᐃᖃᓗᓐᓂ ᐊᕐᕌᒍᒥ ᐅᓪᓗᖅᓯᐅᑎᑎᒍᑦ (ᐃᓗᐊᓐᓂᖅᑏᑦ ᑐᑦᓯᕋᕈᓐᓇᖅᓱᑎᒃ ᑎᑎᕋᕈᒪᒍᑎᒃ ᓇᒥᖔᑭᐊᖅ), 

ᐊᑦᑐᐃᓐᓂᖃᓪᓚᕆᑦᓯᒪᑦᓱᓂ ᐃᓕᓐᓂᐊᖅᑏᑦ ᑲᒪᒍᓐᓇᕐᓂᖏᓐᓂᒃ ᖃᐅᔨᓴᕈᑎᓂᒃ ᐃᒻᒥᓄᑦ ᐊᑲᐅᓈᖅᑎᓪᓗᒍ  

 

 

 

48 Principia ᐅᓂᒃᑳᖏᑦ Supra ᑎᑎᖅᑲᐃᑦ 9 ᒪᐱᒐᕐᒥ 31 

49 ᓯᕗᓂᖓᓂ ᑎᑎᕋᕕᖅᓯᒪᔪᑦ ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓄᑦ ᖃᐅᔨᓴᖅᑕᐅᓃᑦ ᐃᓗᓕᖃᖅᓯᒪᔪᑦ 60−ᓂᒃ ᓇᐃᑦᑐᓂᒃ ᐊᐱᖅᑯᑎᓂᒃ.  

50 ᐊᑐᓂᑦ 60 ᓇᓖᕌᕋᑦᓴᖃᖅᓱᑎᒃ ᐊᐱᖅᑯᑕᐅᔪᑦ ᓈᓴᐅᑎᖃᖅᓯᒪᔪᑦ 1.5 ᐊᒻᒪᓗ ᑭᐅᔾᔪᑎᑦᓴᓂᒃ ᓯᑕᒪᓂᒃ ᓇᓖᕌᕋᑦᓴᖃᖅᓱᑎᒃ, ᐊᑕᐅᓯᖅ ᑕᐃᒫᑦᓯᐊᖅᑐᑑᑦᓱᓂ.  

51 ᒪᐃ 2022-ᒥ ᖃᐅᔨᓴᖅᑕᐅᓂᖅ ᓯᕗᓪᓕᖅᐹᒥ ᓄᑖᓂᒃ ᖃᐅᔨᓴᖅᑕᐅᒍᑎᖃᔪᕗᑦ. ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᖃᐅᔨᒪᑎᑕᐅᑦᓱᑎᒃ LSN−ᑯᑦ 

ᐅᑕᖅᑭᒐᔭᕆᐊᖏᑦ ᑭᖑᓪᓕᖅᐸᖅᓯᐅᑎᓂᒃ ᓈᓴᐅᑎᓕᐅᕐᓗᑎᒃ ᐱᓯᒪᓕᕈᑎᒃ ᑭᓯᐊᓂ ᖃᐅᔨᓴᖅᑕᐅᔾᔪᑕᐅᓯᒪᔪᓂᒃ ᓯᕗᓪᓕᖅᐹᒥ ᑐᓴᕋᑦᓴᐃᑦ 

ᐊᑐᐃᓐᓇᐅᒋᐊᒃᑲᓐᓂᕋᔭᕐᒪᑕ ᐃᓱᒪᑦᓴᖅᓯᐅᕈᑎᑦᓴᐃᑦ. ᐋᖅᑭᒋᐊᖅᓯᒪᔪᑦ ᒪᓕᑦᑕᐅᒋᐊᓖᑦ ᒪᓕᒐᐃᓪᓗ − ᐅᖃᐅᓯᐅᓯᒪᔪᑦ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ 

ᐱᔾᔪᑎᖃᖅᓱᑎᒃ 2022−ᒥᒃ ᖃᐅᔨᓴᖅᑕᐅᓂᐅᔪᓂᒃ − ᑐᓴᖅᑕᐅᑎᑦᓱᑎᒃ LSN−ᑯᑦ ᐊᐅᒪᑦᓯᔨᖏᑦ ᑎᓕᓯᒐᔭᕆᐊᖏᑦ ᑲᒪᔪᑦᓴᓂᒃ ᐱᖓᓱᓂᒃ LSN−ᑯᓐᓃᙶᖅᑐᖃᕐᓗᓂ 

ᐊᒻᒪᓗ ᖃᐅᔨᓴᐅᑎᓂᒃ ᐊᐅᓚᑦᓯᔨᑕᖃᕐᓗᓂ ᐋᖅᑮᓗᑎᒃ ᐊᓂᒍᐃᓂᕐᒧᑦ ᓈᓴᐅᑎᓂᒃ ᓯᕗᓪᓕᖅᐹᒥ ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ (ᐅᕝᕙᓘᓐᓃᑦ ᐋᖅᑭᑦᓯᒪᔪᖅ 

ᓈᓴᐅᑎ). LSN−ᑯᑦ ᑎᓕᓯᓯᒪᔪᑦ ᑲᒪᔪᑦᓴᓂᒃ, ᐅᑯᐊᖑᑦᓱᑎᒃ LSN−ᑯᓐᓂ ᐃᓚᒋᔭᐅᔪᑦ ᐊᔾᔨᒌᙱᑦᑐᓂ ᑎᒥᐅᔪᓂ ᒪᓕᒐᓕᕆᓂᕐᒥᓪᓗ ᐃᖅᑲᓇᐃᔮᓕᓐᓂᒃ (ᐱᕋᔭᓐᓂᕐᒧᑦ 

ᒪᓕᒐᐃᑦ, ᐃᓚᒌᓐᓄᑦ ᒪᓕᖓᐃᑦ, ᐃᓄᓐᓅᖓᔪᓪᓗ ᒪᓕᒐᐃᑦ).   

ᑎᑎᕋᕐᓇᐅᑎᓪᓗᒍ ᐊᕐᕌᒍ.52 ᐊᒻᒪᓗ, ᐃᓕᓐᓂᐊᖅᑏᑦ ᑎᑎᕋᕆᐊᒃᑲᓐᓂᕆᐊᖃᕈᑎᒃ ᖃᐅᔨᓴᖅᑕᐅᔾᔪᑎᓂᒃ, ᖃᐅᔨᒪᑎᑕᐅᓯᒪᔪᑦ 

ᑎᑎᕋᕆᐊᖃᕋᔭᕆᐊᖏᑦ ᑭᖑᓪᓕᕐᒥ ᖃᐅᔨᓴᖅᑕᐅᓂᖃᖅᑎᓪᓗᒋᑦ ᒪᓕᒐᒻᒪᕆᓐᓅᖓᔪᓂᒃ. 

 

ᐊᓂᒍᐃᓂᕐᒧᑦ ᓈᓴᐅᑎ (ᐅᕝᕙᓘᓐᓃᑦ ‘ᐋᖅᑭᖅᑕᐅᓯᒪᔪᑦ ᓈᓴᐅᑏᑦ’) 

 

ᓯᕗᕐᖓᓂ 2022, ᐊᓂᒍᐃᓂᕐᒧᑦ ᓈᓴᐅᑏᑦ ᒪᓕᒐᓕᕆᓂᕐᒧᑦ ᖃᐅᔨᓴᖅᑕᐅᔾᔪᑎᓂ 70%−ᖑᔪᔪᖅ − ᑐᓴᖅᑕᐅᑎᑕᐅᑦᓱᓂ ᐃᓕᓐᓂᐊᖅᑎᓄᑦ 

ᑎᑎᕋᓚᐅᙱᓐᓂᖏᓐᓂ ᖃᐅᔨᓴᖅᑕᐅᔾᔪᑎᓂᒃ.  

 

ᑐᑯᓐᓈᖅᓱᒍ ᒪᐃ 2022−ᒥ ᖃᐅᔨᓴᕐᓂᐅᒋᐊᕐᖓᕐᓂᖅ LSN−ᑯᑦ ᐊᐅᓚᑕᖓᑦ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᕐᓂᖅ, ᑐᓴᐅᒪᑎᑦᓯᔪᔪᑦ ᐃᓕᓐᓂᐊᖅᑐᓂᒃ 

ᒪᓕᒐᓕᕆᓂᕐᒥᒃ LSN−ᑯᑦ ᐅᑕᖅᑭᒐᔭᕐᓂᕋᖅᓱᑎᒃ ᐊᑐᐃᓐᓇᕈᖅᑕᐅᓂᖓᓂᒃ ᐊᓂᒍᐃᓂᕐᒧᑦ ᓈᓴᐅᑎᐅᑉ ᐱᓯᒪᓕᕈᑎᒃ ᑭᓯᐊᓂ ᖃᐅᔨᓴᕈᑎᒥᓂᕐᓂᒃ 

ᓯᕗᓪᓕᖅᐹᒥ ᑐᓴᕋᑦᓴᒋᐊᒃᑲᓐᓃᑦ ᐊᑐᐃᓐᓇᐅᓕᕈᓐᓇᕐᒪᑕ ᐃᓱᒪᑦᓴᖅᓯᐅᕈᑕᐅᒋᐊᒃᑲᓐᓂᕐᓗᑎᒃ.   

 

ᐋᖅᑭᒋᐊᖅᓯᒪᔪᑦ ᒪᓕᑦᑕᐅᒋᐊᓖᑦ ᒪᓕᒐᐃᓪᓗ –ᐅᖃᖅᓯᒪᔪᑦ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ ᐱᔾᔪᑎᖃᖅᑎᒃ 2022−ᒥ ᖃᐅᔨᓴᖅᑕᐅᔪᓂᒃ ᒪᓕᒐᒻᒪᕆᓐᓄᑦ 

ᖃᐅᔨᓴᕈᑎᓂᒃ − ᑐᓴᖅᑕᐅᔪᔪᑦ LSN−ᑯᑦ ᓯᕗᓕᖅᑎᖏᑦ ᑎᓕᓯᒐᔭᕆᐊᖏᑦ ᕿᒥᕐᕈᔨᑦᓴᓂᒃ ᐱᓯᒪᓗᑎᒃ ᐱᖓᓱᓂᑦ LSN−ᑯᓐᓄᑦ ᐃᓚᒋᔭᐅᔪᓂᒃ ᐊᒻᒪᓗ 

ᕿᒥᕐᕈᓂᕐᒧᑦ ᐊᐅᓚᑦᓯᔨᒥᒃ. ᕿᒥᕐᕈᔩᑦ ᓇᓗᓇᐃᖅᓯᒐᔭᖅᑐᑦ ᓈᓴᐅᑎᖏᓐᓂᒃ ᒪᓕᒐᒻᒪᕆᓐᓂᒃ ᕿᒥᕐᕈᓂᐅᔪᓂᒃ ᐋᖅᑮᓕᕐᓗᑎᓪᓗ ᐊᓂᒍᐃᓂᕐᒧᑦ ᓈᓴᐅᑎᒥᒃ 

ᓯᕗᓪᓕᖅᐹᒥ ᖃᐅᔨᓴᕐᓂᖅᑕᖃᓚᐅᖅᑎᓪᓗᒍ. LSN−ᑯᑦ ᑎᓕᓯᓯᒪᔪᑦ ᖃᐅᔨᓴᖅᑎᓂᒃ, ᐅᑯᐊᖑᑦᓱᑎᒃ LSN−ᑯᓐᓄᑦ ᐃᓚᒋᔭᐅᒧᑦ ᐊᔾᔨᒌᙱᑦᑐᓂᒃ ᑎᒥᐅᔪᓂᒃ 

ᐊᒻᒪᓗ ᒪᓕᒐᓕᕆᔨᐅᔪᓂᒃ (ᐱᕋᔭᓐᓂᕐᒧᑦ ᒪᓕᒐᐃᑦ, ᐃᓚᒌᓐᓄᑦ ᒪᓕᒐᐃᑦ, ᐊᒻᒪᓗ ᓄᓇᓕᓕᓐᓄᑦ ᒪᓕᒐᐃᑦ).  

 

ᖃᐅᔨᓴᖅᑏᑦ ᕿᒥᕐᕈᓯᒪᔪᑦ ᓯᑕᒪᐅᔪᖅᑐᓂᒃ ᖃᐅᔨᕐᓂᐅᔪᓂᒃ ᑎᑎᕋᖅᑕᐅᔪᑦ ᒪᐃ 2022−ᒥ ᐅᖃᖃᑎᒌᒍᑎᖃᖅᓱᑎᓪᓗ ᐊᐱᖅᑯᑕᐅᔪᓂᒃ 

ᓈᒻᒪᖏᑦᑐᖃᕐᓂᕐᒪᖔᖅ, ᑐᑭᓯᓇᙱᑦᑐᖃᕐᓂᕐᒪᖔᖅ, ᐱᔭᕆᐊᑭᓗᐊᖅᑐᖃᕐᓂᕐᒪᖔᖅ ᐱᔭᕆᐊᑐᓗᐊᖅᑐᖃᕐᓂᕐᒪᖔᕐᓘᓐᓃᑦ. ᕿᒥᕐᕈᓂᖃᓚᐅᖅᓱᑎᒃ 

ᐅᖃᖃᑎᒌᓐᓂᖃᓚᐅᖅᓱᑎᓪᓗ, ᐲᖅᓯᓯᒪᙱᑦᑐᑦ ᐊᐱᖅᑯᑎᓂᒃ ᑖᒃᑯᓇᙵᑦ.   

 

ᕿᒥᕐᕈᔩᑦ ᐅᖃᖃᑎᒌᒍᑎᖃᖅᓯᒪᒻᒥᔪᑦ ᐊᓂᒍᐃᓂᕐᒧᑦ ᓈᓴᐅᑎᒥᒃ. ᐅᖃᖃᑎᒌᓐᓂᖅ ᑐᕌᖅᑕᖃᖅᓯᒪᔪᖅ ᖃᐅᔨᑦᓴᓯᐊᕐᓂᕐᒥᒃ ᐃᓕᓐᓂᐊᖅᑏᑦ 

ᑕᑯᑦᓴᐅᑎᑦᓯᓯᒪᔪᑦ ᓈᒻᒪᑦᑐᓂᒃ ᖃᐅᔨᒪᓂᐅᔪᓂᒃ ᑭᓯᓂᐊᑦᑕᐅᖅ ᑕᑯᓐᓈᖅᓱᑎᒃ ᖃᐅᔨᓴᖅᑕᐅᓂᕐᒥᒃ ᐱᔭᕆᐊᑐᔫᒋᐊᖓ (ᐃᓱᒪᒋᖃᓯᐅᑎᑦᓱᒍ ᐃᓚᖓ 

A ᐊᓯᔾᔨᖅᓯᒪᔪᖅ ᒪᑐᓯᒪᔪᓄᑦ). ᖃᐅᔨᓴᖅᑏᑦ ᐃᓱᒪᑦᓴᖅᓯᐅᕈᑎᖃᖃᓯᐅᑎᓯᒪᒻᒥᔪᑦ ᐊᓂᒍᐃᓂᕐᒧᑦ ᓈᓴᐅᑎ ᐊᔾᔨᒋᒋᐊᖃᕋᓗᐊᕐᒪᖔᒍ ᐃᓚᖓᓂ A 

ᐊᒻᒪᓗ ᐃᓚᖓᓂ B.  

 

ᐃᒪᐃᓕᖓᔪᔪᖅ, 2022−ᒥ ᐊᓂᒍᐃᓂᖅ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᓂᕐᒧᑦ ᐊᓂᒍᐃᓂᕐᒧᑦ ᓈᓴᐅᑏᑦ 65%−ᖑᔪᔪᖅ (39/60) ᐃᓚᖓ A−ᒥ ᐊᒻᒪᓗ 

70% (7/10) ᐃᓚᖓ B−ᒥ, ᐃᓕᓐᓂᐊᖅᑏᑦ ᐊᓂᒍᐃᒋᐊᖃᖅᓱᑎᒃ ᑕᒪᒃᑮᓐᓂᒃ ᐃᓚᖓ A ᐊᒻᒪᓗ ᐃᓚᖓ B.   

 
 
 
 
 
 
 
 

 
52 ᐊᖏᖅᑕᐅᑐᐊᕈᑎᒃ, ᐆᑦᑐᕈᒪᔪᑦ ᐃᖃᓗᓐᓃᖏᒃᑯᑎᒃ ᑐᑦᓯᕋᕈᓐᓇᖅᑐᑦ ᖃᐅᔨᓴᖅᑕᐅᓂᖃᕈᒪᓗᑎᒃ ᓄᓇᓕᐸᐅᔭᕐᓂ/ᓄᓇᓕᓐᓂ ᓇᔪᖅᑕᒥᓐᓂ ᐱᔭᕇᔭᕐᕕᒻᒥᓐᓂ 

ᑎᑎᕋᕆᐊᓕᓐᓂᒃ.  

https://www.lawsociety.nu.ca/sites/default/files/Students/NU%20Statutes%20Exam%20Rules%20%26%20Protocol_v2.pdf

ᐃᓚᖓ V: ᕿᒥᕐᕈᓂᖅ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ 
 

ᑕᐃᒪᐃᓕᖓᒐᓗᐊᖅᑎᓪᓗᒋᑦ LSN−ᑯᑦ ᕿᒥᕐᕈᓂᖏᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓂᒃ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ, ᐱᖃᓯᐅᑎᑦᓱᑎᒃ 

ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᓂᖅ, 2021−ᒥ ᐃᓕᓐᓂᐊᕇᖅᑐᑦ NLP ᓵᙵᑦᓯᔪᔪᑦ ᐱᔭᕆᐊᑐᔪᒻᒪᕆᓐᓂᒃ ᐃᑎᕋᓱᐊᕐᓂᕐᒧᑦ ᐱᔭᕆᐊᓕᓐᓂ, 

ᑕᑯᓐᓈᖅᓱᒋᑦ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒧᑦ ᐊᓯᖏᓐᓂ CPLED ᐊᕕᑦᑐᖅᓯᒪᓂᕐᓂ.  

ᓄᓇᕗᒻᒥ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ − ᑕᐃᒃᑯᐊᑎᑐᑦ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑐᑦ ᐃᐅᓪᕘᑕᒥ, ᓴᔅᑳᑦᓱᐊᓐ, ᒫᓂᑑᕙ 

ᐊᒻᒪᓗ ᓅᕙ ᓯᑰᓴ53 – ᐊᑑᑎᒋᐊᖃᔪᔪᑦ CPLED. ᑖᓐᓇ ᐃᓕᓐᓂᐊᕋᑦᓴᖅ ᐱᖃᓯᐅᔾᔨᔪᖅ ᐅᓪᓗᓂᒃ ᓯᑕᒪᓂᒃ ᑭᖑᓪᓕᖅᐹᒥ ᖃᐅᔨᓴᖅᑕᐅᓂᐅᔪᓂᒃ 

ᖃᐅᔨᓴᖅᑕᐅᓂᕐᒧᑦ ᐃᓗᓕᖃᖅᓱᓂ ᑕᒪᒃᑮᓐᓂᒃ ᖃᐅᔨᓴᖅᑕᐅᓂᖅ ᑎᑎᕋᖅᓯᒪᔪᓂᒃ ᐊᒻᒪᓗ ᐅᖃᐅᓯᒃᑯᑦ ᐱᔪᓐᓇᕐᓂᐅᔪᓂᒃ. ᑭᓯᐊᓂᓕ, 

ᑕᐃᒪᐃᒐᓛᑦᑎᓐᓇᒋᑦ ᐊᓯᖏᑦ ᓯᑕᒪᑦ ᐊᕕᑦᑐᖅᓯᒪᓂᕐᒦᑦᑐᓂ CPLED, ᐃᓕᓐᓂᐊᖅᑎᓂᒃ ᒪᓕᒐᓕᕆᓂᕐᒥᒃ ᑎᑎᕋᕆᐊᖃᖅᑎᑦᓯᖏᑦᑐᑦ ᖄᖓᒍᑦ 

ᖃᐅᔨᖅᑕᐅᒍᑎᓂᒃ ᐃᓚᒋᔭᐅᓪᓗᓂ ᐃᑎᖅᑎᑕᐅᓂᕐᒧᑦ ᐊᐅᓚᓂᕆᔭᖓᓐᓄᑦ, ᓄᓇᕗᒻᒥ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᓱᓕ ᐊᓂᒍᐃᖁᔭᐅᓪᓗᑎᒃ 

ᒪᓕᒐᒻᒪᕆᓐᓄᑦ ᖃᐅᔨᓴᕈᑕᐅᔪᓂᒃ ᐃᑎᕈᓐᓇᓂᕐᒧᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ. 

ᒪᓕᒐᒻᒪᕆᓐᓂᒃ ᕿᒥᕐᕈᓂᖅ ᐃᑎᕈᓐᓇᕐᓂᕐᒧᑦ ᐱᔭᕆᐊᖃᖃᑦᑕᖅᓯᒪᒻᒪᑦ ᓄᓇᕗᒻᒥ ᑕᐃᒪᙵᓂᑦ ᓴᖅᑭᖅᑕᐅᓚᐅᖅᓯᒪᒻᒪᑕ ᖃᐅᔨᓴᕈᑏᑦ 2000−ᒥ, 

ᐊᓪᓛᑦ ᐃᓕᓐᓂᐊᖅᑎᓄᑦ ᒪᓕᒐᕐᓂ ᐊᑑᑎᒋᐊᖃᖅᓯᒪᔫᒐᓗᐊᓄᑦ CPLED ᐊᑐᖅᑕᐅᒋᐊᙵᓕᕐᒪᑦ 2014−ᒥ.  

ᐋᖅᑭᑦᓯᒪᓂᖓ ᐊᓯᔾᔨᖅᓱᓂ ᒪᑐᐃᖓᔪᒥ ᒪᑐᓯᒪᔪᑦ ᐊᕐᕌᒍᒥ NLP−ᒥᒃ ᐱᔭᕇᖅᑐᑦ ᕿᓂᓕᖅᓱᑎᒃ ᐃᑎᕈᒪᓪᓗᑎᒃ ᓄᓇᕗᒻᒥ ᒪᓕᒐᓕᕆᔨᐅᓂᕐᒧᑦ.54 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅ ᕗᕋᔅᕕᒃᒥ – ᐊᕕᑦᑐᖅᓯᒪᓂᐅᔪᑐᐊᖅ ᑲᓇᑕᒥ ᑎᓕᓯᓯᒪᔪᖅ ᒪᑐᓯᒪᙵᔪᒥᒃ ᖃᐅᔨᓴᖅᑕᐅᓂᖃᕐᓂᒥᒃ (ᑕᐃᔭᐅᔪᑦ 

“ᖃᐅᔨᒪᓂᕐᒥᒃ ᖃᐅᔨᓴᕐᓂᖅ”55) ᒪᓂᒪᑎᑦᓯᓲᑦ ᐸᕐᓇᐃᔭᕐᓂᕐᒧᑦ ᐃᓕᓐᓂᐊᕐᓂᕐᒥᒃ ᓯᕗᕐᖓᓂ. ᐃᓕᓐᓂᐊᕋᑦᓴᓂᒃ ᒪᓂᒪᑎᑕᐅᔪᖃᙱᑦᑐᖅ 

ᐊᑐᐃᓐᓇᖅᑕᖃᕋᓂᓗ ᓄᓇᕗᒻᒥ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ ᐃᑲᔪᖅᑕᐅᓗᑎᒃ ᐃᓕᓐᓂᐊᖅᑕᖏᓐᓄᑦ ᐸᕐᓇᐃᔭᐅᑦᓱᑎᓪᓗ ᐋᖅᑭᒋᐊᖅᓯᒪᔪᓄᑦ 

ᒪᓕᒐᒻᒪᕆᓐᓂᒃ ᖃᐅᔨᓴᖅᐅᑕᓂᕐᒧᑦ; ᖃᐅᔨᓴᕐᓂᖃᕆᐊᖃᖅᓱᑎᒃ ᓇᒻᒥᓂᖅ.   

 

ᓈᒻᒪᖏᑦᑐᑦ ᑭᖑᕙᐅᖅᑲᔪᓪᓗ ᑐᓴᕋᑦᓴᐃᑦ ᐊᑐᐃᓐᓇᐅᑎᑕᐅᔪᑦ 

ᐊᒻᒪᓗ, ᓈᒻᒪᖏᑦᑐᑦ ᑭᖑᕙᐅᖅᑲᔪᑦ ᑐᓴᕋᑦᓴᐃᑦ ᐊᑐᐃᓐᓇᐅᑎᑕᐅᔪᑦᓱᑎᒃ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ ᐱᔾᔪᑎᖃᖅᓱᑎᒃ ᐋᖅᑭᒋᐊᕈᑕᐅᔪᓂᒃ 

LSN ᐃᑎᕈᑎᓄᑦ ᐃᓕᓐᓂᐊᕋᑦᓴᖓᓐᓄᑦ.  LSN−ᑯᑦ ᐅᖃᖅᓯᒪᒐᓗᐊᖅᓱᑎᒃ ᓱᓕ ᑐᓴᕋᑦᓴᖃᕆᐊᒃᑲᓂᕐᓂᐊᕆᐊᖏᑦ ᖃᑦᓯᐊᖅᑎᒻᒪᕆᑦᓱᑎᒃᑭᐊᖅ, 

ᐅᖃᖅᓯᒪᔪᖃᔪᙱᑦᑐᖅ ᐋᖅᑭᒋᐊᖅᓯᒪᔪᓂᒃ ᒪᓕᒐᓕᕆᓂᕐᒨᖓᔪᓂᒃ ᖃᐅᔨᓴᕈᑏᑦ ᐊᑐᐃᓐᓇᐅᑎᑕᐅᓕᕐᒪᑕ ᑭᓯᐊᓂ ᒫᑦᓯ 2, 2022, 

ᐃᓱᓕᑦᓯᓕᖅᑎᓪᓗᒋᑦ ᐊᒥᓱᑦ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᑎᑎᕋᕆᐊᓕᖏᓐᓂᒃ ᐊᒻᒪᓗ ᑕᖅᑮᒃ ᒪᕐᕉᒃ ᓇᑉᐸᕐᓗ ᓯᕗᓪᓕᖅᐹᒥ 

ᖃᐅᔨᓴᖅᑕᐅᓂᖃᓛᖅᑎᓪᓗᒋᑦ ᒪᐃ 21, 2022−ᒥ.  ᐅᕙᓂ  “ᑐᓴᕋᑦᓴᖅ: ᓄᓇᕗᒻᒥ ᒪᓕᒐᓕᕆᓂᕐᒧᑦ ᖃᐅᔨᓴᖅᑕᐅᔾᔪᑎ  2022” ᐅᓪᓗᖓ ᒫᑦᓯ 2, 

2022, ᐃᓕᓐᓂᐊᖅᑏᑦ ᐱᔪᔪᑦ ᑎᑎᕋᖅᓯᒪᔪᓂᒃ 66 ᒪᓕᒐᒻᒪᕆᓐᓂᒃ (ᐅᖓᑖᓃᑦᑐᑦ 4400 ᒪᑉᐱᒐᐃᑦ ᑎᑎᖅᑲᕐᓂ) ᑐᑭᓯᓇᓗᐊᕋᑎᓪᓗ ᐃᓗᓕᖏᑦ 

ᐋᖅᑭᒋᐊᖅᓯᒪᔪᑦ ᒪᓕᒐᒻᒪᕆᓐᓂᒃ ᖃᐅᔨᓴᕈᑏᑦ ᐋᖅᑭᑦᓯᒪᓂᖓ.56 ᐃᓕᓐᓂᐊᖅᑏᑦ ᑭᖑᕐᖓᒍᑦ ᐊᒥᓱᓂᒃ ᐊᐱᖅᑯᑎᑦᓴᖃᔪᔪᑦ ᒪᓕᒐᒻᒪᕆᓐᓂᒃ 

ᖃᐅᔨᓴᖅᑕᐅᔾᔪᑎᒥᒃ, ᐊᒻᒪᓗ LSN−ᑯᑦ ᒥᑦᓯᓕᓐᓂᒃ ᑭᐅᓯᒪᒐᑎᒃ.  

 

53 ᓯᑦᑕᕙ 2019, ᓅᕙᓯᑰᓴᒥ ᒪᓕᒐᓕᕆᓂᕐᒧᑦ ᑲᑐᑐᔾᔨᖃᑎᒌᑦ ᐊᑐᖅᓯᒪᔪᑦ CPLED’s PREP ᓄᑖᖑᓪᓗᓂ ᐃᑎᖅᑎᑦᓯᒍᑎ ᐊᕕᑦᑐᖅᓯᒪᓂᖓᓂ. 

54 ᓴᖅᑭᖅᑕᐅᓚᐅᖅᓯᒪᒻᒪᑕ 2000−ᒥ, ᑎᑭᐅᑎᑦᓱᒍ 2022, ᓄᓇᕗᒻᒥ ᖃᐅᔨᓴᕈᑎ ᒪᓕᒐᒻᒪᕆᓐᓂᒃ ᒪᑐᐃᖓᔪᔪᖅ.  

55 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅ ᕗᕋᔅᕕᒃᒥ ᒪᓕᒐᕐᓂᒃ ᖃᐅᔨᒪᕐᓂᒧᑦ ᖃᐅᔨᓴᕈᑏᑦ ᐃᑲᕐᕋᓂᒃ ᓯᑕᒪᓂᒃ, ᒪᑐᓯᒪᔪᓂᒃ, ᖃᕆᑕᐅᔭᕐᒥᒃ ᑐᙵᕕᖃᖅᓱᑎᒃ ᑭᐅᔾᔪᑏᑦ 

ᓂᕈᐊᕋᑦᓴᐅᑦᓱᑎᒃ 135−ᓂᒃ ᐊᐱᖅᑯᑎᓂᒃ. ᖃᐅᔨᓴᖅᑐᑦ ᐃᓘᓐᓈᒍᑦ ᑐᑭᓯᒪᓂᕐᒥᒃ ᒪᓕᒐᖅᑎᒍᑦ ᐃᓱᒻᒪᓯᐅᔪᓂᒃ ᖃᐅᔨᓴᖅᑕᐅᔪᓄᑦ ᐱᔭᕆᐊᓖᑦ ᐊᑦᑕᓇᖏᑦᑐᒥ 

ᑲᔪᓯᓂᖃᑦᓯᐊᖅᑐᒥᓗ ᐊᐅᓚᓂᐅᔪᒥ.  

56 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᑐᓴᕋᑦᓴᖅ: ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᓂᖅ 2022” (2 ᒫᑦᓯ 2022). 

https://www.lawsociety.nu.ca/sites/default/files/Students/LSN%20Info%20Note%20for%20S%40L%20re%20NU%20Exam_March%202%202022.pdf
https://www.lawsociety.nu.ca/sites/default/files/Students/LSN%20Info%20Note%20for%20S%40L%20re%20NU%20Exam_March%202%202022.pdf
https://www.lawsociety.nu.ca/sites/default/files/Students/LSN%20Info%20Note%20for%20S%40L%20re%20NU%20Exam_March%202%202022.pdf

ᐱᓗᐊᖅᑐᒥᒃ, LSN−ᑯᑦ ᕿᐱᓗᑦᓯᒪᔪᑦ ᐊᑐᐃᓐᓇᐅᑎᑦᓂᕐᒧᑦ ᐱᔭᕆᐅᖅᓴᐅᑎᓂᒃ ᐊᐱᖅᑯᑎᓂᒃ ᐅᕝᕙᓘᓐᓃᑦ ᐃᒪᐃᓕᖓᔫᕈᑎᓂᒃ 

ᖃᐅᔨᓴᖅᑕᐅᔾᔪᑎᓂᒃ ᐃᑲᔫᑎᒋᓗᒍ ᐃᓕᓐᓂᐊᖅᑎᓄᑦ ᑐᑭᓯᑲᓐᓂᖁᓪᓗᒋᑦ ᓄᑖᕐᓂᒃ ᓂᕆᐅᒋᔭᐅᔪᓂᒃ ᖃᐅᔨᖅᑕᐅᔾᔪᑎᐅᓪᓗ ᐋᖅᑭᓯᒪᓂᖓᓂᒃ.   

 

ᐋᖅᑭᒋᐊᖅᓯᒪᔪᑦ ᒪᓕᑦᑕᐅᒋᐊᓖᑦ ᒪᓕᒐᐃᓪᓗ 

ᒪᐃ 2022−ᖑᑎᓪᓗᒍ, LSN−ᑯᑦ ᐊᑐᐃᓐᓇᐅᑎᑦᓯᓯᒪᔪᑦ ᐃᓕᓐᓂᐊᖅᑐᓄᑦ ᒪᓕᒐᕐᓂᒃ ᒪᑉᐱᒐᕐᓂᒃ ᖁᓕᓐᓂᒃ “ᓄᓇᕗᒻᒥ ᒪᓕᒐᒻᒪᕆᓐᓂᒃ 

ᖃᐅᔨᓴᖅᑕᐅᓂᕐᒧᑦ ᒪᓕᑦᑕᐅᒋᐊᓖᑦ ᒪᓕᒐᐃᓪᓗ ” (ᐃᓱᐊᓃᑦᑐᖅ G).57 ᐃᓕᓐᓂᐊᖅᑏᑦ ᑎᑎᕋᖅᑐᑦ ᖃᐅᔨᓴᖅᑕᐅᔾᔪᑎᓂᒃ ᕿᓂᕆᐊᖃᖅᓱᑎᒃ 

ᐅᓚᕕᑕᐅᑦᓱᑎᓪᓗ ᖃᐅᔨᓴᖅᑎᓄᑦ ᖃᐅᔨᕐᕕᒻᒥ)58, ᐱᖃᓯᐅᑎᑦᓱᑎᒃ ᓇᒻᒥᓂᖅ ᓱᓇᒃᑯᑎᖏᑦ. ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᑐᓴᖅᑎᑕᐅᓯᒪᔪᑦ 

“ᖃᐅᔨᖅᑕᐅᔪᑦ ᒪᓕᒋᐊᓖᑦ ᓇᐅᑐᐃᓐᓇᕐᓂᒃ ᐃᒪᐃᓕᖓᕘᕈᑎᓂᒃ ᐊᐅᓚᑦᓯᔪᓂᒃ” ᐊᒻᒪᓗ “ᐸᕐᓇᓯᒪᒋᐊᓖᑦ ᐊᑐᐃᓐᓇᐅᓗᑎᒃ ᓈᓚᓪᓗᑎᒃ 

ᐃᒫᖓᐃᕈᑕᐅᔪᓂᒃ.”59 ᐊᑕᐅᓯᐅᒐᓗᐊᖅ ᐊᕐᓇᖅ ᐃᓕᓐᓂᐊᖅᑎ ᐅᖃᖅᓯᒪᔪᖅ ᐊᑦᑐᐊᔭᒥᓂᐅᓂᕋᖅᓱᓂ ᐊᖑᑎᒧᑦ ᐃᑎᕐᒪᑦ ᒪᓕᒐᓕᕆᓂᕐᒨᖓᔪᓂᒃ 

ᖃᐅᔨᓴᖅᑕᐅᒋᐊᖅᑐᖅᓱᓂ.   

 

ᐃᖅᑲᐅᒪᓂᖅ ᒪᓕᒐᓕᕆᓂᕐᒨᖓᔪᓄᑦ 

ᑐᙵᕕᐅᑦᓱᑎᒃ ᐳᕆᔅᓯᐱᐊᒃᑯᑦ ᐅᓂᒃᑳᖏᑦ, 75-85% ᓈᓴᐅᑎᑖᖑᔪᑦ ᓄᑖᕐᓂᒃ ᖃᐅᔨᓴᖅᑕᐅᔾᔪᑎᓂ ᑐᙵᕕᖃᕋᔭᕆᐊᖏᑦ ᐃᖅᑲᐅᓂᕐᒨᖓᔪᓂᒃ 

“ᐃᖅᑲᐅᒪᓂᖅ ᑐᑭᓯᓂᐊᕐᓗ,” ᐊᒻᒪᓗ 15-25%−ᖏᑦ ᐱᓯᒪᓂᐊᖅᓱᑎᒃ ᐃᓱᒻᒪᕐᒨᖓᔪᓂᒃ “ᐊᑑᑎᓂᕐᒥᒃ ᕿᒥᕐᕈᓂᕐᒥᓪᓗ.”60 

ᐃᖅᑲᐅᒪᔭᐅᒋᐊᓖᑦ ᐅᖓᑖᓃᑦᓯᒪᔪᑦ 4400+ ᒪᑉᐱᒐᐃᑦ, ᐃᓕᓐᓂᐊᖅᑏᑦ ᕿᒥᕐᕈᓯᒪᒋᐊᓕᖏᑦ ᒪᕐᕉᓐᓂᒃ ᑕᖅᑮ ᓯᕗᕐᖓᓂ ᒪᐃ 2022 

ᖃᐅᔨᓴᖅᑕᐅᓂᐅᑉ. ᑎᑎᕋᖅᓯᒪᔪᑦ ᒪᓕᒐᒻᒪᕇᑦ ᐊᓯᔾᔨᖅᑕᐅᓯᒪᒐᑎᒃ ᐊᓯᔾᔨᖁᑕᐅᓯᒪᔪᑦ LSN-ᑯᑦ ᐅᖃᓕᒫᖅᑕᐅᑦᓱᐃᓐᓇᕆᐊᓕᓐᓂᒃ 

ᑎᑎᕋᖅᓯᒪᔪᓂᖏᓐᓂ (ᔫᓂ 2022) – ᐊᔾᔨᒐᓚᒋᑦᓱᓂᒋᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᔾᔪᑎᓂᒃ ᑭᓯᐊᓂ ᓴᐳᓐᓂᐊᖅᑎᓄᑦ 

ᐃᓚᒋᔭᐅᔪᕈᕋᓱᐊᖅᑐᓄᑦ ᐊᑖᓂ ᐊᕕᑦᑐᖅᓯᒪᓂᕐᒥ ᓄᑦᑕᕐᓂᕐᒧᑦ ᐊᖏᖃᑎᒌᒍᑎᓂ61 – LSN−ᑯᑦ ᓱᓕᔪᕐᓂᐊᕐᓂᕐᒧᑦ ᑲᑎᒪᔨᕋᓛᖏᓐᓂᒃ.62 

 
 
 
 
 
 
 
 
 
 
 

 

57 Ibid. 

58 ᒪᐃ 21, 2022-ᒥ, ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᔾᔪᑎᒥᓂᒃ ᑕᓪᓕᒪᐅᔪᓂ: ᐃᖃᓗᐃᑦ (ᒪᓕᒐᓕᕆᔩᑦ ᑲᑐᔾᔨᖃᑎᒌᑦᑕ ᑲᑎᒪᔨᖏᑦᑕ ᑲᑎᒪᕕᖓᓐᓂ), 

ᐃᖃᓗᒃᑑᑦᓯᐊᖅ, ᐋᑐᕚ ᐅᐊᐃᑦᕼᐅᐊᔅ ᐊᒻᒪᓗ ᐃᖃᓗᓐᓂ (ᒥᓂᔅᑕᐅᕕᖓᑦᑕ ᒪᓕᒐᓕᕆᔩᑦ ᑲᑎᒪᕕᖓᓐᓂ). 

59 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓄᑦ ᖃᐅᔨᓴᕈᑎᓅᖓᔪᓄᑦ ᒪᓕᑦᑕᐅᒋᐊᓖᑦ ᒪᓕᒐᐃᓪᓗ” (ᒪᐃ 2022). 

60 Principia ᐅᓂᒃᑳᖏᑦ, Supra ᑎᑎᖅᑲᖅ 9 ᒪᑉᐱᒐᕐᒦᑦᑐᖅ 92. 

61 ᐊᕕᑦᑐᖅᓯᒪᔪᓂ ᓄᑦᑕᕐᓂᕐᒧᑦ ᐊᖏᖃᑎᒌᒍᑎ ᐊᐅᓚᑦᓯᔪᖅ ᐊᐅᓪᓛᖅᑎᑕᐅᔪᓂᒃ ᒪᓕᒐᖃᖃᑎᒌᑦᑐᓂᒃ ᐊᕕᑦᑐᖅᓯᒪᓂᐅᔪᓂ ᐊᒻᒪᓗ ᐊᕕᑦᑐᖅᓯᒪᓂᖏᓐᓂ ᔫᑳᓐ, 

ᓄᓇᑦᓯᐊᑉ ᐊᒻᒪᓗ ᓄᓇᕗᑦ.  

62 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᓱᓕᔪᕐᓂᐊᕐᓂᕐᒧᑦ ᑲᑎᒪᔨᕋᓛᑦ, ᐅᓂᒃᑳᑦ 2018 – 2019 ᐊᕐᒃᕌᒍᑕᒫᖅᓯᐅᑎᒥ ᑲᑎᒪᓂᕐᒥ” (28 ᒪᐃ 2019). 

https://www.lawsociety.nu.ca/sites/default/files/Students/NU%20Statutes%20Exam%20Rules%20%26%20Protocol_v2.pdf
https://www.lawsociety.nu.ca/sites/default/files/Students/NU%20Statutes%20Exam%20Rules%20%26%20Protocol_v2.pdf
https://www.lawsociety.nu.ca/sites/default/files/public/Newsletter_Polar_Barristers/summer_2022/4-Mandatory%20Reading%20List_June%202022.pdf
https://www.lawsociety.nu.ca/sites/default/files/public/Newsletter_Polar_Barristers/summer_2022/4-Mandatory%20Reading%20List_June%202022.pdf
https://flsc.ca/what-we-do/national-mobility-of-the-legal-profession/
https://www.lawsociety.nu.ca/sites/default/files/Students/NU%20Statutes%20Exam%20Rules%20%26%20Protocol_v2.pdf
https://flsc.ca/what-we-do/national-mobility-of-the-legal-profession/

ᐃᓚᖓ VI: ᑎᑎᖅᑲᐅᓯᐊᖑᓯᒪᔪᑦ ᐱᔾᔪᑎᖃᖅᓱᑎᒃ ᓄᓇᕗᒻᒥ ᒪᓕᒐᓕᕆᓂᕐᒨᖓᔪᓄᑦ ᖃᐅᔨᓴᖅᑕᐅᔾᔪᑎᒥᒃ 
 

ᔪᓚᐃ 2022−ᖑᑎᓪᓗᒍ, NLP ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᑦ ᑎᑎᕋᕐᓂᐊᖅᑎᓪᓗᒋᑦ 2022−ᒥ ᒪᓕᒐᒻᒪᕆᓐᓂᒃ 

ᖃᐅᔨᓴᕈᑎᓂᒃ ᐃᑎᖃᖅᓯᒪᔪᑦ ᐃᑎᖅᑎᑕᐅᓂᕐᒧᑦ ᐊᐅᓚᓂᐅᔪᒥᒃ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ, ᐱᓗᐊᖅᑐᒥᒃ ᐊᐳᖅᑕᕈᑕᐅᔪᑦ ᐃᓚᐃᓐᓈᖅᑐᑦ 

ᐃᓄᓐᓂᒃ ᐃᑎᖅᑎᑦᓯᑦᑕᐃᓕᑦᓱᑎᒃ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᓄᑦ. ᐃᑲᔪᖅᑐᐃᑦᓱᑎᒃ, ᖃᑦᓯᒐᓛᑦ ᐃᓄᐃᑦ ᑎᒥᐅᔪᓪᓗ, ᐃᓗᐊᓂ ᓯᓚᑖᓃᓗ ᓄᓇᕗᑦ, 

ᑎᑎᖅᑲᓂᒃ ᐊᐅᓪᓚᑎᑦᓯᓯᒪᒻᒥᔪᑦ ᐃᓱᒫᓘᓕᓐᓂᒃ LSN−ᑯᓐᓄᑦ. ᓲᕐᓗ ᐲᖅᑕᐅᑎᑦᓯᒍᒪᓪᓗᑎᒃ ᐊᔾᔨᐅᖏᑎᑕᐅᓂᕐᒥᒃ ᖃᐅᔨᒪᑎᑦᓯᒍᒪᓪᓗᑎᓪᓗ 

ᒪᓕᒐᓕᕆᓂᕐᒥᒃ ᐊᒥᓱᙳᕆᐊᕐᓗᑎᒃ ᓄᓇᕗᒻᒥᐅᓄᑦ ᐊᒻᒪᓗ ᐃᓄᐃᑦ ᓴᐳᓐᓂᐊᖅᑏᑦ ᓄᓇᕗᒻᒥ, ᐊᑐᓂᑦ ᑎᑎᖅᑲᐃᑦ ᐊᐱᕆᓯᒪᔪᑦ LSN−ᑯᓐᓂᒃ 

ᓴᓂᕐᕙᐃᖁᔭᐅᑦᓱᑎᒃ ᒪᓕᒐᒻᒪᕆᓐᓅᖓᔪᒥᒃ ᖃᐅᔨᓴᖅᑕᐅᔾᔪᑎᒥᒃ.  

 

ᐱᓕᕆᖃᑎᒌᑦᑐᑦ ᕿᒥᕐᕈᓯᒪᔪᑦ 12−ᓂᒃ ᑎᑎᖅᑲᓂᒃ ᐱᔭᐅᓯᒪᔪᓂᒃ LSN−ᑯᑦ ᐊᖓᔪᖅᑳᖓᓐᓄᑦ, ᓯᕗᓕᖅᑎᓄᑦ, ᐊᒻᒪᓗ ᐊᐅᓚᑦᓯᔨᒻᒪᕆᓐᓄᑦ 

ᑎᒍᒥᐊᖅᑎᓄᑦ ᐊᒻᒪᓗ ᐃᓕᓐᓂᐊᖅᑎᓄᑦ ᐱᔾᔪᑎᖃᖅᓱᑎᒃ ᒪᐃ 2022−ᒥ ᖃᐅᔨᓴᖅᑕᐅᓂᕐᒥᒃ ᒪᓕᒐᒻᒪᕆᓐᓂᒃ ᕿᒥᕐᕈᓂᕐᒧᑦ ᖃᐅᔨᓴᕐᓗᑎᓪᓗ 

ᐃᓱᒪᓕᐅᕈᑕᐅᔪᑦ ᐃᓱᒪᑦᓴᖅᓯᐅᕈᑕᐅᔪᑦ ᐃᓱᒫᓘᑕᐅᓯᒪᔪᓂᒃ ᓂᓪᓕᕈᑕᐅᓯᒪᔪᓂᓪᓗ. ᑐᑭᓯᔭᐅᔪᖅ ᐱᓕᕆᖃᑎᒌᑦᑐᓄᑦ LSN−ᑯᑦ 

ᑐᓴᖅᑕᐅᑎᑦᓯᓂᖏᒻᒪᑕ ᐃᓚᖏᓐᓂᒃ ᑎᑎᖅᑲᓂᒃ ᐱᔾᔪᑎᖃᖅᓱᑎᒃ ᐊᑦᑐᐊᔪᓂᒃ ᑲᙳᓇᖅᑐᓕᕆᓂᕐᒧᑦ.  

 

ᑎᑎᖅᑲᐃᑦ ᕿᒥᕐᕈᔭᐅᔪᑦ ᐱᓯᒪᖃᓯᐅᑎᔪᒧᑦ ᐅᑯᓇᙵᑦ: 

 

• 4 NLP−ᒥᒃ ᐃᓕᓐᓂᐊᕇᖅᓯᒪᔪᑦ: 

o ᐊᖕᓇᑯᓗᒃ ᕗᕉᓴᓐ 

o ᐋᓐᓄᓘ ᒧᐊᕆᓴᓐ 

o ᔭᓯᑲ ᓴᕝᑕᐃ 

• ᐊᑭᑦᓯᕋᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᓯᒪᔪᑦ 

• 4 ᐃᑦᑐᕆᔭᐅᔪᑦ ᐱᖃᓯᐅᑦᓱᑎᒃ: 

o ᐃᑦᑐᕆᔭᐅᔪᖅ ᒧᕆ ᓯᓐᑭᓕᐊ 

o ᐃᑦᑐᕆᔭᐅᔪᖅ ᕗᕆᐊᑦ ᑲᑕ 

o ᐃᑦᑐᕆᔭᐅᔪᖅ ᐃᕚᓐ ᕗᐃᔭ 

• ᐸᓯᑦᓯᔩᑦ ᐱᔨᑦᓯᕋᖅᑎᖏᑦ ᑲᓇᑕᒥ (PPSC)63 

• ᒪᓕᒐᓕᕆᔩᑦ ᑲᑎᒪᔨᖏᑦ ᓄᓇᕗᒻᒥ 

• ᐃᓚᒋᔭᐅᔫᓯᒪᔪᑦ ᓄᓇᕗᒻᒥ ᓴᐳᓐᓂᐊᖅᑎᓄᑦ ᐱᖃᓯᐅᑎᑦᓱᓂ: 

o ᒫᒡᒍᕋᑦ ᕼᐊᓕᔅ 

 

ᐃᓱᒫᓘᑕᐅᔪᑦ ᐊᑦᑐᐊᔪᑦ ᖃᓄᖅ: 

 

• ᒪᓕᒐᒻᒪᕆᓐᓂᒃ ᖃᐅᔨᓴᕈᑎ ᐊᑑᑎᑎᑦᓯᓯᒪᔪᖅ ᐊᓚᒡᒐᐃᑦᑐᒥᒃ, ᓈᒻᒪᓈᖅᓯᒪᙱᑦᑐᒥᒃ ᐱᔭᕆᐊᖃᙱᑦᑐᒥᒃ ᐊᐳᖅᓯᒪᒍᑕᐅᔪᒥᒃ 

NLP−ᒥᒃ ᐃᓕᓐᓂᐊᕇᖅᓯᒪᔪᓄᑦ ᑲᔪᓯᓂᖃᑦᓯᐊᕐᓗᑎᒃ ᐃᑎᕈᓐᓇᐅᑎᖏᑦ ᒪᓕᒐᓕᕆᓂᕐᒧᑦ ᓇᒻᒥᓂᖅ ᐊᕕᑦᑐᖅᓯᒪᓂᕐᒥᓂ.  

 

 

 

 

63 ᐅᑯᐊ ᑎᑎᖅᑲᐃᑦ ᐊᑎᓕᐅᖅᑕᐅᓯᒪᔪᑦ ᐱᓕᐱ ᐳᓗᐊᕐᑦᒧᑦ (ᐸᓯᑦᓯᔨᒻᒪᕆᒃ), ᑲᓇᑕᐅᓪᓗ ᒪᓕᒐᓕᕆᔨᖓ: ᑯᕆᔅ ᑎᓲᓴ, ᒋᐅᕆ ᐆ, ᓴᓇᓐ ᓯᑕᐃᑭ, ᒪᕐᑎᓐ ᑐᒃ, ᓯᑕᕙᓂ 

ᕗᐃᑎᐅᓪ, ᐊᔅᑕ ᓕ, ᐊᒪ ᕚᔅ   



25  

• ᒪᓕᒐᒻᒪᕆᓐᓂᒃ ᖃᐅᔨᓴᕈᑏᑦ ᐊᑑᑎᖃᖅᓯᒪᙱᑦᑐᑦ ᕿᓂᕈᑕᐅᓯᒪᒻᒪᑦ ᖃᐅᔨᓴᕈᑕᐅᑦᓱᓂ NLP−ᒥᒃ ᐃᓕᓐᓂᐊᖅᑐᓂᒃ ᐱᔭᕇᕋᑖᖑᔪᒥᒃ 

ᐊᕐᕌᒍᓂᒃ ᓯᑕᒪᓂᒃ ᓄᓇᕗᒻᒧᑦ ᑐᕌᖓᔪᓂᒃ ᒪᓕᒐᓕᕆᓂᕐᒥᒃ, ᓈᒻᒪᑦᑐᒥᒃ ᖃᐅᔨᓴᕈᑕᐅᓯᓐᓈᖅᓱᓂ ᐱᔪᓐᓇᕐᓂᖏᓐᓂᒃ ᑐᑭᓯᐊᓂᕐᒧᑦ 

ᑐᑭᓯᓕᐅᕆᓂᕐᒧᓪᓗ ᓄᓇᕗᒻᒧ ᑐᕌᖓᔪᓂᒃ ᐱᖁᔭᕐᓂᒃ.  

• ᓯᓚᑖᓃᙶᖅᑐᑦ ᓄᓇᕗᑦ ᓴᐳᓐᓂᐊᖅᑏᑦ ᐃᑎᕈᒪᔪᑦ ᓄᓇᕗᒻᒥ ᓴᐳᓐᓂᖅᑎᓄᑦ ᑕᐃᒪᐃᑦᑐᓴᐃᓐᓇᕐᒥᒃ ᐊᑑᑎᒋᐊᑐᙱᑦᑐᑦ 

ᖃᐅᔨᓴᖅᑕᐅᓂᖃᒻᒪᕆᓪᓗᑎᒃ NLP−ᒥᒃ ᐃᓕᓐᓂᐊᖅᓯᒪᔪᖅᑎᑐᑦ. ᓴᐳᓐᓂᐊᖅᑏᑦ ᐃᑎᖅᑎᑕᐅᔪᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂᓂ 

ᐊᑎᓕᐅᑐᐃᓐᓇᕆᐊᓖᑦ ᐅᖃᓕᒫᖅᓯᒪᓂᕋᕐᓗᑎᒃ  

ᐅᖃᓕᒫᖅᑕᐅᓯᒪᑦᓴᐃᓐᓇᕆᐊᓕᓐᓂ ᑎᑎᕋᖅᓯᒪᔪᓂ. 

• ᑲᔪᓯᑎᑦᓯᓂᖅ ᐱᔭᕆᐊᓕᓐᓂᒃ ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᔾᔪᑎᒥᒃ ᐊᑑᑎᑎᑦᓯᓯᒪᔪᖅ ᐋᓐᓃᓂᕐᓂᒥᒃ ᐊᔾᔨᐅᖏᑎᑦᓯᓂᒃᑯᑦ ᑲᔪᓯᑦᓱᓂᓗ 

ᖃᓪᓗᓈᙳᖅᑎᑕᐅᒐᓱᐊᕐᓂᖓᑦ ᐃᓄᐃᑦ.  

• ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᔾᔪᑎ ᐊᔾᔨᑐᐃᓐᓇᖓ ᐱᐅᓯᕐᒨᖓᔪᑦ ᐃᖅᑲᓇᐃᔮᒻᒪᕆᒻᒧᓪᓗ ᐱᔪᓐᓇᕐᓂᐅᒋᐊᓕᓐᓂᒃ ᕿᒥᕐᕈᔭᐅᓯᒪᔪᓂᒃ 

ᐅᓪᓗᓂᒃ ᓯᑕᒪᓂᒃ ᑭᖑᓪᓕᖅᐹᒥ ᖃᐅᔨᓴᖅᑕᐅᓂᖓᓂᒃ CPLED.  

• ᓴᖑᑲᓪᓚᓐᓂᖅ ᒪᑐᐃᖓᔪᓂᒃ ᒪᑐᓯᒪᔪᓄᑦ ᖃᐅᔨᓴᖅᑕᐅᓂᖅ ᓂᕆᐅᒋᔭᐅᓂᖏᓪᓗ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ 

ᐃᖅᑲᐅᒪᓂᐊᕆᐊᖏᖏᑦ ᐅᖓᑖᓃᑦᑐᓂᒃ 60 ᒪᓕᒐᒻᒪᕆᓐᓂᒃ.  

• ᐃᓱᒫᓘᑕᐅᔪᑦ ᐊᑐᐃᓐᓇᖃᕐᓂᐅᑉ ᐋᖅᑭᑦᓯᒪᓂᖏᓐᓂᒃ ᑲᔪᓯᑎᑕᐅᑎᓐᓂᖏᓐᓂᓪᓗ ᒪᓕᒐᒻᒪᕇᑦ ᕿᒥᕐᕈᔭᐅᓂᖏᑦᑕ.  

 

ᐊᑐᓂᑦ ᑎᑎᖅᑲᐃᑦ ᐊᐱᕆᓯᒪᔪᑦ LSN−ᑯᓐᓂᒃ ᓴᓂᕐᕙᐃᖁᔭᐅᑦᓱᑎᒃ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᕈᑎᓂᒃ ᐃᑲᔪᖅᑐᐃᓗᑎᒃ ᐃᓕᓐᓂᐊᖅᑏᑦ 

ᑲᔪᓯᑦᓯᐊᕈᓐᓇᕐᓂᖏᓐᓂᒃ ᐊᒥᓱᙳᕆᐊᖅᑎᓪᓗᒋᑦ ᓄᓇᕗᒻᒥᐅᑦ ᐊᒻᒪᓗ ᐃᓄᐃᑦ ᓴᐳᓐᓂᐊᖅᑏᑦ ᓄᓇᕗᒻᒥ.   

https://www.lawsociety.nu.ca/sites/default/files/public/Newsletter_Polar_Barristers/summer_2022/4-Mandatory%20Reading%20List_June%202022.pdf

ᐃᓚᖓ VII: ᐱᓕᕆᖃᑎᒌᑦᑐᑦ ᓴᖅᑭᖅᑕᖏᑦ ᑲᔪᓯᒍᓐᓇᖅᑐᓪᓗ  

 
 

A. LSN ᐊᖓᔪᖅᑳᖓᑦᑕ ᐅᖃᐅᓯᖓ 

 

ᐅᕙᓂ ᐊᐅᒡᒍᓯ 31, 2022−ᒥ, LSN−ᑯᑦ ᐊᖓᔪᖅᑳᖓᑦ ᐅᖃᖅᓯᒪᔪᖅ ᐱᔭᐅᔭᕆᐊᓕᒃ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ ᑎᑎᕋᕐᓗᑎᒃ ᓄᓇᕗᒻᒥ 

ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᔾᔪᑎ ᐃᓚᒋᔭᐅᔪᖅ ᓄᓇᕗᒻᒥ ᐃᑎᕈᑎᓄᑦ ᐊᐅᓚᓂᐅᔪᒧᑦ ᓄᖅᑲᖓᑎᑕᐅᓂᐊᖅᑐᖅ ᑎᑭᐅᑎᓗᒍ ᒫᑦᓯ 31, 2023, 

ᐱᔭᕆᐊᓕᒃ ᖄᖏᖅᑎᑕᐅᓪᓚᕆᓪᓗᓂ NLP−ᒥᒃ ᐱᔭᕇᖅᑐᓄᑦ.64 

 

 

B. ᓴᖅᑭᑦᑕᐅᓂᖏᑦ ᐱᓕᕆᖃᑎᒌᑦᑐᑦ   

 

ᑲᔪᓯᑎᓪᓗᒍ ᑐᓂᒪᓂᐅᔪᖅ ᐅᕙᓂ  LSN−ᑯᑦ ᐊᖓᔪᖅᑳᖓᑦᑕ ᐅᖃᐅᓯᖏᓐᓂ, LSN−ᑯᑦ ᐊᐅᓚᑦᓯᔨᖏᑦ ᓴᖅᑮᓯᒪᔪᑦ ᐱᓕᖕᕆᖃᑎᒌᑦᑐᓂᒃ 

ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ ᒪᓕᒐᒻᒪᕆᓐᓂᒃ ᖃᐅᔨᓴᕈᑕᐅᔫᑉ. LSN−ᑯᑦ ᑐᑦᓯᕋᖅᓯᒪᔪᑦ ᑐᓴᖅᑎᑕᐅᒍᒪᑦᓱᑎᒃ ᐃᓚᒋᔭᐅᔪᓄᑦ ᐅᑦᑑᕝᕙ 26, 

2022−ᒥ, ᑐᓂᐅᖅᑲᖅᑲᑕᐅᑦᓱᑎᓪᓗ ᐊᐅᓚᓂᐅᔪᒧᑦ ᐊᖓᔪᖅᑳᖃᖁᔨᑦᓱᑎᒃ ᑏᓴᕝᕙ 1, 2022−ᒥ ᓯᕗᓪᓕᖅᐹᒥ ᑲᑎᒪᓂᖃᖅᓯᒪᔪᑦ ᐱᓕᕆᖃᑎᒌᑦᑐᑦ 

ᕕᕗᐊᕆ 9, 2023−ᒥ.   

 

 

C. ᐱᓕᕆᖃᑎᒌᑦᑐᓄᑦ ᐃᓚᒋᔭᐅᔪᑦ ᐃᑲᔪᖅᓯᓂᕐᓗ 

 

ᐱᓕᕆᖃᑎᒌᑦᑐᑦ ᓴᖅᑭᖅᑕᐅᓚᐅᖅᓯᒪᔪᑦ ᓅᕙᐃᕝᕙ 29, 2022−ᒥ, ᐱᖃᓯᐅᑎᑦᓱᑎᒃ ᓯᑕᒪᑦ ᐊᑭᓕᖅᑐᖅᑕᐅᒐᑎᒃ ᐃᑲᔪᕈᒪᓂᒃᑯᑦ ᐃᓚᒋᔭᐅᔪᑦ 

ᓄᓇᕗᒻᒥ ᓴᐳᓐᓂᐊᖅᑐᓂ (ᑯᕆᔅ ᑎᓲᓴ, ᐊᖕᓇᑯᓗᒃ ᕗᕇᓴᓐ, ᔭᓂᕗ ᕼᐊᓐᑦ−ᐳᐃᑐᕋᔅ ᐊᒻᒪᓗ ᔭᓯᑲ ᓴᑉᑕᐃ). LSN−ᑯᑦ ᐊᑐᐃᓐᓇᐅᑎᑦᓯᓯᒪᔪᑦ 

ᐃᖅᑲᓇᐃᔭᖅᑎᓂᒃ (ᕋᐃᑦᓱ ᑯᕼᐊ ᐊᒻᒪᓗ ᓯᑕᓇᑦ ᕙ ᑕᓐ ᕗᕐᒡ) ᐃᑲᔪᖅᑐᐃᑦᓱᑎᒃ ᐃᖅᑲᓇᐃᔮᖏᓐᓂᒃ ᐱᓕᕆᖃᑎᒌᑦᑐᑦ.  

 

 

D. ᐱᓕᕆᖃᑎᒌᑦᑐᓄᑦ ᑲᔪᓯᑎᑕᐅᒍᓐᓇᖅᑐᑦ (ᑕᐃᒪᐃᓕᖓᒻᒪᑕ ᑐᑭᖏᓐᓂ ᐅᖃᐅᓯᖅᑕᖏᑦᑕ) 

 

ᑐᑭᖏᑦ ᐅᖃᐅᓯᖅᑕᖏᑦᑕ ᓴᖅᑭᖅᑕᐅᓂᖏᓐᓄᑦ ᐱᓕᕆᖃᑎᒌᑦᑐᑦ ᓇᓗᓇᐃᔭᐃᓯᒪᔪᑦ ᓯᑕᒪᓂᒃ ᑲᔪᓯᑎᑕᐅᒍᓐᓇᖅᑐᓂᒃ:  

 

1. ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᑦ ᖃᓄᖅ ᐃᓚᒍᑦᓯᐅᔾᔨᒍᓐᓇᕐᒪᖔᕐᒥᒃ ᓄᓇᕗᒻᒥ ᐊᔾᔨᐅᖏᑦᑐᒥᒃ ᐱᐅᓯᐅᓯᒪᔪᒥᒃ, 

ᐱᑦᑯᓯᕐᒥᒃ, ᒪᓕᒐᐃᓪᓗ ᐃᓗᓕᖏᓐᓂᒃ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ, ᑕᐃᒃᑯᐊᓗ ᐱᔭᕆᐊᓖᑦ ᐊᑦᑐᐊᓂᖃᕐᓗᑎᒃ 

ᑕᑯᑦᓴᐅᑎᑦᓯᓗᑎᓪᓗ ᓄᓇᓕᓐᓂ ᐊᑐᖅᑐᖁᑎᒋᔭᑦᑎᓐᓂᒃ.  

2. ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᒍᑏᑦ ᓈᒻᒪᓈᖅᓯᒪᒐᓗᐊᕐᒪᖓᑕ ᐊᐅᓚᓂᖏᑦ 

ᕿᒥᕐᕈᔭᐅᑎᓪᓗᒋᑦ ᐃᑎᖅᑎᑕᐅᒐᓱᐊᖅᑐᑦ ᐊᑦᑐᐊᔪᓄᑦ ᓄᓇᕗᒻᒥ ᐊᔾᔨᐅᖏᑦᑐᒥᒃ ᐱᐅᓯᐅᓯᒪᔪᒥᒃ, ᐱᑦᑯᓯᕐᒥᒃ, ᒪᓕᒐᐃᓪᓗ 

ᐃᓗᓕᖏᓐᓂᒃ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ, ᑕᐃᒪᐃᑉᐸᓪᓗ, ᐱᓕᕆᖃᑎᒌᑦᑐᑦ ᐃᓱᒪᓕᐅᕈᑎᖃᕐᓂᐊᖅᑐᑦ ᓯᕕᑐᔪᓂᒃ 

ᑐᑭᖏᓐᓂᒃ ᖃᓄᐃᓕᖓᓂᖓᑕ ᐃᓗᓕᖏᓐᓂᓪᓗ ᑎᑎᕋᖅᑕᐅᒋᐊᓖᑦ ᖃᐅᔨᓴᖅᑕᐅᔾᔪᑏᑦ.  

 

 

64 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᐅᖃᐅᓯᖏᑦ ᒪᓕᒐᓕᕆᓂᕐᒧᑦ ᑲᑐᑐᔾᔨᖃᑎᒌᑦ ᓄᓇᕗᒻᒥ ᐃᑦᓯᕙᐅᑕᖓᑦᑕ ᐱᔾᔪᑎᖃᖅᑐᑦ: ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓂᒃ 

ᖃᐅᔨᓴᖅᑕᐅᓂᕐᒥ” (31 ᐊᐅᒡᒍᓯ 2022). 

https://www.lawsociety.nu.ca/sites/default/files/News/Public%20Notices/LSN%20President%20Statement%20re%20NU%20Statutes%20Exam%20Aug%2031%202022%20Final%20EN.pdf
https://www.lawsociety.nu.ca/sites/default/files/News/Public%20Notices/LSN%20President%20Statement%20re%20NU%20Statutes%20Exam%20Aug%2031%202022%20Final%20EN.pdf
https://www.lawsociety.nu.ca/sites/default/files/News/Public%20Notices/LSN%20President%20Statement%20re%20NU%20Statutes%20Exam%20Aug%2031%202022%20Final%20EN.pdf

3. ᐱᓕᕆᖃᑎᒌᑦᑐᑦ ᐃᓱᒪᓕᐅᕆᑉᐸᑕ ᑎᑎᕋᕆᐊᓕᓐᓂᒃ ᖃᐅᔨᓴᖅᑕᐅᖁᔨᙱᓪᓗᑎᒃ, ᐱᓕᕆᖃᑎᒌᑦᑐᑦ ᐃᓱᒪᓕᐅᕆᓂᐊᖅᑐᑦ 

ᐊᓯᖏᓐᓂᒃ ᐊᑑᑎᔭᐅᒍᓐᓇᖅᑐᓂᒃ, ᐱᑕᖃᖅᐸᑦ, ᕿᒥᕐᕈᓂᕐᒥᒃ ᐃᑎᕋᓱᐊᖅᑐᓂᒃ ᒪᓕᒐᓕᕆᓂᓕᕐᒧᑦ ᐊᑦᑐᐊᔪᓄᑦ ᓄᓇᕗᒻᒥ 

ᐊᔾᔨᐅᖏᑦᑐᒥᒃ ᐱᐅᓯᐅᓯᒪᔪᒧᑦ, ᐱᖅᑯᓯᕐᒧᑦ ᒪᓕᒐᖅᑎᓪᓗᒍ ᐃᓗᓕᖏᓐᓄᑦ.  

4. ᐱᓕᕆᖃᑎᒌᑦᑐᑦ ᑭᖑᓪᓕᖅᐹᒥ ᑎᑎᕋᖅᓯᒪᔪᓂᒃ ᐅᓂᒃᑳᓕᐅᕐᓂᐊᖅᑐᑦ ᐊᐅᓚᑦᓯᔨᓄᑦ ᐅᖓᑖᓂᐅᖏᑦᑐᖅ ᐄᑉᐳᕉᓪ 30, 2023, 

ᐱᕕᖃᖅᑎᑕᐅᓗᑎᒃ ᐅᓂᒃᑲᑦ ᐃᓄᑦᑎᑑᓕᖅᑎᑕᐅᒍᓐᓇᕐᓗᑎᒃ ᑐᓂᐅᖅᑲᖅᑕᐅᓗᑎᓪᓗ ᐃᓚᒋᔭᐅᔪᓄᑦ ᓯᕗᕐᖓᓂ 2023−ᒥ 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᑦᑕ. ᐱᓕᕆᖃᑎᒌᑦᑐᑦ ᑲᔪᓯᑎᑦᓯᓂᐊᕐᒥᔪᖅ ᐊᑯᓐᓂᖅᓯᐅᑎᓂᒃ ᐅᓂᒃᑳᑦ ᐊᐅᓚᑦᓯᔨᓄᑦ 

ᐅᖓᑖᓂᐅᖏᑦᑐᖅ ᒫᑦᓯ 31, 2023.  

ᐃᓚᖓ VII: ᕿᒥᕐᕈᓂᖅ, ᖃᐅᔨᓴᕐᓂᖅ, ᐊᐱᖅᑯᑏᓪᓗ ᐱᔭᕇᖅᑕᐅᔪᑦ  

 

 

A. ᒫᓐᓇ ᒪᓕᒐᓕᕆᓂᕐᒧᑦ ᐃᑎᕋᓱᐊᕈᑎᓄᑦ ᐱᔭᐅᔭᕆᐊᓖᑦ ᓄᓇᕗᒻᒥ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ  

 
LSN−ᑯᑦ ᓇᐃᓪᓕᑎᕆᓯᒪᔪᑦ ᒫᓐᓇ ᐱᔭᕆᐊᓕᓐᓂᒃ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ ᐃᑎᕋᓱᐊᖅᑐᓄᑦ ᓄᓇᕗᒻᒥ  ᒪᓕᒐᓕᕆᔨᓄᑦ ᐅᕙᓂ 

ᖃᐅᔨᒃᑲᐃᓂᖅ ᐃᖅᑲᓇᐃᔭᖅᑎᒻᒪᕆᓐᓄᑦ ᐱᔾᔪᑎᖃᖅᓱᑎᒃ ᑎᑎᕋᕆᐊᖃᕐᓂᐅᑉ ᐊᐅᓚᓂᖓᓄᑦ  ᐅᓪᓗᖓ ᔪᓚᐃ 20, 2022: 

 

“ᐃᓚᒋᔭᐅᓪᓗᓂ ᒪᓕᒐᓕᕆᓂᕐᒃᒧᑦ ᑲᑐᔾᔨᖃᑎᒌᑦ ᐃᑎᖅᑎᑦᓯᓂᕐᒧᑦ ᐊᐅᓚᓂᖓᓐᓄᑦ, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᐱᔭᕇᕆᐊᓖᑦ ᑕᖅᑭᓂᒃ 

12−ᓂᒃ ᐱᔨᑦᓯᕋᐃᓐᓇᕐᓗᑎᒃ ᑐᙵᕕᐅᑦᓱᓂ ᑎᑎᕋᖅᓯᒪᔪᖅ 18(2)(a) ᐅᕙᓂ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᖃᕐᓂᕐᒧᑦ ᒪᓕᒐᕐᔪᐊᕐᒥ (LPA), 

ᐊᑖᓂ ᑐᙵᕕᓪᓗᐊᑕᐅᑉ ᐊᒻᒪᓗ ᑕᐃᑦᓱᒨᓇ ᐱᔭᕇᕐᓗᑎᒃ ᐱᔭᕆᐅᖅᓴᓂᕐᒧᑦ ᐊᑐᐃᓐᓇᕈᖅᓴᓂᕐᒧᑦ ᐃᓕᓐᓂᐊᕐᓂᕐᒥᒃ (PREP) 

ᐊᐅᓚᑕᐅᓗᓂ ᑲᓇᑕᒥ ᑐᑦᑕᕐᕕᒻᒥᒃ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕋᑦᓴᓂ (CPLED) ᑎᑎᕋᕐᓗᑎᓪᓗ ᓄᓇᕗᒻᒥ 

ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᔾᔪᑎᒥᒃ.”65 

 

ᑲᑎᑎᑕᐅᓂᖏᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᕐᔪᐊᑉ ᐊᒻᒪᓗ ᒪᓕᑦᑕᐅᒋᐊᓖᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ᐱᔾᔪᑎᖃᖅᑐᑦ 

ᑖᒃᑯᓇᔪᑦ ᐱᔭᕆᐊᓕᓐᓂᒃ, ᐅᖃᐅᓯᐅᔪᑦ ᑕᑯᔭᑦᓴᐅᔪᑦ ᐃᓱᐊᓃᑦᑐᒥ A−ᒥ.  

 

ᐱᒻᒪᕆᐅᕗᖅ ᑐᑭᓯᓇᖅᑎᑦᓯᓂᖅ ᒪᓕᒐᒻᒪᕆᓐᓂᒃ ᖃᐅᔨᓴᕈᑕᐅᒧᑦ ᑕᑯᓐᓈᖅᑕᐅᓂᖏᑦ “ᐊᔾᔨᐅᖏᑦᑐᑦ ᖃᐅᔨᓴᖅᑕᐅᓃᑦ” “ᐃᑎᖅᑎᑦᓯᓂᕐᒧᑦ 

ᖃᐅᔨᓴᕈᑕᐅᙱᑦᑐᑦ: ᐊᑖᓂ LPA. ᑕᐃᒪᐃᓕᖓᑎᓐᓇᒍ “ᐃᑎᖅᑎᑦᓯᓂᕐᒧᑦ ᖃᐅᔨᓴᕈᑎ” − ᓇᓗᓇᐃᔭᖅᑕᐅᓯᒪᔪᖅ LPA-ᒥ ᐃᒪᐃᑦᑐᒥᒃ 

“ᕿᒥᕐᕈᓂᖅ ᐃᓘᓐᓇᐃᓐᓅᖓᔪᓂᒃ ᐃᓗᓕᖏᓐᓂᒃ ᐊᑦᑐᐊᔪᓂᒃ ᒪᓕᒐᓕᕆᓂᕐᒧᑦ, ᐱᖃᓯᐅᑎᑦᓱᓂ ᐊᑑᑎᓂᖅ, ᐊᐅᓚᓂᖅ, ᐱᐅᓯᐅᒋᐊᓖᑦ ᐊᒻᒪᓗ 

ᒪᓕᒐᕐᔪᐊᖅ ᓄᓇᕗᒻᒥ ᐅᕝᕙᓘᓐᓃᑦ ᒪᓕᒐᕐᔪᐊᑦ ᑲᓇᑕᒥ ᑕᒪᒃᑮᓪᓘᓐᓃᑦ”66 – “ᐊᔾᔨᐅᖏᑦᑐᒥᒃ ᖃᐅᔨᓴᖅᑕᐅᓂᖅ” ᓇᓗᓇᐃᖅᑕᐅᓯᒪᔪᖅ 

“ᖃᐅᔨᓴᖅᑕᐅᓂᐅᒋᐊᖓ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑕᐅᔪᓄᑦ ᐊᑦᑐᐊᔪᓄᑦ ᒪᓕᒐᕐᓄᑦ ᓄᓇᕗᒻᒥ.”67 ᐊᑖᓂ s. 8(c) LPA−ᒥ, LSN 

ᐊᐅᓚᑦᓯᔨᖏᑦᑕ ᐱᔪᓐᓇᕐᓂᖏᑦ ᐱᖃᓯᐅᔾᔨᔪᑦ “ᐋᖅᑭᑦᓱᐃᓂᖅ ᓴᖅᑮᓂᕐᓗ ᒪᓕᒐᓕᕆᓂᕐᒧᑦ ᐃᑎᖅᑎᑦᓯᓂᕐᒧᑦ ᖃᐅᔨᓴᖅᑕᐅᔾᔪᑎᓂᒃ ᐅᕝᕙᓘᓐᓃᑦ 

ᑕᒪᒃᑮᓐᓂᒃ, ᐃᓗᓕᖏᓐᓂᓪᓗ ᑕᐃᒃᑯᐊ ᖃᐅᔨᓴᕈᑕᐅᔪᑦ.”68 ᐊᒻᒪᓗ ᓴᙱᓂᖏᑦᑕ ᐃᓗᐊᓐᓂ, ᐊᑖᓂ 16(1) ᑕᕝᕙᓂ LPA−ᒥ, ᐊᐅᓚᑦᓯᒍᓐᓇᕐᓂᖅ 

ᐊᔾᔨᐅᖏᑦᑐᒥᒃ ᖃᐅᔨᓴᕈᑕᐅᔪᒥᒃ ᑭᓇᑐᐃᓐᓇᕐᒧᑦ ᐆᑦᑐᕈᒪᔪᔪᑦ ᕿᒥᕐᕈᔭᐅᓚᐅᕐᓗᑎᒃ ᐃᓕᓐᓂᐊᖅᓯᒪᓂᖏᑦ ᐃᑎᖅᑎᑕᐅᒍᒪᓗᑎᒃ LSN-ᑯᓐᓄᑦ.69 

 

 

 

 

 

 

 

65 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᖃᐅᔨᒃᑲᐃᔾᔪᑎ ᐃᖅᑲᓇᐃᔭᖅᑎᒻᒪᕆᓐᓄᑦ – ᑎᑎᕋᕐᓂᕐᒧᑦ ᐊᐅᓚᓂᖅ” (20 ᔪᓚᐃ 2022). 

66 s. 1, ᑲᑎᓯᒪᔪᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᕐᔪᐊᖅ R.S.N.W.T. 1988,c.L-2. 

67 Ibid, s. 1 

68 Ibid, s. 8(c) 

69 Ibid s. 16(1) 

https://www.lawsociety.nu.ca/sites/default/files/News/Public%20Notices/Notice%20to%20the%20Profession%20Articling%20Process%20July%2020%202022.pdf
https://www.lawsociety.nu.ca/en/society-code-lpa-rules-and-al?language_content_entity=en
https://www.lawsociety.nu.ca/en/society-code-lpa-rules-and-al?language_content_entity=en

B. ᕿᒥᕐᕈᓂᖅ ᐃᓕᓐᓂᐊᖅᑐᓂᒃ ᒪᓕᒐᓕᕆᓂᕐᒥᒃ ᖃᐅᔨᓴᖅᑕᐅᓯᒪᔪᓂᒃ 2012−ᒥᓂᑦ  

 
• 2012−ᒥᓂᑦ, 23 ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᔾᔪᑎᓂᒃ:  

○ 15 ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᔾᔪᑎᓂᒃ ᐊᑯᕐᖓᓐᓂ 2012-2022. 

○ 8 ᐃᓕᓐᓂᐊᖅᑏᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᔾᔪᑎᓂᒃ ᒪᐃ 2022−ᒥᓂᑦ.  

• ᑖᒃᑯᓇᓂ 8−ᓂ ᐃᓕᓐᓂᐊᖅᑎᓂ ᑎᑎᕋᑦᓯᒪᔪᓂ ᖃᐅᔨᓴᖅᑕᐅᔾᔪᑎᓂᒃ ᒪᐃ 2022−ᒥ, ᓯᑕᒪᑦ (50%) ᐊᓂᒍᐃᔪᓂᒃ 

ᓈᓴᐅᑎᑖᖅᓯᒪᒧᑦ, ᐊᑕᐅᓯᕐᓗ ᐃᓅᑦᓱᓂ.70 

 
 

C. ᕿᒥᕐᕈᓂᖅ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ ᐊᑯᕐᖓᓐᓂ ᓄᓇᕗᑦ ᐊᒻᒪᓗ ᐊᓯᖏᑦᑕ 

ᐊᕕᑦᑐᖅᓯᒪᓂᕐᔪᐊᑦ ᐊᕕᑦᑐᖅᓯᒪᓂᐅᔪᓪᓗ  

 

ᑐᑦᓯᕌᖑᑦᓱᓂ ᐱᓕᕆᖃᑎᒌᑦᑐᓄᑦ, LSN−ᑯᓐᓂ ᐃᖅᑲᓇᐃᔭᖅᑎᑦ ᑲᔪᓯᑎᑦᓯᓯᒪᔪᑦ ᐃᓗᓕᖅᑐᔪᓂᒃ ᐊᕕᑦᑐᖅᓯᒪᓂᐅᔪᓂᒃ ᐃᑎᖅᑎᑕᐅᓂᕐᒧᑦ 

ᐱᔭᕆᐊᓕᓐᓂᒃ ᐊᓯᖏᓐᓂ ᐊᕕᑦᑐᖅᓯᒪᓂᕐᔪᐊᕐᓂ ᐊᕕᑦᑐᖅᓯᒪᓂᐅᔪᓂᓗ. ᑖᓐᓇ ᖃᐅᔨᓴᕐᓂᖅ ᑕᑯᑦᓴᐅᑎᑦᓯᓯᒪᔪᖅ ᐊᓪᓚᒡᒐᐃᑦᑕᒻᒪᕆᒻᒥᒃ 

ᐊᔾᔨᒌᙱᓐᓂᖃᕐᓂᖏᓐᓂᒃ ᑲᓇᑕᒥ ᐊᑦᑐᐊᔪᑦ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓄᑦ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ/ᑎᑎᕋᖅᑐᓂᒃ ᐃᓕᓐᓂᐊᖅᑎᓂᒃ 

/ ᑎᑎᕋᖅᑐᓂᓪᓗ ᐊᓪᓚᑦᑎᓂᒃ.  

 

ᓯᓚᑖᓂ ᓄᓇᕗᑦ, ᑕᓪᓕᒪᑦ ᐊᓯᖏᑦ ᐊᕕᑦᑐᖅᓯᒪᓂᐅᔪᑦ ᐃᓚᒍᑦᓯᐅᔾᔨᓯᒪᔪᑦ CPLED−ᒥᒃ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ 

ᐊᐅᓚᓂᖏᓐᓄᑦ: ᐃᐅᓪᕘᑕ, ᒫᓂᑑᕙ, ᓄᓇᑦᓯᐊᖅ71, ᓅᕙ ᓯᑰᓯᐊ ᐊᒻᒪᓗ ᓴᔅᑳᑦᓱᐊᓐ. ᑖᒃᑯᓇᓂ, ᓄᓇᕗᑦ ᐊᒻᒪᓗ ᓄᓇᑦᓯᐊᖅ ᐃᓕᓐᓂᐊᖅᑎᖏᑦ 

ᐱᔭᕆᐊᓕᑐᐊᑦ ᑎᑎᕋᒃᑲᓐᓂᕐᓗᑎᒃ ᖃᐅᔨᓴᖅᑕᐅᒍᑎᓂᒃ ᖃᐅᔨᒪᓂᖏᓐᓂᒃ ᒪᓕᒐᕐᒥᒃ. ᐊᐃᑉᐸᑐᐊᖓ CPLED ᐊᕕᑦᑐᖅᓯᒪᓂᐅᔪᖅ 

ᐱᔭᕆᐊᖃᒃᑲᓐᓂᖅᓱᓂ ᓅᕙ ᓯᑰᓯᐊᒥ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ, ᐱᔭᕇᕆᐊᖃᖅᓱᑎᒃ ᐅᓪᓗᕐᒥ ᐊᑕᐅᓯᕐᒥᒃ ᐱᖅᑯᓯᕐᒨᖓᔪᓂᒃ ᐃᓕᓐᓂᐊᕐᓂᕐᒥᒃ 

ᐃᓚᒋᔭᐅᓪᓗᓂ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᖄᖓᒍᑦ CPLED.72 ᓇᓖᕌᕋᑦᓴᖃᕐᓂᖅ ᑭᐅᔾᔪᑎᓂᒃ ᐊᐱᖅᑯᑎᓄᑦ ᖃᐅᔨᓴᕈᑕᐅᒐᔪᑦᑎᓪᓗ 

ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ, ᐊᐃᑉᐸᑐᐊᖓ ᐊᕕᑦᑐᖅᓯᒪᓂᐅᑉ ᑎᑎᕋᕐᓂᕐᒧᑦ ᒪᑐᓯᒪᔪᓂᒃ ᖃᐅᔨᓴᕈᑎᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓂᐅ 

ᕗᕋᓐᔅᕕᒃ. ᐊᓯᖏᓐᓂᒃ ᐊᕕᑦᑐᖅᓯᒪᓂᐅᔪᓂᒃ ᑲᓇᑕᒥ ᐱᔭᕆᐊᖃᖅᑐᖃᙱᑦᑐᖅ ᐃᓕᓐᓂᐊᖅᑎᓂᒃ ᐊᐅᓚᔨᒋᐊᖃᕐᓂᕐᒥᒃ ᒪᓕᒐᒻᒪᕆᓐᓂᒃ.   

 

 

 

 

 

 

70 ᐱᓕᕆᖃᑎᒌᑦᑐᑦ ᑐᑭᓯᔪᑦ ᐱᖓᓱᐃᓐᓇᐃᑦ ᐃᓕᓐᓂᐊᖅᑏᑦ ᐊᓂᒍᐃᓯᒪᔪᑦ ᓯᑕᒪᖓᓪᓗ ᐊᓂᒍᐃᓕᖅᓯᒪᑦᓱᓂ ᑭᓯᐊᓂ ᐊᔪᐃᓐᓇᕆᐊᒃᑲᓐᓂᓚᐅᖅᓱᓂ.   

71 ᑕᑯᓗᒍ supra ᑎᑎᖅᑲᖅ 8: ᓄᓇᑦᓯᐊᕐᒥ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᐱᔭᕇᕆᐊᓖᑦ ᐃᑎᑦᑎᑲᐅᓂᕐᒧᑦ ᐅᕝᕙᓘᓐᓃᑦ ᐊᔾᔨᖓᓂᒃ ᐃᓕᓐᓂᐊᕋᑦᓴᒥᒃ ᐊᓯᐊᓂ 

ᑲᓇᑕᒥ ᐊᕕᑦᑐᖅᓯᒪᓂᐅᔪᒥ. ᐊᒥᓱᑦ ᐃᓕᓐᓂᐊᖅᑏᑦ ᓂᕈᐊᓲᑦ ᐃᓚᐅᑎᒍᒪᑦᓱᑎᒃ CPLED’s PREP ᐃᓕᓐᓂᐊᑦᓴᒥᒃ ᐃᐅᓪᕘᑕᒥ. ᑭᖑᕐᖓᒍᑦ ᐱᔭᕇᑦᓯᐊᕐᓂᐅᑉ 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᐅᑉ ᑎᑎᕋᕆᐊᓖᓪᓗ, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᐃᑎᖅᑎᑕᐅᒍᓐᓇᖅᑐᑦ ᓄᓇᑦᓯᐊᕐᒥ ᒪᓕᒐᓕᕆᔨᓄᑦ ᓇᓪᓕᑐᐃᓐᓇᖏᑎᒍᑦ 

ᒪᕐᕉᒃ:   

(1) ᐊᓂᒍᐃᓗᑎᒃ ᓄᓇᑦᓯᐊᕐᒥ ᒪᓕᒐᓕᕆᓂᕐᒧᑦ ᖃᐅᔨᓴᖅᑕᐅᔾᔪᑎᓂᒃ ᐊᐅᓚᑕᐅᔪᓂᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᑦᓯᐊᕐ ᐅᕝᕙᓗ  

(2) ᐃᓚᒋᔭᐅᓕᕐᓗᑎᒃ ᐊᓯᖏᓐᓂ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᑐᕐᓗᑎᓪ “ᓄᑦᑕᕈᓐᓇᐃᓇᕐᓂᒃ” ᐊᑖᓂ ᐊᕕᑦᑐᖅᓯᒪᔪᓂ ᓄᑦᑕᕈᓐᓇᕐᓂᕐᒧᑦ ᐊᖏᖃᑎᒌᒍᑎᒥ 

ᐃᓚᐅᓕᕐᓗᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᓄᓇᑦᓯᐊᑉ.   

72 ᓅᕙ ᓯᑰᓯᐊᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ “ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᖓᑦ” (2023). ᖃᕆᑕᐅᔭᒃᑯᑦ: ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ - 

ᓅᕙ ᓯᑰᓯᐊᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ  (nsbs.org) 

https://nsbs.org/legal-profession/articled-clerks/bar-admission-program/

ᐊᒥᐊᒃᑯᖏᑦ CPLED−ᖃᙱᑦᑐᑦ ᐊᕕᑦᑐᖅᓯᒪᓂᐅᔪᑦ ᐊᑐᓂᑦ ᓇᒻᒥᓂᖅ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᖅᑕᓖᑦ ᖃᐅᔨᓴᖅᑕᐅᔾᔪᑎᓂᓘᓐᓃᑦ 

ᐊᔾᔨᒌᙱᑦᑐᓂᒃ ᑕᑭᓂᓕᓐᓂᒃ, ᐋᖅᑭᑦᓯᒪᓂᓕᓐᓂ ᐊᐅᓚᓂᓕᓐᓂᓪᓗ:   

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑯᐸᐃᒥ (BQ) 

 

ᐃᓕᓐᓂᐊᖅᑎ ᐱᔭᕇᖅᓯᒪᓕᑐᐊᕈᓂ ᐃᓕᓐᓂᐊᖅᓯᒪᒍᑎᑖᕐᓗᓂ Bachelor of Laws (LL.B.) ᐅᕝᕙᓘᓐᓃᑦ Licentiate in Law (LL.L.) – 

ᐃᒪᐃᓕᖓᑦᓱᓂ, ᐅᑯᐊᑎᑐᑦ ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᐅᑉ ᐊᒻᒪᓗ ᐊᑭᑦᓯᕋᖅ ᒪᓕᒐᕐᓂᒃ ᐃᓕᓐᓂᐊᕐᓂᕐᒥ, ᐱᔭᕇᕆᐊᑐᙱᑦᑐᑦ 

ᐃᓕᓐᓂᐊᖅᓯᒪᓂᕐᒥᒃ ᐃᑎᖅᑎᑕᐅᓂᕐᒧᑦ, ᑭᓯᐊᓂ ᐱᔭᕇᕐᓂᖅ CÉGEP−ᒥᒃ, ᐃᓄᓐᓄᑦ ᒪᓕᒐᕐᓅᖓᔪᒻᒪᑦ – ᐱᔭᕇᕆᐊᓖᑦ ᓄᑖᕐᒥ 

ᐃᖅᑲᓇᐃᔭᖅᑎᒻᒪᕆᐅᓂᕐᒧᑦ ᐃᓕᓐᓂᐊᕋᑦᓴᒥᒃ (ᐊᑐᐃᓐᓇᐅᔪᖅ ᐅᐃᕖᑎᑐᑐᐊᖅ) ᐊᖅᑯᑕᐅᑦᓱᓂ l’École du Barreau ᐃᓚᖓᓐᓂ ᓯᑕᒪᑦ 

ᐃᖅᑲᓇᐃᔭᖅᑎᒻᒪᕆᐅᓂᕐᒧᑦ ᐃᓕᓐᓂᐊᕐᕕᐅᔪᑦ ᒪᓐᑐᕆᐊᒥ, ᑯᐸᐃ ᓯᑎᒥ, ᓱᕐᕗᕈᒃ ᐊᒻᒪᓗ ᒑᑎᓅᒥ.73 ᐃᓚᒋᔭᐅᓪᓗᓂ ᑕᑦᓱᒧᖓ ᐆᑦᑐᕋᐅᑎᒧᑦ 

ᓄᑖᕐᒧᑦ ᐃᓕᓐᓂᐊᕋᑦᓴᖅ ᐱᒋᐊᖅᑎᑕᐅᔪᔪᖅ 2023−ᒥ, ᐱᖃᓯᐅᑎᑦᓱᑎᒃ ᒪᓕᒐᓕᕆᕕᒻᒥ ᐃᓂᖃᖅᑎᑕᐅᓂᖅ, ᐃᓕᓐᓂᐊᖅᑏᑦ ᒪᕐᕉᒃ ᖃᐅᔨᓴᕈᑏᓐᓂᒃ 

ᑎᑎᕋᕆᐊᓖᑦ: ᓈᓴᐅᑎᓕᒻᒥᒃ ᖃᐅᔨᓴᖅᑕᐅᓂᕐᒥᒃ ᐃᖅᑲᓇᐃᔮᒻᒪᕆᓐᓄᑦ ᐊᒻᒪᓗ ᐱᐅᓯᐅᒋᐊᓕᓐᓂᒃ ᐊᒻᒪᓗ ᐅᓪᓘᓐᓂᒃ ᒪᕐᕉᓐᓂᒃ 

ᖃᐅᔨᓴᖅᑕᐅᓂᒻᒪᕇᑦ ᒪᓕᒐᕐᓅᖓᔪᓂ.74 

 

ᐃᓕᓐᓂᐊᖅᑏᑦ ᐊᓂᒍᐃᒋᐊᓖᑦ ᓈᓴᐅᑎᑎᒍᑦ ᖃᐅᔨᓴᖅᑕᐅᓂᕐᒥᒃ ᐊᓂᒍᐃᒍᓐᓇᕐᓗᑎᒃ 12/20 ᑎᑎᕋᕐᓂᐊᕈᑎᒃ ᐅᓪᓘᓐᓂᒃ ᒪᕐᕉᓐᓂᒃ 

ᖃᐅᔨᓴᖅᑕᐅᓂᕐᒥᒃ. ᓯᕗᓪᓕᖅᐹᒥ ᖃᐅᔨᓴᖅᑕᐅᒍᑎ ᐃᓗᓕᖃᖅᑐᑦ ᑐᑭᔪᐊᓕᓐᓂᒃ ᑭᐅᒋᐊᖃᖅᓱᑎᒃ ᐊᐱᖅᑯᑎᓂᒃ, ᐊᒻᒪᓗ ᐅᓪᓘᑉ ᐊᐃᑉᐸᖓᓂ 

ᓇᓕᕌᕋᑦᓴᓂᒃ ᑭᐅᔾᔪᑎᖃᕈᓐᓇᖅᓱᑎᒃ ᐃᓚᒌᓐᓄᑦ ᒪᓕᒐᕐᓅᖓᔪᓂᒃ, ᐱᓇᓱᐊᕐᕕᓐᓄᑦ ᒪᓕᒐᕐᓂᒃ, ᐃᓄᓐᓅᖓᔪᓂᒃ ᒪᓕᒐᕐᓂᒃ (ᐅᖃᓕᒫᒐᖅ 5 

ᐃᓄᓐᖓᔪᓄᑦ ᑯᐸᐃᒥ) ᐊᒻᒪᓗ ᐃᓄᓐᓅᖓᔪᓂᒃ ᓇᓗᓇᐃᕈᑎᑦᓴᓂᒃ. ᑕᒪᕐᒥᒃ ᖃᐅᔨᓴᕐᓂᐅᔫᒃ ᒪᑐᐃᖓᔪᑦ, ᐃᒪᐃᑦᑑᕗᑦ ᐊᐱᖅᑯᑏᑦ ᓚᓯᒪᔪᓪᓗ 

ᐊᑐᐃᓐᓇᐅᑎᑕᐅᑦᓱᑎᒃ ᓯᕗᕐᖓᓂ ᑕᒪᕐᒥᒃ ᖃᐅᔨᓴᖅᑕᐅᔾᔪᑏᒃ.75 

 

ᐃᓕᓐᓂᐊᖅᑏᑦ ᐱᔭᕇᕆᐊᓖᑦ ᖃᐅᔨᓴᖅᑕᐅᔾᔪᑎᓂᒃ, ᐊᒻᒪᓗ ᑕᖅᑭᓂᒃ 6−ᓂᒃ ᐃᓂᖃᖅᑎᑕᐅᓗᑎᒃ (ᐅᕝᕙᓘᓐᓃᑦ “ᐊᐅᓚᓂᖅ).  

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᕗᕆᑎᔅ ᑲᓚᒻᕕᐊ (LSBC) 

 

PLTC ᐃᖏᕐᕋᐃᓐᓇᖅᑐᖅ, 10−ᓂᒃ ᐱᓇᓱᐊᕈᓯᕐᓂᒃ ᐃᓕᓐᓂᐊᕋᑦᓴᖅ. ᐃᓕᓐᓂᐊᖅᐸᑦᑐᑦ ᐱᖓᓱᐊᖅᑎᖅᓱᑎᒃ ᐊᕐᕌᒍᒥ ᒪᓕᒐᓕᕆᓂᕐᒧᑦ ᑲᑐᔾᔨᑎᒌᑦ 

ᐊᓪᓚᕝᕕᖏᓐᓂ ᕚᓐᑰᕙᒥ ᐊᑕᐅᓯᐊᕐᓱᑎᓪᓗ ᐊᕐᕌᒍᒥᒃ ᑕᒪᒃᑮᓐᓂ ᑲᒧᓱᓐ ᓯᓚᑦᑐᓴᕐᕕᔾᔪᐊᕐᒥ ᕕᒃᑐᐊᕆᐊᒥ ᐊᒻᒪᓗ ᑖᒻᓴᓐ ᕆᕗᔅ ᓯᓚᑦᑐᓴᕐᕕᔾᔪᐊᕐᒥ 

ᑳᒻᓘᑉᔅᒥ. ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᔪᑦ ᐃᓕᓐᓂᐊᖏᓐᓇᖅᓱᑎᒃ ᐊᕐᕌᒍᕋᓴᓐᓂᒃ ᐃᓕᓐᓂᐊᑎᑦᓯᓯᒪᑦᓱᑎᒃ ᐱᔭᕆᐅᖅᓴᑎᑦᓯᓯᒪᑦᓱᑎᓪᓗ 

ᐃᖅᑲᓇᐃᔭᖅᑐᑦ ᒪᓕᒐᓕᕆᔩᑦ ᐃᑲᔪᕈᒪᓂᖃᖅᑐᑦ ᖃᐅᔨᒪᔭᒥᓂᒃ ᖃᐅᔨᔭᐅᖁᔨᑦᓱᑎᒃ.  

 

 

 

 

 

 

 

 

 

 

73 L’École du Barreau, “ᐋᖅᑭᓱᕐᓂᖅ” (2023). ᖃᕆᑕᐅᔭᒃᑯᑦ : Accueil - L'École du Barreau (ecoledubarreau.qc.ca) 

74 L’École du Barreau, “ᖃᐅᔨᓴᖅᑕᐅᓃᑦ” (2023). ᖃᕆᑕᐅᔭᒃᑯᑦ : Évaluations - L'École du Barreau (ecoledubarreau.qc.ca) 

75 Ibid. 

https://www.ecoledubarreau.qc.ca/
https://www.ecoledubarreau.qc.ca/evaluations/

ᑎᑎᕋᖅᐸᓪᓕᐊᔪᑦ ᐃᓕᓐᓂᐊᖅᑏᑦ ᐊᓂᒍᐃᒋᐊᓖᑦ ᒪᕐᕉᓐᓂᒃ ᐃᑲᕐᕋᓕᓐᓂᒃ ᐱᖓᓱᓂᒃ, ᒪᑐᐃᖓᔪᒥ76 ᖃᐅᔨᓴᖅᑕᐅᒍᑎᓂᒃ ᐃᓚᒋᔭᐅᓕᕐᓂᐊᕈᑎᒃ 

LSBC−ᑯᓐᓄᑦ: ᒪᓕᒐᓕᕆᓂᕐᒧᑦ ᖃᐅᔨᓴᖅᑕᐅᔾᔪᑎ77 ᐊᒻᒪᓗ ᓴᐳᓐᓂᐊᖅᑎᓄᑦ ᖃᐅᔨᓴᖅᑕᐅᔾᔪᑎᒥᒃ.78  

ᐃᓕᓐᓂᐊᖅᑏᑦ ᑎᑭᐅᑎᒋᐊᓖᑦ ᐊᑖᓂᐅᙱᑦᑐᖅ 60% ᐊᑐᓂᑦ ᖃᐅᔨᓴᖅᑕᐅᒍᑎᓂᒃ ᐊᓂᒍᐃᓂᐊᕈᑎᒃ. ᓯᕗᓪᓕᖅᐹᒥ ᐅᓪᓗᖓᓂ PLTC, 

ᐃᓕᓐᓂᐊᖅᑏᑦ ᐊᐃᑦᑐᖅᑕᐅᓲᑦ ᑎᑎᕋᖅᓯᒪᔪᓂᒃ ᐊᔾᔨᖏᓐᓂᒃ ᐱᔭᕆᐊᖅᓴᕈᑎᓅᖓᔪᑦ79 ᐃᒪᐃᓕᖓᕘᕈᑎᓂᓪᓗ ᐊᐱᖅᑯᑎᓂᒃ. 

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅᕙᓐᓛᓐ ᐊᒻᒪᓗ ᓛᕙᑐᐊᕐ (LSNL) 

 

ᖄᖓᒍᑦ ᐱᔭᕇᕐᓂᐅᑉ 52−ᓂᒃ ᐱᓇᓱᐊᕈᓯᕐᓂᒃ ᑎᑎᕈᕐᓂᕐᒥᒃ, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ80 ᐊᓂᒍᐃᒋᐊᓖᑦ ᐱᓇᓱᐊᕈᓯᕐᓂᒃ ᐱᖓᓲᔪᖅᑐᓂᒃ81 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓂᒃ (ᓈᓴᖅᑕᐅᖃᓯᐅᑎᔪᑦ ᑎᑎᕋᖅᐸᓪᓕᐊᓂᖏᓐᓄᑦ) ᐃᑎᖅᑎᑕᐅᓂᐊᕈᑎᒃ ᒪᓕᒐᓕᕆᓂᕐᒧᑦ ᓄᕙᓐᓛᓐᒥ 

ᓛᕙᑐᐊᒥᓗ.82 ᑐᕌᒐᐅᔪᑦ ᐃᑎᑎᖅᑕᐅᓂᕐᒧᑦ ᐃᓕᓐᓂᐊᕋᑦᓴᓄᑦ (1) ᐊᑐᐃᓐᓇᐅᑎᑦᓯᓂᖅ ᐃᓗᓕᖅᑐᔪᓂᒃ ᕿᒥᕐᕈᓂᕐᒥᒃ ᓂᐅᕙᓐᓛᓐ ᐊᒻᒪᓗ 

ᓛᕙᑐᐊᕐᒪ ᒐᕙᒪᒻᒪᕆᒃᑯᑦ ᒪᓕᒐᖏᓐᓂᒃ/ᐊᐅᓚᓂᖏᓐᓂᒃ ᐊᒻᒪᓗ (2) ᖃᐅᔨᓴᑦᓯᐊᕐᓂᖅ ᓴᐳᓐᓂᐊᖅᑏᑦ ᐃᑎᖅᑎᑕᐅᔪᑦ ᓂᐅᕙᓐᓛᓐᒥ ᓛᕙᑐᐊᒥᓗ 

ᑕᑯᑦᓴᐅᑎᑦᓯᓯᒪᓗᑎᒃ ᐱᔪᓐᓇᕐᓂᕆᔭᒥᓐᓂᒃ ᒪᓕᒐᓕᕆᔨᐅᓂᕐᒧᑦ.   

 

ᐊᓂᒍᐃᓂᐊᕈᑎᒃ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓱᓴᒥᒃ, ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᑎᑎᕋᕆᐊᓖᑦ 3.5 ᐃᑲᕐᕋᓂᒃ ᒪᑐᐃᖓᔪᓂᒃ ᖃᐅᔨᓴᕈᑎᓂᒃ. 

ᖃᐅᔨᓴᕈᑏᑦ ᐃᓗᓕᖃᖅᑐᑦ ᐱᖓᓲᔪᖅᑐᓂᒃ: ᐃᓚᒌᓐᓄᑦ ᒪᓕᖓᐃᑦ, ᑮᓇᐅᔭᓕᐅᕋᓱᐊᕐᓂᕐᒧᑦ ᒪᓕᒐᐃᑦ, ᐃᓄᐃᑦ ᐊᐅᓚᓂᖏᓐᓅᖓᔪᑦ; 

ᐱᔭᕋᔭᓐᓂᕐᒨᖓᔪᑦ ᒪᓕᖓᐃᑦ; ᐊᐅᓚᑦᓯᓂᕐᒧᑦ ᒪᓕᒐᐃᑦ; ᐊᒻᒪᓗ ᑭᖑᕚᕐᓅᖓᔪᑦ. ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᑎᑭᐅᑎᒋᐊᓖᑦ 60%−ᒧᑦ 

ᐊᑐᓂᑦ ᖃᐅᔨᓴᖅᑕᐅᒍᑎᓂ ᐊᒻᒪᓗ ᓄᐊᑉᐸᓪᓕᐊᔪᑦ ᓈᓴᐅᑏᑦ ᐊᑖᓂᐅᙱᑦᑐᖅ 65%.  

 

 

 

 

76 ᐃᓕᓐᓂᐊᖅᑏᑦ ᐊᑐᕈᓐᓇᖅᑐᑦ ᐱᔭᕆᐊᖅᓴᒍᑎᓂᒃ, ᐊᐅᓚᓂᐅᔪᓄᑦ ᐸᕐᓇᐅᑎᓂᒃ, ᐃᓚᒋᔭᐅᔪᑦ ᒪᓕᒐᖏᓐᓂᒃ, ᓇᒻᒥᓂᖅ ᑎᑎᖅᑲᖁᑎᒥᓂᒃ, ᓇᐃᓪᓕᑎᖅᓯᒪᔪᓂᒃ, 

ᐊᓯᖏᓐᓂᓪᓗ ᐊᑦᑐᐊᔪᓂᒃ ᒪᓕᒐᒻᒪᕆᓐᓅᖓᔪᓂᒃ.   

77 ᐃᓗᓕᖃᖅᑐᑦ ᒪᓕᒐᓕᕆᔩᑦ ᐃᖅᑲᓇᐃᔮᖏᓐᓂᒃ: ᓲᕐᓗ ᐱᔭᕆᐅᖅᓴᓂᖅ (10 ᓈᓴᐅᑏᑦ), ᐃᓄᓐᓅᖓᔪᑦ (30 ᓈᓴᐅᑎᑦ), ᐱᕋᔭᓐᓂᕐᒧᑦ ᐊᐅᓚᓂᐅᔪᑦ (30 ᓈᓴᐅᑏᑦ), 

ᐃᓚᒌᓐᓅᖓᔪᑦ (30 ᓈᓴᐅᑎᑦ), ᐊᒻᒪᓗ ᐱᐅᓯᐅᒋᐊᓖᑦ ᓇᓗᓇᐃᔭᐃᓂᕐᓗ ᓄᓇᖃᖅᑳᖅᓯᒪᔪᑦ ᒪᓕᖓᖏᓐᓂᒃ (ᐃᓚᒍᑦᓯᐅᑎᓯᒪᔪᑦ ᖃᐅᔨᓴᖅᑕᐅᔾᔪᑏᑦ ᐃᓗᐊᓂ).   

78 ᐃᓗᓕᖃᖅᑐᑦ ᓴᐳᓐᓂᐊᖅᑏᑦ ᐃᖅᑲᓇᐃᔮᖏᓐᓂᒃ: ᓲᕐᓗ, ᐃᖅᑲᓇᐃᔮᒥᒃ ᐊᐅᓚᑦᓯᓂᖅ, ᐱᓇᓱᐊᕐᕕᒃ, ᓇᒻᒥᓂᕆᔭᐅᔪᑦ, ᕿᒪᑯᓅᖓᔪᑦ, ᐱᐅᓯᐅᒋᐊᓖᑦ ᓇᓗᓇᐃᖅᓯᓂᕐᓗ 

ᓄᓇᖃᖅᑳᖅᓯᒪᔪᑦ ᒪᓕᒐᖓᓐᓂᒃ.  

79 PLTC ᐱᔭᕆᐅᖅᓴᐅᑏᑦ ᓇᐃᓪᓕᑎᖅᓯᒪᔪᑦ ᐃᖅᑲᓇᐃᔮᖑᒋᐊᓕᓐᓂᒃ ᐊᐅᓚᓂᐅᔪᓄᓪᓗ ᐃᖅᑲᓇᐃᔭᕐᕕᓪᓗᐊᑕᐅᔪᓂ ᕗᕆᑎᔅ ᑲᓚᒻᕕᐊᒥ. ᐊᑐᐃᓐᓇᐅᑎᑕᐅᔪᖅ 

ᐃᓕᓐᓂᐊᖅᑎᓕᒫᓄᑦ PLTC−ᒥ ᐃᑲᔫᑕᐅᑦᓱᑎᒃ ᐱᕙᓪᓕᐊᑎᑦᓯᓂᕐᓂᒧᑦ ᐃᑎᖅᐸᓪᓕᐊᓂᕐᒧᑦ. ᖃᕆᑕᐅᔭᒃᑯᑦ ᐊᑐᐃᓐᓇᐅᒻᒥᔪᑦ ᐃᑲᔫᑕᐅᑦᓱᑎᒃ ᑎᑎᕋᖅᐸᓪᓕᐊᔪᓄᑦ 

ᐃᓕᓐᓂᐊᖅᑎᓄᑦ ᓴᐳᓐᓂᐊᖅᑎᓄᓪᓗ. ᐃᓘᓐᓇᑎᒃ PLTC−ᒥᒃ ᐃᓕᓐᓂᐊᖅᑐᑦ ᐊᐃᑦᑐᖅᑕᐅᓂᐊᖅᑐᑦ ᑎᑎᕋᖅᓯᒪᔪᓂᒃ ᐱᔭᕆᐅᖅᓴᐅᑎᓂᒃ ᓯᕗᓪᓕᖅᐹᒥ ᐅᓪᓗᕐᒥ 

PLTC−ᑯᓐᓄᑦ. ᐱᔭᕆᐅᖅᓴᐅᑏᑦ ᐋᖅᑭᒋᐊᖅᑕᐅᓕᐅᒥᔮᖅᐸᑦᑐᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐃᑲᔪᕈᒪᓂᖃᖅᑐᓄᓪᓗ. ᓄᑖᕈᕆᐊᖅᓯᒪᔪᑦ ᖃᕆᑕᐅᔭᒃᑯᑦ 

ᐱᔭᕆᐅᖅᓴᐅᑏᑦ ᑎᑎᕋᖅᑕᐅᕙᑦᑐᑦ ᐱᒋᐊᙵᕐᓂᖏᓐᓂ ᐊᑐᓂᑦ PLTC ᐃᓕᓐᓂᐊᑎᑦᓯᓂᖏᑦᑕ, ᕕᕗᐊᕆᒥ, ᒪᐃᒥ ᐊᒻᒪᓗ ᓯᑦᑕᕝᕙᒥ.  

80 “ᐃᓕᓐᓂᐊᖅᑎ" ᑐᑭᓕᒃ “ᐃᓕᓐᓂᐊᖅᑐᖅ ᒪᓕᒐᕐᒥᒃ ᐊᑦᓱᖏᖅᓯᒪᔪᖅ ᑎᑎᕋᖅᓯᒪᔪᖅᑎᒍᑦ ᑳᑦᑐᓛᑦᑎᒍᑦ, ᖃᐅᔨᒪᐅᔪᑦ “ᑎᑎᕋᖅᓯᒪᔪᑦ”, ᐱᔨᑦᓯᖃᑎᖃᕐᓗᑎᒃ ᐃᓚᒋᔭᐅᔪᒥᒃ 

ᑎᑎᕋᖅᑕᐅᓯᒪᔪᒥᒃ ᐃᓕᓐᓂᐊᖅᑎᓂ ᑲᑐᔾᔨᖃᑎᒌᓄᑦ (ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᕐᔪᐊᖅ, s. 2.(1)(f.1)(j)). 

81 ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ ᐱᒋᐊᕋᔪᓲᖅ ᓯᕗᓪᓕᖅᐹᒥ ᓇᒡᒐᔾᔭᐅᖓᓂ ᐅᑦᑑᕝᕙᒥ ᑲᔪᓯᑦᓱᓂ ᐱᓇᓱᐊᕈᓯᕐᓂᒃ 6−ᓂᒃ.  

82 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓂᐅᕙᓐᓛᓐ ᐊᒻᒪᓗ ᓛᕙᑐᐊᕐ, “ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ”(2023). ᖃᕆᑕᐅᔭᒃᑯᑦ: ᐃᑎᖅᑎᑕᐅᓂᕐᒧᑦ 

ᐃᓕᓐᓂᐊᕋᑦᓴᖅ - ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅᕙᓐᓛᓐᒥ ᓛᕙᑐᐊᒥᓗ (lsnl.ca) 

https://lsnl.ca/lawyers-students/admission-to-profession/bar-admission/
https://lsnl.ca/lawyers-students/admission-to-profession/bar-admission/
https://lsnl.ca/lawyers-students/admission-to-profession/bar-admission/

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ (LSO) (ᑕᐃᔭᐅᓚᐅᖅᓯᒪᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᖁᕝᕙᓯᓐᓂᖓᓂ ᑲᓇᑕᐅᑉ)  

 

ᐃᑎᖅᑎᑕᐅᓂᐊᕐᓗᓂ ᒪᓕᒐᓕᕆᓂᕐᒧᑦ ᐋᓐᑎᐅᕆᐅᒥ, LSO−ᑯᑦ ᐱᔭᕆᐊᖃᖅᑎᑦᓯᔪᑦ ᐃᑎᕋᓱᐊᖅᑐᓂᒃ ᑎᑎᕋᖅᓗᑎᒃ ᑕᖅᑭᓂᒃ 8−ᓂᒃ ᐅᕝᕙᓘᓐᓃᑦ 

ᐱᔭᕇᕐᓗᑎᒃ ᒪᓕᒐᓕᕆᒋᐅᖅᓴᓂᕐᒧᑦ ᐃᓕᓐᓂᐊᕋᑦᓴᒥᒃ/Programme de Pratique du droit (LPP/PPD)83, ᖄᖓᒍᑦ ᑎᑎᕋᕐᓂᐅᑉ ᒪᕐᕉᓐᓂᒃ 

ᓚᐃᓴᓐᓯᑖᕐᓂᕐᒧᑦ ᖃᐅᔨᓴᖅᑕᐅᒍᑏᓐᓂᒃ: ᒪᓕᒐᓕᕆᓂᕐᒧᑦ ᖃᐅᔨᓴᖅᑕᐅᒍᑎ ᐊᒻᒪᓗ ᓴᐳᓐᓂᐊᖅᑎᐅᓂᕐᒧᑦ ᖃᐅᔨᓴᖅᑕᐅᒍᑎ. ᐊᑐᓂᑦ ᓚᐃᓴᓐᓯᑖᕐᓂᕐᓂᒧᑦ 

ᖃᐅᔨᓴᖅᑕᐅᒍᑏᒃ ᑕᑭᓂᓖᒃ 4.5 ᐃᑲᕐᕋᓂᒃ ᐃᓗᓕᖃᖅᓱᑎᒃ 160−ᓂᒃ ᓇᓖᕌᕋᑦᓴᓕᓐᓂᒃ ᐊᐱᖅᑯᑎᓂᒃ. ᒪᓕᒐᓕᕆᓂᕐᒧᑦ84 ᓴᐳᓐᓂᐊᖅᑎᐅᓂᕐᒧᓪᓗ85 

ᐱᔪᓐᓇᕐᓂᐅᔪᑦ ᖃᐅᔨᓴᖅᑕᐅᔪᑦ ᑕᐃᒃᑯᐊᖑᕗᑦ ᐱᔭᕆᐊᓖᑦ ᐃᑎᖅᐸᓪᓕᐊᓗᓂ ᑐᕋᐃᓐᓇᖅᑐᒥᒃ ᐊᑦᑐᐃᓂᖃᕐᓂᖅᐹᑦ ᑕᖅᑲᐅᖓ ᐃᓄᓐᓂᒃ 

ᐊᑦᑐᐃᓂᖃᖅᓱᑎᓪᓗ ᑲᔪᓯᑦᓯᐊᕐᓂᖏᓐᓂᒃ ᐃᖅᑲᓇᐃᔮᒥᓐᓂ. ᑕᒪᕐᒥᒃ ᓚᐃᓴᓐᓯᑖᕐᓂᕐᒧᑦ ᖃᐅᔨᓴᖅᑕᐅᓂᐅᔫᒃ ᓇᒻᒥᓂᖅ ᐃᓕᓐᓂᐊᕈᑕᐅᒋᐊᓖᒃ 

ᒪᑐᐃᖓᑦᓱᑎᓪᓗ.86 ᒪᓂᒪᑎᑕᐅᓲᑦ ᓇᔫᑎᓗᑎᒃ ᐱᖓᓱᐊᖅᑎᖅᓱᓂ ᐊᕐᕌᒍᕐᒥ (ᐊᐅᔭᒃᑯᑦ, ᐅᑭᐅᒃᑯᑦ, ᐅᑭᐅᒃᑯᓪᓗ).87 

 

ᐋᖅᑭᑦᓯᒪᔪᖅᑕᖃᙱᑦᑐᖅ ᐊᓂᒍᐃᓂᕐᒧᑦ ᓈᓴᐅᑎᒥᒃ ᓚᐃᓴᓐᓯᑖᕋᓱᐊᕐᓂᕐᒧᑦ ᖃᐅᔨᓴᖅᑕᐅᔾᔪᑎᓂ − ᓇᓗᓇᐃᖅᑕᐅᓲᑦ 

ᐊᓂᒍᐃᔪᖅ/ᐊᓂᒍᐃᙱᖅᑐᖅ, ᐊᒻᒪᓗ ᐊᓂᒍᐃᔪᑦ ᓈᓴᐅᑎᖏᑦ ᑐᓴᖅᑕᐅᓲᖑᙱᑦᑐᑦ ᐃᓕᓐᓂᐊᖅᑎᓄᑦ ᖃᐅᔨᓴᖅᑕᐅᓂᐅᑉ ᓯᕗᕐᖓᓂ.88 

ᐃᓕᓐᓂᐊᖅᑐᑦ ᑎᑎᕋᕆᐊᑐᙱᑦᑐᑦ ᐊᓂᒍᐃᒋᐊᑐᒐᑎᓪᓗ 

 

 

 

83 ᑏᓴᕝᕙ 10, 2018−ᒥ, LSO−ᑯᑦ ᐊᐅᓚᑦᓯᔨᖏᑦ ᑎᒥᐅᔪᑦ ᐊᖏᖅᓯᒪᔪᑦ ᓇᓖᕌᕋᑦᓴᒥᒃ ᓴᐳᓐᓂᐊᖅᑎᓂᒃ ᓚᐃᓴᓐᓯᑖᖅᑎᑦᓯᓂᕐᒧᑦ ᑲᔪᓯᑎᑦᓯᓂᓖᓐᓂᒃ ᑕᒪᒃᑮᓐᓂᒃ 

ᑎᑎᕋᖅᐸᓪᓕᐊᔪᓂᒃ ᐊᒻᒪᓗ ᒪᓕᒐᓕᕆᓂᕐᒧᑦ ᐱᕆᐅᖅᓴᑐᓂᒃ/Programme de Pratique du droit (LPP/PPD)  

ᒪᕐᕉᓪᓗᑎᒃ ᐊᐅᓪᓛᑎᑦᓯᓂᕐᒧᑦ ᐊᖅᑯᑕᐅᔫᒃ ᓚᐃᓴᓐᓯᑖᕋᓱᐊᖅᑎᓄᑦ. ᓚᐃᓴᓐᓯᑖᕋᓱᐊᖅᑐᑦ ᐃᑎᖅᐸᓪᓕᐊᔪᑦ ᑎᑎᕋᖅᑕᐅᓯᒪᔪᓪᓘᓐᓃᑦ ᑲᑐᔾᔨᖃᑎᒌᑦ ᓴᐳᓐᓂᐊᖅᑏᑦ 

ᓚᐃᓴᓐᓯᑖᕋᓱᐊᕐᓂᖓᓄᑦ ᐊᐅᓚᓂᐅᔪᒧᑦ ᓂᕈᐊᕈᓐᓇᖅᑐᑦ ᒪᕐᕉᓐᓂᒃ ᐆᑦᑐᕋᕐᕕᑦᓵᓐᓂᒃ ᐃᓕᓐᓂᐊᕐᓗᑎᒃ ᐊᖅᑯᑕᐅᔫᓐᓂᒃ ᐱᖃᐅᓯᔾᔪᑦ ᓇᓪᓕᑐᐃᓐᓇᖏᓐᓂᒃ 

ᑎᑎᕋᖅᐸᓪᓕᐊᓂᕐᒧᑦ ᐅᕝᕙᓘᓐᓃᑦ LPP/PPD. ᑕᒪᕐᒥᒃ ᐃᓕᓐᓂᐊᕐᓂᕐᒧᑦ ᐊᖅᑯᑎᐅᔫᒃ ᓈᒻᒪᒋᔭᐅᒐᔭᖅᑑᒃ ᐆᑦᑐᕋᕐᓗᑎᒃ ᐃᓕᓐᓂᐊᕐᓂᕐᒧᑦ ᓴᐳᓐᓂᐊᖅᑎᐅᑉ 

ᓚᐃᓴᓐᓯᑖᕋᓱᐊᕐᓂᕐᒧᑦ ᐊᐅᓚᓂᐅᔪᒥ. LPP ᐃᓗᓕᖃᖅᑐᖅ ᑕᖅᑭᓂᒃ ᓯᑕᒪᓂᒃ ᐃᓕᓐᓂᐊᕐᓂᑦ ᑭᖑᕐᖓᒍᑦ ᑕᖅᑭᓂᒃ ᓯᑕᒪᓂᒃ ᐃᖅᑲᓇᐃᔭᖅᑎᑕᐅᓗᓂ. ᑖᓐᓇ 

ᐃᓕᓐᓂᐊᕋᑦᓴᖅ ᑲᔪᓯᓲᖅ ᐊᐅᒡᒍᓯᐅᑉ ᓄᙳᐊᓂ/ᓯᑕᕝᕙᒥ ᑎᑭᐅᑎᑦᓱᒍ ᐄᑉᐳᕉᓪ ᓄᙳᐊ. ᒪᓐᓇᐅᔪᖅ, ᑐᕌᓐᑐᒥ ᓯᓚᑦᑐᓴᕐᕕᔾᔪᐊᖅ (ᑕᐃᔭᐅᖃᑦᑕᖅᓯᒪᔪᖅ ᕋᐃᐅᓴᓐ 

ᓯᓚᑦᑐᓴᕐᕕᔾᔪᐊᖅ) ᐊᑐᐃᓐᓇᐅᑎᑦᓯᔪᖅ ᖃᓪᓗᓈᑎᑐᑦ ᐃᓕᓐᓂᐊᕋᑦᓴᒥᒃ ᐊᒻᒪᓗ ᓯᓚᑦᑐᓴᕐᕕᔾᔪᐊᖓ ᐋᑐᕚᑉ ᐊᑐᐃᓐᓇᐅᑎᑦᓯᔪᖅ ᐅᐃᕖᑎᑐᑦ.  

84 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ, “ᐃᑎᖅᐸᓪᓕᐊᔪᑦ ᒪᓕᒐᓕᕆᓂᕐᒧᑦ ᐱᔪᓐᓇᕐᓂᖏᑦ” (2023). ᖃᕆᑕᐅᔭᒃᑯᑦ: ᐃᑎᖅᐸᓪᓕᐊᓂᖅ ᒪᓕᒐᓕᕆᓂᕐᒧᑦ 

 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ (lso.ca) 

85 84 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ, “ᐃᑎᖅᐸᓪᓕᐊᔪᑦ ᓴᐳᓐᓂᐊᖅᑎᐅᓂᕐᒧᑦ ᐱᔪᓐᓇᕐᓂᖏᑦ” (2023). ᖃᕆᑕᐅᔭᒃᑯᑦ: ᐃᑎᖅᐸᓪᓕᐊᓂᕐᒧᑦ 

ᓴᐳᓐᓂᐊᖅᑎᐅᓂᕐᒧᑦ ᐱᔪᓐᓇᕐᓂᖏᑦ | ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐋᓐᑎᐅᕆᐅᒥ 

86 LSO−ᑯᑦ ᐊᑐᐃᓐᓇᐅᑎᑦᓯᓲᑦ ᐃᑎᕋᓱᐊᖅᑎᓄᑦ ᐊᑐᐃᓐᓇᖃᖅᑎᑕᐅᑦᓱᑎᒃ ᐱᔭᕆᐊᓕᓐᓂᒃ ᐃᓕᓐᓂᐊᕋᑦᓴᓂᒃ ᓚᐃᓴᓐᓯᑖᕋᓱᐊᕐᓂᕐᒧᑦ ᖃᐅᔨᓴᕈᑎᓂᒃ. 

ᐃᑎᕋᓱᐊᖅᑐᑦ ᐱᕕᖃᖅᑎᑕᐅᔪᑦ ᑎᑎᕋᕐᓗᑎᒃ ᑎᑎᕋᖅᓯᒪᔭᓂᓗ ᓇᑦᓴᕈᓐᓇᕐᓗᒋᑦ ᖃᐅᔨᓴᖅᑕᐅᕕᒻᒧᑦ.   

87 ᑖᒃᑯᓇᓂ ᐱᖓᓱᓂ ᖃᐅᔨᓴᖅᑕᐅᓂᐅᔪᓂ, ᒪᓕᒐᓕᕆᔩᑦ ᓴᐳᓐᓂᐊᖅᑏᓪᓗ ᖃᐅᔨᓴᖅᑕᐅᔾᔪᑎᖏᑦ ᐋᖅᑭᑦᓯᒪᔪᑦ ᐊᑯᓐᓂᖃᖅᓱᑎᒃ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ.  

88 ᓚᐃᓴᓐᓯᑖᕐᓂᕐᒧᑦ ᖃᐅᔨᓴᖅᑕᐅᒍᑏᑦ ᓇᓗᓇᐃᖅᑕᐅᓲᑦ ᐊᓂᒍᐃᔪᖅ/ᐊᓂᒍᐃᙱᑦᑐᖅ. ᓈᓴᐅᑏᑦ ᐊᔾᔨᖃᖅᑐᑦ ᖁᓛᓃᑦᑐᓪᓘᓐᓃᑦ ᓴᖅᑭᖅᑕᐅᓯᒪᔪᑦ ᓈᓴᐅᑏᑦ 

ᐊᓂᒍᐃᓂᕐᒧᑦ ᐃᒪᐃᓕᔭᐅᓲᑦ “ᐊᓂᒍᐃᔪᖅ”. ᓈᓴᐅᑏᑦ ᐊᑦᓯᓂᖅᓴᐃᑦ ᐊᓂᒍᐃᓂᕐᒧᑦ ᓈᓴᐅᑎᒥᒃ “ᐊᓂᒍᐃᙱᑦᑐᖅ” ᐃᒪᐃᓕᔭᐅᓲᑦ. ᐅᖃᐅᔾᔨᒋᐊᖅᑏᑦ ᐋᖅᑮᓲᑦ 

ᐊᖏᓲᖑᑦᓱᑎᓪᓗ ᐊᓂᒍᐃᓂᕐᒧᑦ ᓈᐅᑎᒥᒃ ᐊᑐᓂᑦ ᓚᐃᓴᓐᓯᑖᕋᓱᐊᕐᓂᒧᑦ ᖃᐅᔨᓴᖅᑕᐅᓂᕐᒧᑦ. ᐊᓂᒍᐃᓂᕐᒧᑦ ᓈᓴᐅᑎ ᑭᒡᒐᖅᑐᐃᔪᖅ ᐊᑕᐅᓯᕐᒥᒃ ᐃᓘᓐᓇᐃᓐᓅᖓᔪᒥᒃ 

ᓈᓴᐅᑎᒥᒃ ᓚᐃᓴᓐᓯᑖᕋᓱᐊᕐᓂᒧᑦ ᖃᐅᔨᓴᖅᑕᐅᔾᔪᑎᓂ; ᖃᐅᔨᓴᖅᑕᐅᔪᑦ ᐃᒻᒥᒃᑯᑦ ᐊᓂᒍᐃᒋᐊᑐᙱᑦᑐᑦ ᑎᑎᕋᖅᓯᒪᔪᓂᒃ ᒪᓕᒐᕐᓅᖓᔪᓂᒃ ᓚᐃᓴᓐᓯᑖᕋᓱᐊᖅᑎᓪᓗᒋᑦ. 

ᐊᓂᒍᐃᓂᕐᒧᑦ ᓈᓴᐅᑎ ᑕᑯᑦᓴᐅᑎᑦᓯᔪᖅ ᓂᕆᐅᒋᔭᐅᔪᒥᒃ ᐱᓕᕆᓂᐅᒐᔭᖅᑐᒥᒃ ᐊᑦᓯᓂᖅᐹᖑᒐᓗᐊᖅᐸᑦ ᐃᑎᖅᑎᑕᐅᓂᕐᒧᑦ ᓴᐳᓐᓂᐊᖅᑎᐅᓂᕐᒧᑦ 

ᐃᑲᔪᖅᑎᐅᓂᕐᒧᓪᓘᓐᓃᑦ, ᐊᑑᑎᕕᖓᓄᑦ. ᖃᐅᔨᓴᑦᓯᐊᕈᑕᐅᓪᓗᓂ ᑕᐃᒫᑦᓴᐃᓐᓈᕋᓗᐊᕐᒪᖔᑕ ᐊᑐᓂᑦ ᖃᐅᔨᖅᑕᐅᓂᐅᔪᑦ ᓚᐃᓴᓐᓯᑖᕋᓱᐊᕐᓂᕐᒧᑦ, 

ᐅᖃᐅᔾᔨᒋᐊᖅᑏᑦ ᐊᑑᑎᕙᑦᑐᑦ ᑖᒃᑯᓇᙵᓴᐃᓐᓇᖅ ᑎᑭᐅᒪᔭᕆᐊᓕᓐᓂᒃ ᐋᖅᑭᑦᑕᐅᓯᒪᔪᓄᑦ ᐊᑐᓂᑦ ᓚᐃᓴᓐᓯᑖᕋᓱᐊᕐᓂᕐᒧᑦ ᖃᐅᔨᓴᕐᓂᐅᔪᓄᑦ. ᑖᓐᓇ 

ᐊᓂᒍᐃᓂᕐᒧᑦ ᓈᓴᐅᑎ ᑐᙵᕕᖃᖅᑐᖅ ᑕᑯᓐᓇᖅᑕᐅᔪᓂᒃ ᑐᓴᐅᒪᓂᐅᔪᓂᒃ ᖃᐅᔨᒪᔪᒻᒪᕆᓐᓂᒃ ᓇᓗᓇᐃᖅᑕᐅᓲᖑᑦᓱᑎᓂᓗ ᑐᑭᓯᓂᐊᕐᓂᖃᒻᒪᕆᓐᓂᒃᑯᑦ. 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓇᓗᓇᐃᒃᑯᑕᖃᙱᑦᑐᑦ, ᓇᓗᓇᐃᖅᓯᒪᕙᒌᖅᑐᓂᓪᓗ ᐱᑕᖃᕋᓂ ᓚᐃᓴᓐᓯᑖᕐᓂᕐᒧᑦ ᖃᐅᔨᓴᖅᑕᐅᓂᐊᖅᑐᓄᑦ.  

https://lso.ca/becoming-licensed/lawyer-licensing-process/law-practice-program
https://lso.ca/becoming-licensed/lawyer-licensing-process/licensing-examinations/entry-level-barrister-competencies
https://lso.ca/becoming-licensed/lawyer-licensing-process/licensing-examinations/entry-level-solicitor-competencies
https://lso.ca/becoming-licensed/lawyer-licensing-process/licensing-examinations/entry-level-solicitor-competencies
https://lso.ca/becoming-licensed/lawyer-licensing-process/licensing-examinations/entry-level-solicitor-competencies

ᓚᐃᓴᓐᓯᑖᕐᓂᕐᒧᑦ ᖃᐅᔨᓴᖅᑕᐅᔾᔪᑎᓂᒃ ᑎᑎᕋᖅᐸᓪᓕᐊᖏᓐᓂᕐᒥᓂ ᐅᕝᕙᓘᓐᓃᑦ ᓇᔫᑎᙱᓂᕐᒥᓂ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᕐᒧᑦ. ᑭᓯᐊᓂᓕ, 

ᐊᓂᒍᐃᒋᐊᓖᑦ ᖃᐅᔨᓴᖅᑕᐅᔾᔪᑎᓂᒃ ᑐᑦᓯᕋᕈᓐᓇᖅᓯᓚᐅᙱᓐᓂᕐᒥ LSO−ᑯᓐᓄᑦ ᐃᓚᒋᔭᐅᓕᕐᓂᕐᒥᒃ.  

 

ᑎᑎᕋᖅᐸᓪᓕᐊᔪᑦ ᐃᓕᓐᓂᐊᖅᑏᑦ ᐱᖓᓱᖅᑎᕐᓗᑎᒃ ᐆᑦᑐᕈᓐᓇᖅᑐᑦ ᐊᓂᒍᐃᑦᓯᐊᕐᓂᕐᒥᒃ ᐊᑐᓂᑦ ᖃᐅᔨᓴᖅᑕᐅᔾᔪᑎᓂᒃ ᐃᓗᐊᓂ 

ᓚᐃᓴᓐᓯᖃᕐᕕᖓᑕ. ᑎᑎᕋᖅᐸᓪᓕᐊᔪᖅ ᐃᓕᓐᓂᐊᖅᑐᖅ ᐊᓂᒍᐃᙱᑉᐸᑦ ᖃᐅᔨᓴᖅᑕᐅᔾᔪᑎᒥᒃ ᐊᒻᒪᓗ ᓱᓕ ᐆᑦᑐᖅᓱᓂ ᐃᓗᐊᓂ 

ᑎᑎᕋᖅᐸᓪᓕᐊᓂᕐᒧᑦ ᓚᐃᓴᓐᓯᖃᕐᕕᖓᓂ, ᓱᓕ ᐆᑦᑐᑲᓐᓂᕈᓐᓇᖅᑐᖅ ᖃᐅᔨᓴᖅᑕᐅᔾᔪᑎᓂᒃ. ᐃᑲᔪᖅᑏᑦ - LSO−ᑯᓐᓄᑦ ᐃᓚᒋᔭᐅᔪᑦ ᐃᑲᔪᖅᐸᑦᑐᑦ 

ᐃᖅᑲᓇᐃᔮᒥ ᐃᓗᐊᓂ ᑕᐅᖅᓰᓲᑦ CPD ᐃᑲᕐᕋᕐᓄᑦ– ᐊᑐᐃᓐᓇᐅᔪᑦ ᑲᔪᓯᓯᒪᙱᑦᑐᓄᑦ ᓯᕗᓪᓕᖅᐹᒥ ᐆᑦᑐᖅᓱᑎᒃ. 

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐳᕆᓐᔅ ᐊᑦᕗᑦ ᐊᐃᓚᓐᒥ 

 

ᐃᓘᓐᓇᑎᒃ ᑎᑎᕋᖅᐸᓪᓕᐊᔪᑦ ᐊᓪᓚᑦᑏᑦ ᐳᕆᔅ ᐊᑦᕗᑦ ᐊᐃᓚᓐᒥ ᓇᔫᑎᒋᐊᓕᑦ ᐊᓂᒍᐃᓗᑎᓪᓗ ᓇᓗᓇᐃᔭᖅᑕᐅᓯᒪᔪᓂᒃ ᒪᓕᒐᓕᕆᓂᕐᒧᑦ 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥᒃ ᓯᕗᕐᖓᓂ ᐃᑎᖅᑎᑕᐅᒍᓐᓇᕐᓂᐅᑉ ᒪᓕᒐᓕᕆᔨᓄᑦ ᐃᓚᒋᔭᐅᔪᓄᓪᓗ ᑖᒃᑯᓇᓂ LSPEI.89 ᐃᓕᓐᓂᐊᕋᑦᓴᖅ 

ᐋᖅᑭᑦᑕᐅᓯᒪᔪᖅ ᐱᕕᖃᖅᑎᑕᐅᑦᓱᑎᒃ ᓴᐳᓐᓂᐊᖅᑎᑖᖅᑲᐅᑦ ᕿᒥᕐᕈᓗᑎᒃ PEI ᒪᓕᒐᖓᓂᒃ ᐊᐅᓚᓂᐅᔪᓂᓪᓗ ᐱᔪᓐᓇᕐᓂᐅᔪᓂᓪᓗ ᐱᔭᕆᐊᓕᓐᓂᒃ 

ᒪᓕᒐᓕᕆᓂᐊᕐᓗᓂ ᓴᐳᓐᓂᐊᖅᑎᑖᖅᑲᐅᖅ ᐃᑎᖅᐸᓪᓕᐊᓂᕐᒧᑦ ᐱᔪᓐᓇᕐᓂᖃᖁᓪᓗᒋᑦ ᖃᐃᖁᔭᐅᓕᕈᓂ ᒪᓕᒐᓕᕆᔨᓄᑦ. ᑖᓐᓇ ᐃᓕᓐᓂᐊᕋᑦᓴᖅ 

ᐋᖅᑭᓱᖅᑕᐅᓯᒪᔪᖅ LSPEI’s ᑎᑎᕋᖅᐸᓪᓕᐊᔪᓄᑦ ᐃᑎᖅᐸᓪᓕᐊᔪᓄᓪᓗ ᑲᑎᒪᔨᕋᓛᑦ, ᑐᑭᒧᐊᑦᑎᑕᐅᑦᓱᑎᒃ ᒪᓕᒐᓕᕆᓂᕐᒧᑦ ᐃᓕᓐᓂᐊᕋᑦᓴᓂᒃ 

ᑐᑭᒧᐊᑦᑎᑦᓯᔨᒧᑦ, ᐃᓕᓐᓂᐊᑎᑦᓯᑦᓱᑎᒃ ᐃᑲᔪᕈᒪᓂᕐᒥᑎᒍᑦ ᓴᐳᓐᓂᐊᖅᑏᑦ ᐃᖅᑲᖅᑐᐃᔩᓪᓗ.   

 

ᒪᓕᒐᓕᕆᓂᕐᒧᑦ ᐃᓕᓐᓂᐊᕋᑦᓴᐃᑦ ᒪᓂᒪᑎᑕᐅᔪᑦ ᓇᔫᑎᑦᓱᑎᒃ ᓵᓚᑦᑕᐅᓐᒥ ᐅᑭᐊᒃᑯᑦ ᐊᕐᕌᒍᑕᒫᑦ.90 ᐱᓕᕆᐊᓖᑦ ᒪᓕᒐᕐᓗᐊᑕᕐᓂᒃ ᐱᐅᓯᐅᔪᓂᓪᓗ 

ᐊᑦᑐᐊᔪᓂᒃ ᐊᕕᑦᑐᖅᓯᒪᓂᕐᔪᐊᕐᒧᑦᖅ ᐊᒻᒪᓗ ᐱᔪᓐᓇᕐᓂᐅᒋᐊᓕᓐᓄᑦ ᓴᐳᓐᓂᐊᖅᑎᐅᓂᐊᕐᓗᓂ. ᐃᓕᓐᓂᐊᕋᑦᓴᐃᑦ ᐃᓗᓕᖃᖅᑐᑦ 

ᐃᖅᑲᖅᑐᐃᔨᕐᔪᐊᒃᑯᑦ ᐱᐅᓯᖏᓐᓂᒃ; ᐱᖁᔭᕐᓂᒃ, ᑮᓇᐅᔭᓕᐅᕋᓱᐊᕐᓂᕐᒧᑦ ᑎᒥᐅᔪᓄᓪᓗ ᒪᓕᒐᖅᓗ; ᐊᐅᓚᑦᓯᓂᕐᒧᑦ ᒪᓕᒐᖅ; ᐱᓪᓚᕆᓐᓄᑦ; 

ᓇᒻᒥᓂᕆᔭᐅᔪᑦ; ᐱᕋᔭᑦᑐᒥᓃᑦ ᐃᖅᑲᖅᑐᖅᑕᐅᓂᖏᓐᓂᒃ; ᐃᓚᒌᓐᓅᖓᔪᑦ ᒪᓕᒐᐃᑦ, ᒪᓕᒐᓕᕆᓂᕐᒧᑦ ᐊᓪᓚᕝᕖᑦ ᐊᐅᓚᑕᐅᓂᖏᓪᓗ; 

ᐱᐅᓯᐅᒋᐊᓖᑦ; ᐊᒻᒪᓗ ᐅᔾᔨᑐᑦᓯᐊᕐᓂᖅ.91 

 

ᐱᔭᕇᕐᓂᐊᕈᓂ ᐃᓕᓐᓂᐊᕋᑦᓴᒥᒃ, ᑎᑎᕋᖅᐸᓪᓕᐊᔪᑦ ᐊᓪᓚᑦᑎ ᓈᓴᐅᑎᖏᑦ ᐊᑖᓃᒋᐊᖃᙱᑦᑐᑦ 60% ᐊᑐᓂᑦ ᐃᓕᓐᓂᐊᖅᑕᐅᔪᓂ 

ᑎᓕᓯᔾᔪᑕᐅᓯᒪᔪᓂ ᖃᐅᔨᓴᕈᑎᓂ ᐃᓕᓐᓂᐊᕐᓂᐅᑉ ᐃᓗᐊᓂ. ᐃᓕᓐᓂᐊᕋᑦᓴᐃᑦ ᐊᑐᐃᓐᓇᐅᔪᑦ ᐊᓪᓚᑦᑎᓐᓄᑦ ᐱᓇᓱᐊᕈᓯᕐᒥᒃ ᒪᕐᕉᓐᓂᓪᓘᓐᓃᑦ 

ᐃᓕᓐᓂᐊᕋᑦᓴᖅ ᐱᒋᐊᓚᐅᙱᓐᓂᖓᓂ. ᐃᓕᓐᓂᐊᕋᑦᓴᐃᑦ ᐃᓗᓕᖃᖅᑐᑦ ᐱᖃᓯᐅᔾᔨᑦᓱᑎᓪᓗ ᑐᑭᓯᒋᐊᕐᕕᑦᓴᓂᒃ ᓯᕗᓂᕐᒥ ᐊᑐᕋᑦᓴᐅᓗᑎᒃ.  

 

2021−ᖑᑎᓪᓗᒍ, ᐃᓕᓐᓂᐊᖅᑏᑦ ᑎᑎᕋᕆᐊᑐᒍᓐᓃᖅᓯᒪᔪᑦ ᒪᓕᒐᓕᕆᕐᓂᒧᑦ ᖃᐅᔨᓴᖅᑕᐅᒍᑎᓂᒃ ᐃᓚᒋᔭᐅᓪᓗᓂ LSPEI’s ᒪᓕᒐᓕᕆᓂᕐᒧᑦ 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒧᑦ.9 

 

 

 

89 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐳᕆᓐᔅ ᐊᑦᕗᑦ ᐊᐃᓚᓐᒥ, “ᐃᑎᕋᓱᐊᕐᓂᕐᒧᑦ ᐃᓕᓐᓂᐊᕋᑦᓴᐃᑦ” (2023). ᖃᕆᑕᐅᔭᒃᑯᑦ: PEI −ᒥ ᓴᐳᓐᓂᐊᖅᑏᑦ ᒪᓕᒐᓕᕆᓂᕐᒧᑦ 

ᐃᓕᓐᓂᐊᕋᑦᓴᖏᑦ - PEI ᒪᓕᒐᓕᕆᓂᕐᒧᑦ ᐃᑎᖅᑎᑕᐅᒍᑏᑦ - ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐳᕆᓐᔅ ᐊᑦᕗᑦ ᐊᐃᓚᓐᒥ (lawsocietypei.ca) 

90 ᓄᙳᐊᓂ ᓯᑦᑕᕝᕙ ᑎᑭᐅᑎᑦᓱᒍ ᐱᒋᐊᙵᕐᓂᖓ ᓅᕙᐃᕝᕙ.  

91 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐳᕆᓐᔅ ᐊᑦᕗᑦ ᐊᐃᓚᓐᒥ, supra ᑎᑎᖅᑲᖅ 89. 

92 ᑭᖑᓪᓕᖅᐹᒥ ᐃᓕᓐᓂᐊᖅᑏᑦ ᑎᑎᕋᕆᐊᖃᓚᐅᖅᓯᒪᔪᑦ ᖃᐅᔨᓴᖅᑕᐅᔾᔪᑎᓂᒃ 2020−ᒥ. 

https://lawsocietypei.ca/bar-courses
https://lawsocietypei.ca/bar-courses
https://lawsocietypei.ca/bar-courses

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅ ᕗᕋᓐᔅᕕᒃᒥ 

ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ93 ᐊᓂᒍᐃᒋᐊᓖᑦ ᒪᕐᕉᓐᓂᒃ ᖃᐅᔨᓴᖅᑕᐅᔾᔪᑏᓐᓄᖓᔫᓂᒃ ᒪᓕᒐᓕᕆᓂᕐᒥᓪᓗ ᐃᖅᑲᓇᐃᔮᖃᕈᓐᓇᖅᑎᑕᐅᓗᑎᒃ ᓂᐅ 

ᕗᕋᓐᔅᕕᒃᒥ: ᒪᓕᒐᕐᓂᒃ ᖃᐅᔨᒪᓂᖃᕐᓂᐅᑉ ᖃᐅᔨᓴᖅᑕᐅᓂᖓ (ᐃᑲᕐᕋᐃᑦ ᓯᑕᒪᑦ, ᒪᑐᓯᒪᔪᒥ94 ᓇᓖᕌᕋᑦᓴᖃᕐᓗᑎᒃ ᖃᐅᔨᓴᖅᑕᐅᔾᔪᑏᑦ95 ᐃᓗᓕᓖᑦ 

135−ᓂᒃ ᐊᐱᖅᑯᑎᓂᒃ96 ᖃᐅᔨᓴᕈᑏᑦ ᐃᓘᓐᓈᒍᑦ ᑐᑭᓯᓯᒪᓂᐅᔪᒥᒃ ᒪᓕᒐᓪᓗᐊᑕᕐᓅᖓᔪᓂᒃ ᖃᐅᔨᒪᓂᐅᔪᓪᓗ ᓴᐳᓐᓂᐊᖅᑎᕈᕋᓱᐊᖅᑐᑦ 

ᐊᑦᑕᓇᙱᑦᑐᒥ ᑲᔪᓯᓂᖃᑦᓯᐊᖅᑐᒥᓪᓗ ᐃᖅᑲᓇᐃᔮᖃᕐᓂᖏᑦ ᐃᓚᒋᔭᐅᑦᓴᐅᑎᒋᙱᑦᑐᑦ ᑲᓴᑕᒥᓯ ᒪᓕᒐᓕᕆᓂᕐᒧᑦ ᐱᔭᕆᐊᓕᓐᓂᒃ, ᐱᖃᐅᓯᑦᑎᒃ 

ᐱᖁᔭᐃᑦ ᒪᓕᒐᐃᓪᓗ ᐊᐅᓚᓂᖏᑦ, ᒪᓕᒐᓪᓗᐊᑕᐃᑦ97; ᐊᐅᓪᓛᑎᑦᓯᓂᕐᒧᑦ ᐊᐅᓚᓃᑦ98; ᒪᓕᒐᐃᑦ ᓇᓗᓇᐃᕈᑎᑦᓴᓄᑦ; ᐃᓄᓐᓅᖓᔪᑦ ᐊᐅᓚᓂᕐᒧᑦ 

ᐊᐅᓚᓂᐅᔪᑦ; ᐊᓯᖏᑦ ᒪᓕᒋᐊᓖᑦ ᐊᐅᓚᓂᕐᒨᖓᒧᑦ ᐊᒻᒪᓗ ADR ᐊᐅᓚᓂᖓ99; ᒪᓕᒐᓕᕆᓂᕐᓗ100) ᐊᒻᒪᓗ ᐃᖅᑲᓇᐃᔭᒻᒪᕆᓐᓅᖓᔪᑦ 

ᖃᐅᔨᓴᖅᑕᐅᓂᖏᑦ (ᒪᕐᒃᕉᓕᖅᑲᖓᔪᖅ101, ᐊᑕᐅᓯᐅᙱᑦᑐᖅ ᐅᓪᓗᖅ102, ᐃᓚᖓ ᒪᑐᓯᒪᔪᖅ103 ᖃᐅᔨᓴᖅᑕᐅᓂᖅ ᐃᑲᔪᕐᓂᖃᖅᑐᖅ 

ᖃᐅᔨᓴᖅᑕᐅᔪᓂᒃ ᐱᔪᓐᓇᕐᓂᒻᒪᕆᖃᕆᐊᓕᓐᓂᒃ ᒪᓕᒐᓕᕆᓂᐊᕈᑎᒃ ᐊᑦᑕᓇᙱᑦᑐᒃᑯᑦ ᑲᔪᓯᓂᖃᑦᓯᐊᖅᑐᒃᑯᓪᓗ ᖃᐅᔨᓴᖅᑕᐅᓗᑎᒃ 

ᐱᔪᓐᓇᕐᓂᓪᓗᐊᑕᐅᒋᐊᓖᑦ ᐃᓚᒋᔭᐅᕙᒌᙱᑦᑐᑦ ᑲᓇᑕᒥ ᒪᓕᒐᓕᕆᓂᕐᒧᑦ ᐱᔭᕆᐊᓕᓐᓂ, ᐱᖃᓯᐅᑎᑦᓱᑎᒃ ᐃᖅᑲᓇᐃᔭᖅᑎᒻᒪᕆᐅᓂᖅ; 

ᐊᑲᐃᓪᓕᐅᕈᑎᓂᒃ ᖃᓄᖅᑑᕈᑎᖃᕈᓐᓇᕐᓂᖅ; ᑐᓴᐅᒪᖃᑦᑕᐅᑎᓂᖅ; ᑲᑐᔾᔨᖃᑎᒌᓐᓂᖅ; ᐊᐅᓚᑦᓯᓂᕐᓗ).  

 

ᐃᓚᒋᔭᐅᓪᓗᓂ ᒪᓕᒐᓕᕆᓂᕐᒧᑦ ᐃᑎᖅᑎᑦᓯᓂᕐᒧᑦ ᐊᐅᓚᓂᕐᒥᓄᑦ, LSNB−ᑯᑦ ᐱᔭᕆᐊᖃᖅᑎᑦᓯᔪᑦ ᐃᓕᓐᓂᐊᖅᑐᓂᒃ ᒪᓕᒐᓕᕆᓂᕐᒥᒃ ᐱᔭᕇᕆᐊᖃᖅᓱᑎᒃ 

ᑕᖅᑭᓂᒃ 12-ᓂᒃ ᑎᑎᕋᖅᐸᓪᓕᐊᓂᕐᒥᒃ ᐊᓂᒍᐃᓗᑎᓪᓗ ᒪᕐᕉᓐᓂᒃ ᐃᓕᓐᓂᐊᕆᐊᓖᓐᓃᒃ: ᐱᓇᓱᐊᕈᓰᒃ ᒪᕐᕉᒃ  

ᐃᓗᓕᖅᑐᔪᒥᒃ ᐱᔪᓐᓇᕐᓂᐅᒋᐊᓕᓐᓂᒃ ᐃᓕᓐᓂᐊᕐᓂᖅ ᒪᓂᒪᑎᑕᐅᕙᑦᑐᑦ ᐅᑭᐊᑕᒫᑦ ᐊᕐᕌᒍᑕᒫᑦ  

 

93 ᑐᙵᕕᐅᑦᓱᓂ ᑎᑎᕋᖅᓯᒪᔪᖅ 1 ᐅᑯᓇᓂ LSNB’s ᐃᓘᓐᓇᐃᓐᓅᖓᔪᑦ ᒪᓕᑦᑕᐅᒋᐊᓖᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᒪᓕᒐᕐᒃᔪᐊᖓᓂ, 1996,  “ᐃᓕᓐᓂᐊᖅᑎ 

ᒪᓕᒐᓕᕆᓂᕐᒥᒃ” ᑐᑭᓕᒃ “ᐃᓄᒃ ᑎᑎᕋᖅᑕᐅᓯᒪᔪᖅ ᐃᓕᓐᓂᐊᖅᑎᐅᓂᕐᒧᑦ ᒪᓕᒐᓕᕆᓂᕐᒥᒃ ᐊᖏᖅᑕᐅᓯᒪᑦᓱᓂᓗ ᑐᙵᕕᐅᑦᓱᑎᒃ ᑎᑎᕋᖅᓯᒪᔪᑦ 27(1) ᐅᕙᓂ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᒪᓕᒐᕐᔪᐊᖓᓐᓂ”. 

94 ᑕᒪᓐᓇ ᑐᑭᓕᒃ ᐆᑦᑐᕈᒪᔪᑦ ᐊᑐᐃᓐᓇᖃᕈᓐᓇᖏᑦᑐᑦ ᓯᓚᑖᓃᙶᖅᑐᓂᒃ ᐃᓕᓐᓂᐊᕈᑎᑦᓴᓂᒃ. 

95 ᐊᑐᓂᑦ ᐊᐱᖅᑯᑏᑦ ᓯᑕᒪᓂᒃ ᓇᓖᕌᕋᑦᓴᓖᑦ ᑭᐅᔾᔪᑎᓂᒃ, ᐊᑕᐅᓯᖅ ᑕᒪᙱᑦᑐᑑᑦᓱᓂ. ᐊᒥᓱᓂᒃ ᓂᕈᐊᕐᕕᑦᓴᐃᑦ ᐊᐱᖅᑯᑏᑦ ᓇᓴᐅᓯᖅᑐᖅᑕᐅᓲᑦ ᐊᑐᖅᓱᑎᒃ “0” 

ᑕᒻᒪᖅᐸᑦ ᐊᒻᒪᓗ “1” ᑕᒻᒪᖏᑉᐸᑦ.   

96 ᖃᐅᔨᓴᖅᑕᐅᒍᑎ ᐃᓗᓕᓕᒃ 135−ᓂᒃ ᐊᐱᖅᑯᑎᓂᒃ ᑖᒃᑯᓇᓂᓗ 125 “ᐊᐅᓚᓂᕐᒨᖓᔪᑦ” ᑐᙵᕕᐅᑦᓱᑎᒃ ᐆᑦᑐᖅᑑᑉ ᓈᓴᐅᑎᖏᓐᓄᑦ. 

97 ᑖᒃᑯᐊ ᐱᖃᓯᐅᔾᔨᔪᑦ ᑎᒥᐅᔪᓅᖓᔪᓄᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᒪᓕᒐᕐᓄᑦ, ᐃᓚᒌᓄᑦ ᒪᓕᒐᕐᓄᑦ, ᕿᒪᑯᓄᑦ ᓇᒻᒥᓂᕆᔭᐅᔪᓄᓪᓗ.  

98 ᑖᒃᑯᐊ ᐱᖃᓯᐅᔾᔨᔪᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᐅᓪᓛᖅᑎᑕᐅᔪᑦ, ᐱᓪᓚᕆᓐᓄᑦ ᐊᐅᓪᓛᖅᑎᑕᐅᔪᑦ, ᕿᒪᑯᐃᑦ ᐊᒻᒪᓗ ᐱᓪᓚᕆᓐᓄᑦ ᐊᐅᓪᓛᖅᑎᑕᐅᔪᑦ.   

99 ᑖᒃᑯᐊ ᐱᖃᓯᐅᔾᔨᔪᑦ ᐊᐅᓚᑦᓯᓂᕐᒧᑦ ᒪᓕᒐᖅ, ᐊᓯᐊᒎᕐᕕᑦᓴᖅ ᐅᓇᒻᒥᒋᔭᐅᑉᐸᑦ ᖃᓄᖅᑑᕈᑎ ᐱᕋᔭᓐᓂᕐᒧᓪᓗ ᒪᓕᒐᖅ.   

100 ᑖᒃᑯᐊ ᐱᖃᓯᐅᔾᔨᔪᑦ ᐃᓄᓕᕆᐊᑦᓴᐃᑦ ᐱᕙᓪᓕᐊᓂᖏᑦ, ᐊᒻᒪᓗ ᐱᕕᖃᕐᓂᕐᒥᒃ ᑲᒪᒋᒋᐊᓕᓐᓂᓪᓗ ᐊᐅᓚᑦᓯᓂᖅ.  

101 ᖃᐅᔨᓴᖅᑕᐅᓂᖅ ᒪᕐᕉᓕᖅᑲᖓᔪᖅ: ᐃᓚᖓ 1 ᖃᐅᔨᓴᓲᖅ ᐃᓄᓐᓂᒃ ᐊᑐᖅᓱᑎᒃ ᐊᐅᓚᓂᕆᔭᖏᓐᓂᒃ ᖃᐅᔨᓴᖅᓱᑎᒃ (ᐊᑑᑎᕙᓪᓕᐊᑦᓴᐅᑎᒋᑎᓪᓗᒋᑦ). ᐊᑐᓂᑦ ᐱᖓᓱᑦ 

ᐃᓂᐅᔪᑦ ᐃᖏᕐᕋᓲᑦ ᐃᑲᕐᕋᓪᓗᐊᒥᒃ, ᐱᖃᓯᐅᑎᑦᓱᑎᒃ 30 ᒥᓂᑦᓰᑦ ᓂᖃᑐᓕᔪᒥ ᐸᕐᓇᕐᓂᖃᕐᓗᓂ ᐊᒻᒪᓗ 20-30 ᒥᓂᑦᓰᑦ ᐱᓕᕆᓗᓂ. ᐃᓚᖓ 2 ᖃᐅᔨᓴᕐᓂᖃᓲᖅ ᐃᓘᓐᓈᒍᑦ 

ᐃᖅᑲᓇᐃᔮᒻᒪᕆᖃᕐᓂᖓᓂᒃ ᑐᑭᓯᐅᒪᔭᕆᐊᓕᓐᓂᓪᓗ ᖃᐅᔨᒪᓂᕐᒥᒃ ᐊᑐᖅᓱᑎᒃ ᑐᑭᓯᒪᐅᔭᕆᐊᓕᙳᐊᓪᓚᕆᓐᓂᒃ (ᐃᖅᑲᓇᐃᔭᖑᒋᐊᓖᑦ ᑐᙵᕕᐅᑦᓱᑎᒃ ᖃᐅᔨᓴᕐᓂᐅᔪᑦ 

ᖃᐅᔨᓴᖅᑕᐅᔪᑦ ᐃᑲᕐᕋᖃᕐᓗᑎᒃ ᐊᒻᒪᓗ 15−ᒥᓂᑦᓯ−ᒥᒃ ᐱᔭᕇᕐᓗᓂ ᐱᓪᓚᕆᙳᐊᕐᓂᐅᔪᒥᒃ, ᐱᓕᕆᐊᖑᒋᐊᓖᑦ ᐱᔭᕇᕆᐊᖃᖅᓱᑎᒃ 45−ᒥᓂᑦᓯᐅ ᐃᓗᐊᓂ) ᐊᒻᒪᓗ 

ᑎᑎᕋᕆᐊᓖᑦ ᖃᐅᔨᓴᖅᑕᐅᒍᑏᑦ (ᖃᕆᑕᐅᔭᕐᒨᖓᔪᑦ, ᖃᐅᔨᓴᖅᑕᐅᔪᑦ ᓂᕆᐅᒋᔭᐅᑦᓱᑎᒃ ᐱᔭᕇᕐᓂᐊᕆᐊᖏᑦ 4-6 ᑭᐅᔾᔪᑎᓂᒃ ᐃᓘᓐᓇᖏᓐᓄᑦ ᐱᔪᓐᓇᕐᓂᐅᒋᐊᓕᒻᒪᕆᓐᓄᑦ 

ᐃᓗᐊᓂ 2.5 ᐃᑲᕐᕋᐃᑦ).  

102 ᖃᐅᔨᓴᕐᓂᐅᔪᖅ ᐊᑑᑎᓛᖅᑐᖅ ᐅᓪᓗᕐᒥᒃ ᐊᑕᐅᓯᐅᙱᑦᑐᒥᒃ ᑲᑎᑦᓱᑎᒃ 6-7 ᐃᑲᕐᕋᐃᑦ ᖃᐅᔨᓴᖅᑕᐅᓂᐅᑉ ᐃᓗᐊᓂ.   

103 ᖃᐅᔨᓴᕐᓂᐅᔪᖅ ᐃᓚᖓ ᒪᑐᓯᒪᔪᖅ, ᐆᑦᑐᕈᒪᔪᑦ ᐊᑐᕐᓗᑎᒃ ᓇᒻᒥᓂᖅ ᖃᐅᔨᒪᓂᕐᒥᓂᒃ ᐱᔪᓐᓇᕐᓂᕆᔭᒥᓂᓪᓗ, ᑭᓯᐊᓂ ᐊᑐᐃᓐᓇᖃᓗᐊᕋᑎᒃ ᑐᑭᓯᒋᐊᕐᕕᑦᓴᓂᒃ 

(ᐱᖃᓯᐅᑎᑦᓱᑎᒃ ᒪᓕᒐᒻᒪᕇᑦ ᐃᖅᑲᖅᑐᐃᓂᐅᓯᒪᔪᓪᓘᓐᓃᑦ).   

https://lawsociety-barreau.nb.ca/uploads/forms/General__Rules__under__the__Law__Society__Act__1996__-_R%C3%A8gles__g%C3%A9n%C3%A9rales__prises__sous__le__r%C3%A9gime__de__la__loi__de__1996__sur__le__Barreau_.pdf

(ᐱᕕᖃᖅᑎᑦᓯᔪᖅ ᐆᑦᑐᖅᑐᓂᒃ ᐱᔭᕆᐅᖅᓴᓂᕐᒧᑦ ᓇᒻᒥᓂᕐᓗ ᕿᒥᕐᕈᓂᕐᒧᑦ ᐱᔪᓐᓇᕐᓂᓪᓗᐊᑕᐅᔪᓂᒃ ᖃᐅᔨᓴᖅᑕᐅᔪᓂᒃ ᐱᔪᓐᓇᕐᓂᒻᒪᕆᐅᔪᓂᒃ 

ᖃᐅᔨᓴᖅᑕᐅᓂᖅ) ᐊᕐᕌᒍᓕᒫᖅᑐᕐᓗ ᑲᔪᓯᓂᕐᒧᑦ ᐃᓕᓐᓂᐊᕐᓂᖅ (ᑲᑎᓯᒪᔪᓂᒃ ᐃᓕᓐᓂᐊᕐᓂᖅ ᐋᖅᑭᓱᖅᑕᐅᓯᒪᔪᖅ ᖃᐅᔨᓴᖅᑕᐅᔪᑦ 

ᐸᕐᓇᐃᖅᑕᐅᑦᓱᑎᒃ ᑲᔪᓯᓯᑦᓯᐊᕈᓐᓇᕐᓂᖏᓐᓄᑦ ᒪᓕᒐᓕᕆᓂᕐᒧᑦ). ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᑎᑭᐅᑎᒋᐊᓖᑦ ‘ᐱᔪᓐᓇᕐᓂᕐᒥᒃ 

ᑕᑯᑦᓴᐅᑎᑦᓯᓗᑎᒃ’ ᐊᓂᒍᐃᓂᐊᕈᑎᒃ ᐊᑐᓂᑦ ᐃᓗᓕᕆᔭᐅᔪᓂᒃ.   

 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᔫᑳᓐᒥ 

 

ᓚᐃᓴᓐᓯᑖᕐᓂᐊᕈᓂ ᒪᓕᒐᓕᕆᓂᕐᒧᑦ ᔫᑳᓐᒥ, ᑎᑎᕋᖅᐸᓪᓕᐊᔪᖅ ᐃᓕᓐᓂᐊᖅᑎ ᐱᔭᕇᕆᐊᓕᒃ ᑕᖅᑭᓂᒃ 12−ᓂᒃ ᑎᑎᕋᖅᐸᓪᓕᐊᓂᕐᒥᒃ, 

ᐊᓂᒍᐃᓗᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᕗᕆᑎᔅ ᑲᓚᒻᕕᐊᒥ ᒪᓕᒐᓕᕆᔨᒻᒪᕆᐅᓂᕐᒧᑦ ᐃᓕᓐᓂᐊᕐᓂᒥᒃ − ᐱᖃᓯᐅᑎᑦᓱᓂ ᑎᑎᕋᕐᓂᖅ ᒪᕐᕉᓐᓂᒃ 

ᖃᐅᔨᓴᕈᑏᓐᓂᒃ (ᒪᓕᒐᓕᕆᓂᕐᒧᑦ ᓴᐳᓐᓂᖅᑎᕈᕐᓂᕐᒥᓪᓗ ᖃᐅᔨᓴᖅᑕᐅᔾᔪᑎ) − ᑎᑎᕋᕐᓗᑎᓪᓗ ᔫᑳᓐᒥ ᒪᓕᒐᒻᒪᕆᓐᓅᖓᔪᒥᒃ ᖃᐅᔨᓴᕈᑎᒥᒃ.104 

 

ᔫᑳᓐᒥ ᒪᓕᒐᒻᒪᕆᓐᓅᖓᔪᓄᑦ ᖃᐅᔨᓴᖅᑕᐅᔾᔪᑎ ᐃᑲᕐᕋᓕᒃ ᐱᖓᓱᓂᒃ, ᒪᑐᐃᖓᔪᖅ, 50−ᓂᒃ ᐊᐱᖅᑯᑎᓕᒃ ᖃᐅᔨᓴᖅᑕᐅᔾᔪᑎ ᕿᒥᕐᕈᓂᖃᓲᖅ 

ᑎᑎᕋᖅᐸᓪᓕᐊᔪᓂᒃ ᐃᓕᓐᓂᐊᖅᑎᓂᒃ ᐊᔾᔨᒌᙱᓐᓂᖏᓐᓄᑦ ᐊᑯᕐᖓᓐᓂ ᔫᑳᓐᒥ ᒪᓕᒐᖅ ᐊᒻᒪᓗ ᕗᕆᑎᔅ ᑲᓚᒻᕕᐊᒥ ᒪᓕᒐᖅᑐᑦᖅ, ᑐᕌᖅᑕᐅᑦᓱᓂ ᔫᑳᓐ 

ᐊᒻᒪᓗ ᒐᕙᒪᒻᒪᕆᒃᑯᑦ ᒪᓕᒐᒻᒪᕆᖏᑦ. ᐊᓂᒍᐃᓂᐊᕈᓂ ᖃᐅᔨᓴᖅᑕᐅᔾᔪᑎᒥᒃ, ᐃᓕᓐᓂᐊᖅᑏᑦ ᑎᑭᐅᑎᒋᐊᓖᑦ ᓈᓴᐅᑎᓄᑦ ᐊᑖᓂᐅᙱᑦᑐᖅ.105 

 
 

D. ᓇᓗᓇᐃᖅᓯᓂᖅ ᐊᔾᔨᐅᙱᑎᑕᐅᓂᕐᒧᑦ ᐊᓯᖏᓐᓄᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ 

 
ᐊᓯᖏᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓇᓗᓇᐃᖅᓯᓯᒪᔪᑦ ᐊᔾᔨᐅᖏᑎᑕᐅᓂᕐᒥᒃ ᐃᓗᐊᓐᓂ ᑎᒥᖁᑎᖏᑦᑕ) ᐊᒻᒪᓗ ᒪᓕᒐᓕᕆᓂᕐᒧᑦ ᐊᐅᓚᓂᐅᔪᖅ 

ᐃᓘᓐᓈᒍᑦ ᐱᔭᕇᖅᓯᒪᑦᓱᑎᓪᓗ ᐅᕝᕙᓘᓐᓃᑦ ᑐᓂᒪᓂᖃᖅᓱᑎᒃ ᕿᒥᕐᕈᓂᐊᕐᓂᕐᒧᑦ ᐃᓗᐊᓂ ᐊᑐᐊᒐᕆᔭᒥᓐᓂᒃ ᒪᓕᒐᕆᔭᒥᓐᓂᓪᓗ:  

 

• ᐄᑉᐳᕉᓪ 2000−ᖑᑎᓪᓗᒍ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᕗᕆᑎᔅ ᑲᓚᒻᕕᐊᒥ ᓴᒃᑯᐃᔪᒧᑦ ᐅᓂᒃᑳᓂᒃ ᑕᐃᔭᐅᔪᓂᒃ 

“ᖃᓄᐃᒋᐊᕈᑎᖃᕐᓂᖅ ᐊᔾᔨᐅᖏᑦᑎᑕᐅᓂᕐᒧᑦ ᐊᐳᖅᑕᕈᑕᐅᔪᓂᒃ ᓄᓇᖃᖅᑖᖅᓯᒪᔪᓄᑦ ᒪᓕᒐᓕᕆᓂᕐᒥᒃ 

ᐃᓕᓐᓂᐊᖅᑐᓄᑦ ᓴᐳᓐᓂᐊᖅᑎᓄᓪᓗ .”106 

• 2016-ᒥ ᑲᑎᒪᓂᖃᖅᑎᓪᓗᒋᑦ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᖁᑦᓯᓐᓂᖓᓂ ᑲᓇᑕᐅᑉ − ᒫᓐᓇ ᑕᐃᔭᐅᔪᑦ ᒪᓕᒐᓕᕆᓂᒧᑦ ᑲᑐᔾᔨᖃᑎᒌᑦ 

ᐋᓐᑎᐅᕆᐅᒥ − ᐊᖏᖅᓯᒪᔪᑦ ᐅᓂᒃᑳᓂᒃ ᑕᐃᔭᐅᔪᓂᒃ “ᐱᓕᕆᖃᑎᒌᓐᓂᖅ ᐊᓯᔾᔨᕐᓂᕐᒧᑦ: ᐅᐸᓗᖓᐃᔭᐅᑏᑦ ᖃᓄᐃᒋᐊᕈᑕᐅᑦᓱᑎᒃ 

ᐃᓱᒫᓗᑕᐅᔪᓄᑦ ᐅᕕᓂᖃᖃᑎᒋᙱᑕᒥᓂᒃ ᐊᑭᕋᖅᑐᕐᓂᕐᒧᑦ ᒪᓕᒐᓕᕆᓂᕐᒥ ᐃᖅᑲᓇᐃᔮᒻᒪᕆᐅᔪᓂ ”.107 ᐅᓂᒃᑳᑦ ᐱᓯᒪᔪᑦ ᐊᕐᕌᒍᓂᒃ 

ᓯᑕᒪᓂᒃ ᑐᑭᓯᓂᐊᕐᓂᐅᓯᒪᔪᓂᒃ ᖃᐅᔨᓴᕐᓂᐅᓯᒪᔪᓂᓪᓗ ᐊᑦᓱᕈᕐᓇᖅᑐᓂᒃ ᓵᙵᔭᐅᓯᒪᔪᓂᒃ ᐅᕕᓂᖃᖃᑕᐅᙱᑦᑐᓄᑦ 

ᓚᐃᓴᓐᓯᑖᖅᓯᒪᔪᓄᑦ ᖃᐅᔨᒪᑦᓱᑎᓪᓗ 

 

 

104 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᔫᑳᓐᒧᑦ, “ᑎᑎᖅᐸᓪᓕᐊᔪᑦ ᐃᓕᓐᓂᐊᖅᑏᑦ” (2023). ᖃᕆᑕᐅᔭᒃᑯᑦ: ᑎᑎᕋᖅᐸᓪᓕᐊᔪᑦ ᐃᓕᓐᓂᐊᖅᑏᑦ - ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᔫᑳᓐᒥ  (lawsocietyyukon.com) 

105 ᓯᕗᓪᓕᖅᐹᖅ ᐊᐱᖅᑯᑎ ᐃᒪᐃᓕᔪᖅ ᓱᓕᔪᖅ/ᓱᓕᙱᑦᑐᖅ ᐅᕝᕙᓘᓐᓃᑦ ᐄ/ᐋᒡᒐ ᐊᐱᖅᑯᑎ. ᐊᐃᑉᐸᖓᓂ ᐊᑐᓂᑦ ᐊᐱᖅᑯᑏᑦ ᑎᑎᕋᖅᑐᒥᒃ 

ᓇᓗᓇᐃᖅᓯᒋᐊᖃᖅᑎᑦᓯᔪᑦ ᐊᑑᑎᔪᒥᒃ ᒪᓕᒐᒻᒪᕆᒻᒥᒃ ᑎᑎᕋᖅᓯᒪᓂᖓᑕᓗ ᓈᓴᐅᑎᖓᓂᒃ.   

106 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᕗᕆᑎᔅ ᑲᓚᒻᕕᐊ, “ᐊᐅᓚᑦᓯᑦᓯᓂᖅ ᐊᔾᔨᐅᖏᑎᑦᓯᓂᕐᒧᑦ ᐊᐅᓚᓂᐅᔪᓂᒃ ᓵᙵᔭᐅᔪᓂᒃ ᓄᓇᖃᖅᑳᖅᓯᒪᔪᓄᑦ ᒪᓕᒐᓕᕆᓂᕐᒥᒃ 

ᐃᓕᓐᓂᐊᖅᑐᓄᑦ ᓴᐳᓐᓂᐊᖅᑎᓄᓪᓗ ” (ᐄᑉᐳᕉᓪ 2000). 

107 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᖁᑦᓯᑐᖓᓂ ᑲᓇᑕᐅᑉ, “ᐱᓕᕆᖃᑎᒌᓐᓂᖅ ᐊᓯᔾᔨᕐᓂᕐᒧᑦ: ᐅᐸᓗᖓᐃᔭᐅᑏᑦ ᖃᓄᐃᒋᐊᕈᑕᐅᔪᑦ ᐃᓱᒫᓘᑕᐅᔪᓄᑦ ᐊᑭᕋᖅᑐᖅᑐᓄᑦ 

ᐅᕕᓂᖃᑎᒋᙱᑕᒥᓂᒃ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᓐᓂ” (2016). 

https://www.lawsociety.bc.ca/Website/media/Shared/docs/publications/reports/AboriginalReport.pdf
https://www.lawsociety.bc.ca/Website/media/Shared/docs/publications/reports/AboriginalReport.pdf
https://www.lawsociety.bc.ca/Website/media/Shared/docs/publications/reports/AboriginalReport.pdf
https://lawsocietyyukon.com/become-a-member/articled-students/
https://lawsocietyyukon.com/become-a-member/articled-students/
https://lawsocietyyukon.com/become-a-member/articled-students/
https://lawsocietyontario.azureedge.net/media/lso/media/legacy/pdf/w/working-together-for-change-strategies-to-address-issues-of-systemic-racism-in-the-legal-professions-final-report.pdf
https://lawsocietyontario.azureedge.net/media/lso/media/legacy/pdf/w/working-together-for-change-strategies-to-address-issues-of-systemic-racism-in-the-legal-professions-final-report.pdf
https://lawsocietyontario.azureedge.net/media/lso/media/legacy/pdf/w/working-together-for-change-strategies-to-address-issues-of-systemic-racism-in-the-legal-professions-final-report.pdf

ᐅᕕᓂᖃᖃᑎᒋᙱᑕᒥᓄᑦ ᓴᐳᓐᓂᐊᖅᑎᓄᑦ ᓚᐃᓴᓐᓯᓂᒃ (ᑕᐃᒃᑯᐊ ᐊᓚᒡᒐᐃᑦᑲᒻᒪᕇᑦ ᓯᓚᑖᓂ ᖃᓪᓗᓈᑦ) ᓵᓐᙵᑦᓯᓯᒪᔪᑦ 

ᐃᖅᑲᓇᐃᔮᒻᒪᕆᓐᓄᑦ ᐱᕈᖅᐸᓪᓕᐊᓂᕐᒧᑦ ᐊᐳᖅᑕᕈᑎᓂᒃ.  

• 2021−ᒥ, ᓅᕙ ᓯᑰᓯᐊᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᓂᒪᓂᖃᖅᓯᒪᔪᑦ ᐊᑑᑎᓂᐊᖅᓱᑎᒃ ᐃᒻᒥᒃᑯᑦ ᖃᐅᔨᓴᕐᓂᐅᔪᒥᒃ ᐅᓇᑕᕐᓗᑎᒃ 

ᐊᔾᔨᐅᙱᑎᑕᐅᓂᕐᒥᒃ ᓇᓗᓇᐃᖅᓯᓚᐅᖅᓱᑎᒃ ᐊᔾᔨᐅᖏᑎᑕᐅᓂᖅ ᐱᑕᖃᕆᐊᖓ ᐃᓗᐊᓂ ᑎᒥᐅᔪᑦ ᒪᓕᒐᓕᕆᓂᕐᒧᓪᓗ 

ᐊᓚᓂᐅᔫᑉ.108 

• ᐄᑉᐳᕉᓪ 28, 2022, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᕘᑕᒥ ᓇᓗᓇᐃᖅᓯᓯᒪᔪᖅ ᐊᔾᔨᐅᙱᑎᑦᓂᕐᒥᒃ  

ᒪᓕᒐᓕᕆᔨᒻᒪᕇᑦ ᐃᖅᑲᓇᐃᔮᖏᓐᓂ.109 

 
 

E. ᐊᓯᖏᑦ ᐃᓱᒪᑦᓴᖅᓯᐅᕈᑕᐅᔪᑦ ᐱᓕᕆᖃᑎᒌᑦᑐᓄᑦ 

 
ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᖅᓯᒪᔪᑦ ᐊᓯᖏᓐᓂᒃ ᑐᓴᐅᒪᔾᔪᑎᓂᒃ LSN−ᒧᑦ ᐃᑎᖅᑎᑦᓂᕐᒧᑦ ᐊᐅᓚᓂᐅᔪᒥᒃ, ᐱᖃᓯᐅᑎᑦᓱᑎᒃ:   

 

• ᑲᑎᖅᓱᖅᑕᐅᓂᖏᑦ ᒪᓕᒐᓕᕆᓂᒻᒪᕆᒻᒧᑦ ᒪᓕᒐᕐᔪᐊᑉ  (“LPA”) (ᒫᓐᓇᒥᒃ ᑏᓴᕝᕙ 7, 2014−ᒧᓄᑦ); 

• ᒪᓕᑦᑕᐅᒋᐊᓖᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ  (“ᒪᓕᑦᑕᐅᒋᐊᓖᑦ”) (ᒫᓐᓇᒥᒃ ᔫᓂ 16, 2022−ᒧᑦ); 

ᓱᓕᔪᕐᓂᐊᖅᑎᒃᑯᑦ ᑲᓇᑕᒥ ᐊᐅᓚᔾᔭᒋᐊᕈᑕᐅᖁᔭᖏᑦ110, ᐱᓗᐊᖅᑐᒥᒃ ᐊᐅᓚᔾᔭᒋᐊᕈᑕᐅᖁᔭᐅᔪᑦ 27 ᐊᒻᒪᓗ 28 

(ᐃᓱᐊᓃᑦᑐᖅ B); 

• ᑲᓇᑕᒥ ᑐᑭᓯᓂᐊᕐᓂᖅ ᑭᙳᖅᑕᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᐊᕐᓇᓄᑦ ᓂᕕᐊᖅᓯᐊᓄᓪᓗ 

ᐊᐅᓚᔾᔭᒋᐊᕈᑕᐅᖁᔭᐅᓂᖏᑦ ᒪᓕᒐᖅᑎᒍᑦ  111, ᐱᓗᐊᖅᑐᒥᒃ ᐊᐅᓚᔾᔭᒋᐊᕈᑕᐅᖁᔭᐅᔪᑦ ᒪᓕᒐᓕᕆᓂᕐᒨᖓᔪᓄᑦ 

#5.12 ᐊᒻᒪᓗ #10.1 (ᐃᓱᐊᓃᑦᑐᖅ C); ᐊᒻᒪᓗ 

• ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᓱᓕᔪᕐᓂᐊᖅᑎᒃᑯᑦ ᖃᓄᐃᒋᐊᕈᑕᐅᖁᔭᖏᑦ ᐊᐅᓚᔾᔭᒋᐊᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓚᖏᓐᓄᑦ ᐅᓂᒃᑳᑦ (ᔫᓂ 2020); 

• ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᑲᓇᑕᒥ ᐱᔭᕆᐊᓖᑦ (1 ᔮᓐᓄᐊᕆ 2018) (ᒫᓐᓇ ᕿᒥᕐᕈᔭᐅᔪᑦ); 

• ᐊᑭᑦᓯᕋᖅ ᒪᓕᒐᕐᓂᒃ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᑦ, “ᐊᑭᑦᓯᕋᖅ ᒪᓕᒐᕐᓂᒃ ᐃᓕᓐᓂᐊᕐᓂᖅ: ᓴᐳᓐᓂᐊᖅᑎᓕᐅᕐᓂᖅ 

ᐅᑭᐅᖅᑕᖅᑐᒥ ” (ᔪᓚᐃ 2007); 

• Silta ᑲᑐᔾᔨᖃᑎᒌᑦ, “ᖃᐅᔨᓴᕐᓂᖅ ᐃᓕᑕᐅᓯᒪᔪᓂᒃ ᐊᑭᑦᓯᕋᖅ ᒪᓕᒐᕐᓂᒃ ᐃᓕᓐᓂᐊᕐᓂᕐᒧᑦ:  

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ” (13 ᔪᓚᐃ 2009); 

• ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, “ᐅᓂᒃᑳᑦ ᐃᓛᒃᑰᖅᑐᓄᑦ 2021- ᐅᖃᖃᑎᒌᓐᓂᐅᔪᑦ ᑭᖑᓪᓕᕐᒥᓗ ᐊᐅᓚᑦᓴᐃᑦ” (12 

ᔫᓂ 2020); 

 

 

 

108 ᓅᕙᓯᑰᓯᐊᒥ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ, “ᕿᒥᕐᕈᓂᖅ ᐊᔾᔨᐅᖏᑎᑕᐅᓂᕐᒥᒃ: ᐅᖃᐅᓯᖅᑕᖏᑦᑕ ᑐᑭᖏᑦᑕ ” (10 ᒪᐃ 2021). 

109 ᔩᓇ ᐅᓕᓂᒃ, “ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᐅᓪᕘᑕᒥ ᓇᓗᓇᐃᖅᓯᔪᑦ ᐊᔾᔨᐅᖏᑎᑕᐅᓂᕐᒥᒃ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᓐᓂ ” ᑲᓇᑕᒥ ᓴᐳᓐᓂᐊᖅᑏᑦ 

ᐅᖃᓕᒫᒐᖏᑦ (28 ᐄᑉᐳᕉᓪ 2022). 

110 ᓱᓕᔪᕐᓂᐊᖅᑏᑦ ᑲᓇᑕᒥ, “ᓱᓕᔪᕐᓂᐊᖅᑏᑦ ᑲᓇᑕᒥ ᐊᐅᓚᔾᔭᒋᐊᕈᑕᐅᖁᔭᐅᔪᑦ” (2015). 

111 ᑲᓇᑕᒥ ᑐᑭᓯᓂᐊᕐᓂᖅ ᑭᙳᖅᑕᐅᓯᒪᔪᓂᒃ ᐃᓄᐊᖅᑕᐅᓯᒪᔪᓂᓪᓗ ᓄᓇᖃᖅᑳᖅᓯᒪᔪᓂᒃ ᐊᕐᓇᓂᒃ ᓂᕕᐊᖅᓯᐊᓂᓪᓗ,  “ᐅᑎᖅᑎᑦᓯᓂᖅ ᓴᙱᓂᕐᒥᒃ ᐃᓂᐅᔪᒥᓪᓗ:  

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᑲᓇᑕᒥ ᑭᙳᖅᑕᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᓂᕆᐊᖅᓯᐊᓂᓪᓗ: ᐊᐅᓚᔾᔭᒋᐊᕈᑕᐅᖁᔭᐅᔪᑦ 

ᒪᓕᒐᖅᑎᒍᑦ” (2019). 

https://nsbs.org/wp-content/uploads/2021/06/Review-on-Systemic-Discrimination-Terms-of-Reference.pdf
https://nsbs.org/wp-content/uploads/2021/06/Review-on-Systemic-Discrimination-Terms-of-Reference.pdf
https://www.canadianlawyermag.com/resources/professional-regulation/law-society-of-alberta-acknowledges-systemic-discrimination-in-the-legal-profession/366197
https://www.lawsociety.nu.ca/en/society-code-lpa-rules-and-al?language_content_entity=en
https://www.lawsociety.nu.ca/sites/default/files/public/Society%20Rules/LSN%20Consolidated%20Rules%20Aug%2030%2C%202022.pdf
https://flsc-s3-storage-pub.s3.ca-central-1.amazonaws.com/TRC%20Calls%20to%20Action%20Advisory-Committee-Report-2020.pdf
https://flsc.ca/wp-content/uploads/2021/02/National-Requirement-Jan-2018-FIN.pdf
https://assembly.nu.ca/library/Edocs/2009/001310-e.pdf
https://assembly.nu.ca/library/Edocs/2009/001310-e.pdf
https://www.lawsociety.nu.ca/sites/default/files/AGM/LSN%20AGM%20Report%20from%20President%20to%20Membership%20%20re%202021%20Articles%20Rdtable%20Discussions%20and%20Next%20Steps_June%2011%202020.pdf
https://nsbs.org/wp-content/uploads/2021/06/Review-on-Systemic-Discrimination-Terms-of-Reference.pdf
https://ehprnh2mwo3.exactdn.com/wp-content/uploads/2021/01/Calls_to_Action_English2.pdf
https://www.mmiwg-ffada.ca/wp-content/uploads/2019/06/Calls_for_Justice.pdf
https://www.mmiwg-ffada.ca/wp-content/uploads/2019/06/Calls_for_Justice.pdf

• ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᑐᓴᕋᑦᓴᐃᑦ ᐱᔾᔪᑎᖃᖅᑐᑦ ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᓂᖅ 2022: 

ᖃᐅᔨᓴᖅᑕᐅᓂᕐᒨᖓᔪᑦ ᐃᑲᔫᑏᑦ ᖃᐅᔨᓴᕈᑎᓂᓪᓗ ᐃᓗᓕᕆᔭᐅᔪᓅᖓᔪᑦ ᑐᓴᕋᑦᓴᐃᑦ  (14 ᒫᑦᓯ2022); 

• ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᑐᓴᕋᑦᓴᖅ ᐅᑯᓄᖓ: ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᔾᔪᑎ 2022 (2 ᒫᑦᓯ 2022); 

• ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ, ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᓂᕐᒧᑦ ᒪᓕᑦᑕᐅᒋᐊᓖᑦ ᒪᓕᒐᐃᓪᓗ  

(ᐋᖅᑭᒋᐊᖅᑕᐅᔪᑦ ᒪᐃ 2022); 

• ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓄᓇᕗᒻᒥ ᓱᓕᔪᕐᓂᐊᖅᑏᑦ ᐊᐅᓚᔾᔭᒋᐊᕈᑕᐅᖁᔨᔪᑦ ᑲᑎᒪᔨᕋᓛᓄᑦ ᐅᖃᐅᓯᑦᓴᓄᑦ ᑐᑭᒋᔭᐅᔪᑦ, 

ᐊᒻᒪᓗ ᑲᑎᒪᔨᕋᓛᑦ 2019 ᐊᒻᒪᓗ 2018 ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᑦ, ᐊᒻᒪᓗ 

• LSN-ᑯᓐᓄᑦ ᐊᑐᐃᓐᓇᐅᑎᑕᐅᔪᑦ ᐱᕕᖃᕐᓂᐅᔪᑦ ᓴᖅᑭᖅᑕᐅᓂᖏᓐᓄᑦ ᐱᕙᓪᓕᐊᓂᖏᓐᓄᑦ ᓄᓇᕗᒻᒥ ᒪᓕᒐᒻᒪᕆᓐᓂᒃ 

ᖃᐅᔨᓴᕈᑕᐅᒧᑦ ᐊᒻᒪᓗ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ ᐱᒋᐊᖅᓱᑎᒃ 1999−ᒥᒃ (ᐊᕐᕌᒍ ᓄᓇᕗᑦ 

ᐊᕕᑦᑐᖅᓯᒪᓂᕈᕐᕕᖓ ᐊᒻᒪᓗ LSN ᓴᖅᑭᖅᑕᐅᑦᓱᑎᒃ) 2022-ᒧᑦ.  

 
 

F. ᑐᓴᕋᑦᓴᐃᑦ ᐊᑐᐃᓐᓇᐅᑎᑕᐅᙱᑦᑐᑦ ᐱᓕᕆᖃᑎᒌᑦᑐᓄᑦ 

 
ᐱᓕᕆᖃᑎᒌᑦᑐᑦ ᑐᓴᖅᑎᑕᐅᒍᒪᓚᐅᖅᓯᒪᒻᒪᑕ LSN−ᑯᓐᓄᑦ ᖃᑦᓯᐅᓂᖏᓐᓂᒃ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᑎᑎᕋᖅᓯᒪᓕᖅᑐᑦ 

ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᔾᔪᑎᓂᒃ, ᐊᓂᒍᐃᓂᕐᒧᑦ ᓈᓴᐅᑏᑦ, ᐊᓂᒍᐃᓂᕐᒧᑦ ᓈᓴᐅᑎ/ᐋᖅᑭᓯᒪᕙᒌᖅᑐᖅ ᓈᓴᐅᑎ ᐊᒻᒪᓗ ᐊᔾᔨᖏᓐᓂᒃ 

ᖃᐅᔨᖅᑕᐅᔾᔪᑏᑦ. LSN−ᑯᑦ ᐊᑐᐃᓐᓇᐅᑎᑦᓯᓯᒪᒐᓗᐊᖅᓱᑎᒃ ᐃᓘᓐᓇᒐᓚᖏᓐᓂᒃ ᑐᓴᕋᑦᓴᐃᑦ, ᐊᑐᐃᓐᓇᐅᑦᓯᓯᒪᙱᑦᑐᑦ ᐊᔾᔨᖏᓐᓂᒃ 

ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᔾᔪᑏᑦ ᐃᓱᒫᓘᑎᖃᖅᓱᑎᒃ ᐊᑲᐅᓈᕋᔭᙱᒋᐊᖏᑦ ᐊᐱᖅᑯᑎᓅᖓᔪᓄᑦ; ᑐᓴᖅᑕᐅᑎᑦᓯᓯᒪᑐᐃᓐᓇᖅᑐᖅ ᐱᖓᓱᓂᒃ 

ᐊᐱᖅᑯᑕᐅᔪᓅᖓᔪᓂᒃ (2 ᐊᐱᖅᑯᑏᒃ ᐃᓚᖓᓂ 1 ᐅᒻᒪᓗ ᐊᑕᐅᓯᖅ ᐊᐱᖅᑯᑎ ᐃᓚᖓᓂ B). ᐃᓗᓕᖏᑦ ᐊᓂᒍᐃᓂᕐᒧᑦ ᓈᓴᐅᑏᑦ ASLP 

ᐃᓕᓐᓂᐊᖅᑎᓄᑦ ᓯᕗᕐᖓᓂ ᐊᑑᑎᓯᒪᔪᓄᑦ ᒪᓕᒐᒻᒪᕆᓐᓂᒃ ᖃᐅᔨᓴᖅᑕᐅᓂᕐᒥᒃ ᐊᒻᒪᓗ ᐊᓂᒍᐃᒍᓐᓇᖅᑐᑦ ᓈᓴᐅᑏᑦ ᑐᓴᖅᑕᐅᒍᒪᓯᒪᑦᓱᑎᒃ 

ᑐᓂᔭᐅᓯᒪᒐᑎᓪᓗ ᐱᓕᕆᖃᑎᒌᑦᑐᓄᑦ ᓯᕗᕐᖓᓂ ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ. 

 

ᐃᒪᐃᓕᖓᓪᓚᕆᑦᑐᖅ, ᐱᓕᕆᖃᑎᒌᑦᑯᑦ ᓇᓗᓇᐃᖅᓯᓯᒪᔪᑦ ᑐᓴᕋᑦᓴᖅᑕᖃᑦᓯᐊᖅᓯᒪᒋᐊᖓ ᐃᓱᒪᓕᐅᕈᑎᑦᓴᓂᒃ ᑕᑯᓚᐅᙱᓪᓗᑎᒃ ᐊᔾᔨᖏᓐᓂᒃ 

ᒪᓕᒐᒻᒪᕆᓐᓅᖓᔪᑦ ᖃᐅᔨᓴᖅᑕᐅᒍᑏᑦ ᐊᓯᖏᓪᓗ ᑐᓴᖅᑕᐅᒍᒪᔪᑦ ᐱᑕᖃᕋᑎᒃ ᐊᑐᐃᓐᓇᐅᑎᑕᐅᙱᑦᑐᑦ. ᑭᓯᐊᓂᓕ, ᒪᓕᒐᒻᒪᕆᓐᓅᖓᔪᓄᑦ 

ᖃᐅᔨᓴᖅᑕᐅᒍᑏᑦ ᐃᓗᓕᖏᓪᓗ ᑲᓲᒪᓪᓚᕆᑦᑐᑦ ᑐᑦᑕᕐᕕᒻᒥ ᐃᓱᒫᓘᑕᐅᔪᓄᑦ ᐅᖃᖃᑎᒌᒍᑕᐅᔪᓄᑦ ᐅᕙᓂ ᐅᓂᒃᑳᓂ. ᑐᓴᖅᑕᐅᑎᑦᓯᓂᖅ 

ᒪᓕᒐᒻᒪᕆᓐᓄᑦ ᖃᐅᔨᓴᕐᓂᐅᔪᒥᒃ ᐱᓕᕆᖃᑎᒌᑦᑐᓄᑦ ᐃᑲᔪᖅᓯᓯᒪᒐᔭᖅᓯᒪᔪᖅ ᑖᑦᓱᒥᖓᑦᓴᐃᓐᓇᖅ ᑐᕌᖅᑕᖃᖅᓱᑎᒃ ᑭᒡᒐᖅᑐᐃᓂᕐᒥᒃ 

ᐃᓚᐅᑎᑦᓯᓂᕐᒧᓪᓗ ᓄᓇᕗᒻᒥ ᒪᓕᒐᓕᕆᔨᓄᑦ, ᐱᓕᕆᖃᑎᒌᑦᑐᑦ ᑕᑯᒍᓐᓇᕋᔭᖅᓯᒪᒐᓗᕐᒪᑕ ᐃᓗᓕᖅᑐᓂᖅᓴᒥᒃ ᐊᑦᑐᐊᔪᓂᒃ ᐃᓱᒪᓕᐅᕈᑎᓄᑦ 

ᐱᐅᓯᐅᓯᒪᔪᓄᓪᓗ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᐅᔪᒥᒃ.  

https://www.lawsociety.nu.ca/sites/default/files/Students/Information%20Note%20re%20Exam%20Tips.pdf
https://www.lawsociety.nu.ca/sites/default/files/Students/Information%20Note%20re%20Exam%20Tips.pdf
https://www.lawsociety.nu.ca/sites/default/files/Students/LSN%20Info%20Note%20for%20S%40L%20re%20NU%20Exam_March%202%202022.pdf
https://www.lawsociety.nu.ca/sites/default/files/Students/NU%20Statutes%20Exam%20Rules%20%26%20Protocol_v2.pdf
https://www.lawsociety.nu.ca/sites/default/files/committees/LSN-TRC-Cmtee-Terms-of-Reference-Adopted.pdf
https://www.lawsociety.nu.ca/sites/default/files/committees/Truth%20Reconciliation/AGM-Report_TRC-May-2019-002.pdf
https://www.lawsociety.nu.ca/sites/default/files/committees/Truth%20Reconciliation/LSN-TRC-Committee-Summary-Report_NV-comments.pdf

ᐃᓚᖓ VIII: ᐱᓕᕆᖃᑎᒌᑦᑐᓄᑦ ᐃᓱᒪᓕᐅᕈᑕᐅᔪᑦ 

 

ᐃᓱᒪᓕᐅᕈᑕᐅᔪᖅ #1 

ᐱᓕᕆᖃᑎᒌᑦᑐᑦ ᐃᓱᒪᓕᐅᕆᔪᖅ ᐱᔭᕆᐊᓖᑦ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ ᑎᑎᕋᕆᐊᖃᕐᓂᖓᑦ ᓄᓇᕗᒻᒥ ᒪᓕᒐᒻᒪᕆᓐᓂᒃ 

ᖃᐅᔨᓴᖅᑕᐅᒍᑎᓄᑦ ᐃᓚᒋᔭᐅᓪᓗᓂ ᓄᓇᕗᒻᒥ ᐃᑎᖅᑎᑕᐅᓂᕐᒧᑦ ᐊᐅᓚᓂᐅᔪᒧᑦ ᒫᓐᓇᑦᓴᐅᑎᒋ ᐲᖅᑕᐅᖁᔭᐅᔪᑦ.  

 

ᐃᓗᓕᖏᑦ 

ᐱᓕᕆᖃᑎᒌᑦᑐᑦ ᐊᖏᖃᑎᒌᑦᑐᑦ LSN−ᑯᑦ ᓄᖅᑲᐅᔾᔭᒋᐊᓖᑦ ᐊᐅᓚᑕᐅᓂᖓᓂᒃ “ᐊᔾᔨᐅᖏᑦᑐᒥᒃ ᕿᒥᕐᕈᓂᖅ”112— ᓲᕐᓗ, ᓄᓇᕗᒻᒥ 

ᒪᓕᒐᒻᒪᕆᓐᓂᒃ ᕿᒥᕐᕈᓂᖅ − ᐱᔭᕆᐊᖃᖅᑎᑕᐅᓂᖅ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ ᐱᔪᓐᓇᕐᓂᖃᖅᑎᑕᐅᓗᑎᒃ ᒪᓕᒐᓕᕆᒍᓐᓇᕐᓂᕐᒥᒃ ᓄᓇᕗᒻᒥ.   

 

ᕿᒥᕐᕈᓂᐅᔪᖅ ᐱᓗᐊᖅᑐᒥᒃ 2022−ᒥ ᐋᖅᑭᒋᐊᖅᓯᒪᔪᖅ, ᓴᖅᑮᒍᑕᐅᒻᒪᑦ ᐊᐳᖅᑕᕐᕕᓪᓚᕆᐊᓗᒻᒥᒃ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ 

ᓴᐳᓐᓂᐊᕈᓐᓇᕐᓂᖏᓐᓄᑦ ᓄᓇᕗᒻᒥ. ᐊᐳᖅᑕᕈᔭᐅᔪᖅ ᓄᖅᑲᖓᑎᑦᓯᔪᖅ ᐊᒥᓲᓂᐅᖅᓴᓂᒃ ᐃᓄᓐᓂᒃ ᓄᓇᕗᒻᒥᐅᓂᓪᓗ ᓴᐳᓐᓂᐊᖅᑎᓂᒃ 

ᐃᓚᒋᔭᐅᓕᕈᓐᓇᕐᓂᖏᓐᓄᑦ ᒪᓕᒐᓕᕆᓂᕐᒨᖓᔪᓄᑦ, ᓄᖅᑲᐅᒥᒍᑕᐅᓯᒪᓪᓚᕆᑦᓱᓂ ᐊᑐᐃᓐᓇᖃᕈᓐᓇᕐᓂᕐᒧᑦ ᒪᓕᒐᓕᕆᓂᕐᒨᖔᔪᓂᒃ, 

ᖃᓪᓗᓈᓅᖓᒍᓐᓃᖅᑎᑕᐅᓂᖓᓂᒃ ᒪᓕᒐᓕᕆᓂᐅᑉ, ᐊᒻᒪᓗ ᐱᓕᕆᐊᖃᕐᓂᖅ ᐅᑎᖅᑎᑦᓯᕙᓪᓕᐊᓂᕐᒧᑦ.   

 

ᐃᓱᒪᑦᓴᖅᓯᐅᕈᑕᐅᑦᓱᓂ ᐲᖅᑕᐅᑎᑦᓯᓂᖅ ᕿᒥᕐᕈᔭᐅᓂᕐᒥᒃ, ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᖅᓯᒪᔪᑦ ᐅᑯᓂᖓ:  

 

i. ᐊᑲᐃᓪᓕᐅᕈᑕᐅᔪᑦ ᖃᐅᔨᓴᖅᑕᐅᓂᕐᒥ: 

ᒪᓕᒐᓕᕆᓂᕐᒥᒃ ᖃᐅᔨᓴᕈᑏᑦ ᐃᓕᔭᐅᑐᐃᓐᓇᖅᓯᒪᔪᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᓄᓇᑦᓯᐊᑉ, ᐋᖅᑭᓱᖅᑕᐅᓯᒪᔪᖅ 

ᐊᐅᓪᓛᑎᑦᓯᓂᕐᒧᑦ ᓴᐳᓐᓂᐊᖅᑎᓂᒃ, ᐊᐃᑦᑑᑕᐅᑦᑕᖅᑲᖅ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ. ᓴᖅᑭᖅᑕᐅᓚᐅᖅᓯᒪᒻᒪᓂᑦ ᓄᓇᕗᑦ 

1999−ᒥ,ᓗ ᖃᐅᔨᓴᖅᑕᐅᓂᖅ, ᐃᓚᖓᒍᑦ, ᐃᓚᒋᔭᐅᓯᒪᒧᖅ LSN ᐃᑎᖅᑎᑦᓯᓂᕐᒧᑦ ᐃᓕᓐᓂᐊᕋᑦᓴᒧᑦ ᐃᓕᓐᓂᐊᖅᑐᓄᑦ 

ᒪᓕᒐᓕᕆᓂᕐᒥᒃ. ᑭᓯᐊᓂᓕ, ᓯᕗᕐᖓᓂ ᐃᓱᒪᑦᓴᖅᓯᐅᕈᑕᐅᓯᒪᙱᑦᑐᖅ ᐱᔭᕆᐊᓖᑦ ᖃᐅᔨᓴᖅᑕᐅᓂᕐᒥᒃ ᐱᔾᔪᑕᐅᓯᒪᒻᒪᖔᑕ 

ᓄᓇᕗᑦ ᓴᖅᑭᖅᑕᐅᓂᖓᓄᑦ.  

ii. ᐊᐳᖅᑕᕈᑕᐅᔪᑦ ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᓯᒪᔪᓄᑦ ᐱᔭᕇᖅᓯᒪᔪᓄᑦ: 

ᐱᐅᓯᐅᓯᒪᔪᖅ ᐃᑎᖅᑎᑦᓯᓂᕐᒧᑦ ᒪᓕᒐᓕᕆᓂᕐᒧᑦ ᐊᐅᓚᓂᐅᔪᒧᑦ ᓄᓇᕗᒻᒥ ᑕᑯᑦᓴᐅᑎᑦᓯᓯᐊᖅᑐᖅ ᓄᓇᕗᒻᒥ ᒪᓕᒐᓕᕆᓂᕐᒥᒃ 

ᐃᓕᓐᓂᐊᖅᑏᑦ, ᐱᓗᐊᖅᑐᒥᒃ ᐃᓄᐃᑦ, ᓵᙵᑦᓯᔭᕆᐊᖃᖃᑦᑕᖅᓯᒪᔪᑦ ᓈᒻᒪᖏᑦᑐᒻᒪᕆᓐᓂᒃ ᐊᐳᖅᑕᕈᑕᐅᔪᓂᒃ ᒪᓕᒐᓕᕆᓂᕐᒧᑦ 

ᐃᑎᕋᓱᐊᖅᓱᑎᒃ ᐊᕐᕌᒍᓂ ᐊᕙᑎᓂ ᐊᓂᒍᖅᑐᓂ. ᑐᑭᓯᓂᐊᕐᓂᐅᔪᖅ ᓄᓇᕗᒻᒥ ᓯᕗᓪᓕᖅᐹᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᕋᑦᓴᒥ − 

ᐊᑭᑦᓯᕋᖅ ᒪᓕᒐᕐᓂᒃ ᐃᓕᓐᓂᐊᕐᓂᖅ, ᐱᔭᕇᖅᓱᑎᒃ 11 ᐃᓕᓐᓂᐊᖅᑏᑦ 2005−ᖑᑎᓪᓗᒍ − ᖃᐅᔨᓚᐅᖅᓯᒪᔪᑦ ᐃᑎᖅᑎᑕᐅᓂᕐᒧᑦ 

ᐃᓕᓐᓂᐊᕋᑦᓴᖅ “ᓈᒻᒪᖏᑦᑐᖅ” ᑕᑯᓐᓈᖅᓱᒋᑦ ᐊᒥᓱᙳᐸᓪᓕᐊᖏᑦ ᐃᓄᐃᑦ ᑭᒡᒐᖅᑐᐃᔪᑦ ᒪᓕᒐᓕᕆᔪᓂ.113 ᐊᐃᑉᐸᐃᖏᑦ ᓄᓇᕗᒻᒥ 

ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᑦ − ᐱᔭᕇᔪᔪᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ   

 

 

 
112 s. 1, ᑲᑎᓱᖅᓯᒪᔪᑦ ᒪᓕᒐᓕᕆᔨᒻᒪᕆᐅᓂᕐᒧᑦ ᒪᓕᒐᕐᔪᐊᖅ R.S.N.W.T. 1988,c.L-2. “ᐊᔾᔨᐅᖏᑦᑐᒥᒃ ᕿᒥᕐᕈᔭᐅᓂᖅ” ᑐᑭᓕᒃ “ᖃᐅᔨᓴᖅᑕᐅᓂᖅ ᓯᓚᑦᑐᓴᕐᕕᔾᔪᐊᑉ 

ᖃᐅᔨᓴᖅᑕᐅᓂᖏᓐᓅᖓᔪᓂᒃ ᐊᑦᑐᐊᔪᓂᒃ ᒪᓕᒐᓪᓗᐊᑕᕐᓄᑦ ᓄᓇᕗᒻᒥ”.  

113 ᑕᑯᓗᒋᑦ: ᓯᐅᓪᑕ ᑲᑐᔾᔨᖃᑎᒌᑦ, supra ᑎᑎᕋᖅᓯᒪᔪᖅ 30. 

ᐃᓕᓐᓂᐊᕋᑦᓴᒥᒃ 2021−ᒥ – ᓱᓕ ᑕᐃᒫᑦᓴᐃᓐᓇᖅ ᓵᙵᑦᓯᒋᐊᖃᔪᒻᒥᔪᑦ ᐱᔭᕆᐊᑐᔪᒻᒪᕆᓂᖅ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ 

ᐱᔭᕆᐊᓕᓐᓂ. ᐊᐃᑉᐸᐃᖏᑦ ᐱᔭᕇᖅᑐᑦ ᐱᔭᕇᕆᐊᖃᖅᓯᒪᔪᑦ ᑕᖅᑭᓂᒃ 12−ᓂᒃ ᑎᑎᕋᖅᐸᓪᓕᐊᓗᑎᒃ,  CPLED’s PREP 

ᐃᓕᓐᓂᐊᕋᑦᓴᒥᒃ, ᐱᖃᓯᐅᑎᑦᓱᓂ Capstone ᑭᖑᓪᓕᖅᐹᒥ ᖃᐅᔨᓴᖅᑕᐅᓂᖅ, ᖄᖓᒍᑦ ᒪᓕᒐᒻᒪᕆᓐᓅᖓᔪᑦ ᖃᐅᔨᓴᖅᑕᐅᔾᔪᑎᐅᑉ. 

ᐱᓕᕆᖃᑎᒌᑦᑐᑦ ᖃᐅᔨᔪᑦ ᐅᖁᒪᐃᑦᑐᐊᓘᓂᖏᓐᓂᒃ ᑖᒃᑯᐊ ᐱᔭᕆᐊᓖᑦ “ᓈᒻᒪᙱᑦᑐᑦ,” ᑕᑯᓐᓈᖅᓱᒍ ᑐᕌᒐᐅᓯᒪᔪᖅ ᐃᓄᐃᑦ 

ᑭᒡᒐᖅᑐᐃᔨᖃᕆᐊᒃᑲᓐᓂᖁᓪᓗᒋᑦ ᒪᓕᒐᓕᕆᓂᕐᒥ.   

iii. ᓄᓇᕗᒻᒥ ᐱᔭᕆᐊᓖᑦ ᑕᑯᓐᓈᖅᓱᒋᑦ ᐊᓯᖏᑦ ᐊᕕᑦᑐᖅᓯᒪᓂᐅᔪᑦ: 

ᐊᓯᖏᓐᓂᒃ ᐊᕕᑦᑐᖅᓯᒪᓂᐅᔪᓂᒃ ᓯᓚᑖᓂ ᓄᓇᕗᑦ ᐱᔭᕆᐊᖃᖅᑐᖃᖅᓯᒪᙱᑦᑐᖅ CPLED−ᒥᒃ ᖄᖓᒍᑦ ᖃᐅᔨᓴᖅᑕᐅᓂᖏᑦᑕ 

2022−ᒥ. 2014−ᒥ, ᓄᓇᕗᑦ ᐃᓚᐅᓯᓚᐅᖅᓯᒪᔪᖅ ᑲᓇᑕᒥ ᐱᖓᓐᓇᒥ ᐊᕕᑦᑐᖅᓯᒪᓂᐅᔪᓄᑦ ᐊᑐᓕᖅᓯᒪᕙᒌᖅᑐᓄᑦ CPLED−ᒥᒃ, 

ᐋᖅᑭᓱᖅᑕᐅᓯᒪᔪᖅ ᐱᔪᓐᓇᕐᓂᐅᔪᓅᖓᔪᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕋᑦᓴᓄᑦ Capstone−ᒥᒃ ᐱᓇᓱᐊᕈᓯᓕᒫᖅ 

ᖃᐅᔨᓴᖅᑕᐅᓂᖃᕐᓗᑎᒃ ᐊᔾᔨᒌᙱᑦᑐᓂᒃ ᐱᔪᓐᓇᕐᓂᐅᔪᓂᒃ ᐱᐅᓯᐅᔪᓂᓪᓗ. 2014−ᒥ, ᐱᖓᓐᓇᒥ ᐊᕕᑦᑐᖅᓯᒪᓂᐅᔪᑦ 

ᐲᖅᓯᓯᒪᓕᔪᔪᑦ ᐱᔭᕆᐊᓕᓐᓂᒃ ᐃᑎᖅᑎᑕᐅᓂᕐᒧᑦ ᖃᐅᔨᓴᖅᑕᐅᔾᔪᑎᓂᒃ, ᐃᓕᑕᕆᔭᐅᓕᖅᓱᓂ ᐊᑑᑎᖃᙱᓐᓂᖓ ᐃᑎᖅᑎᑕᐅᓂᕐᒧᑦ 

ᖃᐅᔨᓴᖅᑕᐅᔾᔪᑎᐅᑉ ᑕᑯᓐᓈᖅᓱᒋᑦ ᐋᖅᑭᑦᓯᒪᓂᖏᑦ ᐱᔭᕆᐊᓖᓪᓗ CPLED−ᒥ. ᓄᓇᕗᑦ, ᑭᓯᐊᓂᓕ, ᑕᒪᒃᑮᓐᓂᒃ ᐸᐸᑦᓯᓯᒪᕗᖅ 

ᓄᓇᕗᒻᒥ ᒪᓕᒐᒻᒪᕆᓐᓄᑦ ᖃᐅᔨᓴᖅᑕᐅᔾᔪᑎᒥᒃ ᐊᒻᒪᓗ CPLED−ᒥᒃ, ᐱᔭᕆᐊᑦᑐᐃᑐᐃᓐᓇᖏᑦᓱᓂ ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ 

ᑭᓯᐊᓂᑦᑕᐅᖅ ᑐᑭᓪᓗᐊᑕᖏᓐᓂᒃ ᐊᑑᑎᖃᙱᑦᑐᓪᓚᕇᑦ ᑲᓇᑕᓕᒫᒧᑦ.  

iv. ᑲᔪᓯᑦᓯᐊᖅᓯᒪᙱᑦᑐᑦ ᐋᖅᑭᓱᖅᑕᐅᓂᖏᓐᓄᑦ 2022−ᒥ ᓄᓇᕗᒻᒥ ᒪᓕᒐᒻᒪᕆᓐᓂᒃ ᖃᐅᔨᓴᕐᓂᐅᔪᑦ: 

ᓈᒻᒪᓈᖅᓯᒪᓂᖏᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕐᓂᐅᑉ, ᐱᖃᓯᐅᑎᑦᓱᑎᒃ ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓂᒃ 

ᖃᐅᔨᓴᖅᑕᐅᓂᖅ, ᐅᖃᖃᑎᒌᒍᑕᐅᓯᒪᔪᖅ 2003-ᒥᓂᑦ, ᑕᒪᒃᑮᒃ LSN−ᑯᓐᓄᑦ ᐃᓚᒋᔭᐅᔪᑦ ᐊᐅᓚᑦᓯᔩᓪᓗ ᐃᓱᒫᓘᑎᖃᖅᓱᑎᒃ 2019−ᒥ 

ᐊᒻᒪᓗ 2022-ᒥ LSN-ᑯᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖏᓐᓂᒃ. ᐱᓕᕆᖃᑎᒌᑦᑐᑦ ᖃᐅᔨᓯᒪᔪᑦ “ᕿᒥᕐᕈᓂᖅ” ᖃᐅᔨᓴᕈᑎᓂ 2022−ᒥ 

ᑖᒃᑯᓄᖓ Principia Assessments Ltd.-ᑯᓐᓄᑦ ᑕᑯᑦᓴᐅᑎᑦᓯᓯᒪᙱᑦᑐᑦ ᐊᓪᓗᕆᐊᕐᓂᕐᒥᒃ ᓯᕗᒧᑦ, ᐱᓗᐊᖅᑐᒥᒃ TRC−ᑯᑦ 

ᐊᐅᓚᔾᔭᒋᐊᕈᑕᐅᖁᔭᖓᓐᓂᒃ #27 ᐊᒻᒪᓗ #28 (ᑕᑯᓗᒍ ᐃᓱᐊᓃᑦᑐᖅ B). ᓄᑖᖑᓂᖅᐹᖅ ᖃᐅᔨᓴᕐᓂᕐᒥ ᐋᖅᑭᓱᖅᑕᐅᓯᒪᔪᖅ ᓯᑕᒪᓄᑦ 

“ᐃᓗᓕᖏᓐᓂᒃ ᖃᐅᔨᒪᔪᒻᒪᕆᓐᓄᑦ,” ᐃᓚᐅᑎᓐᓂᖃᓗᐊᕋᑎᒃ ᓄᓇᕗᒻᒥ ᐃᓄᐃᑦ ᐊᒻᒪᓗ ᓄᓇᓕᓕᐅᔪᑦ ᓄᓇᕗᒻᒥ 

ᒪᓕᒐᓕᕆᓂᕐᒨᖓᔪᓂ.114 

v. ᑲᔪᓯᑦᓯᐊᖅᓯᒪᙱᑦᑐᑦ ᐋᖅᑭᓱᖅᑕᐅᓂᖓᓂᒃ ᖃᐅᔨᓴᖅᑕᐅᔾᔪᑎᐅᑉ: 

ᐅᖃᐅᔾᔨᒋᐊᕐᓂᖏᑦᑎᒍᑦ Principia Assessments Ltd., ᐊᑐᓕᖅᑎᑕᐅᓂᖏᑦ ᐋᖅᑭᒋᐊᖅᓯᒪᔪᑦ ᖃᐅᔨᓴᖅᑕᐅᒍᑏᑦ  

ᖃᐅᔨᓴᖅᑕᐅᓂᕐᒥ ᒪᑐᒪᔪᒥ115 ᐊᑕᐅᓯᐅᙱᑦᑐᒥᓪᓗ ᓇᓖᕌᕐᓂᖅ ᑕᐸᐃᕐᓇᑐᐃᓐᓇᖅᑐᖅ ᐋᖅᑭᑦᑕᐅᓯᒪᔪᖅ. ᐃᓗᓕᖏᑦ 

ᐊᑐᐃᓐᓇᐅᑎᑕᐅᔪᑦ LSN−ᑯᓐᓄᑦ ᓄᑖᕐᓄᑦ ᒪᑐᓯᒪᔪᒥᒃ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᓴᖅᑕᐅᔾᔪᑎ ᓇᐃᓪᓕᑎᖅᓯᒪᔪᖅ  Principia 

Assessments Ltd. ᐅᓂᒃᑳᖏᓐᓂ, ᐅᖃᖅᓯᒪᑦᓱᑎᒃ “ᖃᐅᔨᓴᕐᓂᖅ ᖃᐅᔨᒪᓂᓪᓚᕆᐅᔪᓂᒃ” (“ᖃᐅᔨᓴᕐᓂᐅᒐᓂ 

ᖃᐅᔨᒋᐊᓴᐅᖅᑐᕈᓐᓇᕐᓂᒥᒃ”ᔪ ᐊᑐᐃᓐᓇᐅᑎᑦᓯᑦᓱᑎᓪᓗ ᖃᐅᔨᓴᖅᑕᐅᔪᓄᑦ ᐱᕕᖃᖅᓱᑎᒃ “ᐸᕐᓇᐃᕕᑦᓴᖃᒃᑲᓐᓂᕐᓂᕐᒥᒃ” ᒪᑐᓯᒪᔪᒥᒃ 

ᖃᐅᔨᓴᖅᑕᐅᓂᖃᕐᓗᑎᒃ ᑐᙵᕕᖃᕐᓗᑎᒃ 4400+ ᒪᑉᐱᒐᕐᓂᒃ ᒪᓕᒐᒻᒪᕆᓐᓅᖓᔪᓂᒃ (ᑕᑯᓗᒍ ᐃᓱᐊᓃᑦᑐᖅ F ᑎᑎᕋᖅᓯᒪᔪᓄᑦ 

ᒪᓕᒐᒻᒪᕇᑦ ᑲᐅᔨᓴᖅᑕᐅᔪᑦ).116 ᑖᓐᓇ ᐊᐅᓚᓂᐅᔪᖅ ᑲᓱᖅᓯᒪᙱᑦᑐᖅ ᑕᐃᒪᐃᓕᖓᓪᓚᕆᑦᑐᓄᑦ ᒪᓕᒐᓕᕆᓂᕐᒨᖓᔪᓄᑦ, 

ᑐᕌᖅᑕᐅᔪᖅ ᐃᓱᒪᑦᓴᖅᓯᐅᕈᑎᖃᒻᒪᕆᓐᓄᑦ ᐊᒻᒪᓗ  

 

 

114 ᑖᒃᑯᐊ ᓯᐅᕋ ᓯᕕᐊ, ᖁᕕᐊᓐ ᕙᓛᓇᒑᓐ, ᐊᓕᓴ ᕼᐋᓚᓐ, ᒫᓐᑎ ᓴᒧᖅᑐᖅ ᐊᒻᒪᓗ ᓛᓇ ᐅᐊᑲ ᓂᓪᓕᕈᑎᖃᖅᓯᒪᒐᓗᐊᖅᑎᓪᓗᒋᑦ ᑎᑎᕋᕆᐊᙵᖅᓯᒪᔪᓂᒃ ᐅᓂᒃᑳᓂᒃ, 

ᐱᖓᔪᓪᓗᐊᑐᐃᓐᓇᖏᑦ ᑐᑭᓯᓂᐊᕐᓂᕐᒥᒃ ᑭᐅᔪᑦ ᓄᓇᓕᓕᐅᓯᒪᔪᑦ ᓄᓇᕗᒻᒥ ᒪᓕᒐᓕᕆᓂᕐᒨᖔᔪᓄᑦ, ᐊᒻᒪᓗ 28% −ᖏᑦ ᐃᓅᓂᕋᖅᓱᑎᒃ.  

115 ᐃᓚᖓ A ᖃᐅᔨᓴᕈᑎᓂ ᒪᑐᓯᒪᔪᖅ. ᐃᓚᖓ B−ᒧᑦ, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᓇᑦᓴᕈᓐᓇᖅᑎᑕᐅᓯᒪᔪᑦ ᐱᐅᓯᐅᒋᐊᓕᓐᓅᖓᔪᓂᒃ.   

116 Principia ᐅᓂᒃᑳᑦ, Supra ᑎᑎᕋᖅᓯᒪᔪᖅ 9, ᒪᑉᐱᒐᕐᒥ 31. 

ᕿᒥᕐᕈᓂᐅᔪᖅ ᐊᒻᒪᓗ ᐅᖁᒪᐃᓪᓕᐅᖅᑎᑕᐅᓂᖅ “ᐃᖅᑲᐅᒪᓂᖅ ᑐᑭᓯᓂᕐᓗ” Principia ᖃᐅᔨᓴᕐᓂᖏᓐᓄᑦ. ᐊᒻᒪᓗ ᓱᓕ, 

ᕿᒥᕐᕈᓂᐅᔪᑦ ᐊᑦᓱᕈᕐᓇᖅᑑᑎᑕᐅᔪᓂᒃ “ᐃᖅᑲᐅᒪᓂᖅ ᑐᑭᓯᓂᕐᓗ” Principia ᖃᐅᔨᓴᖅᑎᓄᑦ. ᐊᒻᒪᓗ ᓱᓕ, 

ᐃᓕᓐᓂᐊᕋᑦᓴᖅᑕᖃᖅᓯᒪᙱᑦᑐᖅ ᐊᑐᐃᓐᓇᖅᑕᖃᖅᓯᒪᒐᓂᓗ ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᓄᑦ ᐃᑲᔫᑎᓂᒃ 

ᐃᓕᑉᐸᓪᓕᐊᓂᕐᒥᒃ ᐃᓗᓕᖏᓐᓂᒃ ᐸᕐᓇᐃᓂᕐᒥᓪᓗ ᐋᖅᑭᒋᐊᖅᓯᒪᔪᒧᑦ ᖃᐅᔨᓴᖅᑕᐅᓂᕐᒧᑦ; ᖃᐅᔨᓴᖅᑕᐅᓂᖅ ᓇᒻᒥᓂᖅ 

ᐸᕐᓇᐃᒋᐊᖃᖅᓯᒪᔪᖅ. ᑕᐃᒪᐃᙱᑦᑐᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓂᐅ ᕗᕋᓐᔅᕕᒻᒥ − ᐊᐃᑉᐸᑐᖓ ᐊᕕᑦᑐᖅᓯᒪᓂᐅᔪᓂ 

ᑲᓇᑕᒥ ᑎᓕᓯᓂᖃᖅᑐᑦ ᒪᑐᓯᒪᔪᒥᒃ ᖃᐅᔨᓴᖅᑕᐅᓂᕐᒧᑦ (ᑕᐃᔭᐅᔪᖅ “ᒪᓕᒐᕐᓅᖓᔪᓂᒃ ᖃᐅᔨᒪᓂᕐᒧᑦ ᖃᐅᔨᓴᖅᑕᐅᔾᔪᑎ”117) ᑭᓯᐊᓂ 

ᒪᓂᒪᑎᑦᓯᔪᑦ ᐸᕐᓇᐃᔭᕐᓂᕐᒧᑦ ᐃᓕᓐᓂᐊᕋᑦᓴᓂᒃ. 

vi. ᖃᐅᔨᓴᖅᑕᐅᓂᖅ ᐋᖅᑭᑦᑕᐅᓯᒪᔪᖅ ᑲᔪᓯᖁᔭᐅᓇᑎᒃ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᑦ: 

ᐊᑐᓕᖅᑎᑕᐅᓂᖓ ᖃᐅᔨᓴᖅᑕᐅᓂᐅᑉ ᓈᒻᒪᑦᓯᒪᙱᑦᑐᖅ, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ ᐱᕕᖃᖅᑎᑕᐅᓯᒪᙱᒻᒪᑕ 

ᑕᑯᑦᓴᐅᑎᑦᓯᓂᕐᒥᒃ ᐱᔪᓐᓇᕐᓂᕆᔭᒥᓂᒃ. ᓯᕗᓪᓕᕐᒥ, ᐃᓗᓕᖏᑦ ᐃᓕᓐᓂᐊᕈᑎᓕᕆᐊᖃᕐᓂᐅᔪᑦ ᖃᐅᔨᓴᖅᑕᐅᓂᐊᖅᑐᓂ 

ᑕᑯᑦᓴᐅᓪᓚᕆᑦᑐᑦ ᐊᐅᓚᑕᑦᓴᐅᓯᒪᙱᑦᑐᑦ − ᐊᓯᖏᓐᓂ ᐊᕕᑦᑐᖅᓯᒪᓂᐅᔪᑦ ᐱᔭᕆᐊᖃᖅᑎᑦᓯᖏᑦᑐᑦ ᐃᖅᑲᐅᒪᒋᐊᖃᕐᓂᕐᒥᒃ 

ᒪᓕᒐᒻᒪᕆᓐᓂᒃ. ᑖᓐᓇ ᑎᑭᐅᒪᔭᐅᔭᕆᐊᓕᒃ ᐃᓕᓐᓂᐊᖅᑕᐅᒋᐊᓖᑦ ᓇᐃᓪᓕᑎᖅᓯᒪᓪᓗᑎᒃ ᐃᓱᒻᒪᓯᐅᒋᐊᓖᑦ. ᓯᕗᕐᖓᓂ ᐸᕐᓇᐃᓂᕐᒧᑦ 

ᐃᓕᓐᓂᐊᕐᓂᖅᑕᖃᖅᓯᒪᙱᑦᑐᖅ ᑎᑎᕋᖅᑕᐅᓯᒪᔪᓄᑦ ᐆᑦᑐᕐᓂᐊᖅᓱᑎᒃ ᖃᐅᔨᓴᖅᑕᐅᔾᔪᑎᓂᒃ, ᑐᙵᕕᐅᑦᓱᑎᒃ ᐊᑭᑦᓯᕋᖅ 

ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᖅ, ᖃᐅᔨᒪᔭᐅᔪᔪᖅ ᐱᕚᓪᓕᕈᑕᐅᓂᐊᕆᐊᖓ ᖃᐅᔨᓴᖅᑕᐅᔪᓄᑦ. ᐊᐃᑉᐸᖓᓂ, ᐅᖃᖅᓯᒪᔪᖃᙱᑦᑐᑦ 

ᐊᓂᒍᐃᓂᕐᒧᑦ ᓈᓴᐅᑎᒥᒃ ᑐᓴᖅᑕᐅᑎᑕᐅᔪᒥᒃ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑐᓄᑦ. ᑭᖑᓪᓕᖅᐹᒥᓗ, ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ 

ᐅᖃᐅᔾᔭᐅᓯᒪᔪᑦ ᒪᕐᕈᐃᓐᓈᓐᓂᒃ ᖃᐅᔨᓴᕐᓂᖅᑕᖃᖃᑦᑕᕐᓂᐊᕆᐊᖓ ᐊᕐᕌᒍᑕᒫᑦ ᐊᒻᒪᓗ ᑭᓪᓕᖃᖅᑐᑦ ᐱᕕᖃᕐᓂᐅᔪᑦ 

ᑎᑎᕋᒃᑲᓐᓂᕐᓂᐊᕈᑎᒃ ᖃᐅᔨᓴᖅᑕᐅᔾᔪᑎᓂᒃ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᐊᓂᒍᐃᓐᓂᖏᑉᐸᑕ ᓯᕗᓪᓕᕐᒥ ᐆᑦᑐᖅᓱᑎᒃ. ᑲᑎᑦᓱᑎᒃ, 

ᑕᑯᑦᓴᐅᔪᑦ 50%−ᖏᑦ ᐊᓂᒍᐃᔪᑦ ᓯᕗᓪᓕᖅᐹᒥ ᖃᐅᔨᓴᖅᑕᐅᓂᕐᒥᒃ ᓵᙵᓯᒪᔭᖏᑦ ᑭᓪᓕᖃᖅᓱᑎᒃ ᑲᔪᓯᒍᓐᓇᕐᓂᖏᑦ.  

vii. ᕿᒥᕐᕈᓂᖅ ᑲᔪᓯᓯᒪᔪᖅ ᑲᔪᓯᓯᒪᐃᓐᓇᕐᓂᖏᓐᓄᑦ ᖃᓪᓗᓈᙳᖅᑎᑦᓯᒐᓱᐊᕐᓂᐅᑉ:   

ᐱᓕᕆᖃᑎᒌᑦᑐᑦ ᖃᐅᔨᓯᒪᔪᑦ ᐊᑕᖏᖅᑐᒥᒃ ᓄᑖᑦ ᖃᐅᔨᓴᖅᑕᐅᓂᕐᒧᑦ ᐊᐅᓚᓂᐅᔪᑦ ᐋᖅᑭᓱᖅᑕᐅᓯᒪᔪᑦ ᑲᔪᓯᖁᔭᐅᒐᑎᒃ NLP−ᒥᒃ 

ᐃᓕᓐᓂᐊᕇᖅᓯᒪᔪᑦ, ᐃᒥᓲᓂᖅᓴᐃᑦ ᐃᓅᑦᓱᑎᒃ. ᓯᕗᓪᓕᕐᒥ, ᐊᓯᔾᔨᖅᑕᐅᓂᖏᑦ ᖃᐅᔨᓴᖅᑕᐅᔾᔪᑎᓅᖓᔪᑦ ᐊᑑᑎᖃᙱᖅᑐᑦ, 

ᐱᔭᕇᖅᑐᑦ NLP−ᒥᒃ 2021-2022−ᒥ ᓵᙵᑎᑦᓯᑎᑕᐅᓯᒪᒻᒪᑕ ᐱᔭᕆᐊᑐᓂᖅᐹᓄᑦ ᑎᑭᐅᒪᔭᕆᐊᓕᓐᓄᑦ, ᐃᑎᕆᐊᕕᑦᑎᓪᓗᒋᑦ 

ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ. ᐊᐃᑉᐸᖓᓂ ᐋᖅᑭᑦᓯᒪᓂᖏᑦ, ᐅᖃᐅᓯᔪᑦ ᑕᑉᐱᑲᓂ, ᐊᒻᒪᓗ ᐊᑐᓕᖅᑎᑕᐅᓂᖏᑦ 

ᖃᐅᔨᓴᖅᑕᐅᓂᐅᑉ ᑕᑯᑦᓴᐅᑎᑕᐅᑦᓯᐊᖅᑐᑦ NLP−ᒥ ᐱᔭᕇᖅᑐᑦ ᐊᔾᔨᐅᖏᑦᑐᒥᒃ ᖃᐅᔨᓴᖅᑕᐅᓂᖃᕋᔭᕆᐊᖏᑦ ᑕᑯᓐᓈᖅᓱᒋᑦ 

ᖃᓪᓗᓈᓂ ᐃᓕᓐᓂᐊᖅᑐᑦ ᓴᐳᓐᓂᐊᖅᑏᑦ, ᐊᐅᓪᓛᐸᓪᓕᐊᔪᑦ ᓄᓇᕗᒻᒧᑦ. ᐃᓗᓕᖏᑦ ᐱᔭᕆᐊᖃᖅᑎᑦᓯᓃᑦ ᓄᓇᕗᒻᒥ 

ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᓄᑦ ᐊᑑᑎᒋᐊᖃᕐᓂᖓᑦ ᒪᓕᒐᒻᒪᕆᓐᓅᖔᔪᓂᒃ ᖃᐅᔨᓴᖅᑕᐅᔾᔪᑎᖏᑦ ᐱᖃᓯᐅᑎᑦᓱᑎᒃ ᐱᔭᕇᕐᓂᖅ 

CPLED ᓴᐳᔾᔨᒍᑕᐅᓗᓂ ᐃᓄᓐᓂᒃ ᐱᔪᓐᓇᕐᓂᖃᖏᑦᑐᓄᑦ ᒪᓕᒐᓕᕆᔨᓄᑦ, ᒥᑦᓯᖃᒐᓛᑦᑐᖅ LSN−ᑯᑦ ᓂᕈᐊᖅᓯᒪᓂᖓᑦ 

ᐅᖓᕝᕙᕆᐊᖅᑕᐅᑎᑦᓯᖏᓪᓂᖓᑦ ᑖᑦᓱᒥᖓ ᐱᔭᕆᐊᓕᒻᒥᒃ ᓴᐳᓐᓂᐊᖅᑎᓄᑦ ᕿᓂᖅᑐᓄᑦ ᐃᖅᑲᓇᐃᔭᕈᒪᓪᓗᑎᒃ ᓄᓇᕗᒻᒥ 

ᖃᐃᖁᔭᐅᓯᒪᔪᑦ ᐊᓯᖏᓐᓂ CPLED ᐊᕕᑦᑐᖅᒪᓂᐅᔪᓂ. ᑖᓐᓇ ᐱᔭᕆᐊᓕᒃ ᑕᑯᓐᓈᕈᑕᐅᒍᓐᓇᖅᑐᖅ LSN−ᑯᑦ 

ᑕᑯᓐᓈᕐᓂᕆᓯᒪᔭᖏᓐᓂᒃ ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᓯᒪᔪᓂᒃ ᐱᔪᓐᓇᙱᒋᐊᖏᑦ ᐅᕝᕙᓗ ᓱᓕᔪᕐᓇᙱᓂᖅᓴᐅᒋᐊᖏᓐᓂᒃ 

ᒪᓕᒐᓕᕆᔨᐅᖃᑎᒥᓂᒃ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ CPLED−ᒥ, ᐃᒪᐃᒋᐊᖃᑐᐃᓐᓇᖅᓯᒪᔪᑦ ᐊᑎᓕᐅᕐᓗᑎᒃ ᓇᓗᓇᐃᖅᓯᔾᔪᑎᓂᒃ 

ᐅᖃᓕᒫᖅᓯᒪᓂᕋᕐᓗᑎᒃ ᐃᑎᖅᑎᑕᐅᒍᒪᓗᑎᒃ ᓄᓇᕗᒻᒥ ᒪᓕᒐᓕᕆᔨᓄᑦ  

 

 
 

117 ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓂᐅ ᕗᕋᔅᕗᐃᒃ ᒪᓕᒐᕐᓂᒃ ᖃᐅᔨᒪᓂᕐᒧᑦ ᖃᐅᔨᓴᖅᑕᐅᓂᖅ ᐃᑲᕐᕋᔨᒃ ᓯᑕᒪᓂᒃ, ᒪᑐᓯᒪᑦᓱᓂ, ᖃᕆᑕᐅᔭᕐᒥᒃ ᑐᙵᕕᖃᖅᓱᑎᒃ 

ᐊᑕᐅᓯᐅᙱᑦᑐᒥᒃ ᑭᐅᔾᔪᑎᑦᓴᓖᑦ ᐃᓗᓕᖃᖅᓱᓂ 135−ᓂᒃ ᐊᐱᖅᑯᑎᓂᒃ. ᖃᐅᔨᓴᓲᑦ ᑐᑭᓯᓯᒪᓂᓪᓗᑕᕐᒥᒃ ᒪᓕᒐᓕᕆᓂᕐᒧᑦ ᐃᓱᒪᒻᓯᐅᔪᑦ ᐃᓚᒋᔭᐅᕙᒌᙱᑦᑐᑦ ᑲᓇᑕᒥ 

ᒪᓕᒐᓕᕆᓂᕐᒧᑦ ᐃᓕᓐᓯᐊᖅᓯᒪᓂᕐᔪᐊᕐᒥᒃ ᐱᖃᓯᐅᑎᑦᓱᑎᒃ: ᐱᖁᔭᕐᒨᖓᔪᑦ ᒪᓕᒐᕐᓄᓪᓗ ᐊᐅᓚᓂᐅᔪᑦ; ᒪᓕᒐᒻᒪᕇᑦ; ᐊᐅᓪᓛᑎᑦᓯᓂᕐᒧᑦ ᐊᐅᓚᓂᐅᔪᑦ; ᒪᓕᒐᐃᑦ 

ᓇᓗᓇᐃᕈᑎᑦᓴᓄᑦ; ᐃᓄᓐᓅᖓᔪᑦ ᐊᐅᓚᓂᐅᔪᑦ; ᐊᓯᖏᑦ ᒪᓕᑦᑕᐅᒋᐊᓖᑦ ᐊᐅᓚᓂᐅᔪᑦ ᐊᒻᒪᓗ ADR ᐊᐅᓚᓂᖓ; ᐊᒻᒪᓗ ᒪᓕᒐᓕᕆᓂᕐᒧᑦ ᐊᐅᓚᓂᖅ.   

ᐊᑎᓕᐅᕐᓗᑎᒃ ᓇᓗᓇᐃᖅᓯᔾᔪᑎᒥᒃ ᐅᖃᕐᓗᑎᒃ ᐅᖃᓕᒫᖅᓯᒪᓂᕋᕐᓗᑎᒃ ᐊᑦᑐᐊᔪᓂᒃ ᒪᓕᒐᒻᒪᕆᓐᓂᒃ ᐃᑎᕈᓐᓇᕐᓂᐊᕐᓗᑎᒃ ᓄᓇᕗᒻᒥ 

ᒪᓕᒐᓕᕆᔨᓄᑦ. ᐃᓘᓐᓈᒍᑦ, ᒪᕐᕉᓕᖅᑲᖓᔪᖅ ᐃᑎᖅᑎᑕᐅᓂᖅ ᓈᒻᒪᖏᑦᑐᖅ ᓄᓇᕗᒻᒧᑦ. ᑕᐃᒪᐃᓕᖓᑎᓪᓗᒍ ᑕᑯᑦᓴᐅᑎᑦᓯᔪᖅ 

ᐅᕕᓂᐅᖃᑎᒋᙱᑕᒥᓂᒃ ᐊᑭᕋᖅᑐᖅᑐᑦ ᑎᑭᐅᑎᓯᒪᔪᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ ᓄᓇᕗᒻᒥ ᑲᓇᑕᒥᓗ. 

ᑕᑯᑦᓴᐅᑎᑦᓯᓪᓚᕆᑦᑐᖅ ᐃᑎᖅᑎᑦᓯᑦᑕᐃᓕᒪᓂᕐᒥᒃ ᐃᓄᓐᓂᒃ ᒪᓕᒐᓕᕆᓂᕐᒨᖓᔪᓄᑦ ᐃᖅᑲᓇᐃᔮᓄᑦ ᐱᔭᕆᐊᑭᓪᓕᑎᕆᑦᓱᑎᒃ 

ᐃᓅᙱᑦᑐᓄᑦ ᓄᓇᓕᓕᐅᙱᑦᑐᓪᓗ ᐃᖅᑲᓇᐃᔭᕈᓐᓇᕐᓂᖏᓐᓄᑦ ᓄᓇᕗᒻᒥ.  

 

ᒃ 

ᐃᓱᒪᓕᐅᕈᑕᐅᔪᖅ #2 

LSN−ᑯᑦ ᐊᐅᓚᑦᓯᔨᖏᑦ ᑐᓂᓯᓂᐊᖅᑐᑦ ᑎᑎᕋᖅᓯᒪᔪᓂᒃ ᑕᑯᑦᓴᐅᑎᑦᓯᓗᑎᒃ ᐱᔭᕆᐊᓕᓐᓂᒃ s. 18(2) (b) ᐅᑯᓇᓂ LPA ᐱᔭᕆᐊᖃᖅᑎᑦᓯᔪᓂ 

ᐊᓂᒍᐃᓂᖅ ᐃᑎᖅᑎᑕᐅᓂᕐᒧᑦ ᖃᐅᔨᓴᕈᑎᓂᒃ ᓈᒻᒪᒋᔭᐅᓗᑎᒃ ᐃᑎᖅᑎᑦᓯᓂᕐᒧᑦ ᐊᐅᓚᓂᐅᔪᓄᑦ ᐱᖃᓯᐅᐃᑦᓱᓂ ᕿᒥᕐᕈᔭᐅᓂᖅ 

ᖃᐅᔨᓴᖅᑕᐅᓂᕐᓘᓐᓃᑦ.   

ᐃᓗᓕᖏᑦ 

ᐱᓕᕆᖃᑎᒌᑦᑐᑦ ᐊᖏᖃᑎᒌᑦᑐᑦ ᐱᔭᕇᕐᓂᖅ CPLED ᐃᑎᖅᑎᑕᐅᓂᕐᒧᑦ ᐱᔭᕆᐊᓕᓐᓂᒃ ᑎᑭᐅᑎᓯᒪᒋᐊᖏᑦ ᐱᔭᕆᐊᓕᓐᓄᑦ ᑎᑎᕋᖅᓯᒪᔪᓄᑦ 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥᒃ ᐊᓂᒍᐃᓯᒪᑦᓱᑎᓪᓗ ᐃᑎᖅᑎᑕᐅᓂᕐᒧᑦ ᖃᐅᔨᓴᖅᑕᐅᔾᔪᑎᓂᒃ, ᑕᐃᒪᐃᓕᖓᒻᒪᑕ ᑎᑎᕋᖅᓯᒪᔪᓂ 18(2) 

LPA−ᒥ. ᓇᐅᑐᐃᓐᓇᖅ ᐊᑐᕐᓂᐅᔪᖅ LSN−ᑯᑦ ᐃᓱᒪᖅᓲᑎᖓᓐᓂᒃ ᐃᓚᓯᒍᒪᒍᑎᒃ ᐊᔾᔨᐅᖏᑦᑐᓂᒃ ᖃᐅᔨᓴᖅᑕᐅᔾᔪᑎᓂᒃ ᑐᙵᕕᖃᙱᑦᑐᖅ 

ᐊᑭᕋᖅᑐᕐᓂᖃᖅᓱᓂᓗ ᖃᐅᔨᔭᐅᔪᓂᒃ ᐱᓕᕆᖃᑎᒌᑦᑐᓄᑦ, ᑕᑯᓐᓈᖅᓱᒋᑦ CPLED ᓈᒻᒪᒋᔭᐅᓂᖏᑦ 18(2)(b), 

 

ᐱᓗᐊᖅᑐᒥᒃ, ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᖅᓯᒪᔪᑦ: 

 

i. ᒪᓕᒐᖅᑎᒍᑦ ᑐᙵᕕᐅᔪᖅ ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓂᒃ ᖃᐅᔨᖅᑕᐅᓂᕐᒧᑦ ᐊᑖᓂ LPA: 

 

ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒧᑦ ᐊᑑᑎᓯᒪᒋᐊᓖᑦ “ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥᒃ ᐊᓂᒍᐃᓗᑎᓪᓗ ᐃᑎᖅᑎᑕᐅᓂᕐᒧᑦ 

ᖃᐅᔨᓴᕈᑎᓂᒃ” ᐱᔪᓐᓇᕐᓂᐊᕐᓂᐊᕐᓗᑎᒃ ᐃᑎᖅᑎᑕᐅᓂᕐᒧᑦ LSN−ᒧᑦ, ᑕᐃᒪᐃᓕᖓᒪ ᑎᑎᕋᖅᓯᔪᑦ 18(2) (b) LPA−ᒥ. 

ᕿᒥᕐᕈᓯᒪᓪᓗᒋᑦ ᐋᖅᑭᑦᓯᒪᓂᖏᑦ CPLED’s PREP ᐃᓕᓐᓂᐊᕋᑦᓴᐅᑉ, ᐱᓕᕆᖃᑎᒌᑦᑐᑦ ᓇᓗᓇᐃᐃᖅᓯᓯᒪᔪᑦ ᑖᓐᓇ 

ᐃᓕᓐᓂᐊᕋᑦᓴᖅ ᓈᒻᒪᑦᑑᒋᐊᖓ ᑕᒪᒃᑮᓐᓄᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒧᑦ ᖃᐅᔨᓴᖅᑕᐅᓂᕐᒧᓪᓗ ᐊᑖᓂ LPA. ᐊᒻᒪᓗ, 

ᑕᑯᓐᓈᖅᓱᒍ ᐃᓚᐅᑎᑕᐅᓂᖓ Capstone ᑭᖑᓪᓕᖅᐹᒥ ᑭᖑᓪᓕᖅᐹᒥ ᖃᐅᔨᓴᖅᑕᐅᓂᕐᒧᑦ ᐃᓗᐊᓂ CPLED, ᐱᓕᕆᖃᑎᒋᑦᑐᑦ 

ᓇᓗᓇᐃᖅᓯᓯᒪᔪᑦ ᐃᓚᔭᐅᔾᔮᙱᒋᐊᖏᑦ “ᐊᔾᔨᐅᖏᑦᑐᓂᒃ ᖃᐅᔨᓴᖅᑕᐅᒍᑎᒃᑲᓐᓂᕐᓂᖅ”. ᐱᔭᕆᐊᓖᑦ ᓇᐅᑐᐃᓐᓇᐃᑦ 

ᒪᓕᒐᒻᒪᕆᓐᓄᑦ ᖃᐅᔨᕐᓂᐅᔪᑦ, “ᐊᔾᔨᐅᖏᑦᑐᒥᒃ ᖃᐅᔨᓴᕐᓂᐅᒍᑎᓪᓘᓐᓃᑦ” ᐊᑖᓂ LPA ᐊᓯᐊᑕᓘᓐᓃᑦ, ᓯᖁᒥᑦᓯᔪᖅ ᐊᐅᓚᑦᓯᔪᒥᒃ 

ᒪᓕᒐᒻᒪᕆᒻᒥᒃ.   

 

ii. ᓄᓇᕗᒻᒥ ᒪᓕᒐᓕᕆᓂᕐᒧᑦ ᐱᔭᕆᐊᓕᓐᓄᑦ ᐊᑦᑐᐊᔪᑦ ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ: 

 

ᑕᐃᒫᒃ ᑕᑯᑦᓴᐅᑎᑕᐅᓯᒪᒻᒪᑕ ᐃᓘᓐᓇᖏᓐᓂ CPLED ᐊᕕᑦᑐᖅᓯᒪᓂᐅᔪᑦ ᖄᒃᑲᓐᓂᖓᒍᑦ ᐃᑎᖅᑎᑕᐅᓂᕐᒧᑦ 

ᖃᐅᔨᓴᖅᑕᐅᓂᖃᕆᐊᖃᕈᓐᓃᖅᑐᑦ ᐊᓯᓕᒫᓂᖏᑦ CPLED  ᐊᕕᑦᑐᖅᓯᒪᓂᐅᔪᑦ ᖄᖓᒍᑦ ᖃᐅᔨᓴᖅᑕᐅᒃᑲᓐᓂᕆᐊᑐᒍᓐᓃᖅᑐᑦ. 

ᐱᓕᕆᖃᑎᒌᑦᑐᑦ ᐃᓱᓕᑦᓯᔪᑦ ᑖᒃᑯᐊ ᐊᕕᑦᑐᖅᓯᒪᓂᐅᔪᑦ ᐃᓕᑕᖅᓯᓯᒪᒻᒪᑕ ᐊᑑᑎᖃᙱᓐᓂᖏᓐᓂᒃ ᖃᐅᔨᓴᖅᑕᐅᒍᑏᑦ ᐊᒻᒪᓗ 

ᐋᖅᑭᓱᖅᑕᐅᓯᒪᔪᑦ CPLED−ᑯᓐᓄᑦ. ᐱᓕᕆᖃᑎᒌᑦᑐᑦ LSN−ᑯᓐᓂᒃ ᑖᒃᑯᓇᙵᓴᐃᓐᓇᖅ ᐃᓕᑕᕆᔭᐅᖁᔨᔪᑦ.  

 

ᐋᖅᑭᒋᐊᖅᑕᐅᓂᖏᑦ LPA ᐃᓱᒪᑦᓴᖅᓯᐅᕈᑕᐅᒍᓐᓇᕋᓗᐊᓱᑎᒃ ᓯᕗᓂᕐᒥ ᓇᓗᓇᐃᖅᓯᒍᑕᐅᓗᑎᒃ ᑐᑭᖏᓐᓂᒃ, ᐱᕕᖃᕆᐊᓕᒃ.  

ᐊᑯᓐᓂᖅᓯᐅᑕᐅᓗᓂ, ᐱᓕᕆᖃᑎᒌᑦᑐᑦ LSN−ᑯᓐᓂᒃ ᐊᐅᓪᓚᑎᑦᓯᖁᔨᑦᓱᑎᒃ ᑎᑎᕋᖅᓯᒪᔪᓂᒃ ᐅᖃᐅᓯᕐᓂᒃ ᐃᓚᒋᔭᐅᔪᓄᑦ 

ᑐᑭᓯᓇᖅᑎᑦᓯᓗᑎᒃ ᑐᑭᓕᐊᖑᓯᒪᔪᒥᒃ.   

ᐊᑑᑎᑲᐃᓐᓇᑐᐃᓐᓇᕐᓗᓂ, LSN−ᑯᑦ ᑲᔪᓯᓂᐊᖅᑐᑦ ᐱᔭᕆᐊᖃᖅᑎᑦᓯᓗᑎᒃ ᓄᓇᕗᒻᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᓂᒃ ᐱᔭᕇᕐᓗᑎᒃ CPLED’s 

ᐃᓕᓐᓂᐊᕋᑦᓴᒥᒃ. ᐃᓕᑕᕆᓪᓗᒍ CPLED ᐃᑲᔪᖅᓯᓯᒪᓂᖓ ᓴᖅᑮᓂᕐᒧᑦ ᐊᐳᖅᑕᕈᑎᓂᒃ, ᐱᓕᕆᖃᑎᒌᑦᑐᑦ ᐃᒫᒃ ᐃᓱᒪᓕᐅᕆᔪᖅ:  

 

i. LSN−ᑯᑦ ᐱᓕᕆᖃᑎᖃᕆᐊᓖᑦ CPLED−ᑯᓐᓂᒃ ᓴᓇᓗᑎᒃ ᓄᓇᕗᒻᒧᑦ ᑐᕌᖓᓂᖅᓴᓂᒃ ᐃᓗᓕᓕᒻᒥᒃ 

ᐊᐅᓚᔾᔭᒋᐊᕈᑎᖃᕐᒃᓗᑎᓪᓗ ᐊᑐᐃᓐᓇᖃᕐᓂᕐᒨᖓᔪᓂᒃ ᐃᓗᐊᓂ PREP. 

ii. ᓴᖅᑮᓗᑎᒃ “ᐊᔪᐃᓐᓇᕆᐊᒃᑲᓐᓂᕈᑎᒥᒃ” ᕿᒥᕐᕈᓂᕐᒧᓪᓘᓐᓃᑦ ᐊᐅᓚᓂᐅᔪᒥᒃ ᐊᖅᑯᑕᐅᓗᑎᒃ LSN−ᑯᑦ ᐃᓕᓐᓂᐊᖅᑎᓄᑦ 

ᐊᓂᒍᐃᓯᒪᙱᑦᑐᓄᑦ CPLED−ᒥᒃ ᑭᓯᐊᓂ ᑲᔪᓯᓂᖃᑦᓯᐊᖅᓯᒪᑦᓱᑎᒃ ᑎᑎᕋᕐᓂᕐᒥᒃ ᐱᕕᖃᖅᑎᑕᐅᓗᑎᒃ LSN−ᑯᑦ ᓴᖅᑮᓗᑎᒃ 

ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᓂᒃ ᐱᖃᓯᐅᑎᒍᓐᓇᖅᓱᑎᓪᓗ ᐃᑲᔪᖅᑎᖃᕐᓂᖅ ᖃᐅᔨᓴᖅᑕᐅᓂᕐᓘᓐᓃᑦ ᐃᓚᒋᔭᐅᔪᒧᑦ ᓄᓇᕗᒻᒥ 

ᒪᓕᒐᓕᕆᔨᓄᑦ ᐊᐅᓚᑦᓯᓗᓂ ᐃᓕᓐᓂᐊᖅᑏᑦ ᐃᑎᖅᑎᑕᐅᓂᖏᓐᓂᒃ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑎᑎᕋᒃᑲᓐᓂᕆᐊᑐᙱᓪᓗᑎᒃ 

CPLED−ᒥᒃ.   

 

ᐃᓗᓕᖏᑦ 

ᐱᓕᕆᖃᑎᒌᑦᑐᑦ ᐊᖏᖃᑎᒌᑦᑐᑦ ᐃᒫᒃ, CPLED PREP−ᖓ ᓈᒻᒪᒐᓗᐊᖅᑎᓪᓗᒍ ᐱᔭᕆᐊᓕᓐᓄᑦ “ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓄᑦ” ᐊᒻᒪᓗ 

“ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᖃᐅᔨᓴᕈᑏᑦ” ᐊᑖᓂ ᑎᑎᕋᖅᓯᒪᔪᖅ 18(2) ᑕᕝᕙᓂ LPA−ᒥ, CPLED PREP’s ᐃᓕᓐᓂᐊᕈᑏᑦ ᑕᐃᒫᒃ 

ᐋᖅᑭᑦᓯᒪᒻᒪᑕ ᒫᓐᓇ ᐊᒥᒐᖅᓯᔪᑦ ᐃᓗᓕᖏᑦ ᐊᑦᑐᐊᔪᓂᒃ ᓄᓇᕗᒻᒧᑦ. CPLED’s PREP−ᑯᑦ ᑕᑯᑦᓴᐅᑎᑦᓯᒻᒥᔪᑦ ᐊᑐᐃᓐᓇᐅᑎᑦᓯᙱᓗᐊᕐᓂᕐᒥᒃ. 

ᓈᒻᒪᑦᑐᒥᒃ ᕿᒥᕐᕈᓂᕐᒧᑦ ᐊᐅᓚᓂᖅᑕᖃᕆᐊᓕᒃ ᐃᓕᓐᓂᐊᖅᑎᓄᑦ ᒪᓕᒐᓕᕆᓂᕐᒥᒃ ᐊᓂᒍᐃᙱᑦᑐᓄᑦ CPLED’s PREP−ᒥᒃ, ᐱᔾᔪᑎᖃᖅᓱᑎᒃ 

ᐊᑑᑎᖃᙱᑦᑐᓂᒃ ᓄᖅᑲᖓᑎᑦᓯᒍᑎᓂᒃ.  

 

ᐱᓗᐊᖅᑐᒥᒃ, ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᖅᓯᒪᔪᑦ: 

 

• ᐊᑲᐅᓈᖅᓯᒪᙱᑦᑐᖅ ᐊᐅᓚᓂᐅᔪᖅ ᓄᓇᖃᖅᑳᖅᓯᒪᔪᓄᑦ ᐱᖅᑯᓯᖃᖃᑎᒌᙱᑦᑐᓄᓪᓗ ᐃᓗᓕᕆᔭᐅᔪᑦ 

• ᖁᐊᕐᓵᖅᓇᖅᑐᓂᒃ ᑐᓴᐅᒪᓂᖃᕆᐊᓖᑦ ᐅᕕᓂᖃᖃᑎᒋᙱᑕᒥᓂᓪᓗ ᐊᑭᕋᕐᑐᕐᓂᖃᕋᑎᒃ ᐃᓕᓐᓂᐊᕋᑦᓴᐃᑦ 

• ᐊᑐᐃᓐᓇᖃᕐᓂᕐᒧᑦ ᐃᓱᒫᓘᑕᐅᔪᑦ ᑲᑦᓱᖓᓂᕐᓗ ᐊᐃᑦᑐᐃᓂᕐᒧᑦ ᐊᑑᑎᓕᓐᓂᒃ ᐋᖅᑭᒋᐊᕈᑕᐅᔪᓂᒃ 

• ᐊᑭᒋᔭᐅᔪᑦ 

• ᐱᕕᖃᖅᑎᑕᐅᓂᖅ ᐱᔭᕇᕋᓱᐊᕐᓗᓂ 

• ᐊᒥᒐᖅᓯᓂᖅ ᓄᓇᕗᒻᒧᑦ ᑐᕌᖓᔪᓂᒃ ᐃᓗᓕᕆᔭᐅᔪᓂᒃ/ᑲᒪᒋᒋᐊᖁᓕᓐᓂᒃ ᐊᒻᒪᓗ ᐃᕕᖅᑎᕈᓐᓇᖏᓐᓂᖏᑦ ᐊᑐᖅᓱᑎᒃ ᓄᓇᕗᒻᒥ 

ᒪᓕᒐᒻᒪᕆᓐᓅᖓᔪᓂᒃ/ᐃᖅᑲᖅᑐᐃᕕᒻᒥ ᑎᑎᖅᑲᖁᑎᓂᒃ 

• ᓇᓗᓇᐃᖅᓯᒋᐊᕈᓐᓇᖏᓐᓂᖅ ᑲᒪᒋᒋᐊᓖᑦ ᐋᖅᑭᑦᓯᒪᓂᖏᓐᓂᒃ, ᓈᒻᒪᓈᖅᓯᒪᒐᑎᒃ ᐊᑑᑎᓪᓚᕆᑦᑐᓅᖓᒐᑎᓪᓗ 

• ᓈᒪᓇᖅᓯᒪᙱᑦᑐᑦ ᐊᓚᒡᒐᐃᓐᓂᖃᕋᑎᓪᓗ ᐅᖃᐅᓯᐅᓯᒪᔫᒐᓗᐊᕐᓄᑦ ᓈᓴᐅᑎᓂᓪᓗ ᑲᒪᒋᒋᐊᓕᓐᓂ 

• ᕿᐱᓗᑦᓯᒪᓂᖏᑦ CPLEd−ᑯᑦ ᕿᒥᕐᕈᑲᓐᓂᕆᐊᑦᓴᖅ ᑲᒪᒋᒋᐊᖃᖅᓯᒪᔪᓂᒃ ᓇᓗᓇᐃᖅᓯᒐᓗᐊᕋᒥᒃ ᖃᐅᔨᓴᕐᓂᐅᔪᖅ 

ᑎᑭᐅᑎᓯᒪᙱᒋᐊᖓ ᑎᑭᐅᑎᓯᒪᔭᕆᐊᓕᖏᓐᓄᑦ 

• ᐊᑐᐃᓐᓇᖃᙱᓐᓂᖅ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐊᐅᓚᓂᐅᔪᒥᒃ ᐃᓕᓐᓂᐊᖅᑏᑦ ᑲᔪᓯᙱᑉᐸᑕ ᓈᓴᐅᑎᖏᑦ ᐊᒻᒪᓕᓗ 

ᐊᑑᑎᓕᓐᓂᒃ ᑐᓴᖅᑎᑦᓯᖃᑦᑕᖏᓐᓂᖅ ᓯᕗᓂᕐᒥ ᑲᔪᓯᑦᓯᐊᕈᑎᑦᓴᐅᔪᓄᑦ  

ᐱᓕᕆᖃᑎᒌᑦᑐᑦ ᐃᓱᒪᓕᐅᕆᔪᑦ ᓴᖅᑮᖁᔨᓪᓗᑎᒃ ᐊᑭᕋᖅᑐᕐᓂᖃᙱᑦᑐᒥᒃ ᐅᕕᓂᖃᖃᑎᒋᙱᑕᒥᓐᓂᒃ ᓄᓇᕗᒻᒧᑦ ᑐᕌᖓᔪᒥᒃ ᐃᑎᖅᑎᑕᐅᓂᕐᒧᑦ 

ᐃᓕᓐᓂᐊᕋᑦᓴᒥᒃ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ ᐃᓗᐊᓂ ᐊᕐᕌᒎᒃ ᒪᕐᕉᒃ ᐃᓇᖐᓗᑎᒃ CPLED PREP ᐃᓕᓐᓂᐊᕋᑦᓴᒥᒃ ᐊᒻᒪᓗ 

ᐃᑎᖅᑎᑕᐅᓂᕐᒧᑦ ᖃᐅᔨᓴᕈᑎᓂᒃ ᓄᓇᕗᒻᒥ ᐃᓗᐊᓂ ᒪᕐᕉᒃ ᐊᕐᕌᒎᒃ. ᐃᓚᒋᔭᐅᔪᖅ ᑕᕝᕗᖓ ᑐᑭᓯᓂᐊᕐᓂᕐᓂᒥᒃ ᕿᒥᕐᕈᓂᐅᓂᐊᖅᑐᖅ 

ᐊᔾᔨᒋᙱᑕᖓᓂᒃ ᐃᑎᖅᑎᑕᐅᕐᒧᑦ ᖃᐅᔨᓴᖅᑕᐅᓂᖃᕆᐊᖃᕐᒪᖔᑕ ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᐱᔭᕇᖅᓯᒪᔪᑦ ᐃᓕᓐᓂᐊᕐᓂᕐᒥᒃ 

ᒪᓕᒐᓕᕆᓂᕐᒥᒃ ᓯᓚᑕᓃ ᓄᓇᕗᑦ ᐃᑎᕋᓱᐊᖅᑐᓪᓗ LSN−ᑯᓐᓄᑦ ᐊᓯᖏᓐᓂᒃ ᐊᕕᑦᑐᖅᓯᒪᓂᐅᔪᓂᒃ, ᐱᖃᓯᐅᑎᑦᓱᑎᒃ ᑕᐃᒃᑯᐊ ᐆᑦᑐᖅᑐᑦ 

ᐱᔭᕇᓚᐅᖅᓱᑎᒃ NCA ᐃᓕᑕᕆᔭᐅᔾᔪᑎᓂᒃ.  

 

ᐃᓗᓕᖏᑦ 

ᐱᓕᕆᖃᑎᒌᑦᑐᑦ ᐊᖏᖃᑎᒌᒐᓗᐊᖅᑎᓪᓗᒋᑦ CPLED’s PREP ᐃᓕᓐᓂᐊᕋᑦᓴᖅ ᑎᑭᐅᑎᓯᒪᒋᐊᖓ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᑎᖅᑎᑦᓯᓂᖅ 

ᐱᔭᕆᐊᖃᖅᑎᑦᓯᒻᒪᑦ ᐅᑯᓂᖓ ᐲᖅᑕᐅᓂᖏᓐᓂᒃ ᓄᓇᕗᒻᒥ ᒪᓕᒐᒻᒪᕆᓐᓂᒃ ᕿᒥᕐᕈᓂᕐᒥᒃ, ᐊᑐᖅᑕᐅᖏᓐᓇᕐᓂᖓ CPLED 

ᑭᒡᒐᖅᑐᐃᓂᖃᙱᑦᑐᖅ ᐊᑯᓃᖅᑐᒨᖓᔪᓂᒃ. ᑕᑯᓐᓈᖅᓱᒋᑦ ᐊᑑᑎᖃᙱᑦᑐᑦ ᓴᙲᓐᓂᖏᑦ  CPLED’s PREP ᐃᓕᓐᓂᐊᕋᑦᓴᐅᑉ ᐅᖃᐅᓯᐅᔫᑉ 

ᑕᑉᐱᑲᓂ, “ᓄᓇᕗᒻᒧᑦ ᑐᕌᖓᔪᖅ ᓚᐃᓴᓐᓯᑖᖅᑎᑦᓯᓂᕐᒧᑦ ᐊᐅᓚᓂᐅᔪᖅ ᐃᓱᒪᓕᐅᕈᑕᐅᔪᖅ. 

 

ᐱᓗᐊᖅᑐᒥᒃ, ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᖅᓯᒪᔪᑦ ᐅᑯᓂᖓ:   

 

i. ᐱᔭᕆᐊᖃᕐᓂᖅ ᐃᓗᓕᖅᑐᔪᒥᒃ ᑐᑭᓯᓂᐊᕐᓂᕐᒥᒃ: 

 

ᐃᓱᒪᒋᓗᒋᑦ ᑐᓴᕋᑦᓴᐃᑦ ᓄᐊᑕᐅᓯᒪᔪᑦ ᑐᑭᓯᓂᐊᕐᕕᐅᓂᖏᓐᓂᒃ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒥᒃ, ᐱᕙᓪᓕᐊᑎᑕᐅᔪᓪᓗ 

ᑐᑭᓯᓂᐊᕐᓂᒃᑯᑦ ᑐᓴᖅᑎᑕᐅᓂᒃᑯᓪᓗ, ᐱᖃᓯᐅᑎᑦᓱᑎᒃ ᐃᓕᓐᓂᐊᖅᑏᑦ, ᑎᑎᕋᖅᑕᐅᕙᓪᓕᐊᔪᓄᑦ ᑐᙵᕕᐅᕗᑦ, ᐃᓄᑐᖃᐃᑦ, 

ᐃᓄᐃᑦ ᑎᒥᖁᑎᖏᑦ, ᒪᓕᒐᓕᕆᔩᑦ, ᑎᒍᒥᐊᖅᑏᓪᓗ, ᐊᒻᒪᓗ ᐃᑲᔪᖅᑕᐅᓗᑎᒃ ᐃᖅᑲᓇᐃᔮᒻᒪᕆᓕᓐᓄᑦ ᑕᒪᑦᒃᓱᒥᖓ, 

ᐱᕙᓪᓕᐊᑎᑦᓯᓗᑎᒃ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥᒃ ᑕᑯᑦᓴᐅᑎᑦᓯᔪᒥᒃ ᓄᓇᕗᒻᒥ ᐊᔾᔨᐅᖏᑦᑐᓂᒃ ᑭᙴᒪᑦᓯᓂᖏᓐᓂᒃ, 

ᖃᓄᐃᓕᖓᓂᖏᓐᓂᒃ ᐱᖅᑯᓯᕐᒨᖓᔪᓂᓪᓗ.  

 

ii. ᐊᑭᒋᔭᐅᔪᑦ ᐃᑲᔫᑏᓪᓗ ᐃᓚᐅᔪᑦ ᓄᑖᕐᒧᑦ ᐊᐅᓚᓂᐅᔪᒧᑦ:  

 

ᐃᓕᑕᖅᓯᓯᒪᓯᓐᓈᑦ ᐃᓱᒫᓗᒋᔭᐅᔪᓂᒃ ᐃᓱᒪᑦᓴᖅᓯᐅᕈᑕᐅᒋᐊᓕᓐᓂᒃ ᐱᕙᓪᓕᐊᑎᑕᐅᓂᖓᓄᑦ ᐃᓕᓐᓂᐊᕋᑦᓴᐅᑉ − ᐱᖃᓯᐅᔾᔨᔪᑦ 

ᐃᓕᐅᖅᑲᐃᓂᕐᒥᒃ ᖄᖓᒍᑦ ᐊᑭᒋᔭᐅᔪᓄᑦ, ᐃᓕᓐᓂᐊᑎᑦᓯᓂᕐᒧᑦ, ᐱᕙᓪᓕᑎᑦᓯᓂᕐᒧᑦ ᐊᒻᒪᓗ ᐃᑲᔫᑎᑦᓴᓂᒃ − ᐱᕙᓪᓕᐊᑎᑕᐅᓂᖓ 

ᓄᓇᕗᒻᒥ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᐅᑉ ᐊᑑᖃᖅᑐᖅ LSN−ᑯᓐᓄᑦ ᐊᐅᓚᔾᔭᒋᐊᕈᑕᐅᒍᓐᓇᖅᑐᖅ 

ᐅᕕᓂᖃᖃᑎᒋᙱᑕᒥᓂᒃ ᐊᑭᕋᖅᑐᕐᓂᖅ ᐃᓗᐊᓂ ᒪᓕᒐᓕᕆᐅᑉ ᑕᑯᓐᓈᖅᑕᐅᓗᑎᓂ ᐊᒻᒪᓗ ᐃᑲᔪᖅᑐᖅᑕᐅᓗᑎᒃ ᐃᓄᐃᑦ 

ᐃᑎᕈᓐᓇᖅᑎᑕᐅᓗᑎᒃ ᒪᓕᒐᓕᕆᔨᐅᓂᕐᒧᑦ.  

 

iii. ᐃᓚᐅᑎᓐᓂᖏᑦ ᑎᒍᒥᐊᖅᑐᑦ: 

 

ᐱᕙᓪᓕᐊᑎᑦᓯᓂᖅ ᑐᑦᓯᕋᐅᑎᓂᒃ ᑎᒍᒥᐊᖅᑎᓄᑦ ᑲᑐᔾᔨᖃᑎᒌᓪᓗᑎᒃ ᐊᑭᒋᔭᐅᔪᓂᒃ − ᒪᑯᓂᖓ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᓄᓇᕗᑦ (LSB), ᐃᓄᐃᑦ ᑕᐱᕇᑦ ᑲᓇᑕ (ITK), ᑕᖅᑲᐅᖓ ᐸᓯᑦᓯᔩᑦ ᐱᔨᑦᓯᕋᐅᑎᖏᑦ ᑲᓇᑕᒥ (PPSC), ᓄᓇᕗᑦ ᑐᙵᕕᒃᑯᑦ 

(NTI), ᐊᒻᒪᓗ ᒐᕙᒪᒃᑯᖏᑦ ᓄᓇᕗᑦ − ᐃᑲᔪᖅᑐᐃᓗᑎᒃ ᓄᓇᕗᒻᒥ 

ᐃᓕᓐᓂᐊᖅᑏᑦ ᒪᓕᒐᓕᕆᓂᕐᒥᒃ ᑲᔪᓯᓂᖃᑦᓯᐊᕐᓗᑎᒃ ᐱᔭᕇᕐᓗᑎᒃ ᐱᖅᑯᓯᕐᒨᖓᔪᓂᒃ ᐊᑦᑕᓇᑦᑕᐃᓕᒪᓂᕐᒥᒃ ᓈᒻᒪᓈᖅᓯᒪᔪᓂᓪᓗ 

ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᓂᒃ.  

 

iv. ᑲᓲᒪᖃᑎᖃᕐᓂᖅ ᑎᑎᕋᕐᓂᕐᒥᒃ: 

 

ᖃᐅᔨᓴᑦᓯᐊᕐᓂᖅ ᐃᓕᓐᓂᐊᕐᓂᖅ ᓴᓂᕐᕙᐃᖏᒃᑲᓗᐊᕐᒪᖔᑕ ᐃᓕᓐᓂᐊᕐᓂᐅᒍᓐᓇᖅᑐᒥᒃ ᑎᑎᕋᖅᐸᓪᓕᐊᓂᒃᑯᑦ.  

 

v. ᖃᓄᐃᑦᑑᓂᖓ ᐃᓕᓐᓂᐊᕋᑦᓴᐅᑉ: 

 

ᐃᓱᒪᑦᓴᖅᓯᐅᕈᑎᖃᕐᓗᑎᒃ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ ᐃᓗᓕᖃᕆᐊᖃᕐᒪᖔᖅ 

ᐱᔪᓐᓇᕐᓂᐅᔪᓂᒃ/ᐱᔪᓐᓇᕐᓂᐅᒋᐊᓕᓐᓂᒃ (ᓲᕐᓗ CPLED−ᑯᑦ ᐱᔭᕆᐅᖅᓴᓂᕐᒧᑦ ᐊᑐᐃᓐᓇᕈᖅᓴᕐᓂᒧᑦ ᐃᓕᓐᓂᐊᕋᑦᓴᖅ, 

LSO−ᑯᑦ ᒪᓕᒐᓕᕆᓂᕐᒥᒃ ᐱᔭᕆᐅᖅᓴᓂᖓᑦ), ᒪᓕᒐᓪᓗᐊᑕᕐᓂᒃ ᐅᕝᕙᓘᓐᓃᑦ ᑲᑎᓯᒪᔪᑦ ᑕᒪᕐᒥᒃ (ᓲᕐᓗ, ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐳᕆᓐᔅ ᐊᑦᕗᑦ ᐊᐃᓚᓐᒥ ᒪᓕᒐᓕᕆᓂᕐᒧ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᕗᕆᑎᔅ ᑲᓚᒻᕕᐊᒥ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕋᑦᓴᖅ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅᕙᓐᓛᓐᒥ 

ᓛᕙᑐᐊᒥᓗ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᓂᐅᕗᕋᓐᓱᐃᒃᒥ 

ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ, Barreau du Québec’s l'École du Barreau). 

 

vi. ᐊᑐᐃᓐᓇᖃᕐᓂᕐᒧᑦ ᐃᓱᒫᓘᑕᐅᒧᑦ: 

 

ᐃᓱᒪᑦᓴᖅᓯᐅᕈᑎᖃᕐᓂᖅ ᐊᐅᓚᓂᐅᔪᓂᒃ ᐊᐅᓚᑦᓯᒍᑎᑦᓴᓂᒃ ᐊᑐᐃᓐᓇᖃᕐᓂᕐᒧᑦ ᐃᓕᓐᓂᐊᕋᑦᓴᐅᓪᓗ ᐊᑐᐃᓐᓇᐅᓂᖓᓂᒃ, 

ᐱᖃᓯᐅᑎᑦᓱᓂ ᖃᕆᑕᐅᔭᒃᑯᑦ/ᐅᖓᓯᑦᑐᒥᓗ ᐊᑐᐃᓐᓇᐅᓂᖏᑦ ᐊᒻᒪᓗ ᓇᔫᑎᓗᑎᒃ ᐃᓕᓐᓂᐊᕋᑦᓴᐃᑦ ᐃᑲᔪᖅᑐᐃᔩᓪᓗ.  

https://lawsocietypei.ca/bar-courses
https://www.lawsociety.bc.ca/becoming-a-lawyer-in-bc/admission-program/professional-legal-training-course/
https://lsnl.ca/lawyers-students/admission-to-profession/bar-admission/
https://lsnl.ca/lawyers-students/admission-to-profession/bar-admission/
https://lsnl.ca/lawyers-students/admission-to-profession/bar-admission/
https://www.ecoledubarreau.qc.ca/

ᐃᓱᒪᓕᐅᕈᑕᐅᔪᖅ #5 

LSN−ᑯᑦ ᑐᑭᓯᓪᓂᐊᕐᓂᖃᕐᓂᐊᖅᑐᑦ ᐃᓐᓇᖏᓐᓂᒃ ᐃᓕᓐᓂᐊᖅᓯᒪᔪᓂᒃ ᒪᓕᒐᓕᕆᓂᕐᒥᒃ ᕿᒥᕐᕈᒍᑕᐅᓗᓂ ᖃᓄᐃᑦᑐᑐᐃᓐᓇᕐᓂᒃ 

ᐃᓱᒫᓘᑕᐅᔪᓂᒃ ᑐᓴᐅᒪᑎᑦᓯᒍᑕᐅᓗᓂ ᓯᕗᓂᕐᒥ ᐋᖅᑭᒋᐊᖅᐸᓪᓕᐊᔪᓄᑦ, ᐱᕙᓪᓕᐊᔪᓄᑦ, ᑲᔪᓯᑦᓯᐊᕐᓂᖏᓐᓄᓪᓗ ᒪᓕᒐᓕᕆᓂᕐᒧᑦ 

ᐃᑎᖅᑎᑕᐅᕐᓂᕐᒧᑦ ᐊᐅᓚᓂᐅᔪᓄᑦ ᓄᓇᕗᒻᒥ ᑲᑎᖅᓱᐃᓗᑎᓪᓗ ᑐᓴᕋᑦᓴᓂᒃ ᖃᓄᖅ LSN−ᑯᑦ ᐲᔭᐃᒍᓐᓇᕐᒪᖔᑕ ᐊᐳᖅᑕᕈᑕᐅᔪᓂᒃ ᐃᓄᓐᓄᑦ 

ᐃᓕᓐᓂᐊᖅᑐᓄᑦ ᐃᑖᕙᓪᓕᐊᔪᓄᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ. ᑖᓐᓇ ᑐᑭᓯᓂᐊᕐᓂᖅ ᐅᖃᐅᓯᖃᕆᐊᓕᒃ ᐃᓗᓕᖅᑐᔪᓂᒃ 

ᐊᔾᔨᒌᙱᑦᑐᓂᒃ ᐅᖃᐅᓯᐅᔪᓂᒃ, ᐱᖃᓯᐅᑎᑦᓱᑎᒃ ᐊᐳᖅᑕᕈᑕᐅᔪᑦ ᐊᑦᑐᐊᓂᖃᖅᑐᑦ ᑮᓇᐅᔭᓅᖓᔪᓄᑦ, ᐃᓱᒪᒧᑦ, ᐃᓚᒥᓅᖓᒋᐊᖃᕐᓂᕐᒧᓪᓗ.  

 

ᐃᓗᓕᖏᑦ 

ᖃᑦᓯᒐᓛᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᔪᓯᑎᑦᓯᓯᒪᔪᑦ ᐃᓕᓐᓂᐊᖅᑎᓄᑦ ᐊᑑᑎᓯᒪᔭᖏᓐᓄᑦ ᑐᑭᓯᓂᐊᕈᑎᓂᒃ, ᓄᐊᑦᓯᒍᑕᐅᑦᓱᑎᓪᓗ 

ᐊᑑᑎᓕᓐᓂᒃ ᖄᖐᓐᓈᕆᓯᒪᔪᓂᓪᓗ ᑐᓴᕋᑦᓴᓂᒃ ᐱᕚᓪᓕᑎᑦᓯᒍᑕᐅᓂᐊᕐᓗᑎᒃ ᐃᓕᓐᓂᐊᖅᑏᑦ ᐊᑑᑎᓯᒪᔭᖏᓐᓂᒃ ᐃᑎᖅᑎᑕᐅᓂᕐᒧᓪᓗ 

ᐊᐅᓚᓂᐅᔪᒥᒃ. ᓯᕗᓂᕐᒥ ᐊᓯᔾᔨᖅᑕᐅᔪᑦ, ᐃᓕᓐᓂᐊᖅᑏᑦ ᐅᖃᐅᓯᖏᑦ ᐱᒻᒪᕆᐅᔪᑦ ᖃᐅᔨᓴᑦᓯᐊᕈᑕᐅᓪᓗᑎᒃ ᑲᔪᓯᑦᓯᐊᖅᑐᒥᒃ ᐅᐸᓗᖓᐃᔭᐅᑎᓄᑦ 

ᓄᓇᕗᒻᒥ ᒥᑭᓪᓕᑎᕆᔪᓄᑦ ᐊᐳᖅᑕᕈᑕᐅᔪᓂᒃ. ᐊᓯᖏᑦ ᑐᑭᓯᓂᐊᕐᕕᐅᑐᐃᓐᓇᕆᐊᖃᕐᒥᔪᑦ, ᐱᖃᓯᐅᑎᓱᓂ ᑎᑎᕋᕆᐊᓕᓐᓄᑦ ᑐᙵᕕᐅᔪᑦ, 

ᐃᓄᑐᖃᐃᑦ ᐊᒻᒪᓗ ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᖃᖅᑐᑦ ᓄᓇᕗᒻᒥ.  

 

ᑕᕝᕙᓂ ᑐᑭᓯᓂᐊᕐᓂᕐᒥᒃ ᑐᑭᓯᓇᓱᐊᕈᓐᓇᖅᑐᑦ: 

 

• ᐅᖃᐅᓯᐅᓗᑎᒃ ᐃᓱᒫᓘᑕᐅᔪᑦ ᐊᔾᔨᐅᙱᑎᑕᐅᓂᕐᒨᖓᔪᑦ ᐸᕝᕕᓴᖅᑕᐅᓂᕐᒧᓪᓗ ᐊᑑᑎᔭᐅᔪᑦ ᑎᑎᕋᕐᓂᐅᑉ ᐊᐅᓚᓂᖓᓂ. 

• ᓄᐊᑕᐅᓗᑎᒃ ᓱᓇᐃᑦ ᐃᑲᔫᑕᐅᔪᑦ ᐃᑲᔫᑕᐅᒍᓐᓇᖅᑐᓪᓘᓐᓃᑦ LSN−ᑯᓐᓄᑦ ᐊᑐᐃᓐᓇᐅᑎᑕᐅᒍᓐᓇᖅᑐᑦ ᐃᓕᓐᓂᐊᖅᑐᓄᑦ 

ᒪᓕᒐᓕᕆᓂᕐᒥᒃ ᑖᒃᑯᓇᓂ (ᓲᕐᓗ, ᐃᓱᒪᒨᖓᔪᓂᒃ ᐃᑲᔪᖅᑏᑦ, ᖃᓄᕐ ᐅᓐᓂᕐᓗᕕᑦᓴᐅᒻᒪᖔᖅ ᑎᑎᕋᕐᓂᐅᑉ ᒥᑦᓵᓄᑦ/ᑎᒥᐅᔪᓄᑦ).  

• ᐊᐱᖅᑯᑎᖃᕐᓂᖅ ᐃᓕᓐᓂᐊᖅᑏᑦ ᐊᑑᑎᓯᒪᔭᖏᓐᓂᒃ ᒪᓕᒐᓕᕆᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᒥ (ᐃᐅᓪᕘᑕ, ᕗᕆᑎᔅ 

ᑲᓚᒻᕕᐊ ᐊᒻᒪᓗ CPLED ᐊᑐᖅᑕᐅᓯᒪᔪᑦ ᓄᓇᕗᒻᒥ ᐅᓪᓗᒥᒧᓄᑦ), ᓄᓇᕗᒻᒥ ᒪᓕᒐᒻᒪᕆᓐᓅᖓᔪᓄᑦ ᖃᐅᔨᓴᖅᑕᐅᓂᖅ ᐊᒻᒪᓗ 

ᑎᑎᕋᕐᓂᕐᒧᑦ ᐊᐅᓚᐅᓂᔪᖅ ᐃᓘᓐᓈᒍᑦ.  

• ᕿᒥᕐᕈᓂᖅ ᓇᓖᕌᕋᑦᓴᓂᒃ ᓴᖅᑮᓂᕐᒧᑦ ᐃᕕᖅᑎᕈᓐᓇᖅᑐᓂᒃ ᓇᓗᓇᐃᔭᖅᓯᒪᔪᓂᓪᓗ ᑎᑎᕋᕐᓂᕐᒨᖓᔪᓂᒃ (ᓲᕐᓗ, ᐱᕕᖃᖅᑎᑕᐅᓗᑎᒃ 

ᕿᑐᕐᖓᖅᑖᕐᓂᕐᒧᑦ ᓄᖅᑲᖓᓂᐅᔪᑦ ᐃᓚᒥᓂᓪᓘᓐᓃᑦ ᓄᖅᑲᖓᒍᑎᖃᕐᓂᖅ), ᐊᒻᒪᓗ 

• ᐃᓱᒪᑦᓴᖅᓯᐅᕈᑎᖃᕐᓂᖅ ᖃᓄᖅ ᐃᓕᓐᓂᐊᕋᑦᓴᐅᔪᖅ ᐱᓕᕆᐊᖃᕈᓐᓇᕐᒪᖔᑕ ᐊᔾᔨᐅᖏᑦᑐᓂᒃ ᐱᖅᑯᓯᕐᒨᖓᔪᓂᒃ, ᐱᐅᓯᐅᓯᒪᔪᓄᑦ, 

ᐊᒻᒪᓗ ᒪᓕᒐᕐᓅᖓᔪᑦ ᐃᓗᓕᖏᑦ, ᐊᒻᒪᓗ ᐱᖅᑯᓯᖃᖃᑎᒌᑦᑐᑦ ᐱᔪᓐᓇᕐᓂᖃᕐᓗᑎᒃ.  

ᐃᓱᒪᓕᐅᕈᑕᐅᔪᖅ #6 

LSN−ᑯᑦ ᑐᓂᓯᒋᐊᓖᑦ ᒪᒥᐊᔾᔪᑎᓂᒃ ᐋᓐᓂᖅᑎᕆᓯᒪᓂᕐᒧᑦ ᓄᖅᑲᖓᑎᑦᓯᑦᓱᑎᒃ ᐃᓄᓐᓂᒃ, ᐱᓗᐊᖅᑐᒥᒃ ᐃᓚᒋᔭᐅᔪᓂᒃ ASLP−ᒧᑦ ᐊᒻᒪᓗ 

NLP−ᒧᑦ, ᑖᒃᑯᓄᖓ ᐃᑎᖅᑎᑦᓯᓂᕐᒧᑦ ᐊᐅᓚᓂᐅᔪᓄᑦ ᓄᓇᕗᒻᒥ.   

ᐃᓗᓕᖏᑦ 

ᑐᙵᕕᐅᔪᖅ ᐅᑯᓄᖓ ᐃᓄᐃᑦ ᐱᖁᔭᐃᑦ (ᐱᓕᕆᐊᖑᒋᐊᓖᑦ) ᓇᓗᓇᐃᖅᓯᓗᑎᒃ ᐋᓐᓂᖅᑎᕆᓂᐅᓯᒪᔪᓂᒃ ᐱᕕᖃᕈᓐᓇᖁᓪᓗᒋᑦ 

ᐅᖃᖃᑎᒌᒍᑎᖃᕐᓂᕐᒥᒃ ᓱᓇᐃᑦ ᑕᒻᒪᖅᑕᐅᓯᒪᒻᒪᖔᑕ ᓱᓇᐃᓪᓗ ᓂᕆᐅᒋᔭᐅᒻᒪᖔᑕ ᓯᕗᒧᓐᓂᐊᕆᐊᖏᑦ.   

 

ᒪᒥᐊᔾᔪᑎ ᐱᔨᑦᓯᕈᑕᐅᒐᔭᖅᑐᖅ: 

 

• ᐅᑎᖅᑎᑦᓯᓗᑎᒃ ᓴᐃᒪᓂᕐᒥᒃ ᓴᙱᓕᖅᐹᓪᓕᑎᑦᓯᓗᑎᓪᓗ LSN−ᑯᑦ ᑲᓲᒪᓂᖏᓐᓂᒃ ᓄᓇᓕᓐᓄᑦ.  

• ᓯᕗᒧᒋᐊᕈᑕᐅᓗᓂ ᐅᑎᖅᑎᑦᓯᓂᕐᒧᑦ ᖃᓪᓗᓈᓅᖓᒍᓐᓃᑎᑦᓯᓂᕐᒧᓪᓗ.  

• ᓇᓗᓇᐃᖅᓯᓂᐅᓗᓂ ᐋᓐᓂᖅᑎᕆᓂᖅ ᐊᑑᑎᓯᒪᒋᐊᖓ ᐊᐅᓚᓂᖓᑎᒍᑦ ᓴᖅᑮᓂᐅᑉ ᐃᑎᖅᑎᑦᓯᓂᕐᒧᑦ ᓴᐳᓐᓂᐊᖅᑎᓄᑦ ᐱᔭᕆᐊᓖᑦ 

ᐃᓚᐃᓐᓈᖅᓯᒪᔪᑦ ᓄᓇᕗᒻᒥᐅᓂᒃ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᓂᒃ.  

ᐊᓯᖏᑦ ᐃᓱᒪᓕᐅᕈᑕᐅᔪᑦ 

 
• ᐃᓱᒪᑦᓴᖅᓯᐅᕈᑕᐅᓗᑎᒃ LPA ᐊᒻᒪᓗ ᒪᓕᑦᑕᐅᒋᐊᓖᑦ ᐃᓕᓐᓂᐊᖅᑎᓄᑦ ᐃᓚᒋᔭᐅᓕᕐᓂᐊᕈᑎᒃ ᓴᐳᓐᓂᐊᖅᑎᓄᑦ ᓄᓇᕗᒻ, ᐊᒻᒪᓗ 

ᐱᔭᕆᐊᓖᑦ ᐊᓯᖏᓐᓂ ᐊᕕᑦᑐᖅᓯᒪᓂᐅᔪᓂ, ᖃᐅᔨᓴᑦᓯᐊᕐᓂᖅ ᓄᓇᕗᒻᒥ ᐱᔭᕆᐊᓖᑦ ᐃᑲᔪᖅᑐᕐᒪᖔᑕ ᐃᑎᕈᓐᓇᕐᓂᖏᓐᓄᑦ 

ᐱᔪᓐᓇᕐᓂᖃᖅᑐᑦ ᐃᓕᓐᓂᐊᖅᑐᓄᑦ ᓴᐳᓐᓂᐊᖅᑎᓄᑦ ᒥᑭᓪᓕᑎᕆᓯᓐᓈᑦ ᐊᐳᖅᑕᕐᕕᐅᔪᓂᒃ.  

 

ᐱᓕᕆᖃᑎᒌᑦᑐᑦ ᕿᒥᕐᕈᓂᐊᖅᑐᑦ LPA ᐊᒻᒪᓗ LSN ᒪᓕᒐᖏᓐᓂᒃ ᓇᓗᓇᐃᔭᐃᔪᓂᒃ ᐱᔭᕆᐊᓕᓐᓂᒃ ᐊᐳᖅᑕᕈᑕᐅᔪᓂᓪᓗ ᐊᑦᑐᐊᔪᓂᒃ 

ᐃᑎᖅᑎᑕᐅᓂᕐᒧᑦ ᐊᐅᓚᓂᐅᔪᓄᑦ, ᐱᖃᓯᐅᑎᑦᓱᓂ ᑎᑎᕋᕆᐊᖃᕐᓂᖅ (ᑕᑯᓗᒍ ᐃᓱᐊᓃᑦᑐᖅ A). ᐱᓕᕆᖃᑎᒌᑦᑐᑦ ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᑦ 

ᐃᓱᒪᓕᐅᕈᑎᖃᕐᓂᐊᕐᒪᖔᕐᒥᒃ ᐊᓯᔾᔨᕆᐊᓕᓐᓂᒃ ᐊᑐᐃᓐᓇᐅᑎᑦᓯᓗᑎᓪᓗ ᐱᔾᔪᑕᐅᔪᓂᒃ ᐅᑯᓄᖓ ᓇᓗᓇᐃᖅᑕᐅᓯᒪᔪᓄᑦ ᐃᓱᒫᓘᑕᐅᔪᓄᑦ:   

 

a. ᒫᓐᓇ LPA ᐱᔪᓐᓇᕐᓂᐊᒋᐊᓕᒃ ᐃᓚᒋᔭᐅᓂᐊᕐᓗᓂ ᐊᒻᒪᓗ ᐊᐳᖅᑕᕐᕕᐅᔪᑦ ᑎᑎᕋᕆᐊᓕᓐᓄᑦ ᐊᑖᓂ LPA ᐊᒻᒪᓗ 

ᒪᓕᑦᑕᐅᒋᐊᓖᑦ ᐃᓱᒪᑦᓴᖅᓯᐅᕈᑕᐅᓗᑎᒃ ᑖᒃᑯᐊ ᑲᔪᓯᒋᐊᖃᕐᒪᖔᑕ ᐊᓯᔾᔨᕆᐊᖃᕐᒪᖔᑕᓘᓐᓃᑦ.   

b. ᐃᒻᒥᒃᑯᑦ ᐊᐅᓚᓂᖅᑕᖃᕆᐊᖃᕐᒪᖔᖅ ᐃᓕᓐᓂᐊᖅᑐᓄᑦ ᒪᓕᒐᓕᕆᓂᕐᒥᒃ ᓇᔫᑎᓯᒪᔪᓄᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒻᒥ 

ᓯᓚᑖᓂ ᓄᓇᕗᑦ ᐊᒻᒪᓗ ᓄᓇᕗᑦ ᐃᓗᐊᓂ.   

c. ᐃᓚᖏᑦ ᐊᕕᑦᑐᖅᓯᒪᓂᐅᔪᑦ ᐊᔾᔨᒋᙱᑕᖏᓐᓂᒃ ᐱᔭᕆᐊᓕᑦᑕᓖᑦ ᐃᓕᓐᓂᐊᖅᑎᕈᕐᓂᐊᕈᑎᒃ ᒪᓕᒐᓕᕆᓂᕐᒥᒃ ᐱᔭᕇᕐᓗᑎᓪᓗ 

ᐃᑎᖅᑎᑕᐅᓂᕐᒧᑦ ᐊᐅᓚᓂᐅᔪᒥᒃ. ᐱᓕᕆᖃᑎᒌᑦᑐᑦ ᕿᒥᕐᕈᓂᐊᖅᑐᑦ ᐅᑯᐊ ᐃᓱᒪᑦᓴᖅᓯᐅᕈᑕᐅᒋᐊᖃᕐᒪᖔᑕ ᓄᓇᕗᒻᒥ 

ᐊᑐᐃᓐᓇᐅᑎᑦᓯᓗᑎᓪᓗ ᐱᔾᔪᑕᐅᔪᓂᒃ ᐃᓚᒍᑦᓯᐅᔾᔨᓗᑎᒃ ᕿᐱᓗᓪᓗᑎᓪᓘᓐᓃᑦ:  

i. ᑐᑭᓯᒋᐊᕈᑏᑦ 

ii. ᐱᕋᔭᑦᓯᒪᐅᑎᖃᕐᓂᕐᒥᒃ ᒪᓐᓂᑦᓯᐅᑎᓯᒪᓂᕐᒥᓘᓐᓃᑦ ᖃᐅᔨᓴᖅᑕᐅᓃᑦ ᖃᐅᔨᒃᑲᐅᑏᓪᓘᓐᓃᑦ. 

iii. ᐃᓄᑦᓯᐊᖑᓂᖅ (ᐱᖃᓯᐅᑎᑦᓱᑎᒃ ᑎᑎᖅᑲᐃᑦ ᐃᓄᑦᓯᐊᖑᓂᕋᐃᔪᑦ ᑭᑲᓇᒃᑯᓪᓗ ᐊᑐᐃᓐᓇᐅᑎᑦᓯᒍᓐᓇᕐᒪᖔᑕ) 

iv. ᐱᔭᕇᕐᓂᖅ ᑲᓇᑕᒥ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᕕᒻᒥᒃ (ᐅᕝᕙᓘᓐᓃᑦ NCA−ᑯᓐᓄᑦ ᓇᓗᓇᐃᖅᑕᐅᓂᖅ) 

v. ᐃᓕᓐᓂᐊᕐᓂᕐᒥᒃ ᐱᔭᕆᐊᓖᑦ 

vi. ᐅᖃᐅᓯᕐᒨᖓᔪᑦ ᐱᔭᕆᐊᓖᑦ (ᐃᓄᒃᑎᑐᑦ ᐅᖃᐅᓯᖅ ᐃᓕᓐᓂᐊᕐᓂᐅᖃᓯᐅᑎᒋᐊᖃᖅᑲ ᐃᓚᒋᔭᐅᓗᓂ 

ᐃᑎᖅᑎᑕᐅᓂᕐᒧᑦ ᐊᐅᓚᓂᐅᔪᒧᑦ?) 

vii. ᑎᑎᕋᕐᓂᖃᕈᓐᓇᕐᓂᖅ (ᑕᖅᑮᑦ 12 ᐊᑯᓂᓗᐊᖅᑲᑦ ᑕᑯᓐᓇᖅᓱᒋᑦ ᐊᓯᖏᑦ ᐊᕕᑦᑐᖅᓯᒪᓃᑦ)? 

viii. ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓂᒃ ᐃᑲᔪᖅᑐᐃᒍᑏᑦ − ᐅᖃᐅᔾᔨᒋᐊᕐᓂᕐᒧᑦ ᐃᓕᓐᓂᐊᕋᑦᓴᖅ, ᐃᓕᓐᓂᐊᖅᑐᓂᒃ 

ᐃᑲᔪᖅᑏᑦ, ᐊᓯᖏᓪᓗ 

ix. ᐊᑭᖏᑦ ᓚᓴᓐᓯᑖᕐᓂᐅᑉ 

x. ᐃᑲᔪᖅᑐᐃᔾᔪᑏᑦ ᑎᑎᕋᕐᓂᕐᒧᑦ ᑐᙵᕕᐅᔪᓄᑦ 

